
ᓄᓇᕗᑦ ᒪᓕᒐᓕᐅᕐᕕᖓ 
 

 

 

ᐱᖓᔪᐊᓐᓂᒃ ᑲᑎᒪᓂᖅ ᑎᓴᒪᖓᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᐅᑕᐅᒋᐊᓐᖓᖅᑐᑦ 
 

ᐅᓪᓗᖅ 79 
 

ᐱᖓᑦᓯᖅ, ᔫᓂ 7, 2017 

ᐃᖃᓗᐃᑦ 
 

 

ᐅᖃᖅᑎ: ᐊᖓᔪᖅᑳᖅ ᔪᐊᔾ ᖁᓚᐅᑦ, ᒪᓕᒐᓕᐅᖅᑎ



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᔪᐊᔾ ᖁᓚᐅᑦ 

(ᐊᒥᑦᑐᖅ) 

ᐊᐅᓚᑦᑎᔩᑦ 

ᐊᓪᓚᑦᑎ  

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ  
 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᑑᓂ ᐋᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐹᑎ ᐊᕐᓇᒃᑲᖅ 

(ᐃᖃᓗᐃᑦ-ᓂᐊᖁᓐᖒ) 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ 

(ᐃᖃᓗᐃᑦ-ᒪᓂᕋᔭᒃ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ ᑲᒪᒋᔭᓕᒃ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ 

ᑲᒪᒋᔭᓕᒃ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᔫ ᐃᓄᒃ 

(ᑐᓄᓂᖅ)  

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑕᐃᓐᓇᐃᑦ ᑲᑎᒪᔨᖏᓐᓄᑦ 

(ᐃᖃᓗᐃᑦ-ᑕᓯᓗᒃ) 

(ᕿᑭᖅᑖᓘᑉ ᓂᒋᐊ) 

 

ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᔪᐊᔾ ᖁᒃᓱᒃ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ; 

ᒥᓂᔅᑕ ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ 

 

ᓯᑏᕝ ᒪᑉᓴᓚᒃ 

(ᐊᐃᕕᓕᒃ) 

 

ᐊᖓᔪᖅᑳᖅ ᔮᓂ ᒪᐃᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᖁᓪᓕᒃ ᐃᑯᒻᒪᖅᑯᑎᓕᕆᔨᒃᑯᓐᓂᑦ 

 

ᓯᒥᐅᓂ ᒥᑭᓐᖑᐊᖅ 

(ᖃᒪᓂᑦᑐᐊᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐹᓪ ᐅᑲᓕᖅ 

(ᐃᖃᓗᐃᑦ-ᓯᓈ) 

 

ᐊᖓᔪᖅᑳᖅ ᑮᑦ ᐲᑕᓴᓐ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᑮᓇᐅᔭᓕᕆᔨᒃᑯᓐᓂᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᖦᑕ ᑲᒪᒋᔭᓕᒃ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐃᒥᓕᐊᓄ ᕿᓐᖑᖅ 

(ᓇᑦᑎᓕᒃ) 

 

ᐊᖓᔪᖅᑳᖅ ᐹᓪ ᖁᐊᓴ 

(ᐊᒡᒍ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 

ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᑦ ᓯᓚᑦᑐᖅᓴᕐᕕᒻᒥ 

 

ᐋᓚᓐ ᕋᒻᐴᑦ 

 (ᑕᓯᐅᔭᕐᔪᐊᖅ) 

 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᓂᒋᐊ) 

 

ᑖᒻ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

 

ᐊᖓᔪᖅᑳᖅ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᒥᓂᔅᑕ ᓄᓇᓕᓐᓄᑦ ᒐᕙᒪᒃᑯᓐᓄᓗ 

ᐱᔨᑦᑎᕋᖅᑎᒃᑯᓐᓂᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᐊᕙᑎᓕᕆᓂᕐᒧᑦ 

 

ᐊᐃᓴᑭ ᓲᔪᖅ 

(ᖁᑦᑎᒃᑐᖅ) 

 

ᓯᕗᓕᖅᑎ ᐲᑕ ᑕᑉᑐᓇ 

(ᖁᕐᓗᖅᑑᖅ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 

ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᓕᒃ 

ᓄᓇᑖᖅᐸᓕᐊᔪᓕᕆᓂᕐᒥᒃ 



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᐱᖓᑦᓯᖅ, ᔫᓂ 7, 2017 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᑑᓂ ᐋᖁᐊᖅ, ᐹᑎ ᐊᕐᓇᒃᑲᖅ, ᐊᖓᔪᖅᑳᖅ ᒫᓂᑲ 

ᐃᐊᓪ-ᑲᓇᔪᖅ, ᔫ ᐃᓄᒃ, ᐊᖓᔪᖅᑳᖅ ᔪᐊᔾ ᕼᐃᒃᔅ, 

ᑕᐃᕕᑦ ᔪᐊᓇᓯ, ᐸᐅᓗᓯ ᕿᔪᒃᑖᖅ, ᐊᖓᔪᖅᑳᖅ 

ᔪᐊᔾ ᖁᒃᓱᒃ, ᓯᑏᕝ ᒪᑉᓴᓚᒃ, ᐊᖓᔪᖅᑳᖅ ᔮᓂ ᒪᐃᒃ, 

ᓯᒥᐅᓂ ᒥᑭᓐᖑᐊᖅ, ᐹᓪ ᐅᑲᓕᖅ, ᐊᖓᔪᖅᑳᖅ ᑮᑦ 

ᐲᑕᓴᓐ, ᐃᒥᓕᐊᓄ ᕿᓐᖑᖅ, ᐊᖓᔪᖅᑳᖅ ᐹᓪ 

ᖁᐊᓴ, ᐅᖃᖅᑎ ᔪᐊᔾ ᖁᓚᐅᑦ, ᐋᓚᓐ ᕋᒻᐴᑦ, 

ᐋᓕᒃᓵᓐᑐ ᓴᒻᒧᖅᑐᖅ, ᑖᒻ ᓴᒻᒧᖅᑐᖅ, ᐊᖓᔪᖅᑳᖅ ᔫ 

ᓴᕕᑲᑖᖅ, ᐊᐃᓴᑭ ᓲᔪᖅ, ᓯᕗᓕᖅᑎ ᐲᑕ ᑕᑉᑐᓇ. 

 

>>ᑲᑎᒪᓯᒋᐊᖅᑐᑦ 13:32ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᔪᐊᔾ ᖁᓚᐅᑦ): ᒥᔅᑐ 

ᑕᑉᑐᓇ, ᑐᒃᓯᐊᕐᓂᒃᑯᑦ ᐅᒃᑯᐃᕈᓐᓇᖅᐱᐅᒃ? 

 

>>ᑐᒃᓯᐊᖅᑐᖅ 

 

ᐅᖃᖅᑎ: ᖁᔭᓐᓇᒦᒃ. ᐅᓐᓄᒃᓴᒃᑯᑦ, 

ᓄᓇᕗᒻᒥᐅᑕᐅᖃᑎᒃᑲ, ᒪᓕᒐᓕᐅᖅᑏᑦ, ᒥᓂᔅᑕᐃᑦ 

ᐊᒻᒪᓗ ᓯᕗᓕᖅᑎ, ᐳᓛᖅᓯᒪᔪᓪᓗ, ᒪᓕᒐᓕᐅᕐᕕᖕᒧᑦ 

ᑐᓐᖓᓱᑦᑎᐊᕆᑦᑎ. 

 

2. ᒥᓂᔅᑕᐃᑦ ᐅᖃᐅᓯᖏᑦ. ᓄᓇᕗᒻᒧᑦ 

ᓯᓚᑦᑐᖅᓴᕐᕕᖕᒧᑦ ᒥᓂᔅᑑᔪᖅ, ᒥᔅᑐ ᐹᓪ ᖁᐊᓴ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 326 - 4(3): 

ᐃᓕᓴᖅᓯᓂᖅ ᓇᒻᒥᓂᖃᖅᑐᑦ 

ᐃᑲᔫᑎᖃᖃᑦᑕᕐᓂᖏᓐᓂᒃ ᑮᓇᐅᔭᑎᒍᑦ 

ᐃᓕᓴᕆᔭᐅᔾᔪᑎᓂᒃ ᓯᓚᑦᑐᖅᓴᕐᕕᒻᒥ 

ᐃᓱᓕᒃᑐᓄᑦ (ᖁᐊᓴ) 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐊᒻᒪᓗ ᐅᓪᓗᒃᑯᑦ 

ᓄᓇᖅᑲᑎᒃᑲ ᐃᒡᓗᓕᖕᒥ ᐊᒻᒪᓗ ᓄᓇᕗᒻᒥᐅᑕᐃᑦ, 

ᒪᓕᒐᓕᐅᖅᑎᐅᖃᑎᒃᑲᓗ.  

 

(ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓪᓗᒥ 

ᒪᓕᒐᓕᐅᕐᕕᖕᒥ ᓂᑯᕕᑦᑐᖓ ᐃᓕᓴᖅᓯᒍᒪᓪᓗᖓ 

ᐊᔅᓱᐊᓗᒃ ᐃᑲᔪᖅᓯᖅᑕᐅᓯᒪᓂᑦᑎᓐᓂᑦ 

ᓇᒻᒥᓂᖃᐅᑎᖃᖅᑐᓂᒃ ᓄᓇᕘᒥ. ᑖᒃᑯᐊ 

ᑐᓂᓯᓯᒪᒻᒪᑕ $12,000−ᓗᐊᖅᑐᓂᒃ ᑮᓇᐅᔭᓂᒃ 

ᐱᔾᔪᓯᐊᖅᑎᑦᑎᖃᑦᑕᖅᑐᑎᒃ ᐱᔭᕇᖅᑐᖁᑎᑦᑎᓐᓂᒃ 

ᑲᖏᖅᓯᓂᕐᒥᑦ ᒫᓐᓇ ᒪᐃᖑᓚᐅᖅᑐᒥ.  

 

ᐃᓕᓴᕆᒍᒪᒻᒪᕆᑦᑕᒃᑲ ᑖᒃᑯᐊ ᑕᐃᓗᒋᑦ ᑮᓇᐅᔭᓂᒃ 

ᐱᔾᔪᓯᐊᖅᑎᑦᑎᖃᑦᑕᖅᐸᓚᐅᕐᖓᑕ ᓯᓚᑦᑐᖅᓴᕐᕕᒻᒥ 

ᐃᓕᓐᓂᐊᖅᑐᖁᑎᑦᑎᓐᓂᑦ:  

 

 ᐱᕈᖅᓴᐃᔩᑦ ᑎᒥᖁᑎᖏᑦ ᑲᖏᖅᖠᓂᕐᒥᑦ  

 ᐊᕐᕕᐊᕐᒥ ᕿᔪᑦᑖᕐᕕᒃ ᐊᒻᒪᓗ ᑲᖏᖅᖠᓂᕐ,  

 ᐅᒥᖕᒪᒃ ᓴᑉᓚᐃᔅ  

 ᐊᑐᖅᑐᐊᕐᕕᒃ ᑯᐊᐳᕋᐃᓴᓐ ᑭᕙᓪᓕᕐᒥ  

 ᑭᕙᓪᓕᕐᒥᑦ ᐃᓄᐃᑦ ᑲᑐᔾᔨᖃᑎᒌᖓᑦ  

 ᓚᔅᑐ ᓛᓐᑕᐅᒃᑯᑦ ᐃᖃᓗᓐᓂ, ᑲᖏᖅᓯᓂᕐᒥᓗ  

 ᓯᑖᓐᑎᒃ (ᐃᓐᑯᐊᐳᕋᐃᑎᒃᑯᑦ) ᑎᒥᖓ ᔭᓗᓇᐃᒥ  

 

ᑖᒃᑯᐊ ᐃᓘᓐᓇᑎᒃ ᑎᒥᐅᔪᐃᑦ ᓇᒻᒥᓂᖃᐅᑎᓖᓪᓗ 

ᑐᓂᓯᖃᑦᑕᓚᐅᕐᖓᑕ ᑮᓇᐅᔭᓂᒃ 

ᐱᔾᔪᓯᐊᖅᑎᑎᓪᓗᑎᒃ ᐃᓕᓐᓂᐊᖅᑐᖁᑎᑦᑎᓐᓄᑦ 

ᒫᓐᓇ ᐅᐱᕐᖔᖅ.  

 

ᐊᒻᒪᑦᑕᐅᖅ ᐃᓕᓴᕆᒍᒪᒻᒥᔭᒃᑲ ᐃᓚᖏᑦ 

ᑐᓂᓯᖃᑦᑕᓚᐅᕐᒥᔪᐃᑦᑕᐅᖅ 

ᐃᓕᓐᓂᐊᖅᑎᖁᑎᑦᑎᓐᓄᑦ ᐱᔾᔪᓯᐊᖅᑎᓪᓗᒋᑦ 

ᑮᓇᐅᔭᓂᒃ ᑭᕙᓪᓕᕐᒥᑦ ᓯᓚᑦᑐᖅᓴᕐᕕᖓᓂᑦ. 

ᕗᓪᓕᖅᐹᒥ ᐃᓕᓴᕆᒍᒪᔭᕋ ᐊᖓᔪᖅᑳᕗᑦ 

ᓴᓇᒃᑐᓴᕐᕕᒻᒥ ᐅᔭᕋᓐᓂᐊᖅᑐᓕᕆᓂᕐᒧᑦ 

ᓴᓇᒋᐅᖅᓴᓂᕐᒧᓪᓗ ᑲᒪᔨᐅᔪᖅ, ᓵᓐᓂ ᓇᐃᐱᐅ. 

ᑖᓐᓇ ᐃᓕᓴᕆᓂᐊᑐᐃᓐᓇᖅᑕᕗᑦ ᐊᒻᒪᓗᑦᑕᐅᖅ 

ᓄᓕᐊᖓ ᑳᓖᑦ, ᓇᒻᒥᓂᖅᑕᐅᖅ ᑮᓇᐅᔭᓂᒃ 

ᐱᔾᔪᓯᐊᖅᓴᖃᖅᑎᑦᑎᓯᒪᒻᒪᑎᒃ ᓴᐱᓕᕈᓐᓇᖏᑦᑐᓄᑦ 

ᑕᐃᒃᑯᓄᖓ ᓴᓇᔨᕈᕆᐅᖅᓴᔪᓄᑦ. ᑕᕝᕙᓂ ᑎᐊᓂᔅ 

ᐅᑉᐱᒃ, ᑕᒫᓂ ᐊᕐᕌᒍᒥ ᑎᐊᓂᔅ ᐅᑉᐱᒃ, 

ᐸᓐᓂᖅᑑᒥᐅᑕᖅ ᐱᑎᑕᐅᔪᖅ 

ᓄᑭᓪᓚᐅᓯᕆᒋᐅᖅᓴᓂᕐᒥᓂᒃ ᐃᓕᓴᖃᑕᐅᓪᓗᓂ. 

ᐃᓕᓴᕆᒍᒪᒻᒥᔭᕋᑦᑕᐅᖅ ᐃᓚᖓ ᓴᓇᑦᑐᓴᕐᕕᒻᒥ 

ᐃᓕᓴᐃᔨᐅᖃᑕᐅᔪᖅ, ᒪᐃᑯ ᓂᐅᑰᒻ. ᑖᓐᓇᑦᑕᐅᖅ 

ᑮᓇᐅᔭᓂᒃ ᑐᓂᓯᓯᒪᒻᒥᒻᒪᑦ 

ᐱᔾᔪᓯᐊᔅᓴᐅᓂᐊᖅᑐᓂᒃ ᑕᐃᒃᑯᓄᖓ 

ᐊᒃᓱᕈᕐᓂᖅᐹᖑᔫᔮᖅᑐᓄᑦ, 

ᐱᔭᕇᕈᒪᓂᖅᐹᖑᔫᔮᖅᑐᓄᑦ. ᑖᓐᓇ ᐱᔭᐅᓚᐅᖅᑐᖅ 

ᓯᐅᕋᓐ ᐱᐊᓛᕐᒧᑦ, ᓴᓂᕋᔭᕐᒥᐅᑕᕐᒧᑦ. ᑕᐃᑲᓂᑦᑕᐅᖅ 

ᐅᐊᔭᓕᕆᕈᕆᐅᖅᓴᓂᕐᒥᒃ ᐃᓕᓴᖃᑕᐅᔪᖅ. 

 

ᑖᒃᑯᐊ ᐱᓕᕆᐊᕆᓯᒪᔭᖏᑦ 

ᓇᓗᓇᐃᖅᓯᓯᒪᓪᓚᕆᑉᐳᑦ ᐊᖏᖅᓯᒪᓂᕆᔭᖏᓐᓂᒃ 

ᐅᑭᐅᖅᑕᖅᑐᒥ ᓯᓚᒃᑐᓴᕐᕕᒻᒥ. 

 

ᐅᖃᖅᑏ, ᐃᓕᓴᕆᓯᖃᑕᐅᓚᖓ ᑖᒃᑯᓇᓐᖓᑦ 

ᓄᓇᕗᑦᒥᐅᑕᕐᓂᒃ; ᓵᓐᑎ ᓇᐃᐱᐅ ᐊᒻᒪ ᒪᐃᑯᓪ 

ᓄᑰᒻᑯᓐᓂᒃ. ᐅᕙᓃᖃᑕᐅᒍᓐᓇᕈᓘᔭᕐᒥᒻᒪᑎᑦᑕᐅᖅ 

ᑖᒃᑯᐊᒃ ᑮᓇᐅᔭᓂᒃ 

ᑐᓂᓯᐅᖅᑲᐃᖃᑕᐅᒍᓐᓇᓚᐅᖅᑐᑦ ᐱᔾᔪᓯᐊᔅᓴᓂᒃ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᐃᑦ 

ᐅᖃᐅᓯᖏᑦ. ᒥᓂᔅᑕᕆᔭᐅᔪᖅ ᓯᕗᓕᖅᑎᓄᑦ 

ᒐᕙᒪᐅᖃᑎᒌᓂᓪᓗ ᐱᓕᕆᐊᖃᖅᑎᐅᔪᓄᑦ, 

ᓯᕗᓕᖅᑎ ᐲᑕ ᑕᑉᑐᓇ.  

ᐊᒫᖅᑖᕐᓂᖅ ᐃᓕᓂᐊᕈᑎᒃ (ᑕᑉᑐᓇ) 

 

ᓯᕗᓕᖅᑎ ᐲᑕ ᑕᑉᑐᓇ: ᖁᔭᓐᓇᒦᒃ, ᐅᖃᖅᑏ. 

ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᑉᑲ, ᖁᕐᓗᖅᑐᒥᐅᑦ, 

ᐊᒻᒪ ᓄᓇᕗᑦᒥᐅᑦ.  

 

(ᑐᓵᔨᑎᒍᑦ) ᐅᖃᖅᑏ, ᒥᓂᔅᑕᕆᔭᐅᓪᓗᖓ 

ᓯᕗᓕᖅᑎᓄᑦ ᒐᕙᒪᐅᖃᑎᒌᓂᓪᓗ 

ᐱᓕᕆᐊᖃᖅᑎᐅᔪᓄᑦ, ᐅᓪᓗᒥ ᖁᕕᐊᓱᓪᓚᕆᑦᑐᖓ 

ᓄᑖᒥᒃ ᐃᓕᓐᓂᐊᖅᑐᓕᕆᓂᕐᒧᑦ ᑮᓇᐅᔭᓂᒃ 

ᓴᖅᑮᔪᖃᓐᖑᓱᒻᒪᑦ, ᐃᓛᒃ ᐱᓕᕆᓂᐅᔪᒥᒃ.  

 

ᑖᓐᓇ ᐊᒫᖅᑖᕐᓂᖅ ᐃᓕᓐᓂᐊᖅᑐᓕᕆᓂᕐᒧᑦ 

ᐱᓕᕆᓂᐅᔪᖅ ᓯᕗᓂᑐᖃᑦᑎᓐᓄᑦ 

ᓯᓚᒃᑐᓴᕐᕕᒻᒦᓚᐅᖅᑎᓪᓗᒋᑦ ᐃᓄᓐᓂᒃ 

ᐃᖅᑲᓇᐃᔭᖅᑎᓂᒃ ᐃᓕᓴᑎᑦᑎᓂᐅᒍᓐᓇᓂᐊᖅᑐᖅ. 

ᐊᒫᖅᑖᕐᓂᖅ ᑐᑭᖃᕐᖓᑦ ᒪᓐᖑᖏᓐᓂᒃ 

(ᐊᐃᕋᖏᓐᓂᒃ) ᓯᐊᒻᒪᐃᓂᖅ.  

 

ᐅᖃᖅᑏ, ᑖᓐᓇ ᐃᓕᓐᓂᐊᕈᑎᔅᓴᖃᖅᑎᑦᑎᓂᖅ 

ᒪᑯᓄᖓ ᓯᓚᒃᑐᓴᕐᕕᒻᒧᑦ 

ᐃᓕᓐᓂᐊᕆᐊᕈᒪᔫᒐᓗᐊᓄᑦ 

ᐃᓯᓚᕿᑎᑦᑎᖃᑦᑕᕈᓐᓇᓂᐊᖅᑐᖅ 

ᐊᔪᓚᐅᕋᓗᐊᖅᑎᓪᓗᒋᑦ, 

ᐃᖅᑲᓇᐃᔭᖅᑎᕈᕆᐅᖅᓴᓂᐊᕐᖓᑕ 

ᖃᐅᔨᒪᔨᑕᕈᕆᐅᖅᓴᒍᓐᓇᓂᐊᕐᖓᑕᓗ.  

 

ᑖᓐᓇ ᐊᒫᖅᑖᕐᓂᖅ ᐃᓕᓐᓂᐊᖅᑐᓕᕆᓂᕐᒧᑦ 

ᑲᑎᒪᔨᕋᓛᖏᓐᓄᑦ ᕿᒥᕐᕈᑎᖃᑦᑕᓂᐊᖅᑕᕗᑦ 

ᐊᕐᕌᒍᑕᒫᑦ. ᐱᔭᕇᕋᓱᐊᕈᑎᔅᓴᓂᒃ 

ᑮᓇᐅᔭᖅᑖᖅᑎᑕᐅᖃᑦᑕᓛᖅᑐᓄᑦ.  

  

ᓇᓕᐊᑐᐃᓐᓇᑦᑎᐊᖅ ᐃᓅᔪᖅ, ᐃᖅᑲᓇᐃᔭᖅᑎᐅᔪᖅ 

ᒐᕙᒪᒃᑯᓐᓄᑦ ᓄᓇᕗᑦᒥ 

ᐱᖃᑕᐅᒍᓐᓇᖃᑦᑕᓂᐊᖅᑐᖅ ᑕᕝᕙᓐᖓᑦ 

ᐃᖅᑲᓇᐃᔭᑲᐃᓐᓇᑐᐃᓐᓇᐸᒃᑲᓗᐊᖅᑲᑦ 

ᐊᑕᑲᐃᓐᓇᖃᓪᓘᓐᓃᑦ, 

ᐃᖅᑲᓇᐃᔮᖃᓪᓚᕆᒃᑲᓗᐊᖅᑲᓘᓐᓃᑦ.  

 

ᐱᓕᕆᕕᕗᑦᑕᐅᖅ ᐃᓛᒃᑯᑦ ᐊᖏᖅᑕᐅᔪᐃᑦ 

ᐃᑲᔪᖃᑦᑕᓂᐊᖅᑕᕗᑦ, ᐃᑲᔪᖅᓯᖃᑦᑕᕐᓗᒋᑦ 

ᐃᓕᓐᓂᐊᕆᐊᕐᓂᓕᒫᖏᓐᓂᒃ, ᑕᐃᑯᖓ 

ᐃᖅᑲᓇᐃᔭᕆᐅᕐᓂᖏᓐᓄᑦ ᒐᕙᒪᒃᑯᓐᓄᑦ 

ᐱᔨᑦᑎᕋᖅᑎᐅᓪᓗᑎᒃ.  

 

ᐅᖃᖅᑏ, ᓄᓇᕗᑦ ᒐᕙᒪᒃᑯᖏᑦ 

ᐃᑲᔪᖅᓰᖏᓐᓇᓲᖑᒻᒪᑕ ᐃᖅᑲᓇᐃᔭᖅᑎᖁᑎᒥᓂᒃ, 

ᓄᖅᑲᖓᑲᐃᓐᓇᕈᒪᑎᓪᓗᒋᑦ ᐃᓕᓐᓂᐊᕈᒪᓪᓗᑎᒃ. 

ᑖᓐᓇ ᐊᒫᖅᑖᕐᓂᖅ ᐃᓕᓐᓂᐊᕐᓂᖅ 

ᐃᓕᓐᓂᐊᕈᑎᔅᓴᐃᑦ ᑖᒃᑯᐊ ᑮᓇᐅᔭᓂᒃ 

ᐊᑐᐃᓐᓇᐅᕙᑦᑐᓂᒃ ᖄᖓᒍᒃᑲᓐᓂᖅ 

ᐃᑲᔫᑕᐅᒍᓐᓇᓂᐊᖅᑐᐃᑦ ᐊᖏᖃᑎᒌᓐᓂᒃᑯᑦ 

ᓴᖅᑭᔪᔪᓂᒃ ᐃᓄᓐᓄᑦ ᐃᖅᑲᓇᐃᔭᖅᑎᓄᑦ 

ᑐᕌᖓᓂᐊᖅᑐᓂᒃ.  

  

ᒐᕙᒪᒃᑯᑦ ᐃᓕᓴᖅᓯᓯᒪᓪᓚᕆᒻᒪᑕ ᐃᓄᓐᓂᒃ 

ᖃᐅᔨᒪᔨᑕᖃᕆᐊᖃᕋᑦᑕ, ᓯᕗᓕᖅᑎᖃᕆᐊᖃᕋᑦᑕᓗ 

ᒐᕙᒪᒃᑯᓐᓂᒃ. ᑕᒪᒃᑯᐊᓗ ᑐᕌᒐᕗᑦ  

ᑎᑭᐅᑎᒐᓱᓐᓂᐊᕐᓗᒋᑦ. ᑖᓐᓇ ᐃᓚᒋᓂᐊᕐᖓᒍ 

ᐊᖅᑯᑎᒋᓗᑎᒍ 

ᐊᒫᖅᑕᕐᓂᖅ ᐃᓕᓐᓂᐊᖅᑐᓕᕆᓂᖅ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᖅ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᑮᓇᐅᔭᓕᕆᓂᕐᒧᑦ ᒥᓂᔅᑑᔪᖅ, ᒥᔅᑐ ᑮᑦ ᐲᑕᓴᓐ.  

ᐊᒫᒪᑐᑦᑎᓂᖃᖅᑎᑦᑎᓂᖅ (ᐲᑕᓴᓐ) 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᒪᓕᒐᓕᐅᖅᑎᐅᖃᑎᒃᑲ ᐊᒥᓱᐊᖅᑎᐊᓗᒃ 

ᐅᕙᓂ ᒪᓕᒐᓕᐅᕐᕕᒻᒥ ᐅᖃᖅᑎᓪᓗᖓ 

ᑐᓵᖃᑦᑕᖅᓯᒪᒻᒪᑕ ᓄᓇᕗᑦ ᒐᕙᒪᒃᑯᖏᑦ 

ᐃᖅᑲᓇᐃᔭᕐᕕᐅᒍᒪᓂᖅᐹᖑᖁᓪᓗᒋᑦ 

ᐅᖃᐅᓯᕆᓲᕆᒐᒃᑭᑦ. ᑕᐃᒫᓪᓗᑦᑕᐅᖅ 

ᐊᖏᖅᑐᐃᓐᓇᒐᓚᐅᓂᐊᖅᑐᓯ, ᐊᒥᓱᑲᓪᓛᓗᓐᓂᒃ 

ᐊᓯᔾᔩᓯᒪᓕᕋᑦᑕ ᐊᑐᐊᒐᕐᓂᑦ ᐃᓕᐅᖅᑲᐃᓯᒪᓪᓗᑕᓗ 

ᑕᐃᒪᓐᖓᑦ 2013-ᒥᓂᒃ.  

 

ᖃᐅᔨᒪᔪᒍᑦ ᕿᑐᕐᖓᑖᖅᑐᓂᒃ, ᐃᓚᒌᓐᓂᒃ 

ᐊᒃᓱᕈᓕᖅᑎᑦᑎᖅᐹᓪᓕᓲᖑᒻᒪᑦ, 

ᐃᖅᑲᓇᐃᔭᕆᐊᓕᒃᑲᓐᓂᓕᕋᐃᒻᒪᑕᓗ 

ᐃᓪᓗᒥᐅᖃᑎᒌᑦ ᐊᒃᓱᕈᕐᓂᖅᓴᐅᓕᓲᖑᒻᒪᑕ. ᑕᐃᒫᒃ 

ᑕᕝᕙ ᖁᕕᐊᓱᑉᐳᖓ ᓄᑖᒥᒃ 

ᐅᖃᐅᔾᔨᒋᐊᕈᑎᖃᖅᓯᒪᒐᒪ, ᐊᖏᖅᑕᐅᓯᒪᓪᓗᓂᓗ 

ᐃᖅᑲᓇᐃᔭᖅᑎᓕᕆᔾᔪᑎᑦᑎᓐᓄᑦ. ᑖᓐᓇ ᑕᕝᕙ 

ᐱᖁᔨᔾᔪᑎᑦ 1308 (ᐃ) ᑕᒪᒃᑯᓄᖓ 

ᐊᒫᒪᑎᑦᑎᓲᓂᑦ ᐃᑲᔪᕐᓂᖅ.   

 

ᑖᓐᓇ ᐅᖃᐅᔾᔨᒋᐊᕈᑎ ᓄᓇᕗᑦ ᒐᕙᒪᒃᑯᖏᓐᓂᑦ 

ᐊᔾᔨᒌᓂᑦ ᑲᒪᒋᐊᖃᓕᖅᑎᑦᑎᔪᖅ 

ᐃᖅᑲᓇᐃᔭᖅᑎᓪᓗᒋᑦ ᐊᒫᒪᑎᑦᑎᔭᕆᐊᖃᕋᐃᑉᐸᑕ 

ᐊᑲᐅᓈᕋᓱᑦᑎᑕᐅᓗᑎᒃ, ᐱᕕᖃᖅᑎᑕᐅᓗᑎᒃ 

ᒐᕙᒪᒃᑯᑦ ᑕᐃᒫᒃ ᐃᓛᒃᑰᑎᑦᑎᒍᒪᓐᖏᓐᓂᖏᓐᓂᑦ 

ᓴᖅᑭᔮᖅᑎᑦᑎᑎᐊᕋᓱᓐᓂᐊᖅᑐᖅ 

ᐃᓚᐅᑎᑦᑎᒍᒪᓂᖏᓐᓂᓪᓗ. ᐃᒫᒃ 

ᑕᐸᓱᑦᑕᐅᓐᖏᑦᑎᐊᕐᓗᑎᒃ ᐃᖅᑲᓇᐃᔭᕐᕕᒻᒥᑦ. 

 

ᐅᖃᖅᑏ, ᐃᖅᑲᓇᐃᔭᖅᑏᑦ ᐅᖃᓕᒫᕈᓐᓇᖅᑐᐃᑦ 

ᑮᓇᐅᔭᓕᕆᔨᒃᑯᑦ ᐃᑭᐊᖅᓯᕕᖓᓂᑦ ᐊᒻᒪᑦᑕᐅᖅ 

ᐃᖅᑲᓇᐃᔭᖅᑐᓕᕆᔨᒃᑯᑦ ᑐᑭᒧᐊᑎᑦᑎᖓᓐᓄᑦ 

ᐊᐱᕆᒍᓐᓇᕐᒥᔪᑦ ᐊᐱᖅᑯᑎᔅᓴᖃᕐᓂᖅᑲᑕ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᐅᖃᐅᓯᓕᕆᓂᕐᒧᑦ ᒥᓂᔅᑑᔪᖅ, ᒥᔅᑐ ᔪᐊᔾ ᖁᒃᓱᒃ.  

ᐅᖃᐅᓯᕐᒥᒃ ᖃᐅᔨᓴᐃᓂᖅ (ᖁᒃᓱᒃ) 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐅᖃᖅᑎᑦᓯᔩ. ᐊᒻᒪᓗ ᐅᓪᓗᒃᑯᑦ, ᐅᓐᓄᒃᓴᒃᑯᓂᓛᒃ 

ᐊᕐᕕᐊᕐᒥᐅᖃᑎᒃᑲ, ᑎᑭᕋᕐᔪᐊᕐᒥᐅᑦ ᐊᒻᒪᓗ 

ᓄᓇᕗᒻᒥᐅᑦ ᑕᐅᑐᒃᑐᑦ, ᑐᕼᐋᔪᑉᓗ ᓈᓚᐅᑎᒃᑯᑦ.  

 

(ᑐᓵᔨᑎᒍᑦ) ᐅᖃᖅᑏ, ᐅᓪᓗᒥ ᓂᑯᕕᑦᑐᖓ 

ᐅᓂᒃᑳᖃᕈᒪᓪᓗᖓ ᐃᓄᐃᑦ ᐅᖃᐅᓯᖏᓐᓂᑦ 

ᑕᐃᒎᓯᓕᐅᖅᑎᒃᑯᑦ ᐱᔭᕇᖅᓯᒪᓕᕐᖓᑕ ᐃᓄᑦᑐᑦ 

ᐅᖃᐅᓯᕐᓂᑦ ᖃᐅᔨᓴᕈᑎᒋᓛᖅᑕᒥᓂᒃ ᑕᓪᓕᒪᓂᑦ 

ᓄᓇᕗᑦ ᐅᖃᐅᓯᖏᓐᓂᑦ.  

 

ᑖᓐᓇ ᐊᓪᓚᕝᕕᖓ ᐃᓄᐃᑦ ᐅᖃᐅᓯᖏᓐᓂᑦ 

ᑕᐃᒎᓯᓕᐅᖅᑎᒃᑯᑦ ᐊᑐᐃᓐᓇᕈᖅᓯᕙᓪᓕᐊᔪᑦ 

ᖃᐅᔨᓴᖅᐸᓪᓕᐊᓛᕐᓗᑎᒃ ᓄᓇᕗᒻᒥ 

ᐃᖅᑲᓇᐃᔭᖅᑎᐅᔪᐃᑦ ᖃᓄᑎᒋ ᖃᐅᔨᒪᒻᒪᖔᑕ 

ᐃᓄᑦᑐᑦ.  

 

2017-18−ᒥ ᓄᑖᒃ ᒪᕐᕉᒃ ᖃᐅᔨᓴᖅᑏᒃ ᐃᖅᑲᓇᐃᔮᒃ 

ᓴᖅᑭᖅᑕᐅᓛᕐᒥᔫᒃ, ᑕᐃᒫᒃ ᓯᓚᑎᑦᑎᓐᓄᑦ 

ᐃᑲᔪᖅᑕᐅᑲᐃᓐᓇᓛᕋᓗᐊᕐᓗᑕ ᐱᒋᐊᓕᕋᑖᕐᓂᖓᓂ. 

ᑕᒪᓐᓇ ᓴᖅᑭᕈᓐᓇᖅᑎᑕᐅᓯᒪᔪᖅ 

ᑮᓇᐅᔭᖅᑖᖅᑎᑕᐅᒍᓐᓇᕈᓘᔭᔪᒐᑦᑕ ᑕᕝᕘᓇ 

ᓄᑖᒃᑯᑦ 2016-20−ᒧᑦ, ᑲᓇᑕᓗ, ᓄᓇᕗᓪᓗ 

ᐊᖏᖃᑎᒌᒍᑎᖓᑦ ᐱᓪᓗᒍ ᐃᓄᑦᑐᑦ ᐊᒻᒪᓗ 

ᐅᐃᕖᑎᑐᑦ ᐱᔨᑦᑎᕋᐅᑏᑦ.  

 

ᐅᖃᖅᑏ, ᒥᓂᔅᑕᐅᖃᑎᒃᑲᓗ 

ᐊᖏᖅᓯᒪᓂᖃᑦᑎᐊᖅᑯᒍᑦ ᑕᒪᓐᓇ  

ᐃᑲᔪᖅᓱᐃᓇᕐᓂᐊᕐᓗᑎᒍ 



ᐱᖓᑦᓯᖅ, ᔫᓂ 7, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  4470 

 

 

 

ᐱᒻᒪᕆᐊᓘᔪᖅ ᐊᒻᒪᓗ ᓴᖅᑭᔮᖅᑎᒐᓱᐊᖏᓐᓇᕐᓗᒍ 

ᐃᓄᑦᑐᑦ ᐃᖅᑲᓇᐃᔭᕐᓗᓂ ᐅᖃᐅᓯᐅᓗᓂ 

ᒐᕙᒪᑦᑎᓐᓂᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇᓪᓗᐊᕕᒃ. 

(ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᐃᓄᓕᕆᓂᕐᒧᑦ ᒥᓂᔅᑑᔪᖅ, ᒥᔅᑐ ᔮᓂ ᒪᐃᒃ.  

ᐅᕙᒍᖃᑦᓯᐊᖕᓂᖕᓂᒃ ᐱᓕᕆᐊᖅ: 

ᐊᖏᕐᕋᖃᓐᖏᑦᑐᖃᑦᑕᐃᓕᑎᑕᐅᓂᖏᑦ 

ᒪᒃᑯᒃᑐᑦ ᐊᖑᑏᑦ (ᒪᐃᒃ) 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ. 

ᐅᓪᓗᒃᑯᑦ ᓄᓇᕗᒻᒥᐅᑦ, ᐸᓐᓂᑑᒥᐅᓪᓗ.  

 

ᐅᖃᖅᑎᑦᑎᔩ, ᑖᓐᓇ ᐱᔾᔪᑎᖃᖅᑐᖅ ᐊᕐᕕᐊᕐᒥᑦ 

ᐅᕙᒍᖃᑦᑎᐊᓐᖏᑦᑐᓕᕆᓂᖅ ᐱᔭᔅᓴᖅ. 

ᐅᖃᖅᑎᑦᑎᔩ, ᐅᓪᓗᒥ ᖁᕕᐊᓱᑦᑐᖓ 

ᑐᓴᖅᑎᑦᑎᔭᕆᐊᔅᓴᖅ ᑕᕝᕙᓂ ᐱᒻᒪᕆᐅᔪᒥᑦ 

ᐱᓕᕆᓂᖅᑕᖃᓚᐅᕐᖓᑦ ᐊᕐᕕᐊᑦ ᓄᓇᓕᖓᓂᑦ. 

ᑖᒃᑯᐊ ᐋᖅᑭᐅᒪᕕᒃ ᓴᓴᐃᔭᑎ ᐱᓕᕆᓚᐅᖅᑐᑦ 

ᑖᒃᑯᓂᖓ ᐊᖏᕐᕋᖃᑦᑎᐊᖏᑦᑐᓕᕆᓂᕐᒥᒃ 

ᑖᒃᑯᓄᖓ ᐃᓄᓐᓄᑦ ᐊᖑᑕᐅᔪᓄᑦ ᒪᒃᑯᑦᑐᓄᑦ.  

 

ᐅᖃᖅᑎᑦᑎᔩ, ᑎᓴᒪᐅᔪᖅᑐᓂᒃ ᑕᖅᑭᓂᒃ 

ᐅᕙᒍᖃᑦᑎᐊᖏᓐᓂᑦ ᐱᓕᕆᓂᐅᓚᐅᖅᑐᖅ 

ᑮᓇᐅᔭᖃᖅᑎᑕᐅᓚᐅᖅᑐᖅ ᐃᓄᓕᕆᔨᒃᑯᓐᓂᒃ 

ᑖᒃᑯᓄᖓ ᑐᕌᖓᓪᓗᓂ ᒪᒃᑯᑦᑐᓄᑦ ᐊᖑᑎᓄᑦ 

ᐊᕐᕌᒍᖃᖅᑐᓄᑦ 15-25−ᒧᑦ ᑕᒪᔅᓱᒥᖓ 

ᐊᑦᑐᖅᑕᐅᓯᒪᔪᒧᑦ ᐊᖏᕐᕋᖃᑦᑎᐊᓐᖏᓐᓂᕐᒧᑦ 

ᐅᕝᕙᓘᓐᓃᑦ ᑖᒃᑯᓄᖓ ᐊᖏᕐᕋᖃᑦᑎᐊᖏᓐᓂᕐᒧᑦ 

ᑎᑭᐅᒪᔪᒧᑦ.  

 

(ᑐᓵᔨᑎᒍᑦ) ᐊᖑᑏᑦ ᐱᓇᓱᐊᕈᓯᑕᒫᑦ 

ᑲᑎᒪᖃᑦᑕᖅᐸᓚᐅᖅᑐᐃᑦ ᐃᓕᖅᑯᓯᕐᒥᓂᒃ, 

ᐃᓅᓯᕐᒥᓂᓪᓗ ᐃᖅᑲᓇᐃᔭᕈᓐᓇᓂᕐᒥᓂᒃ 

ᖁᕝᕙᓯᔅᓯᕙᓪᓕᐊᑎᑦᑎᒐᓱᐊᖅᑐᑎᒃ. ᑕᕝᕙᓂᑦᑕᐅᖅ 

ᓴᓇᕐᕈᑎᓕᐅᕆᐅᖅᓴᖃᑦᑕᓚᐅᕐᒥᔪᐃᑦ ᐊᖑᑏᑦ 

ᑲᑎᖃᑎᒌᑦᑎᐊᕈᓐᓇᖅᑐᑎᒃ, 

ᐃᑲᔪᖃᑎᒌᑦᑎᐊᕈᓐᓇᖅᑐᑎᓪᓗ. ᑕᐃᒪ 

ᑮᓇᐅᔭᓕᐅᕈᓐᓇᕋᓱᐊᖅᑐᑎᒃ ᐊᒻᒪᓗᑦᑕᐅᖅ ᐃᒻᒥᓂᒃ 

ᐊᐅᓚᒍᓐᓇᕐᓂᕐᒥᓂᒃ ᓴᓐᖏᓕᖅᑎᑦᑎᕚᓪᓕᕋᓱᑦᑐᑎᒃ. 

ᑕᒫᓃᔾᔮᕙᓚᐅᖅᑐᑦ 15 ᐊᖑᑏᑦ, ᐃᓛᓐᓂᒃᑯᑦ 

24−ᖑᒻᒪᕆᑉᐸᑦᑐᑎᒃ ᐊᖑᑏᑦ ᐃᓕᓐᓂᐊᖃᑕᐅᔪᑦ.

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑏ, 

ᑲᔪᖏᖅᓴᐃᕗᖓᐃᓛᒃ ᑖᔅᓱᒥᖓ 

ᑕᑯᔅᓴᐅᓂᑦᑎᑎᓪᓗᒋᑦ ᐊᖏᖅᓯᒪᓂᕆᔭᑦᑎᓐᓂᑦ 

ᐊᒻᒪᓗ ᐃᑲᔪᖅᑐᐃᓂᕆᔭᑦᑎᓐᓂᑦ ᑕᒫᓂ ᓄᓇᓕᓐᓂᑦ 

ᑎᒥᐅᔪᓂᑦ ᑖᒃᑯᓂᖓ ᐱᓕᕆᖃᑦᑕᖅᑐᓂᒃ 

ᐱᔨᑦᑎᕐᓂᐅᔪᓂᒃ ᑖᒃᑯᓄᖓ ᓄᓇᕗᒻᒥᐅᓄᑦ 

ᑕᒪᔅᓱᒧᖓ ᐊᔪᖅᓴᓂᕐᒧᑦ ᐊᑦᑐᖅᑕᐅᓯᒪᔪᓄᑦ. 

(ᑐᓵᔨᑎᒍᑦ) ᑕᒪᐅᓇ ᐃᓐᓇᒻᒪᕆᓐᓄᑦ 

ᐅᖃᖃᑎᐅᖃᑦᑕᖅᑐᑎᒃ ᐃᓱᒪᓕᕆᔭᐅᖃᑦᑕᖅᑐᑎᒃ 

ᐃᑲᔪᖅᑕᐅᖃᑦᑕᖅᑐᑎᒃ ᐊᒥᓱᑦ ᐊᖑᑏᑦ 

ᒪᒥᑉᐸᓪᓕᐊᓕᖅᑐᑦ ᐊᒻᒪᓗ ᐃᓅᓯᕐᒧᑦ 

ᓵᓐᖓᓂᖃᑦᑎᐊᓕᖅᑐᑎᒃ ᑕᒪᒃᑯᐊ ᐱᔨᑦᒥᓯᓐᓂᕐᒥᒃ 

ᑐᓐᖓᕕᒋᔭᕗᑦ ᐊᑐᖅᑐᒋ4470ᐃᒻᒥᓂᒃ 

ᐃᖅᑲᐃᑎᖃᑦᑕᕆᐊᖃᕋᑦᑕ. ᑕᐃᒃᑯᐊ 

ᐃᑲᔪᖅᑕᐅᔭᕆᐊᓖᑦ ᐃᑲᔪᖃᑦᑕᕐᓗᒋᑦ. ᑕᐃᒫ 

ᑭᒃᑯᓕᒫᑦᑎᐊᑦ ᐃᓅᓯᖃᕆᐊᖃᓗᐊᕐᖓᑕ 

ᐊᓯᔾᔨᖅᑕᓗᐊᓐᖏᑦᑐᒥᒃ ᖃᓄᐃᓐᖏᑦᑐᒥᓪᓗ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ ᒥᓂᔅᑕᐃᑦ ᐅᖃᐅᓯᖏᑦ. 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

ᒥᓂᔅᑐ, ᒥᔅ ᐃᐊᓪ−ᑲᓇᔪᖅ.  

ᐅᐸᑦᑕᕐᕕᐅᓂᖓ ᓄᓇᕗᑦ (ᐃᐊᓪ−ᑲᓇᔪᖅ) 

 

ᐊᖓᔪᖅᑳᖅ ᒫᓂᑲ ᐃᐊᓪ−ᑲᓇᔪᖅ: ᖁᔭᓐᓇᒦᒃ, 

ᐅᑲᖅᑎᑦᓯᔨ. ᐅᓪᓗᒥ ᓇᖏᖅᓯᔪᖓ 

ᑐᓴᖅᑎᑦᓯᒍᒪᓪᓗᖓ ᒪᓕᒐᓕᐅᖅᑎᐅᖃᑎᓐᓂᒃ, 

ᓄᓇᕗᒻᒥ ᓄᑖᒥᒃ ᐳᓚᕋᑦᑐᓕᕆᓂᕐᒧᑦ 

ᓇᓗᓇᐃᒃᑯᑕᕐᒥᒃ ᓄᓇᕗᑦ ᐅᐸᒐᐅᓂᖓ. 

ᖁᕕᐊᑦᑐᖓ ᐅᖃᕈᓐᓇᕋᒪ ᐱᕚᓪᓕᕈᑕᐅᓂᐊᖅᑐᒥᒃ 

ᓴᖅᑭᔮᖅᑎᑦᓯᓂᕐᒥᒃ ᓄᓇᕗᒻᒥ.  

 

ᓄᓇᕗᑦ ᐅᐸᒐᐅᓂᖓ ᓇᓗᓇᐃᒃᑯᑖ. ᐊᓯᖏᓪᓗ 

ᓂᕈᐊᕈᑎᒃᑲᓐᓂᕐᒧᑦ ᖃᓄᖅᑑᕈᑎᐅᔪᑦ 

ᓴᖅᑭᖅᑕᐅᓚᕿᓯᒪᔪᑦ ᓂᕈᐊᕈᑎᓕᕆᓂᕐᒧᑦ 

ᖃᐅᔨᓴᖅᑐᖃᖅᑐᒻᒪᕆᐅᓚᐅᖅᑎᓪᓗᒍ ᐊᒻᒪᓗ 

ᑐᓴᕐᕕᖃᕆᐊᓚᐅᖅᑐᑕ ᐊᐱᖅᓱᖃᑦᑕᓚᐅᕋᑦᑕ 

ᓄᓇᓕᓐᓂᒃ ᐳᓚᕋᖅᑐᓕᕆᓂᕐᒧᑦ ᓄᓇᕗᒻᒥ 

ᓇᓗᓇᐃᖅᓯᒐᓱᑦᑐᑕ ᖃᓄᖅ ᓄᓇᕗᒻᒥᐅᑦ 

ᐃᓱᒪᒻᒪᖔᑕ ᓴᖅᑭᔮᖅᑎᑕᐅᒋᐊᖃᒃᑲᓐᓂᖅᑐᓂᒃ 

ᐳᓚᕋᑦᑐᓕᕆᓂᕐᒧᑦ.  

 



ᐱᖓᑦᓯᖅ, ᔫᓂ 7, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  4471 

 

 

 

(ᑐᓵᔨᑎᒍᑦ) ᐅᖃᖅᑏ, ᑖᒃᑯᐊ ᓴᖅᑭᑕᐅᔪᑦ 

ᐊᑕᐅᓯᕐᒧᑦ ᑐᕌᖓᓐᖏᑦᑐᑦ ᓄᓇᕗᒻᒥᐅᓕᒫᓄᑦ 

ᓵᓐᖓᑎᑕᐅᓪᓗᑎᒃ ᐋᖅᑭᒃᑕᐅᓯᒪᒻᒪᑕ ᐊᒻᒪᓗ 

“ᐅᑭᐅᖅᑕᖅᑐᒥ ᑕᕐᓂᖓ.”  

 

ᑖᑦᓱᒥᖓ ᑕᐃᒎᓯᓕᐅᖅᑕᐅᓯᒪᔪᖅ ᖃᕆᓴᐅᔭᒃᑯᑦ 

ᐃᑭᐊᖅᑭᕕᒃᑯᖅᑎᑕᐅᔪᑦ ᐊᒻᒪᓗ ᑖᓐᓇ 

ᓴᖅᑭᑕᐅᓂᐊᖅᖢᓂ ᑭᖑᓂᐊᑦᑎᐊᖓᒍᓪᓗ 

ᐊᓯᖏᑦᑎᒍᑦ ᑐᓴᕈᓐᓇᐅᑎᓂᒃ ᐊᑐᕐᓗᑎᒃ 

ᓴᖅᑭᑕᐅᒃᑲᓐᓂᐊᖅᑐᖅ.  

 

DestinationNunavut.ca [ᓄᓇᕗᑦ ᐅᐸᒍᒥᓇᖅᑐᖅ 

ᐃᑭᐊᖅᑭᕕᒃ] ᑕᐃᒪᓐᓇ ᑕᐃᒎᓯᖃᖅᑎᓪᓗᒍ 

ᑕᖅᑲᓐᖓᑦ ᓄᓇᕗᒻᒥᐅᑕᐅᓐᖏᑦᑐᓂᒃ 

ᒪᐅᓐᓇᖅᑎᑦᑎᖃᑦᑕᕐᓂᐊᖅᑐᒍᑦ ᖃᐅᔨᔭᐅᔾᔫᒥᓗᑕᓗ 

ᖃᓄᐃᑦᑑᒻᒪᖔᑕ. ᑭᓱᓪᓗ ᑕᑯᒥᓇᖅᑑᒻᒪᖔᑦ ᐊᒻᒪᓗ 

ᓄᓇᓕᓐᓂ ᐊᐅᓚᔾᔭᐅᔾᔨᔩᑦ ᑕᒪᒃᑯᐊ ᐊᑎᖏᑦ 

ᖃᓄᐃᓕᐅᖃᑦᑕᕐᓂᖏᓪᓗ 

ᑎᑎᕋᖅᑕᐅᖃᓯᐅᔾᔭᐅᓯᒪᓂᐊᖅᖢᑎᒃ.  

 

ᖁᕕᐊᓱᒃᑐᖓ ᓄᓇᕗᑦ ᓴᖅᑭᖅᑕᐅᒃᑲᓐᓂᕋᓱᒻᒪᑦ 

ᐊᒻᒪᓗ ᐱᕚᓪᓕᐅᑕᓪᓚᕆᓐᓂᐊᖅᑐᓂᒃ ᓄᓇᓕᓐᓂ 

ᐳᓚᕋᑦᑐᓕᕆᓂᕐᒥᒃ ᐱᓕᕆᐊᖃᖃᑦᑕᖅᑐᓂᒃ.  

 

ᑐᓐᖓᓱᑦᑎᓐᓂᐊᖅᐸᒃᑲ ᒪᓕᒐᓕᐅᖅᑎᐅᖃᑎᒃᑲ 

ᓄᖅᑲᖓᓚᐅᑲᒃᑯᑦᑕ ᑕᕐᕆᔮᒃᓴᖅ ᑕᐃᓐᓇ 

ᑕᑯᓂᐊᕋᑦᓯᐅᒃ ᐊᒻᒪᓗ ᑭᓱᑦ 

ᓴᖅᑭᔮᖅᑎᑕᐅᓂᐊᕐᒪᖔᑦ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᓄᓇᓕᖕᓄᑦ ᐊᒻᒪ ᒐᕙᒪᒃᑯᓐᓄᑦ ᐱᔨᑦᑎᕋᕐᓂᕐᒧᑦ 

ᒥᓂᔅᑑᔪᖅ, ᒥᔅᑐ ᔫ ᓴᕕᑲᑖᖅ.  

 

ᐊᖓᔪᖅᑳᑉ ᐅᖃᐅᓯᖓ 332 - 4(3): ᑕᐱᕇᑦ 

ᓄᓇᕗᑦ ᐱᓐᖑᐊᖅᑎᖏᑦ 2017 ᐊᐅᔭᒃᑯᑦ 

ᐱᓐᖑᐊᕕᔾᔪᐊᖃᑕᐅᓂᐊᕐᓂᖓᑦ (ᓴᕕᑲᑖᖅ) 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ) ᐊᕐᕕᐊᕐᒥᐅᑦ 

ᐅᑉᓗᒃᑰᖅᐸᒃᑲ.  

(ᑐᓵᔨᑎᒍᑦ) ᐅᖃᖅᑏ, ᖁᕕᐊᓱᒃᑐᖓ 

ᓇᓗᓇᐃᖅᓯᔪᓐᓇᕋᒪ ᓄᓇᕗᑦ ᑲᑐᔾᔨᖃᑎᒌᖏᑦ 

ᒪᕐᕉᖕᓂᒃ ᐊᐅᔭᖅ ᐱᓐᖑᐊᕕᒡᔪᐊᕆᐊᖅᑐᖅᑐᓄᑦ 

ᐅᐸᖕᓂᐊᕐᒪᑕ.  

 

ᔪᓚᐃ 16-ᖑᓕᖅᐸᑦ 70 ᓄᓇᕗᒻᒥᐅᑦ 5,000-ᓗᑦ 

ᐊᓯᖏᑦ ᑐᕌᓐᑐ ᐋᓐᑎᐅᕆᐅᓕᐊᕐᓂᐊᖅᑐᑦ 

ᐊᑭᑦᑐᕋᐅᑎᓂᐊᕐᒪᑕ 2017-ᒥ ᓄᓇᖃᖅᑲᖅᓯᒪᔪᑦ 

ᐱᓐᖑᐊᕕᒡᔪᐊᕐᓂᖓᓐᓄᑦ.  

 

ᑖᒃᑯᐊ ᓄᓇᖃᖅᑳᖅᓯᒪᔪᑦ ᐱᓐᖑᐊᕕᒡᔪᐊᕐᓂᖓᑦ 

ᑭᒃᑯᑐᐃᓐᓇᕐᓄᑦ ᐅᐸᒃᑕᐅᖃᑦᑕᖅᐳᑦ 

ᓄᓇᖃᖅᑳᖅᓯᒪᓂᒃᑯᑦ ᒪᒃᑯᒃᑐᑦ ᐊᕐᕌᒍᓖᑦ 13-ᒥᒃ 

19-ᒧᑦ ᐱᓐᖑᐊᕕᒡᔪᐊᕐᓂᖅ ᐃᓅᓯᖃᑦᑎᐊᕐᓂᕐᒥᒃ 

ᑐᕌᒐᖃᖅᐳᖅ ᐊᒻᒪᓗ ᐃᖃᐃᔭᕆᐊᖃᕐᓂᕐᒥᒃ ᐊᒻᒪᓗ 

ᓄᓇᓖᑦ ᑲᑎᖃᑦᑕᖅᖢᑎᒃ ᐱᓐᖑᐊᕐᓂᒃᑯᑦ 

ᐃᓕᖅᑯᓯᒥᒍᓪᓗ.  

 

ᓄᓇᕗᑦ ᐱᓐᖑᐊᖅᑎᖏᑦ ᑕᓪᓕᒪᒋᔭᐅᓪᓗᑎᒃ 

ᐃᓚᐅᓂᐊᖅᑐᑦ ᑕᕝᕙᓂ ᐊᒻᒪᓗ 

ᐊᑭᑦᑐᕋᐅᑎᖃᑕᐅᓂᐊᖅᖢᑎᒃ ᐹᑦᒪᓐᑕᓐ, ᐹᓯᑲᑦᐹ 

ᐊᒻᒪᓗ ᕚᓕᐹ.  

 

ᔪᓚᐃ 28-ᖑᓕᕐᒥᑉᐸᑦ ᓄᓇᕗᒻᒥ ᐱᓐᖑᐊᖅᑏᑦ 

ᐅᐃᓂᐲᒡ ᒫᓂᑑᕙᓕᐊᕐᓂᐊᖅᑐᑦ 

ᐊᑭᑦᑐᕋᐅᑎᖃᑕᐅᓂᐊᕐᒪᑕ 2017 ᑲᓇᑕᒥ ᐊᐅᔭᒃᑯᑦ 

ᐱᓐᖑᐊᕕᒡᔪᐊᕐᓂᕐᒥ. ᑖᒃᑯᓄᖓ 

ᐃᓚᒋᔭᐅᖃᑕᐅᓂᐊᖅᑐᖅ ᓇᓗᓇᐃᖅᑕᐅᓗᓂ 

50−ᓂᒃ ᐊᕐᕌᒍᖃᓕᕐᒪᑦ ᑲᓇᑕᒥ ᐱᓐᖑᐊᕕᒡᔪᐊᕐᓃᑦ 

ᐊᒻᒪᓗ ᑲᓇᑕᐅᑉ 150−ᒋᓕᖅᑕᖓᓂᒃ 

ᓇᓪᓕᐅᓂᖅᓯᐅᖅᑕᐅᓂᖓ.  

 

ᑲᓇᑕᒥ ᐱᓐᖑᐊᕕᒡᔪᐊᕐᓂᖅ ᖁᕝᕙᓯᖕᓂᖅᐹᖑᕗᖅ 

ᐊᒻᒪᓗ ᓄᓇᕗᒻᒥ ᐱᓐᖑᐊᖅᑎᖏᑦ 

ᐃᓚᒋᔭᐅᖃᑕᐅᓂᐊᖅᖢᑎᒃ.  

 

ᖁᕕᐊᓱᒃᑐᖓ ᑭᒡᒐᖅᑐᐃᔨᖃᕐᓂᐊᕋᑦᑕ 2017−ᒥ 

ᑲᓇᑕᒥ ᐊᐅᔭᒃᑯᑦ ᐱᓐᖑᐊᕕᒡᔪᐊᕐᓂᕐᒥ ᓄᓇᕗᑦ 

ᒪᒃᑯᒃᑐᑦ ᐃᓚᒋᔭᐅᖃᑕᐅᓗᑎᒃ. 

ᑭᒡᒐᖅᑐᐃᔨᒋᔭᐅᓂᐊᕐᒪᑕ ᑖᒃᑯᐊ 

ᐃᓚᒋᔭᐅᖃᑕᐅᓯᓐᓈᕐᓗᑎᒡᓗ 

ᐊᑭᓕᖅᓱᖅᑕᐅᓐᖏᓪᓗᑎᒃ ᐱᓐᖑᐊᕐᓂᕐᒥ. ᑖᒃᑯᐊ 

ᑭᒡᒐᖅᑐᐃᔨᕗᑦ ᓂᕈᐊᖅᑕᐅᓯᒪᔪᑦ ᓇᓂᓕᒫᑦ  

ᓄᓇᕗᒻᒥ 

ᓯᕗᒃᑲᖅᑕᖅᑎᐅᓂᕐᒥᓪᓗ ᐃᓕᓐᓂᐊᖅᓯᒪᓂᑰᓪᓗᑎᒃ 

ᐱᓐᖑᐊᖅᑐᓕᕆᓂᕐᒥᓪᓗ ᑕᒫᓂ ᓄᓇᕗᒥ. 

 

ᐅᖃᖅᑏ, ᐊᐅᔭᖅ ᑕᒪᑐᒪᓂ 

ᐱᔭᒃᓴᖃᐅᕈᓘᔭᕐᓂᐊᖅᑐᑦ ᑖᒃᑯᐊ ᐱᓐᖑᐊᖅᑏᑦ 

ᐊᖓᔪᖅᑳᖏᓪᓗ. ᐱᕕᖃᕐᓂᓐᓂ 

ᓇᓗᓇᐃᕐᕕᒋᔪᒪᕙᒃᑲ ᐊᒃᓱᕈᑦᑎᐊᖅᓯᒪᓪᓗᑎᒃ, 

ᑖᒃᑯᐊ ᐅᐸᓗᖓᐃᔭᕐᒪᑕ 

ᓵᓚᒃᓴᖃᑕᐅᑎᓂᖃᕐᓂᐊᖅᑎᓪᓗᒋᑦ 

ᑲᓇᑕᒥᐅᖃᑎᒥᖕᓂᒃ ᐊᓯᖏᓐᓃᖔᖅᑐᓂᒡᓗ.  

 

ᖁᔭᓕᔪᒪᖕᒥᔭᒃᑲ ᓇᓗᓇᐃᕈᒪᖕᒥᔭᒃᑲ ᑕᐃᒃᑯᐊ 

ᐊᑭᓕᖅᓱᖅᑕᐅᖏᓪᓗᑎᒃ ᐃᑲᔪᖃᑦᑕᖅᑐᑦ ᑕᒪᒃᑯᐊ 

ᒪᒃᑯᒃᑐᑦ ᐱᕚᓪᓕᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᐊᑎᖁᑎᖃᕈᓐᓃᕋᒪ ᑲᔪᓯᓗᑕ. 3. ᒪᓕᒐᓕᐅᖅᑏᑦ 

ᐅᖃᐅᓯᖏᑦ. ᒪᓕᒐᓕᐅᖅᑎ ᑕᓯᐅᔭᕐᔪᐊᒧᑦ, ᒥᔅᑐ 

ᕋᒻᐴᑦ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 583 - 4(3): 

2017−ᒥ ᓄᓇᕗᒻᒥ ᐃᓕᓴᐃᔨᔅᓴᓐᖑᓂᕐᒥᒃ 

ᐃᓱᓕᒃᓯᔪᐃᑦ ᓴᓂᑭᓗᐊᕐᒥ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓐᓄᓴᒃᑯᑦ ᓴᓂᑭᓗᐊᕐᒥᐅᑦ.  

 

ᐅᖃᖅᑏ, ᖁᕕᐊᒌᓐᓇᓲᕋ ᓇᖏᖅᓯᔭᕆᐊᒃᓴᖅ 

ᑕᕝᕙᓂ ᐃᒡᓗᒥ ᐱᒃᑯᒋᔭᕌᖓᒃᑭᑦ ᓴᓂᑭᓗᐊᑉ 

ᐃᓕᓐᓂᐊᖅᑎᖁᑎᖏᑦ ᐱᔭᕇᖅᓯᑦᑎᐊᕌᖓᑕ 

ᐃᓕᓐᓂᐊᖅᑕᒥᓂᒃ.  

 

ᐱᒃᑯᒋᒻᒪᕆᒃᐸᒃᑲ ᓴᓂᑭᓗᐊᕐᒥ ᐃᓕᓴᐃᔨᒃᓴᓐᖑᕐᓂᕐᒥ 

ᐃᓕᓐᓂᐊᖅᑏᑦ ᐊᕐᕌᒍᕆᔭᖓᑕ ᐊᐃᑉᐹᓂᒃ 

ᐱᔭᕇᖅᓯᕋᑖᓚᐅᕐᓂᖏᓐᓂᒃ ᐃᓕᓐᓂᐊᖅᑕᒥᓂᒃ 

ᓴᓂᑭᓗᐊᕐᒥ. 

 

ᐅᖃᖅᑏ, ᐱᒃᑯᒋᔪᒪᕙᒃᑲ, ᓯᐊᔭ ᑯᓪᓗᐊᕈᒃ, ᒪᐃᓇ 

ᕼᐅᐃᑦ, ᓴᐃᓚᑎᒃ ᖃᕝᕕᒃ, ᓕᐊ ᒦᑯ, ᓵᓚᑦ ᑯᕉ, 

ᐊᒻᒪᓗ ᐋᓚᓯ ᖃᕕᒃ ᓵᓚ.  

 

ᐱᒃᑯᒋᔪᒪᖕᒥᔭᕋ ᑳᓚᐃᓐ ᒦᑯ ᓴᓂᑭᓗᐊᕐᒥᐅᖅ 

ᐃᓱᓕᑦᑎᓚᐅᕐᓂᖓᓂᒃ ᑭᖑᓪᓕᖅᐹᓂᒃ 

ᐃᓱᓕᑦᑎᑦᑎᐊᓚᐅᕐᓂᖓᓂᒃ ᐃᓕᓴᐃᔨᒃᓴᓐᖑᕐᓂᕐᒥᒃ 

ᑕᒫᓂ ᐃᖃᓗᓐᓂ. 

 

ᐅᖃᖅᑏ, ᖃᐅᔨᒪᔭᐅᓐᖏᑦᑑᔾᔭᓐᖏᓚᖅ ᓄᓇᕗᒻᒥ 

ᐃᓕᓴᐃᔨᑕᖃᕆᐊᖃᓪᓚᕆᖕᒪᑦ ᐱᔪᓐᓇᑦᑎᐊᖅᑐᓂᒃ 

ᐊᒻᒪᓗ ᓇᓗᓇᓐᖏᑦᑐᖅ ᓴᓂᑭᓗᐊᕐᒥᐅᑦ 

ᖃᓄᖅᑑᕈᓐᓇᕐᓂᓕᒫᒥᓂ ᐊᖑᒻᒪᑎᓇᓱᖕᒪᑕ 

ᑕᒪᑐᒥᖓ ᐱᔭᕆᐊᓕᖕᒥᒃ. ᐱᒃᑯᒋᒻᒪᕆᒃᐸᒃᑲ ᐊᒻᒪ 

ᑲᔪᓯᑦᑎᐊᖁᕙᒃᑲ ᐱᓕᕆᓂᐊᕐᓂᕆᔭᖏᓐᓂᒃ 

ᐃᓕᓐᓂᐊᖅᑐᓕᕆᓂᕐᒥ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐃᖃᓗᐃᑦ−ᓂᐊᖁᓐᖒᑦ, ᒥᔅ ᐹᑦ 

ᐊᕐᓇᒃᑲᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 584 - 4(3): 

ᐊᐃᕙᐅᑎᖃᑎᖃᕐᓂᖅ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᓐᓂᒃ 

(ᐊᕐᓇᒃᑲᖅ) 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓐᓄᓴᒃᑯᑦ.  

 

ᐅᖃᖅᑏ, ᓇᖏᖅᓯᕗᖓ ᐅᓪᓗᒥ 

ᐅᖃᐅᓯᖃᑲᐃᓐᓇᕈᒪᓪᓗᖓ ᐱᕐᔪᐊᖑᔪᒥᒃ 

ᓄᐃᓚᐅᖅᑐᖅ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᒥᓂᔅᑕᖓᓄᑦ ᐅᕙᓐᓃᖔᖅᑐᒥᓪᓗ ᓄᐃᔪᒥᒃ 

ᐃᑉᐸᒃᓴᖅ ᑲᑎᒪᑎᓪᓗᑕ ᑕᕝᕙᓂ ᒪᓕᒐᓕᐅᕐᕕᖕᒥ. 

 

ᐅᖃᖅᑏ, ᐃᓚᖓᒍᑦ ᓇᒡᓕᒋᓚᐅᖅᑕᕋᓗᐊᕋ ᒥᓂᔅᑕ 

ᐅᖃᐅᓯᖃᕐᒪᑦ “ᐱᓗᐊᖅᑐᐊᓗᖕᒥᒃ” 

ᑎᑎᖅᑲᐅᓯᐊᖅᐸᖕᒪᑦ ᑎᑎᕋᕐᕕᖓᑎᒍᑦ. 

ᐃᖅᑲᐅᒪᔪᓐᓇᖏᑕᕋ ᑭᖑᓪᓕᕐᒥ ᖃᖓ 

ᑎᑎᕋᕐᕕᖁᑎᓐᓅᓚᐅᕐᒪᖔᑦ ᑭᓯᓂᑦᑕᐅᖅ 

ᖃᐅᔨᒐᔭᓚᐅᖅᑐᖅ ᑕᒪᓐᓄᒃ ᐊᒥᒐᓐᖏᑦᑎᐊᕋᓐᓄ 

ᐸᐃᑉᐹᕌᓗᖕᓂᒃ. 

ᐅᖃᖅᑏ, ᐃᓕᓴᕆᒃᑲᓐᓂᖅᐸᕋ ᒥᓂᔅᑕᒥᒃ 

ᓇᐃᑦᑐᑯᓗᖕᒥᒃ ᑎᑎᖅᑲᐅᓯᐊᓚᐅᖅᓯᒪᒐᒪ 

ᓄᕕᐱᕆᐅᓚᐅᖅᑐᒥ ᐊᕐᕌᓂ ᐊᐱᖅᓱᓚᐅᖅᓯᒪᓂᕋ 

ᑭᖑᓂᐊᒍᑦ ᒪᓕᒐᓕᐅᕐᕕᖕᒥ ᐱᔾᔪᑎᖃᖅᑐᒥᒃ 

ᐱᔨᑦᑎᓂᕐᒥᒃ ᑳᓐᑐᕌᓂᒃ ᓄᓇᕗᑦ ᓯᓚᑖᓂ. 

ᑕᐃᒪᓐᓇᓗ ᐃᓕᓴᕆᕙᕋᑦᑕᐅᖅ 

ᓇᓗᓇᐃᕈᓐᓇᓚᐅᕋᒃᑯ ᓇᓗᓇᐃᕆᐊᖃᓚᐅᖅᖢᒍᓗ 

ᑕᒪᓐᓇ ᐊᐱᖅᑯᑎᒋᔭᕐᒪ ᐱᒋᐊᕈᑎᖓᓂᒃ ᐃᑉᐸᒃᓴᖅ. 

 

ᑭᓯᐊᓂᓕ ᐊᐱᖅᑯᑦ ᒥᓂᔅᑕ ᑭᐅᑦᑎᐊᓚᐅᕐᒪᖔᑦ 

ᐊᐱᖅᑯᑎᓚᐅᖅᓯᒪᔭᕐᓂ ᐅᑭᐅᒃᓵᖑᓚᐅᖅᑐᒥ 

ᖃᓄᑐᐃᓐᓇᖅ ᑐᑭᒋᔭᐅᔪᒥᒃ ᑐᑭᖃᕈᓐᓇᕐᒪᑦ ᐊᒻᒪ 

ᐊᐃᕙᐅᑎᒋᔪᓐᓇᖅᑐᑎᒍ ᑕᒪᓐᓄᒃ. ᑕᒪᓐᓇ 

ᐊᓂᒍᖁᓪᓗᒍ ᒥᓂᔅᑕ ᑖᓐᓇ 

ᑐᓐᖓᓱᒃᑎᑦᑎᓂᐊᖅᑐᒃᓴᐅᕗᖅ ᑎᑎᖅᑲᑎᒍᑦ 

ᐊᐱᖅᑯᒻᒥᒃ ᑕᒪᑐᒥᖓ ᐱᔾᔪᑎᓕᖕᓂᒃ 

ᓴᖅᑭᑦᑎᓂᐊᕋᒪ ᐊᒻᒪᓗ ᐅᐱᕐᖔᖅ ᑕᒪᓐᓇ 

ᑲᑎᒪᓂᖅ ᐊᓂᒍᓚᐅᖅᑎᓐᓇᒍ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ ᒥᔅᑕ ᓯᒥᐊᓐ 

ᒥᑭᓐᖑᐊᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 585 - 4(3): 

ᐃᓕᓐᓂᐊᕐᓇᐅᑉ ᐊᕐᕌᒍᖓ ᐃᓱᓕᓐᓂᖓ 

ᖃᒪᓂᑦᑐᐊᒥ (ᒥᑭᓐᖑᐊᖅ) 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑏ. 

ᐅᖃᓗᒋᐊᓚᐅᖅᑳᖅᑎᓐᓇᖓ ᓯᕗᓪᓕᖅᐹᒥᒃ 

ᐊᖓᔪᒃᖠᖅᐹᕋᐃᓐᓇ ᐅᓪᓗᒥ ᐃᓅᓕᕐᕕᒃᓯᐅᕐᒻᒪᑦ 

ᑐᐊᕇᓐ ᓇᐃᒍ ᓇᓪᓕᐅᓐᓂᖅᓯᐅᑦᑎᐊᖅᐸᕋ ᐅᑉᓗᒥ 

ᓇᓪᓕᐅᑎᓯᒪᖕᒪᑦ.  

 

ᐅᖃᖅᑎᑦᑎᔩ, ᓇᓗᓇᓐᖏᑦᑐᕐᓗ ᐃᒃᐸᒃᓵᓂᓗᒃᑖᖅ 

ᓯᓚᓗᒡᔪᐊᖏᓐᓇᕐᒪᑦ ᖃᒪᓂᑦᑐᐊᕐᒥ ᑭᓯᐊᓂ 

ᖁᕕᐊᓱᒃᐳᖓ ᐅᑉᓗᒥ ᓂᑯᕕᔾᔪᑎᖃᖅᐳᖓ ᑖᑉᑯᐊ 

ᐃᓕᓐᓂᐊᕆᐊᖅᑕᖅᑐᑦ ᕋᐃᑦᓱ ᐊᕐᓇᒻᒪᒃᑑ 

ᐃᓕᓐᓂᐊᕐᕕᐊᓂ ᐊᒻᒪᓗ ᔫᓇ ᐊᒥᑦᓈ 

ᐃᓕᓐᓂᐊᕐᕕᐊᓂ ᐃᓕᓐᓂᐊᕆᐊᑦᓯᐊᒥᐊᖏᓐᓇᕐᒪᑕ.  

 

ᐊᒻᒪᓗ ᐅᑉᓗᒥ ᑭᖑᓪᓕᖅᐹᕆᖕᒪᔾᔪᑦ 

ᐃᓕᓐᓂᐊᕐᓇᕆᑉᓕᔾᔪᑉ. ᓇᓗᓇᐃᓐᖏᑦᑐᖅ ᑕᐃᒃᑯᐊ 

ᐃᖅᑲᓇᐃᔭᖅᑎᐅᔪᑦ ᐃᓕᓐᓂᐊᖅᑎᑦᑎᔨᐅᔪᑦ 

ᐃᑲᔪᖅᑎᐅᓗᒃᑖᖅᑐᓪᓗ ᐃᓕᓐᓂᐊᕐᕕᖕᓂ ᑕᒪᐃᓐᓇ 

ᒥᓐᖑᐃᖅᓯᑦᑎᐊᕐᓂᐊᕐᒪᑕ. ᐊᖓᔪᖅᑳᖑᔪᓪᓗ 

ᐃᓕᓐᓂᐊᖅᑎᑦᓯᒋᐊᒃᑲᓐᓂᕐᓂᐊᕐᒪᑕ ᓄᑕᕋᕆᔭᒥᖕᓂᒃ 

ᐃᓄᐃᑦ ᐱᖅᑯᓯᖏᓐᓂᒃ, ᓂᕿᓕᕆᓂᕐᒥᒃ, 

ᐃᖃᓗᓕᕆᓂᕐᒥᒃ, ᑕᒪᒃᑯᓂᖓᕈᓗᒃ ᐊᓯᖏᓐᓂᒡᓗ.  

 

ᐅᖃᖅᑎᑦᑎᔩ, ᓇᓗᓇᓐᖏᑦᑐᖅ 

ᐊᖏᖃᑎᒌᓗᒃᑖᖅᐸᑦᑐᒍᑦ ᐃᓕᓐᓂᐊᕐᓂᖅ 

ᐃᑲᔪᕐᓂᖃᓪᓚᕆᖕᒪᑦ ᓯᕗᓂᒃᓴᖃᑦᓯᐊᖁᔨᑉᓗᑕ 

ᒪᒃᑯᒃᑐᕆᔭᑉᑎᓐᓂᒃ ᓄᑕᕋᕆᔭᑉᑎᓐᓄᑦ 

ᐃᓅᓯᖃᑦᓯᐊᖁᑉᓗᒋᑦ. ᑖᒻᓇᐅᑎᓪᓗᒍᓗ, ᑕᐃᒃᑯᐊ 

ᖃᒪᓂᑦᑐᐊᕐᒥ ᐃᓐᓇᕆᔭᐅᔪᑦ ᑕᐅᑐᒃᐸᖕᒪᑕ 

ᓇᓗᓇᓐᖏᑦᑐᖅ ᐃᑲᔪᕐᓂᖃᖅᐸᖕᒪᑕᓗ 

ᐅᓪᓗᖃᑦᓯᐊᑦᑐᐊᖁᕙᒃᑲ ᐃᓄᑐᖃᕆᔭᖅᐳᑦ 

ᖃᒪᓂᑦᑐᐊᕐᒥ ᓄᓇᕗᒻᒥᓗᒃᑖᕐᓗ ᒪ’ᓇᓪᓗᐊᕕᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐅᖅᓱᖅᑑᒧᑦ, ᒥᔅᑐ ᑑᓂ ᐋᖁᐊᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 586 - 4(3): 

ᐃᒡᓗᓕᐅᕐᓂᕐᒧᑦ ᐱᒋᐊᖅᑎᑕᐅᔪᐃᑦ 

ᐅᖅᓱᖅᑑᒥ (ᐋᖁᐊᖅ) 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᐊᒻᒪᓗ 

ᖁᔭᓐᓇᒦᒃ ᐃᓚᒃᑲᓗ ᐅᖅᓱᖅᑑᒥᐅᑕᐃᓪᓗ 

ᓄᓇᕗᒻᒥᐅᓪᓗ ᑕᕝᕙᐅᕗᑏᖅᖢᒋᑦ. 

 

ᑕᐃᓐᓇᓗ ᐃᕐᖑᑕᑯᓗᖓ ᑕᑯᓐᓈᖅᐸᑦ, ᐱᖓᓱᓂᒃ 

ᓯᓂᑐᐃᓐᓇᕐᓗᑕ ᑕᑯᓂᐊᓕᕐᒥᔭᒋᑦ.  

 

>>ᐃᓪᓚᖅᑐᑦ 

 

ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᒪᓕᒐᓕᐅᕐᕕᖕᒧᑦ 

ᓇᓗᓇᐃᖅᓯᔪᒪᓪᓗᖓ ᐱᐅᔪᓂᒃ 

ᓴᖅᑭᖅᑐᖃᖅᓯᒪᓕᕐᒪᑦ ᐅᖅᓱᖅᑑᕐᒥ.  

 

ᐅᖃᖅᑏ, ᐅᖅᓱᖅᑑᕐᒥᐅᑦ ᓄᓇᓕᖕᓂ ᐃᒡᓗᓕᕆᔨᒃᑯᑦ 

ᑲᑐᔾᔨᖃᑎᒌᖏᑦ ᓯᕗᒃᑲᖅᑕᖅᑎᒋᔭᐅᕗᑦ 

ᐃᒡᓗᓕᕆᓂᖅ ᑕᒪᓐᓇ ᖃᓄᖅᑑᕈᑕᐅᑎᓪᓗᒍ 

ᓄᓇᑦᑎᓐᓂ. ᐃᓚᖓ ᑖᒃᑯᐊ 

ᐱᒋᐊᖅᑎᑕᐅᓚᐅᖅᓯᒪᔪᖅ ᐱᔾᔪᑎᖃᖅᐳᖅ ᐅᖅᓱᖅᑑ 

ᐃᑲᔪᖅᑎᒋᓂᖅᐹᖏᓐᓂᒃ ᐃᓄᖕᓂᒃ.  

 

ᐅᖃᖅᑏ, ᐃᒡᓗᓕᕆᔨᒃᑯᑦ ᑲᑐᔾᔨᖃᑎᒌᖏᓂᑯᐊ 

ᓄᓇᑦᑎᓐᓂᒃ ᓄᓇᖅᑲᑎᑦᑎᓐᓂᒃ 

ᐃᓕᓐᓂᐊᖅᑎᑦᑎᓯᓐᓈᖅᑐᑦ ᐱᓕᒻᒪᒃᓴᐃᓪᓗᑎᒡᓗ 

ᓲᕐᓗ ᓴᓇᑎᑕᐅᖃᑦᑕᖅᖢᑎᒃ ᐃᑳᕈᑎᓂᒃ 

ᑐᖅᓲᖕᓂᓪᓗ. ᐊᒻᒪᓗ 

ᓄᑖᓐᖑᕆᐊᖅᑎᑦᑎᖃᑦᑕᖅᖢᑎᒃ ᒪᑭᒪᒌᖅᑐᓂᒃ 

ᐃᒡᓗᓂᒃ ᐊᒻᒪᓗ ᐊᒥᐊᕆᖃᑦᑕᖅᖢᑎᒃ ᐃᒡᓗᓂᒃ.  

 

ᐅᖃᖅᑏ, ᑕᐃᒫᑐᐃᓐᓇᖅ ᓄᓇᓕᒃᑎᑐᑦ ᐅᖅᓱᖅᑑᖅ 

ᐊᑲᐅᓐᖏᓕᐅᕈᑎᖃᖃᑦᑕᖅᓯᒪᔪᖅ ᒪᑯᐊ 

ᓯᖁᑦᑎᕆᑐᐃᓐᓇᖃᑦᑕᕐᓂᖅ ᐱᔾᔪᑎᒋᓪᓗᒍ 

ᐱᓗᐊᕐᓗᒋᑦ ᑕᐃᒃᑯᐊ ᒪᒃᑯᒃᑐᑦ. ᐅᖃᖅᑏ, 

ᐃᒡᓗᓕᕆᔨᒃᑯᑦ ᐊᒃᓱᕈᑦᑎᐊᖅᖢᓐᖏᒃ 

ᓇᓗᓇᐃᖅᓯᒐᔪᒃᑐᑦ ᑕᐃᒃᑯᓇᓐᖓᑦ ᐱᕋᔭᒃᐸᒃᑐᓂᒃ 

ᒪᒃᑯᒃᑐᓂᒃ ᐃᓅᓯᖃᑦᑎᐊᕐᓂᕐᒧᑦ ᓴᖑᖔᖁᓪᓗᒋᑦ.  

 

ᑕᐃᒪ ᓯᖁᑦᑎᕆᑐᐃᓐᓇᕈᓐᓃᖅᖢᑎᒃ ᐃᒡᓗᕐᔪᐊᓂᒃ 

ᐱᖁᑎᓂᒡᓗ ᒪᒃᑯᒃᑐᑦ ᐱᐅᓂᖅᓴᒧᑦ ᐊᓯᐊᓄᑦ 

ᓴᖑᑎᑕᐅᓇᓱᒃᑐᑦ ᐃᖅᑲᓇᐃᔭᖅᑎᑕᐅᓪᓗᑎᒃ 

ᐃᒡᓗᓕᕆᔨᒃᑯᑦ ᑲᑐᔾᔨᖃᑎᒌᖏᓐᓄᑦ ᐊᒻᒪᓗ 

ᐱᕋᔭᖕᓂᒃᑯᑦ ᓯᖁᑦᑎᖅᑕᒥᓂᕐᓂᒃ ᓴᓇᑎᑕᐅᓪᓗᑎᒃ.  

 

ᐅᖃᖅᑏ, ᐅᖅᓱᖅᑑᑉ ᐃᒡᓗᓕᕆᔨᒃᑯᑦ 

ᑲᑐᔾᔨᖃᑎᒌᖏᑦ ᐆᒃᑑᑕᐅᔪᒥᒃ ᐃᖅᑲᓇᐃᔮᖃᓕᕐᒥᔪᖅ 

ᒫᓐᓇ. ᐃᒡᓗᓕᕆᓂᕐᒧᑦ ᖃᓄᖅᑑᕈᑏᑦ.  

 

ᐅᖃᖅᑏ, ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖓ 

ᐅᖃᐅᓯᒃᓴᒃᑲ ᐃᓱᓕᓐᓂᐊᕋᒃᑭᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒪᓕᒐᓕᐅᖅᑎ 

ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖅ ᐃᓱᓕᑦᑎᓂᐊᕋᒥ 

ᐅᖃᐅᓯᒃᓴᒥᓂᒃ ᐋᒡᒑᖅᑐᖃᖅᐹ. ᐋᒡᒑᖅᑐᖃᓐᖏᒻᒪᑦ, 

ᐊᑏ ᒥᔅᑕ ᐋᖁᐊᖅ.  

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ 

ᖁᔭᓐᓇᒦᖅᖢᒋᑦ ᒪᓕᒐᓕᐅᖅᑎᐅᖃᑎᒃᑲ.  

 

ᐅᖃᖅᑏ, ᐅᖅᓱᖅᑑᒥ ᐃᒡᓗᓕᕆᔨᒃᑯᑦ ᐆᒃᑑᒻᒥᒃ 

ᐃᒡᓗᓕᕆᓂᕐᒧᑦ ᖃᓄᖅᑑᕈᑎᒃᓴᓂᒃ 

ᐃᖅᑲᓇᐃᔮᖃᕐᒥᔪᑦ.  

ᐅᖃᐅᔾᔭᐅᓯᒪᓕᖅᑐᖓ ᑕᐃᒃᑯᐊ ᐃᒡᓗᕋᓛᑯᓗᐃᑦ 

ᑕᒪᓐᓇ ᐅᖃᐅᓯᕆᔭᐅᖃᑦᑕᖅᓯᒪᓕᕐᒪᑦ ᓄᓇᑦᑎᓐᓂ 

ᐊᑐᖅᑕᐅᔪᑦ ᑕᖅᑳᓐᖓᑦ ᓄᓇᖅᑲᑎᑦᑎᓐᓂᒃ 

ᓴᖅᑭᓚᐅᖅᓯᒪᓪᓗᓂ ᐃᓐᓇᐃᑦ 

ᐃᓚᒋᔭᐅᖃᑕᐅᓪᓗᑎᒃ.  

 

ᐅᖃᖅᑏ, ᐃᒡᓗᓕᕆᔨᒃᑯᑦ ᐊᑕᐅᓯᐅᓐᖏᑦᑐᓂᒃ 

ᐃᖅᑲᓇᐃᔭᖃᑎᖃᖅᐳᑦ ᐃᓚᓕᐅᒃᑐᒋᑦ 

ᐃᓕᓐᓂᐊᕐᕕᐊᓗᖕᒥ ᐃᓕᓴᖅᑏᑦ, ᓄᓇᕗᒻ 

ᓯᓚᑦᑐᖅᓴᕐᕕᒃ ᐊᒻᒪᓗ ᓄᓇᓕᓐᓂ ᐊᖑᑏᑦ 

ᑲᑐᔾᔨᖃᑎᒌᖏᑦ ᓴᓇᐅᒐᒃᓴᒥᓂᒃ ᐱᓂᐊᕐᒪᑕ.  

 

ᐅᖃᖅᑏ, ᑖᒃᑯᐊ ᐃᓚᒌᑦᑐᓄᑦ 

ᐱᔭᕇᖅᑕᐅᑲᐅᖅᑐᕐᓗᓂ, ᐋᖅᑭᒃᓱᖅᑕᐅᓗᓂᓗ 

ᓄᓇᓕᖕᓂ ᐊᑐᖅᖢᑎᒃ ᑕᒫᓂ ᐅᑭᐅᖅᑕᖅᑐᒧᑦ 

ᓈᒻᒪᓈᖅᓯᒪᔪᒥᒃ.  

 

ᐅᖃᖅᑏ, ᐅᖃᐅᔾᔭᐅᓯᒪᒐᒪ ᑖᓐᓇᒎᖅ 

ᐆᒃᑐᕋᐅᑕᐅᔪᖅ ᐱᒋᐊᖅᓯᒪᓕᖅᑐᖅ ᐊᒻᒪᓗ 

ᐊᑐᖅᖢᑎᒡᓗ ᐊᑐᖅᑕᐅᓐᖏᓐᓂᑯᓂᒃ ᑕᒪᒃᑯᓂᖓ 

ᐃᒡᓗᓕᐅᕐᓂᕐᒧᑦ ᐊᒥᐊᒃᑯᒋᔭᐅᓯᒪᔪᓂᑦ ᐊᒻᒪᓗ 

ᓱᓇᒃᑯᑖᓂᒃ ᑕᕝᕙᓂ ᓇᖕᒥᓂᖃᖅᑐᓄᑦ ᓄᓇᓕᖕᓂ. 

ᓂᕆᐅᒋᔭᐅᖕᒪᑦ ᑖᓐᓇ ᐃᓪᓗ 

ᐃᓐᓄᒍᓐᓇᖅᓯᓂᐊᕆᐊᖓ ᓯᑎᐱᕆᐅᓂᐊᖅᑐᒥ.  

 

ᓯᕕᑐᔪᒥᒃ ᑐᕌᒐᕆᔭᐅᖕᒪᑦ ᑕᐃᒪ 

ᓴᓇᒃᑲᓐᓂᕈᓐᓇᕐᓗᑎᒃ ᒪᑯᓄᖓ ᐅᖅᑰᓴᐅᑎᓂᒃ 

ᐊᑕᐅᓯᕐᓂ ᐊᑕᐅᓯᐅᓐᖏᑦᑐᒧᑦ ᐊᑐᖃᑦᑕᕐᓂᐊᖅᑐᒧᑦ, 

ᑖᒃᑯᐊᓗ ᐃᓄᑑᕕᐅᔪᓐᓇᖁᓪᓗᒋᑦ ᐃᒡᓗᖃᖅᑐᓄᑦ.  

 

ᐅᖃᖅᑏ, ᑕᐃᒪᓕ ᐱᕕᖃᕐᓂᓐᓂᒃ ᐃᓕᓴᖅᓯᔪᒪᒐᒪ 

ᐃᓄᖕᓂᒃ ᓄᓇᓕᖕᓂ ᐊᒃᓱᕈᓚᐅᖅᑐᓂᒃ, ᑖᒃᑯᐊᓗ 

ᐱᐅᔪᑦ ᐱᒋᐊᖅᑎᑕᐅᓯᒪᔪᑦ 

ᐱᓪᓚᑦᑖᓐᖑᖅᑎᑕᐅᓪᓗᑎᒃ: ᐋᓚᓐ ᑲᓪᓗᒃ, ᒥᑦᓯᒪ 

ᐸᐅᓗᓯ, ᒥᔅᑕ ᕌᓐ ᑲᓚᐃᓐ, ᒥᔅ ᓯᐅᕋ ᐆᒐᖅ, ᒥᔅᑕ 

ᕗᐊᓖ ᐳᐊᖅᑐᕐ, ᒥᔅᑕ ᐹᑦᓯ ᑭᓕᓐᕘᕐᒡ, ᒥᔅᑕ ᒧᕇᔅ 

ᑐᖏᓕᒃ, ᒥᔅᑕ ᒪᐃᒃ ᑯᐊᖅᓴᓐ ᐊᒻᒪᓗ ᒥᔅᑕ 

ᐅ’ᕗᕋᐃᔭᓐ ᑭᑦ.  

 



ᐱᖓᑦᓯᖅ, ᔫᓂ 7, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  4475 

 

 

 

ᐅᖃᖅᑏ, ᑕᐃᒪ ᒪᓕᒐᓕᐅᖅᑎᓕᒫᑦ 

ᐅᐱᒍᓱᖃᑎᒋᔪᒪᕙᒃᑲ ᓄᓇᓕᖕᓂ ᐃᓄᖏᓐᓂᒡᓗ 

ᐅᖅᓱᖅᑑᖅ, ᐱᔪᒪᓂᖏᓐᓄᑦ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᓯᓈ, ᒥᔅᑐ ᐹᓪ ᐅᑲᓕᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 587 - 4(3): 

ᐃᑲᔪᖅᑐᐃᓂᖅ ᐃᓄᓐᓂᑦ ᓄᓇᕗᒻᒥ 

ᒪᓕᒐᓕᕆᓂᕐᒧᑦ ᐃᓕᓐᓂᐊᕈᑎᒥ (ᐅᑲᓕᖅ) 

 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᐅᓪᓗᒥ ᓂᑯᕕᒍᒪᓕᕐᒥᔪᖓ ᑕᒫᓃᒃᑲᒪ ᑕᕝᕙ 

ᖁᔭᒌᓐᓇᑕᒃᑲ ᑭᒡᒐᑐᖅᑎᒃᑲ, ᑭᒃᑯᓕᒫᓂᓪᓗ 

ᑭᒡᒐᖅᑐᕋᒪ ᓄᓇᕗᑦᒥ, ᐅᕙᖓ 

ᓂᕈᐊᖅᑕᐅᕕᒋᓯᒪᔭᖓᓂᑦ ᑖᓐᓇ ᓯᕗᓪᓕᖅᐹᒥ 

ᓇᓗᓇᐃᑦᑎᐊᕈᒪᔭᕋ.  

 

ᑖᒃᑯᐊᓗ ᓵᐸᓪᓕᐊᒍᒪᓂᐊᖅᑕᒃᑲ 

ᐅᖃᐅᓯᕆᓚᐅᖅᑕᖏᑦ ᑖᓐᓇ ᒥᓂᔅᑕᐅᔪᖅ 

ᓯᓚᑦᑐᖅᓴᕐᕕᒃᑯᑦ ᐊᒻᒪᓗ ᐊᐱᖅᓱᖅᐸᓚᐅᕐᒪᒍ ᑖᔅᓱᒪ 

ᐃᖃᓗᓐᓂ-ᓂᐊᖁᓐᖒᒧᑦ ᑭᒡᒐᑐᖅᑎᐅᔪᒧᑦ, 

ᖁᔭᓐᓇᒦᖅᑐᒍᓗ.  

 

ᑕᒫᓃᒃᑲᒪᐃᓛᒃ ᐱᖁᔭᓕᕆᔨᐅᓯᓐᓈᖅᑐᖓ 

ᐃᓅᓪᓗᖓ. ᑕᐃᒫᒃ ᐃᓅᓪᓗᑕ ᐊᔪᓐᖏᑦᑎᐊᕋᑦᑕ 

ᖃᓄᑐᐃᓐᓇᖅ ᐱᓇᓱᒍᒪᔭᑦᑎᓐᓂᒃ, ᐊᒻᒪᓗ 

ᑭᒃᑯᓕᒫᓂᑦ ᑭᒡᒐᖅᑐᕆᐊᖃᕋᓗᐊᖅᑐᑕ 

ᑭᓯᐊᓂᑦᑕᐅᖅ ᖃᐅᔨᒪᔪᐃᓐᓇᐅᒐᑦᑕ ᐃᓄᐃᑦ ᓱᓕ 

ᐊᓐᖑᑎᓐᖏᑦᑐᑦ, ᐃᓕᓐᓂᐊᖅᑎᑲᓐᓂᕆᐊᓕᑉᐳᑦ. 

ᑕᐃᒪ ᐊᔭᐅᖅᓯᖃᑕᐅᕕᔾᔪᐊᖏᓐᓇᓚᐅᖅᑐᖓ 

ᑖᔅᓱᒥᖓ ᐃᓕᓐᓂᐊᕕᔅᓴᐅᓂᐊᖅᑐᒥᒃ ᑕᑯᔪᒪᓪᓗᖓ 

ᒪᓕᒐᓕᕆᓂᕐᒧᑦ ᐃᓕᓐᓂᐊᕐᕕᐅᓂᐊᖅᑐᒥᒃ, ᑖᓐᓇ 

ᖁᕕᐊᒋᔭᕋ ᑲᔪᓯᕙᓪᓕᐊᓂᐊᕐᓂᖓ.  

 

ᑭᓯᐊᓂ ᑖᒃᑯᐊ ᒥᓂᔅᑕᐅᔫᑉ ᐅᖃᐅᓯᕆᓚᐅᖅᑕᖏᑦ 

ᑕᑯᓐᓈᖅᑐᒋᑦ ᐅᒡᒍᕆᕕᔾᔪᐊᖅᓯᒪᔭᒃᑲ ᐃᓅᓪᓗᑕ ᓱᓕ 

ᐊᓪᓕᖅᐹᒦᑎᑕᐅᓂᐊᕋᑦᑕ ᐃᓕᓐᓂᐊᕋᓱᓐᓂᒃᑯᑦ. 

ᖃᐅᔨᒪᓪᓗᖓᓗ ᑕᐃᒪ 

ᐅᓄᖅᑐᑯᓗᐃᑦ ᐃᓄᐃᑦ ᐊᔪᓐᖏᑦᑎᐊᖅᑐᑦ 

ᐆᑦᑐᕋᓱᓚᐅᖅᑐᑦ ᐃᓚᒋᔭᐅᔪᒪᓪᓗᑎᒃ, 

ᐃᑲᔪᕈᒪᓂᖏᓐᓂᒃ ᒪᓕᑦᑐᑎᒃ. ᑕᕝᕘᓇ ᑕᕝᕙ 

ᐅᒡᒍᕆᕕᔾᔪᐊᖅᑕᕋ ᖃᐅᔨᒪᓪᓗᒋᑦ ᑕᐃᒃᑯᐊ 

ᐃᓅᖃᑎᒃᑲ ᐊᔪᓐᖏᓐᓂᖏᓪᓗ. 

ᑲᔪᓯᑦᑎᐊᕋᓱᓐᓂᖏᓪᓗ ᑕᑯᓐᓈᖅᑐᒋᑦ, 

ᐅᒡᒍᕆᕕᔾᔪᐊᖅᑕᒃᑲ ᐃᓚᒋᔭᐅᔮᓐᖏᒻᒪᑕ.  

 

ᑕᐃᒫᒃ ᑭᒃᑯᓕᒫᓂᒡᒎᖅ ᑭᒡᒐᖅᑐᕆᐊᖃᕋᑦᑕ, 

ᑕᐃᒪᐃᒃᑲᓗᐊᖅᑎᓪᓗᒍ ᓱᒻᒪᓪᓕ ᐃᓄᐃᑦ 

ᐅᓄᕐᓂᖏᑦ ᑕᑯᓐᓈᖅᑐᒋᑦ ᑖᒃᑯᐊ ᒪᓕᑦᑕᐅᓚᐅᓚᑦ 

ᐊᔪᓐᖏᑎᐊᖅᑐᑯᓗᐃᑦ? ᑕᐃᒪ 

ᐅᑕᖅᑭᑲᓐᓂᑐᐃᓐᓇᕆᐊᖃᓛᓕᕐᒥᔪᑦ 

ᐊᑯᓂᒃᑲᓐᓂᒻᒪᕆᒃ, ᑕᐃᒫᒃ ᐃᓕᓐᓂᐊᕋᓱᒍᒪᓪᓗᑎᒃ. 

ᑖᒃᑯᐊ ᐃᓇᒋᐊᒃᑲᓐᓂᕈᒪᕙᒃᑲ ᒐᕙᒪᒋᔭᕗᑦ 

ᑕᒪᓐᓇᑐᖅ ᐋᖅᑭᒋᐊᖅᑕᐅᓚᐅᕐᓕ 

ᓯᕗᓂᔅᓴᖃᕆᐊᖃᕋᓗᐊᕐᒥᒐᑦᑕᑦᑕᐅᖅ 

ᑕᑯᒥᓇᕐᔫᒥᔪᒥᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑐ ᑕᐃᕕᑦ 

ᔪᐊᓇᓯ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 588 - 4(3): 

2017−ᒥ ᑐᓂᒃ ᑕᐃᒥ ᖃᒧᑕᐅᔭᒃᑯᑦ 

ᓴᑲᓐᓂᑲᓴᐅᑦᑐᑦ (ᔪᐊᓇᓯ) 

 

ᔪᐊᓇᓯ: ᓇᑯᕐᒦᒃ, ᐅᖃᖅᑏ. ᐅᓪᓗᒥ 

ᓂᑯᕕᒍᑎᖃᖅᑐᖓ ᐅᖃᐅᓯᖃᕈᒪᓪᓗᖓ ᑐᓂᖅ 

ᑕᐃᒻᒥ ᖃᒧᑕᐅᔭᒃᑯᑦ ᓱᑲᓐᓂᑭᓴᐅᑎᖃᕐᓂᖃᓚᐅᕐᒪᑕ 

ᑕᒫᓐᖓᑦ ᐃᖃᓗᓐᓂᑦ ᑭᒻᒥᕈᕐᒧᑦ. 

 

ᐅᖃᖅᑏ, ᑖᓐᓇ ᖁᕕᐊᒋᔭᐅᒻᒪᕆᖃᑦᑕᖅᓯᒪᔪᖅ 

ᐃᖃᓗᒻᒥᐅᓄᑑᓐᖏᑦᑐᖅ, ᑭᒻᒥᕈᕐᒥᐅᓄᓪᓗ ᐊᒻᒪᓗ 

ᐊᓪᓛᓪᓘᓐᓃᑦ ᓄᓇᕗᑦ ᓯᓚᑖᓃᓐᖔᖅᓯᒪᔪᓄᑦ 

ᖁᕕᐊᒋᔭᐅᓪᓚᕆᖃᑦᑕᖅᑐᖅ ᑖᓐᓇ 

ᓱᑲᓐᓂᓴᐅᑎᓂᐅᖃᑦᑕᖅᑐᖅ ᖃᒧᑕᐅᔭᒃᑯᑦ. 

 

ᐅᖃᖅᑏ, ᑖᓐᓇ ᐃᒻᒪᖄ ᐅᖓᓯᓐᓂᖃᕐᒪᑦ 240 

ᑭᓛᒥᑕᓂᒃ ᓱᑲᓐᓂᑭᓴᐅᑎᓂᐅᖃᑦᑕᖅᑐᖅ, ᑖᓐᓇᓗ 

ᓯᕗᓪᓕᖅᐹᒥᑦ ᓱᑲᓐᓂᖅᐹᖑᓚᐅᖅᑐᖅ ᑮᓇᐅᔭᓂᒃ 

$18,000−ᒪᕆᓐᓂᒃ ᑎᒍᓯᓚᐅᖅᑐᖅ 

ᓵᓚᖃᕈᑎᒋᓪᓗᓂᐅᒃ. ᐃᒪᓐᓇᑎᒋ ᐊᑯᓂᐅᑎᒋᔪᖅ 

ᑕᐅᕗᖓ ᑭᒻᒥᕈᕐᒧᑦ 

ᐅᑎᒧᓪᓗ ᐃᖏᕐᕋᓂᖃᓚᐅᖅᑐᖅ 3 ᐃᑲᕐᕋᐃᑦ 

ᐊᒻᒪᓗ 11 ᒥᓂᔅ. ᑖᓐᓇ ᐃᓕᑕᕆᔪᒪᓕᖅᐸᕋ 

ᑰᔾᔪᐊᕐᒦᓐᖔᖅᓯᒪᔪᖅ ᐹᐱ ᒍᐊᑕᓐ. 

 

ᐊᒻᒪᓗ ᐃᓛᖏᓛᒃ, ᐅᖃᖅᑏ ᑖᒃᑯᐊ 

ᓇᑯᕐᒦᕈᒪᓗᐊᓐᖑᐊᖅᑕᒃᑲᑦᑕᐅᖅ ᑕᕝᕗᖓ ᑐᓂᖅ 

ᑕᐃᒻᒧᑦ ᑲᑎᒪᔨᕋᓛᖑᖃᑕᐅᔪᑦ ᑮᓇᐅᔾᔭᔅᓴᒐᑎᒃ 

ᐱᓕᕆᕙᒻᒪᑕ ᐊᒻᒪᑦᑕᐅᖅ ᑭᒻᒥᕈᕐᒥᑦ 

ᐃᑲᔪᖅᑎᖃᐅᖃᑦᑕᕆᓪᓗᑎᒃ ᑖᔅᓱᒥᖓ 

ᐋᖅᑭᔅᓱᐃᓂᖃᖅᑎᓪᓗᒍ ᓱᑲᓐᓂᑭᓴᐅᑎᓂᐅᕙᑦᑐᒥᑦ 

ᐊᒻᒪᓗ ᑖᒃᑯᐊ ᐃᓚᐅᖃᑕᐅᖃᑦᑕᖅᑐᑦ ᖃᒧᑕᐅᔭᒃᑯᑦ 

ᓱᑲᓕᓴᐅᑦᑐᓂᒃ, ᑕᐅᑐᒋᐊᖃᑦᑕᖅᑐᓪᓗ ᖁᔭᒋᕙᒃᑲ 

ᑖᑦᓱᒪᓐᖓᑦ ᖁᕕᐊᓇᖅᑐᒥᒃ ᐊᒻᒪᓗ ᐱᔪᒥᓇᖅᑐᒥᒃ. 

ᑖᒃᑯᐊ ᓇᑯᕐᒦᕈᒪᑐᐃᓐᓇᓕᖅᑲᒃᑲ ᐊᒻᒪᓗ 

ᓯᕗᓂᑦᓴᑦᑎᓐᓂᑦ ᐃᖏᕐᕋᑦᓯᐊᕈᒫᕆᕗᑦ ᑖᒃᑯᐊ 

ᑭᒻᒥᕈᕐᒧᑦ ᓱᑲᓐᓂᑭᓴᐅᑎᓂᐅᖃᑦᑕᖅᑐᑦ 

ᖃᒧᑕᐅᔭᒃᑯᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᒡᒍᒧᑦ, ᒥᔅᑐ ᐹᓪ ᖁᐊᓴ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 589 - 4(3): 

ᑐᓪᓕᐊᓂ ᐃᖃᓪᓕᐊᖃᑦᑕᐅᑎᔪᐃᑦ 

ᐃᒡᓗᓕᒻᒥ (ᖁᐊᓴ) 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑕᐃᒪᐃᓛᒃ ᑕᒫᓂ ᐅᓪᓗᖅᓯᐅᑎᒋᔭᑦᑎᓐᓂᑦ 

ᓇᓂᑐᐃᓐᓇᖅ ᑐᓴᖃᑦᑕᖅᓯᒪᒐᑦᑕ 

ᐃᖃᓗᒐᓱᖅᑳᖅᑯᓴᐅᔾᔪᐊᖅᑐᓪᓗᒪᑯᐊ, ᓵᓚᒃᓴᕋᓱᒃᑐᑦ 

ᐃᖃᓗᒐᓱᖕᓂᕐᒧᑦ ᑐᓴᖃᑦᑕᓚᐅᕋᑦᑕ ᑕᕝᕙᓂ 

ᐃᒡᓗᑦᑎᓐᓂᑦ, ᓵᓚᒃᓴᕋᓱᒃᑐᐃᑦ. 

ᐃᒡᓗᓕᖕᒥᐅᓪᓕᐊᓯᓪᓕ ᑕᒫᓂ 

ᐱᓇᓱᐊᕈᓯᕆᓵᖅᑕᑦᑎᓐᓂᑦ. ᑖᒃᑯᐊ 

ᐃᖃᓗᒐᓱᓚᐅᕐᒪᑕ ᓵᓚᒃᓴᕋᓱᐊᖅᖢᑎᒃ, 

ᓯᕗᓪᓕᖅᐹᐸᓘᔪᒃᓴᐅᓪᓗᑎᖏᓛᒃ ᑕᒫᓂ ᓄᓇᕗᒻᒥ 

ᑕᐃᒪᓐᓇᐃᓕᐅᓕᖅᑐᑦ. ᐊᒡᓛᒃ ᒪᕐᕈᐃᒻᒪᕆᓚᐅᕐᒪᑕ 

ᑕᐃᑲᓂᓗ ᓄᓇᑦᑎᓐᓂᑦ.  

 

ᑖᒃᑯᐊ ᓇᓗᓇᐃᔭᕈᒪᑐᐃᓐᓇᖅᖢᒋᓪᓕᐊᓯᑦ, 

ᓇᓗᓇᐃᔭᖅᑕᐅᖃᑦᑕᖅᑐᐊᓐᓅᓚᐅᕐᒪᑕ 

ᓄᓇᖅᑲᑎᒥᓂᒃ ᐅᐱᒍᓱᒃᖢᑎᒃ ᑭᓯᐊᓂ 

ᐃᒡᓗᓕᖕᒥᐅᑦ ᓵᓚᐅᓚᐅᖅᑐᑦ. ᓴᓂᕋᔭᖕᒥᐅᑕᕐᒧᑦ 

ᑕᐃᓐᓇ ᐃᖃᓗᒐᓱᒡᔪᐊᖄᖅᑯᓴᐅᕐᔪᐊᖅᑎᓪᓗᒍᐃᓛᒃ 

ᐃᖃᓗᒐᓱᒃᑎᓪᓗᒋᑦ, ᓵᓚᒃᓴᖅᑐᖃᓚᐅᕐᒪᑦ 

ᓴᓂᕋᔭᕐᒥᐅᑕᕐᒥᑦ ᕋᐃᑦᓱᓪ ᐊᕐᓇᖅ. ᑖᓐᓇ 

$10,000−ᑖᖅᖢᓂ.  

 

ᐃᒡᓗᓕᖕᒥᐅᓂᒃ ᓵᓚᒃᓴᖅᑐᖃᓐᖏᒃᑲᓗᐊᖅᖢᓂ 

ᑭᐊᓯᓂ ᐊᓯᖏᑦᑕᐅᖅ ᓵᓚᒃᓴᕐᔪᐊᖃᑦᑕᓚᐅᕐᒥᔪᐃᑦ. 

ᐃᒐᓯᐅᑎᑖᖅᑐᓪᓗ ᒪᑯᐊ, ᖃᒧᑎᒃᓴᖅᑖᖅᑐᓪᓗ, 

ᑐᐱᖅᑖᖅᑐᓪᓗ ᑕᒪᔾᔭᒐᓚᐅᓚᐅᕐᒪᑕ. 9-ᒪᕇᑦ, 

ᑖᒃᑯᐊ 9−ᖑᓪᓗᑎᒃ ᓵᓚᒃᓴᖅᑎᑕᐅᓚᐅᖅᑐᑦ.  

 

ᐊᒻᒪᓗ ᑖᓐᓇ ᖃᐅᔨᒪᔭᐅᑦᑎᐊᖅᑐᒃᓴᐅᓕᕐᒥᔪᖅ 

ᑕᒫᓂ ᕿᑭᖅᑖᓗᖕᒥ, 

ᕿᑭᖅᑖᓗᖕᒥᑐᐃᓐᓇᐅᔪᒃᓴᐅᓐᖏᑦᑐᖅ ᐲᑕ ᐊᕙ. 

ᑖᓐᓇ ᒥᑭᓛᑯᓗᖕᒥᒎᖅ ᐃᖃᓗᓐᓇᒥ 

ᓵᓚᒃᓴᖃᑕᐅᓕᓚᐅᕐᒥᔪᖅ.  

 

ᑖᒃᑯᐊ ᑕᕝᕙ ᓇᓗᓇᐃᕈᒪᖅᑲᐅᔭᒃᑲ ᐃᒡᓗᓕᖕᒥ 

ᐃᖃᓗᒐᓱᒃᑎᓪᓗᒋᓂᓛᒃ ᖁᕕᐊᒋᔭᐅᑦᑎᐊᖃᑦᑕᕐᒪᑦ. 

ᑕᒪᓐᓇ ᐊᒻᒪᓗ ᐱᒃᑯᒋᑦᑎᐊᖅᐸᒃᑲ ᑕᐃᒃᑯᐊ 

ᓵᓚᒃᓴᓚᐅᖅᑐᐃᑦ ᓄᓇᑦᑎᓐᓂᓗ, ᐊᓪᓛᒃ 

ᓴᓂᕋᔭᖕᒥᐅᑕᖅ ᑕᐃᓐᓇ ᐱᒃᑯᒋᒋᕙᕋᑦᑕᐅᖅ 

ᓵᓚᒃᓴᓚᐅᖅᑐᖅ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᐱᒃᑯᓕᖃᑕᐅᑦᑎᐊᖅᐳᖓ.  

 

>>ᐃᓪᓚᖅᑐᑦ 

 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 

ᐊᕐᕕᐊᓄᑦ ᐊᒻᒪ ᑎᑭᕋᕐᔪᐊᕐᒧᑦ, ᒥᔅᑐ ᔪᐊᔾ ᖁᒃᓱᒃ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 590 - 4(3): ᐅᕉᑎ 

ᖃᕕᐅᖅ, ᐊᖓᔪᖅᑳᕆᔭᖅ ᑲᓇᑕᓕᒫᒥ 

ᐃᓄᐃᑦ ᒪᒃᑯᒃᑐᓄᑦ ᑲᑎᒪᔨᖏᓐᓄᑦ (ᖁᒃᓱᒃ) 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᐅᑉᓗᒦᓛᒃ 

ᓇᖏᖅᓯᔾᔪᑎᖃᖅᐳᖓ ᖁᕕᐊᕼᐅᖃᑎᖃᕈᐊᖅᖢᖓ 

ᐊᒻᒪᓗ ᖁᕕᐊᕼᐅᖃᑎᒋᔪᒪᑉᓗᓯ 

ᒪᓕᒐᓕᐅᖅᑎᐅᖃᑎᒃᑲ. ᑖᓐᓇ ᖁᕕᐊᕼᐅᒍᑎᒋᓪᓗᒍ 

ᐅᖃᐅᕼᐃᕆᓂᐊᖅᑕᕋ 

ᖁᕕᐊᕼᐅᖃᑎᒋᓪᓚᕆᒃᑲᒃᑯᐃᓛᒃ ᑖᓐᓇ ᐅᕉᑦ 

ᖃᕕᐅᖅ, ᐊᕐᕕᐊᕐᒥᐅᑕᖅ ᑭᒡᒐᖅᑐᖅᑕᕗᑦ ᐊᕐᕕᐊᕐᒧᑦ 

ᒪᓕᒐᓕᐅᖅᑎᐅᖃᑎᒐᓗ ᑖᓐᓇ ᖃᐅᔨᒪᑦᑎᐊᖅᑕᕗᑦ. 

ᐅᕉᑦ ᖃᕕᐅᖅ ᑖᒃᑯᓄᖓ (ᑐᓵᔨᑎᒍᑦ) ᑲᓇᑕᓕᒫᒥ 

ᐃᓄᐃᑦ 



ᐱᖓᑦᓯᖅ, ᔫᓂ 7, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  4477 

 

 

 

ᒪᒃᑯᒃᑐᑦ ᑲᑎᒪᔨᖏᑦ (ᑐᓵᔨᑎᒎᕈᓐᓃᖅᑐᖅ) ᑖᒃᑯᐊ 

ᒪᒃᑯᒃᑐᑦ. ᑖᒃᑯᓄᖓ 2017-19 ᑎᑭᓪᓗᒍ. ᑖᒃᑯᓇᓂ 

ᐊᖓᔪᖅᑳᕆᔭᐅᓂᐊᓕᕐᒪᑦ, ᓂᕈᐊᖅᑕᐅᕼᐋᓚᐅᕐᒪᑦ.  

 

ᐅᖃᖅᑏ, ᑖᓐᓇ (ᑐᓵᔨᑎᒍᑦ) ᑲᓇᑕᓕᒫᒥ ᐃᓄᐃᑦ 

ᒪᒃᑯᒃᑐᓄᑦ ᑲᑎᒪᔨᖏᑦ (ᑐᓵᔨᑎᒎᕈᓐᓃᖅᑐᖅ) 

ᑭᒡᒐᖅᑐᐃᖕᒪᑦ ᒪᑯᓂᖓ ᒪᒃᑯᒃᑐᓂᑦ 

ᓄᓇᕗᑦᒥᐅᓕᒫᓂᒃ ᒪᒃᑯᒃᑐᓂ ᑭᒡᒐᖅᑐᐃᔨᐅᖕᒪᑦ. 

ᑖᒃᑯᐊ ᑲᑎᒪᔨᒋᔭᐅᔪᑦ ᑲᓇᑕᓕᒫᒥ ᐃᓄᐃᑦ 

ᒪᒃᑯᒃᑐᓄᑦ ᑲᑎᒪᔨᖏᐅᓂᕋᖅᑕᐅᔪᑦ ᐊᒻᒪᓗ 

ᑖᒃᑯᐊᓴᐃᓐᓇᐃᑦ ᐃᒃᕼᐃᕙᖃᑕᐅᔫᓪᓗᐊᑦᑕᖅᖢᑎᒃ 

ᑖᒃᑯᓇᓂ ᐃᓄᐃᑦ ᑕᐱᕇᒃᑯᑦ ᑲᓇᑕᒥ 

ᑲᑎᒪᔨᖏᓐᓂᑦ. ᑕᐃᑲᓂ 

ᐃᒃᕼᐃᕙᐅᑕᖃᖅᑎᑕᐅᖃᑕᐅᓪᓗᑎᒃ ᐊᒻᒪᓗᑦᑕᐅᖅ 

ᑖᒻᓇ ᑖᒃᑯᓇᓂ ᐃᒃᕼᐃᕙᔫᓪᓗᐊ-

ᑲᑎᒪᕕᐅᓂᖃᕐᓂᐊᕆᓪᓗᑎᒃ ᐅᑯᓇᓂ ᑕᐃᔭᐅᔪᓂᒃ 

(ᑐᓵᔨᑎᒍᑦ) ᐃᓄᐃᑦ ᓄᓇᖁᑎᖏᓐᓂ ᐱᕈᐃᓂᕐᒧᑦ 

ᑲᑐᔾᔨᔪᑦ ᑲᑎᒪᔨᕋᓛᖏᑦ ᑖᒃᑯᓇᓂ.  

 

ᐅᕉᑦ 19-ᓂᒃ ᐅᑭᐅᓕᒃ. ᐃᓅᓪᓗᓂ ᐊᕐᕕᐊᕐᒥᐅᑕᖅ 

ᓄᓇᕗᑦ., ᐊᔭᐅᖅᑐᐃᔾᔪᔾᔨᖃᑦᑕᖅᑐᖅ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ, ᓯᓚᐅᑉ 

ᐊᓯᔾᔨᖅᐸᓪᓕᐊᓂᕐᒧᑦ ᐊᒻᒪᓗ ᐃᓕᓐᓂᐊᓂᖅ 

ᐱᒻᒪᕆᐅᓂᖓᓄᑦ. 2016-ᖑᑎᓪᓗᒍ ᕉᑦ, ᔮᓐ 

ᐊᕐᓈᓗᔾᔪᐊᖅ ᐃᓕᓐᓂᐊᕐᕕᖓᓂᑦ ᐃᓄᒃᑎᑐᖅ 

ᓯᕗᓪᓕᖅᐸᐅᓚᐅᖅᐳᖅ. ᑲᓇᑕᒥᓕ ᐅᓪᓗᑕᒫᓄᑦ 

ᓂᕈᐊᖅᑕᐅᓯᒪᓂᕐᒧᑦ ᐃᓄᐃᑦ ᖃᐅᔨᒪᖏᓐᓄᑦ 

ᖃᓪᓗᓈᓪᓗ ᐃᓕᖅᑯᓯᖏᓐᓂᑦ, ᖃᓄᖅ ᑕᒪᓐᓇ 

ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᐊᒃᑐᐃᖅᓯᒪᓂᖓᓂᑦ 

ᐃᓄᐃᑦ ᓄᓇᖓᓐᓂ. ᐅᐱᒋᕙᕋ ᐅᕉᑦ.  

 

ᐅᖃᖅᑏ, ᐅᕉᑦ ᑲᔪᓯᑦᑎᐊᖁᕙᕋ 

ᐊᖓᔪᖅᑳᕆᔭᐅᓗᓂ ᑲᓇᑕᒥ ᒪᒃᑯᒃᑐᓄᑦ ᐃᓄᐃᑦ 

ᑲᑎᒪᔨᖏᓐᓄᑦ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᖁᑦᑎᒃᑐᒧᑦ, ᒥᔅᑐ ᐊᐃᓴᒃ ᓲᔪᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 591 - 4(3): 

ᐅᐱᒍᓱᓐᓂᖅ ᐃᓄᐃᑦ ᐱᖅᑯᓯᑐᖃᖏᓐᓂᒃ 

(ᓲᔪᖅ) 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ 

ᐅᓪᓗᒃᑰᖅᐸᒃᑲ ᓄᓇᕗᑦᒥᐅᑦ ᐊᒻᒪᓗ ᖁᑦᑎᒃᑐᒥ 

ᑕᐅᑐᒃᑐᑦ ᑐᓐᖓᓱᒋᑦᑎ ᒪᓕᒐᓕᐅᕐᕕᐅᑉ ᐃᓗᐊᓄᑦ 

ᐊᒻᒪᓗ 

ᓯᕗᓕᐅᖅᑎᕗᑦ ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ. 

ᐅᐱᒍᓱᒃᑐᖓ, ᖁᕕᐊᓱᖃᑕᐅᓪᓗᖓᓗ ᑖᒃᑯᓂᖓ 

ᐅᓪᓛᖑᔪᒥᑦ, ᐅᓐᓄᓴᐅᔪᒥ ᐱᓕᕆᐊᖑᔪᓂᒃ.  

 

ᐅᖃᖅᑏ, ᓂᕈᐊᖅᑕᐅᓯᒪᓂᕗᑦ ᑕᖅᑮᑦ 

ᑎᓴᒪᐃᓐᓇᐅᓕᕐᒪᑕ. ᐅᓪᓗᒥ ᐊᒃᓱᕈᒻᒪᕆᓕᖅᑐᖓ 

ᑕᒪᑐᒧᖓ ᐃᓱᒫᓗᓕᖅᖢᖓᓗ ᑕᒪᓐᓇ 

ᐅᖃᐅᓯᕆᖃᑦᑕᖅᑕᕋ ᑐᑭᓯᐅᒪᔭᐅᓐᖏᓐᓂᖓ 

ᒪᓕᒃᖢᒍ. ᐊᐃᑦᑖ. ᖁᕕᐊᓇᓐᖏᑦᑐᖅ ᑖᓐᓇ. 

ᐊᒃᓱᕈᕐᓇᖅᓯᒻᒪᕆᒃᖢᓂᓗ, ᐃᓱᒫᓗᒻᒪᕆᓕᖅᖢᖓᓗ.  

 

ᐅᖃᖅᑏ, ᐆᒥᖓ ᐅᖃᐅᔾᔭᐅᖃᑦᑕᖅᑐᖓ 

ᑲᓇᑕᒥᐅᑕᐅᒐᒪ, ᑲᓇᑕᐅᑉ ᒪᓕᒐᕐᔪᐊᖓᓂᑦ 

ᒪᓕᒋᐊᖃᖅᑐᖓ. ᑕᒪᓐᓇ ᐄ, ᐊᖏᖅᑕᕋ. ᐅᖃᖅᑏ, 

ᑭᓯᐊᓂ ᒪᓕᒐᓱᒃᑲᓗᐊᖅᖢᑎᒍ ᒪᓕᒍᓐᓇᓐᖏᑕᕗᑦ 

ᓄᓇᕗᑦᒥᐅᑎᒍᑦ. ᐃᓄᖁᑎᕗᑦ 

ᖁᑭᖅᑕᐅᕙᓪᓕᐊᓕᖅᑐᑦ,  

ᐃᓄᖁᑎᕗᑦ ᓯᓚᒥ ᖁᐊᖑᔪᑦ 

ᓇᓂᔭᐅᕙᓪᓕᐊᓕᖅᑐᑦ. ᐃᓄᖁᑎᕗᑦ ᓄᓇᒃᑰᕈᑎᒃᑯᑦ 

ᑐᖁᖓᔪᑦ ᓇᓂᔭᐅᖃᑦᑕᓕᖅᑐᖅ. 

ᒪᓕᒐᓱᒃᑲᓗᐊᖅᖢᑕ, ᒪᓕᒍᓐᓇᓐᖏᓐᓇᑦᑕ.  

 

ᐅᖃᖅᑏ, ᑖᓐᓇ ᒪᓕᒐᖅ ᒪᓕᒃᖢᒍ, 

ᐊᑭᕋᖅᑐᖏᑦᑎᐊᖅᑕᕋ ᑭᓯᐊᓂᓕ ᐆᒥᖓ 

ᑲᓇᑕᒥᐅᑕᐅᓂᕋ ᒪᓕᒃᖢᒍ ᑕᐃᒪᓐᓇ 

ᐅᖃᐅᔾᔭᐅᒐᓗᐊᕌᖓᒪ ᐊᖏᖃᑎᖃᕈᓐᓇᖏᓐᓇᒪ. 

ᐊᓯᐅᔨᓯᒪᓂᕗᑦ ᒪᓕᒃᖢᒍ ᐃᓅᓯᑦᑎᓐᓂ. ᑖᓐᓇ 

ᐱᕐᔪᐊᖑᓪᓗᓂᓗ ᐃᓄᐃᑦ ᒪᓕᒋᐊᖅᓴᖅ ᑕᒪᑐᒥᖓ, 

ᐊᔪᕐᒪᑕ ᒪᓕᒋᐊᒃᓴᖅ.  

 

ᐅᖃᐅᓯᒃᓴᖃᕐᔪᐊᕋᒪ ᒪᓕᒐᓕᐅᖅᑎᐅᖃᑎᒃᑲ 

ᑕᒪᑐᒥᖓ ᐱᔭᕇᕈᒪᓪᓗᖓ 

ᐊᖏᖅᑕᐅᔪᒪᒐᓗᐊᖅᐳᖓ.  

 

ᐅᖃᖅᑎ: ᒪᓕᒐᓕᐅᖅᑎ ᖁᑦᑎᒃᑐᒧᑦ 

ᐅᖃᐅᓯᕆᔭᒥᓂᒃ ᐱᐊᓂᒃᓯᔪᒪᓪᓗᓂ ᐋᒡᒑᖅᑕᐅᕙ?  

ᐋᒡᒑᖅᑐᒥᒃ ᑐᓴᓐᖏᓐᓇᒪ. 

ᒥᔅᑐ ᓲᔪᖅ, ᑲᔪᓯᒋᑦ.  

 

ᓲᔪᖅ: ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑎᒃᑲ ᑕᒪᑐᒥᖓ 

ᐱᕕᖃᖅᑎᑦᑎᖕᒪᑕ ᑕᑭᓗᐊᔾᔮᓐᖏᑕᕋᓗᐊᕋ ᑖᓐᓇ 

ᑐᑭᓯᑦᑎᐊᖅᑎᓐᓇᓱᖕᓂᐊᕐᓗᓯ.  

 

ᐅᖃᖅᑏ, ᐅᓪᓗᓕᒫᖅ ᐅᖃᓪᓚᒡᓗᒍ 

ᑐᑭᓯᑎᑦᑎᓇᓱᒃᑯᒪ ᖃᐅᒃᐸᒧᓪᓗ 

ᐅᖃᐅᓯᕆᔪᓐᓇᖅᑕᕋ. ᑐᑭᓯᓂᕐᓗᒃᑕᐅᔪᒪᓐᖏᑦᑐᖓ 

ᑕᐅᑐᒃᑐᓄᑦ ᑲᓇᑕᒥᐅᓄᑦ ᐊᒻᒪᓗ ᐃᓕᔅᓯᓐᓄᑦ 

ᒪᓕᒐᓕᐅᖅᑎᐅᖃᑎᒃᑲ. ᐅᓇ ᐊᒃᓱᕉᑎᒋᒐᒃᑯ ᒪᓕᒐᖅ 

ᐃᓕᓴᕆᔭᐅᖁᓪᓗᒍ.  

 

ᐅᖃᖅᑏ, ᐆᒥᖓ ᕿᓄᕗᖓ, ᐅᖃᓕᖅᐳᖓ, 

ᑲᓇᑕᐅᑉ ᒪᓕᒐᕐᔪᐊᖓ, ᐃᓄᐃᓪᓗ ᖃᐅᔨᒪᔭᑐᖃᖓ, 

ᑲᓇᑕᐅᑉ ᒪᓕᒐᕐᔪᐊᖓᓄᑦ, ᐊᑭᕋᖅᑐᖏᑦᑎᐊᕐᓗᖓ 

ᐊᖏᖅᑕᐅᔪᒪᓕᖅᑐᖓ ᑖᑦᓱᒧᖓ ᑲᓇᑕᐅᑉ 

ᒪᓕᒐᕐᔪᐊᖓᓄᑦ ᐃᓄᐃᑦ ᖃᐅᔨᒪᓂᑐᖃᖓᑦ 

ᐃᓯᓚᐅᕐᓕ. ᐃᓕᓴᕆᓗᑎᒍᓗ ᐃᓯᖅᐸᑦ ᒪᑯᐊ 

ᐃᓕᓐᓂᐊᕐᕕᖕᒥᒃ ᐃᑭᑦᑎᖃᑦᑕᕐᓃᑦ, ᓱᕋᑦᑎᕆᓃᑦ, 

ᑕᒪᒃᑯᐊ ᑭᓯᐊᓂ ᓯᕗᓂᑦᑎᓐᓂ ᐊᕐᕌᒎᒃ ᒪᕐᕉᒃ, 

ᐊᑕᐅᓯᕐᓘᓐᓃᑦ ᐊᖏᖅᑕᐅᓐᓂᖅᐸᑦ, 

ᐋᖅᑭᖕᓂᐊᖅᑐᖅ ᐋᖅᑭᒃᐸᓪᓕᐊᓕᕐᓂᐊᖅᑐᖅ.  

 

ᑖᓐᓇ ᐱᕐᔪᐊᖑᓪᓗᓂ ᐅᕝᕙ ᓱᕋᒍᑎᕗᑦ. 

ᓈᐃᓈᕆᐊᕐᓂᐊᕋᓗᐊᖅᐸᕋ. ᓯᕗᓪᓕᖅᐹᒥᒃ ᐃᓅᓯᕗᑦ 

ᓯᖁᑦᑎᖅᑕᐅᓚᐅᖅᑐᖅ ᐃᓕᓐᓂᐊᕆᐊᖅᑕᖅᑐᓄᑦ 

ᑕᐃᒃᑯᓄᖓ ᐃᓕᓐᓂᐊᕆᐊᖅᐸᓚᐅᖅᑐᓄᑦ. 

ᐃᓅᓯᖏᑦ ᓱᕋᒃᑕᐅᖕᒪᑕ, ᐅᓪᓗᒥ 

ᒪᒥᐊᓈᖅᑕᐅᔪᒪᓕᖅᑐᑦ, 

ᒪᒥᐊᓈᖅᑕᐅᕙᓪᓕᐊᓪᓗᑎᓪᓗ.  

 

ᐱᖃᑖ ᑕᒫᓂ 1960 ᐱᒋᐊᓕᖅᑎᓪᓗᒍ ᐃᓄᐃᑦ 

ᐊᔪᓐᖏᔾᔪᑎᓪᓚᑦᑖᖏᑦ ᕿᒻᒥᖏᑦ 

ᑐᖁᕋᖅᑕᐅᕙᓪᓕᐊᓕᓚᐅᕐᒥᔪᑦ. 1967 ᑕᒪᐅᖓ 

1970 ᑎᑭᖦᖢᒍ. ᐊᔪᓐᖏᔾᔪᑎᒋᔭᕗᑦ 

ᑐᖁᕋᖅᑕᐅᓚᐅᖅᑐᑦ. ᓈᒻᒪᒃᓴᖏᒃᑲᓗᐊᖅᖢᑕ 

ᒪᓕᒐᐅᖕᒪᑦ ᖃᓄᐃᓕᔪᓐᓇᓐᖏᑦᑐᒍᑦ. ᑕᒪᔾᔭ 

ᐃᓅᓯᑦᑎᓐᓄᑦ ᓱᕋᒍᑕᐅᔪᖅ.  

 

ᐅᖃᖅᑏ, ᑕᐃᒪᐃᑦᑑᑎᓪᓗᒍ ᑖᓐᓇ, ᐱᕖᕈᑎᒐᑦᑕ. 

ᐱᕖᕈᑎᒐᑦᑕ ᑎᓴᒪᐃᓐᓇᐅᓕᕐᒪᑕ. ᓇᐅᒃᑯᓪᓕ ᑖᓐᓇ 

ᐅᖃᐅᓯᕆᖅᑲᐅᔭᕋ ᒪᓕᒡᓗᒍ 

ᐃᓕᓴᕆᔭᐅᔪᓐᓇᕐᓂᐊᖅᐸ? ᐃᓄᐃᑦ 

ᐃᓅᓯᓕᕆᔾᔪᓯᖏᑦ. ᐱᕕᖃᕈᓐᓃᖅᑐᒍᑦ. ᐃᒻᒪᖃ 

ᓂᕈᐊᖅᑐᖃᕐᒥᒃᐸᑦ ᑕᒪᓐᓇ 

ᐃᒃᓯᓐᓇᖅᑕᐅᑐᐃᓐᓇᓛᖅᑐᖅ. ᐊᐃᑦᑖ! ᑕᐃᒪᓐᓇ 

ᑕᑯᔪᒪᖏᑦᑐᖓ.  

 

ᐆᒥᖓ ᐃᓄᓕᕆᓂᖅ,  ᐸᓖᓯᓕᕆᓂᖅ, 

ᐃᖅᑲᖅᑐᐃᕕᓕᕆᓂᖅ ᑲᓇᑕᒥᐅᑕᐅᓪᓗᑕ. ᑖᓐᓇ 

ᐅᖃᐅᓯᐅᖃᑦᑕᖅᑐᖅ ᐅᕙᓐᓄᑦ ᒪᓕᒐᓱᒃᖢᑎᒍ, 

ᖃᕗᖅᑐᒍᑦ. ᒪᓕᒍᓐᓇᓐᖏᓐᓇᑦᑎᒍ. ᑖᓐᓇ ᐅᕙᓐᓄᑦ 

ᐃᓱᒫᓗᖕᓇᒻᒪᕆᓕᕐᒪᑦ. ᐅᖃᖅᑏ, ᓇᐅᒃᑯᑦ 

ᑲᑐᔾᔨᖃᑎᒌᒡᓗᑕ ᑭᓇᒧᑦ ᓵᒋᐊᕈᓐᓇᖅᐳᖓ?  

 

ᐊᐱᖅᓱᖅᑕᐅᖃᑦᑕᓚᐅᕐᓚᖓ ᑖᒃᑯᓄᖓ 

ᒥᓂᔅᑕᐅᔪᓄᑦ, ᑕᐃᒃᑯᓄᖓᓗ ᒪᓕᒐᓕᕆᔨᐅᔪᓄᑦ  

ᐊᑭᕋᖅᑐᖅᑎᑕᐅᑐᐃᓐᓇᖏᓪᓗᖓ, 

*ᑕᑯᒍᒃ ᑎᑎᕋᖅᓯᒪᔪᑦ ᑐᑭᓯᒋᐊᕈᑎᖏᓐᓃᑦᑐᖅ ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 729 - 4(3). 

ᑖᓐᓇ ᐱᓕᕆᐊᕆᔭᕋ ᖃᓄᖅ ᑐᓐᖓᕕᖃᕐᒪᖔᑦ.  

 

ᑭᓯᐊᓂ ᐊᐱᖅᓱᖅᑕᐅᖃᑦᑕᓕᕋᒪ ᑕᒪᑐᒧᖓ 

ᑲᓇᑕᐅᑉ ᒪᓕᒐᕐᔪᐊᖓᓄᑦ ᐃᓄᐃᑦ 

ᖃᐅᔨᒪᓂᑐᖃᖓᑦ ᐃᓯᖅᑎᒃᑯᑦᑎᒍ 

ᑭᓯᐊᓂᐅᖅᑰᓕᕐᒪᑦ. ᓴᓂᖅᑯᓐᓇᓱᒃᑲᓗᐊᕐᓗᒍ 

ᐊᔪᕐᓇᖅᓯᖕᒪᑦ. ᐃᓯᕈᓐᓇᐅᑎᒥᒃ ᑐᐊᕕᕐᓇᕐᓗᒍ 

ᑕᑯᔪᒪᓕᕋᓗᐊᖅᐳᖓ. 

 

ᑕᒪᓐᓇ ᐱᕐᔪᐊᖑᑎᓪᓗᒍ, ᒪᑯᐊ ᐃᓅᓯᕗᑦ 

ᓱᕋᒃᓯᒪᓕᖅᑎᓪᓗᒍ ᐅᖃᐅᔾᔭᐅᓂᐊᕐᒥᔪᖓ, 

ᒪᓕᒐᖃᓐᖏᓐᓇᔅᓯ. ᐅᖃᖅᑏ, ᒪᓕᒐᖃᖅᐸᒌᖅᑐᒍᑦ. 

ᐆᒪᕙᒌᖅᑐᑦ. ᐊᖏᖅᑕᐅᑐᐊᖅᐸᑦ, ᑕᐃᒃᑯᐊ 

ᐆᒻᒪᕈᓐᓇᖅᑐᑦ ᒪᓕᒐᖁᑎᒋᔭᕗᑦ. ᑕᒪᓐᓇ 

ᐱᕐᔪᐊᖑᑎᓪᓗᒍ ᑕᕝᕙᓂ ᐃᓱᓕᓚᐅᖏᓐᓂᑦᑎᓐᓂ 

ᐅᖃᓪᓚᐃᓐᓇᕐᓂᐊᖅᑐᖓ ᑕᒪᑐᒧᖓ. ᓱᓕ 

ᐱᑕᖃᕐᒪᑦ ᐊᖏᓂᖅᓴᒥᒃ ᓱᕋᒃᑕᐅᓯᒪᓂᕆᔭᑦᑎᓐᓂᒃ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᒃᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐸᖕᓂᖅᑑᒧᑦ, ᒥᔅᑐ ᔮᓂ ᒪᐃᒃ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 592 - 4(3): 

2017−ᒥ ᓄᓇᕗᑦ ᓯᕗᓂᒃᓴᕗᒃᑯᓐᓂᒃ 

ᐃᓱᓕᒃᓯᔪᐃᑦ ᐸᓐᓂᖅᑑᒥᐅᑦ (ᒪᐃᒃ) 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. 

ᐅᓪᓗᒃᑯᑦ ᓄᓇᕗᒻᒥᐅᑦ ᐸᓐᓂᑑᕐᒥᐅᑦ.  

 

ᐅᓪᓗᒥ ᓇᓗᓇᐃᖅᓯᓕᕐᒥᔪᖓ ᐃᑉᐸᑦᓴᖅ 

ᓇᓗᓇᐃᖅᓯᓚᐅᕋᓗᐊᕐᒥᔪᖓ 

ᐱᔭᕇᖅᐸᓪᓕᐊᓯᒪᔪᓂᒃ ᐃᓕᓐᓂᐊᖅᑐᓂᒃ. ᑖᒃᑯᐊᓕ 

ᓄᓇᕗᑦ ᓯᕗᓂᒃᓴᒧᑦ ᐃᓕᓐᓂᐊᕆᐊᖅᓯᒪᓚᐅᖅᑐᖅ 

ᐸᓐᓂᐊᖅᑑᒦᓐᖔᖅᑐᑦ ᐱᖓᓲᓚᐅᕐᖓᑕ. ᑖᓐᓇ 

ᓯᕗᓪᓕᖅᐹᒥᒃ ᐊᕐᕌᒍᒥᒃ ᐃᓕᓐᓂᐊᕆᐊᖅᑕᒥᓂᒃ 

ᐱᔭᕇᓚᐅᖅᑐᖅ ᓕᓕ ᕿᓚᕝᕙᖅ ᐊᒻᒪ ᑖᒃᑯᐊ 

ᐊᐃᑉᐹᓂ ᑐᖏᓕᐊᓂ  

ᐃᓕᓐᓂᐊᕆᐊᒃᑲᓐᓂᖅᓯᒪᓚᐅᖅᑑᒃ ᐱᔭᕇᓚᐅᕐᒥᔫᒃ 

ᐊᐃᕗᕆ ᑮᓇᐃᓐᓇᖅ ᐊᒻᒪᓗ ᓕᓐ ᒪᐃᒃ.  

 

ᐄ, ᑖᒃᑯᐊ ᖁᕕᐊᒋᔪᒪᓪᓚᕆᑦᑕᖓ ᑕᒪᑦᓱᒥᖓ 

ᓄᓇᕗᑦ ᓯᕗᓂᒃᓴᕘᒥ ᑕᐃᒪᓐᖓᑲᓚᓂᑦ 

ᐸᓐᓂᖅᑑᒥᑦᑕᐅᖅ ᐱᑕᖃᖃᑦᑕᕐᖓᑦ 

ᑕᐃᒪᓐᖓᖅᑲᐃᑦ ᒪᑐᐃᓚᐅᖅᓯᒪᒻᒪᑦ ᑕᐃᒪᓐᖓᑦ 

ᑖᕙᓂ 1985-ᒥ.  

 

ᐊᒥᓱᒻᒪᕇᑦ ᑕᕝᕙᓐᖓᑦ ᐸᓐᓂᖅᑑᒥ ᓄᓇᕗᑦ 

ᓯᕗᓂᒃᓴᕗᒃᑯᑎᒍᑦ ᐃᑲᔪᖅᑕᐅᓂᑯᒻᒪᑕ 

ᐃᓕᓐᓂᐊᖅᑎᑕᐅᓪᓗᑎᒃ ᐱᔪᓐᓇᖅᓯᕙᑦᑐᑎᒃ. 

ᓇᒻᒥᓂᖅᓱᕈᓐᓇᑦᑎᐊᖅᑐᑎᒃ 

ᐱᓕᕆᔪᓐᓇᑦᑎᐊᓕᖅᑐᑎᒃ ᐃᒪᐃᑎᑕᐅᖃᑦᑕᕐᖓᑕ. 

ᑖᒃᑯᐊ ᓇᓗᓇᓐᖏᒻᒪᑦ ᑕᕝᕙᓴᐃᓐᓇᖅ 

ᑕᐃᒪᐃᑦᑕᐅᑎᒋᓐᖏᒃᑲᓗᐊᕐᓗᑎᒃ.  

 

ᑖᒃᑯᐊ ᐱᔭᕇᖃᑕᐅᕋᑖᖅᑐᑦ ᓄᓇᕗᑦ 

ᓯᕗᓂᒃᓴᕗᒃᑯᓐᓂᒃ ᑕᐃᕋᑖᖅᑕᒃᑲ ᓇᓗᓇᓐᖏᑦᑐᖅ 

ᓯᕗᓂᒃᓴᖃᑦᑎᐊᖅᑐᑦ. ᖁᔭᓐᓇᒦᒃ, ᐅᖃᖅᑏ.  

 

>>ᐸᒃᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᐊᑎᖁᑎᖃᕈᓐᓃᕋᒪ ᑲᔪᓯᓗᑕ. 4. ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑏᒃ. (ᑐᓵᔨᑎᒍᑦ) 

ᐅᖃᐅᓯᕐᓄᑦ ᒥᓂᔅᑕ, ᒥᔅᑐ ᖁᒃᓱᒃ.  

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ* 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 729 - 

4(3): ᒐᕙᒪᑐᖃᒃᑯᓐᓂᒃ ᐃᑲᔪᕈᑏᑦ 

ᐃᓄᒃᑎᑐᑦ ᐃᓄᐃᓐᓇᖅᑐᓪᓗ ᐅᖃᐅᓯᕐᓄᑦ 

(ᖁᒃᓱᒃ) 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ ᑭᐅᔾᔪᑎᒃᓴᖃᕋᒪ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᒧᑦ 729−4(3). ᐊᐱᕆᓚᐅᖅᑐᖅ 

ᓂᒋᐊᓂ ᕿᑭᖅᑖᓘᑉ ᒪᓕᒐᓕᐅᖅᑎᖓᑦᑕ ᒪᐃ 31, 

2017 ᐱᔾᔪᑎᒋᓪᓗᒋᑦ ᑲᓇᑕᐅᑉ ᒐᕙᒪᒃᑯᖏᑦ 

ᐃᓄᒃᑐᑦ, ᐃᓄᐃᓐᓇᖅᑐᑦ ᐅᖃᐅᓯᖅ 

ᐃᑲᔪᖅᑐᖅᑕᐅᖁᓪᓗᒍ.  

ᐅᖃᖅᑏ, ᑭᒡᒍᓯᕋ ᐃᓗᓕᑯᓘᔭᖃᖅᑐᒻᒪᕆᐊᓘᖕᒪᑦ 

ᑐᓂᓚᐅᖅᖢᒍᓗ ᑎᑎᕋᖅᑎᒧᑦ 

ᐃᓕᖃᓯᐅᔾᔭᐅᓂᐊᕐᒪᑦ ᑲᑎᒪᔾᔪᑎᕕᓂᕐᓄᑦ, 

ᑕᖅᑲᒃᑯᓄᖓ ᑕᑯᔭᐅᔪᓐᓇᕐᓂᐊᕐᒪᑦ ᐊᒻᒪ 

ᑐᓂᔭᐅᓯᒪᓪᓗᓂ ᐃᓘᓐᓇᖏᓐᓄᑦ ᒪᓕᒐᓕᐅᖅᑎᓄᑦ 

ᑭᒡᒍᓯᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑲᑎᒪᔾᔪᑎᑦᑎᓐᓄᑦ ᐅᑎᕐᓗᑕ. 

5. ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᓂᒃ 

ᐃᓕᓴᖅᓯᓂᖅ. ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑐ ᔫ 

ᐃᓄᒃ.  

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐃᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓐᓄᓴᒃᑯᑦ 

ᒥᑦᑎᒪᑕᓕᖕᒥᐅᑦ ᓄᓇᕗᒻᒥᐅᓪᓗ.  

 

ᐅᖃᖅᑏ, ᑐᓐᖓᓱᑦᑎᑦᑎᔪᒪᓪᓗᖓ 

ᑐᓐᖓᓱᑦᑎᑦᑎᒋᐊᓐᖏᓐᓂᓐᓂ ᐅᖃᖅᑳᕐᓗᖓ, 

ᐃᓛᑎᒍᑦ ᒪᓕᒐᓕᐅᖅᑎᑎᒍᑦ 

ᐊᔪᖅᐹᓪᓕᓪᓚᕆᒃᑲᔭᕋᑦᑕ ᐊᐃᑉᐸᑦᑎᓐᓄᑦ 

ᐃᑲᔪᖅᑕᐅᖃᑦᑕᖏᒃᑯᑦᑕ. ᑕᒪᓐᓇ ᓇᓗᓇᓐᖏᒻᒪᑦ.  

 

>>ᐸᒃᑕᑐᖅᑐᑦ 

 

ᐊᐃᑉᐸᕋ ᒫᓐᓇ ᑕᕝᕙᓂ ᐳᓛᕆᐊᖅᓯᒪᖕᒪᑦ ᐱᖃᑎᒐ, 

ᐱᖃᓐᓇᕆᔭᕋ, ᐃᓅᖃᑎᒐ. ᓯᕗᓪᓕᖅᐹᒥ 

ᑐᓐᖓᓱᒃᑎᑕᐅᖁᓪᓗᒍ ᐊᐃᑉᐸᕋ, ᒥᐅᕆ ᕿᓚᕝᕙᖅ. 

ᑐᓐᖓᓱᒋᑦ. ᑐᓐᖓᓱᑦᑎᑕᐅᓕᓗ ᐊᒻᒪᓗ 

ᑕᕝᕙᓃᖃᑎᒋᔭᖓᑦᑕᐅᖅ ᓄᓇᖅᑲᑎᕗᑦ 

ᒥᑦᑎᒪᑕᓕᖕᒥᐅᑕᐅᖃᑎᕗᑦ, ᐱᖃᓐᓇᕆᔭᕗᑦ, ᔩᑎᑕ 

ᑲᓪᓗᖅ. ᑐᓐᖓᓱᑦᑎᒃ. ᑐᓐᖓᓱᒃᑎᑕᐅᓕᓪᓗ. 

ᖁᔭᓐᓇᒦᒃ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᕐᕕᖕᒧᑦ 

ᑐᓐᖓᓱᑦᑎᐊᕆᔅᓯ. ᒪᓕᒐᓕᐅᕐᕕᖕᒧᑦ 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒪᓕᒐᓕᐅᖅᑎ 

ᑲᖏᖅᖠᓂᕐᒧᑦ ᐊᒻᒪ ᐃᒡᓗᓕᒑᕐᔪᖕᒪᑦ, ᒥᔅᑐ ᑖᒻ 

ᓴᒻᒧᖅᑐᖅ.  

 

ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. 

(ᑐᓵᔨᑎᒍᑦ) ᖁᔭᓐᓇᒦᒃ. ᐃᓕᓴᖅᓯᔪᒪᓪᓗᖓ 

ᓂᕈᐊᖅᑎᒋᓯᒪᔭᓐᓂᒃ ᑲᖏᖅᖠᓂᕐᒦᓐᖔᖅᑐᖅ, 

ᓯᓚᒃᑐᖅᓴᕐᕕᖕᒧᑦ ᒥᓂᔅᑕᖓᑕ ᐅᖃᐅᓯᕆᖅᑲᐅᔭᖓ, 

ᐅᔭᕋᖕᓂᐊᓂᕐᒧᑦ ᐃᓕᓴᕐᕕᖕᒦᓐᖔᖅᑐᖅ, ᒥᔅᑕ ᓵᓐᑎ 

ᓇᐃᐱᐊ. ᑐᓐᖓᓱᒋᑦ ᒪᓕᒐᓕᐅᕐᕕᖕᒧᑦ. ᖁᔭᓐᓇᒦᒃ, 

ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᑐᓐᖓᓱᒋᑦ ᒪᓕᒐᓕᐅᕐᕕᖕᒧᑦ. (ᑐᓵᔨᑎᒍᑦ) 

ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 

ᐊᑎᖁᑎᖃᕈᓐᓃᕋᒪ. ᒪᓕᒐᓕᐅᖅᑎ ᐊᒡᒍᒧᑦ, ᒥᔅᑐ 

ᐹᓪ ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑖᓐᓇ ᐃᓕᑕᕆᔭᐅᓵᕋᓗᐊᕐᒥᔪᕐᖏᓛᒃ 

ᐃᓕᑕᕆᒃᑲᓐᓂᕈᒪᓪᓗᒍ ᐅᓂᒃᑳᕌᕐᔪᓚᐅᕐᓗᖓᖃᐃ.  

 

ᑖᓐᓇ ᐋᓕᒃᓵᓐᑐ ᓇᐃᐱᐅ ᐅᕝᕙᓘᓐᓃᑦ ᓵᓐᑎ 

ᓇᐃᐱᐅ-ᖑᓂᕋᖃᑦᑕᖅᑕᕗᑦ. ᑕᐃᒪ ᑖᓐᓇ 

ᐱᒋᐊᓚᐅᖅᓯᒪᖕᒪᑦ ᓯᓚᒃᑐᖅᓴᕐᕕᖁᑎᑦᑎᓐᓂ 2009-

ᒥᑦ ᐱᒋᐊᖅᖢᓂ. ᑕᐃᒪ ᑖᓐᓇ, ᑕᐃᓐᓇᐃᓛᒃ 

ᓴᓇᒃᑐᓕᖅᓴᕐᕕᒃ ᐱᒋᐊᕐᓂᐊᓕᖅᑎᓪᓗᒍ, ᑖᔅᓱᒥᖓ 

ᐋᖅᑭᒃᓱᐃᓇᓱᐊᖅᑎᓪᓗᒋᑦ, 

ᓴᖅᑭᑎᑦᑎᓇᓱᐊᖅᑎᓪᓗᒋᑦ, ᑖᓐᓇ 

ᐱᓕᕆᕐᔪᐊᖃᑦᑕᖅᓯᒪᓂᖓᓂᒃ ᐃᓕᑕᕆᑦᑎᐊᖅᑕᕋ.  

 

ᐊᒻᒪᓗ ᐅᑭᐅᓂᑦ 12-ᓂᑦ ᑖᓐᓇ ᓲᕐᓗ, ᐃᓄᐃᑦ 

ᑕᐃᑲᓂ ᐃᓕᓐᓂᐊᖃᑦᑕᕐᒪᑕ ᐊᒥᓱᐃᑦ, ᑕᒪᑐᒥᖓ 

ᖃᐅᔨᒪᑦᑎᐊᓪᓚᕆᖕᒪᑦ. ᑕᒪᓐᓇᓗ 

ᓴᓇᔭᒃᓴᖅᑖᕋᓱᖕᓂᕐᒥᒃ ᐃᓕᓐᓂᐊᖅᑕᐅᕙᒃᑐᒥᒃ 

ᑕᒪᑐᒥᖓ ᐱᓕᕆᓯᒪᖕᒪᑦ, ᐊᒻᒪ ᓇᖕᒥᓂᖅ ᑖᓐᓇ 

ᐃᓕᑕᕆᔭᐅᓯᒪᔪᖅ ᓇᓗᓇᐃᒃᑯᑕᖅᑖᖅᓯᒪᓪᓗᓂ 

ᓴᓇᔭᒃᓴᖅᑖᕋᓱᐊᕐᓂᕐᒧᑦ ᐃᓕᓴᐃᔪᓐᓇᕈᑎᓕᒃ-

ᖑᓂᕋᖅᑕᐅᔪᓂᒃ ᑲᓇᑕᓕᒫᒥ ᐃᓕᑕᕆᔭᐅᓯᒪᓪᓗᓂ 

ᓱᓪᓗᓕᕆᓂᕐᒧᑦ ᐊᒻᒪᓗ ᑖᒃᑯᐊ 

ᐅᖅᑰᓴᐅᑎᓕᕆᓂᕐᒧᑦ. ᑖᓐᓇ 

ᐃᓕᑕᕆᔭᐅᓯᒪᔪᖅ ᑲᓇᑕᓕᒫᒥᒃ ᓴᓇᔪᓐᓇᕐᓂᖓᓂᑦ 

ᑕᒪᔾᔭᐅᖕᒪᑦ.  

 

ᑕᐃᒪ ᑖᒃᑯᐊ ᐃᓕᓐᓂᐊᖅᑐᖁᑎᒋᖃᑦᑕᖅᑕᕗᑦ 

ᑲᖏᖅᖠᓂᕐᒥ ᓴᓇᑐᓕᓴᕐᕕᒃ-ᖑᓂᕋᖅᑕᑦᑎᓐᓂ 

ᑖᒃᑯᐊ ᐱᕚᓪᓕᖃᑦᑕᖅᑐᑦ ᑖᓐᓇ 

ᑕᐃᑲᓃᖃᑦᑕᖅᑎᓪᓗᒍ. ᑖᓐᓇ ᐅᐱᒋᑦᑎᐊᕐᓚᕗᑦ, 

ᖁᔭᓐᓇᒦᕐᓗᑎᒍᓪᓗ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᒃᑎᐊᕆᑦ 

ᒪᓕᒐᓕᐅᕐᕕᖕᒧᑦ. ᒪᓕᒐᓕᐅᕐᕕᖕᒧᑦ 

ᐳᓛᕆᐊᖅᓯᒪᔪᓂᑦ ᐃᓕᓴᖅᓯᓂᖅ. ᒪᓕᒐᓕᐅᖅᑎ 

ᑲᖏᖅᖠᓂᕐᒧᑦ, ᒥᔅᑐ ᐋᓕᒃᓵᓐᑐ ᓴᒻᒧᖅᑐᖅ.  

 

ᐋᓕᒃᓵᓐᑐ ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐃᓕᑕᕆᔭᐅᕌᓂᒃᑑᒐᓗᐊᖅ ᐃᓕᑕᕆᔪᒪᖕᒥᔭᕋ, ᓵᓐᑎ 

ᓇᐃᐱᐅ (ᑐᓵᔨᑎᒍᑦ) ᐊᖓᔪᖅᑳᕆᔭᐅᔪᖅ 

ᓴᓇᑐᓕᖅᓴᕐᕕᒃ ᐅᔭᕋᖕᓂᐊᕐᓂᕐᒧᑦ, 

ᓴᓇᔨᕈᕆᐅᖅᓴᓂᕐᒧᓪᓗ ᐃᓕᓴᐃᔨ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᒃᑎᐊᕆᑦ 

ᒪᓕᒐᓕᐅᕐᕕᖕᒧᑦ. ᒪᓕᒐᓕᐅᕐᕕᖕᒧᑦ 

ᐳᓛᕆᐊᖅᓯᒪᔪᓂᑦ ᐃᓕᓴᖅᓯᓂᖅ. 

ᐊᑎᖁᑎᖃᕈᓐᓃᕋᒪ, ᑲᔪᓯᓗᑕ. 6. ᐅᖃᐅᓯᒃᑯᑦ 

ᐊᐱᖅᑯᑏᑦ. ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑐ ᓯᑏᕝ 

ᒪᑉᓴᓚᒃ.  

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᒪᒥᐊᓇᐅᒐᓗᐊᖅ ᒫᓐᓇ ᑭᖑᓪᓕᐅᑎᖔᕐᓗᖓ 

ᐊᐱᕆᓂᐊᓕᖅᐳᖓ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ ᓇᓗᓇᐃᑦᑎᐊᕋᕕᑦ ᐊᒻᒪ 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 

ᑕᓯᐅᔭᕐᔪᐊᕐᒧᑦ, ᒥᔅᑕ ᐋᓚᓐ ᕋᒻᐴᑦ.  

 

ᐊᐱᖅᑯᑦ 777 - 4(3): ᐊᓯᔾᔨᕈᑎᑦ 

ᓂᕿᑖᕈᑎᑖᖃᑦᑕᕐᓂᕐᒧᑦ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᐱᖁᓇᐅᑎᒋᓂᐊᖅᑕᕋ ᑖᒃᑯᐊ ᒥᓂᔅᑕᖓᓐᓄᑦ 

ᐃᓄᓕᕆᔨᒃᑯᑦ.  

 

ᐅᖃᖅᑏ, ᐃᑉᐸᒃᓴᖅ ᒥᓂᔅᑕ ᑐᓴᖅᑎᑦᑎᓚᐅᕐᒪᑦ 

ᐊᓯᔾᔨᖅᑕᐅᓂᐊᕐᒪᑕᒎᖅ ᓂᖃᐃᓱᕈᑎᐅᖃᑦᑕᖅᑐᑦ 

ᔪᓚᐃ 1, 2017−ᒥᑦ ᐊᓯᔾᔨᕐᓂᐊᕐᒪᑕᒎᖅ.  

 

ᒥᓂᔅᑕ ᐅᖃᕈᓐᓇᖅᐹ ᖃᓄᐃᓕᐅᖅᓯᒪᒻᒪᖔᑕ 

ᑐᓴᖅᑎᑦᑎᓇᓱᒃᖢᑎᒃ ᑕᐃᒃᑯᓂᖓ 

ᓂᖃᐃᓱᖃᑦᑕᖅᑐᓂᒃ ᖃᓄᐃᑦᑐᓂᒃ 

ᐊᓯᔾᔩᓂᐊᕐᒪᖔᑕ ᐱᔾᔪᑎᒋᓪᓗᒍ 

ᓂᖃᐃᓱᕈᑕᐅᖃᑦᑕᖅᑐᖅ, 

ᑮᓇᐅᔭᖅᑖᕆᔭᐅᖃᑦᑕᖅᑐᐃᑦ ᔪᓚᐃ 1, 

ᐊᓂᒍᖅᓯᒪᓕᖅᐸᑦ ᖃᓄᐃᓕᖓᓂᐊᕐᒪᖔᑕ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᐃᓄᓕᕆᔨᒃᑯᓐᓄᑦ ᒥᓂᔅᑕᐅᔪᖅ, ᒥᔅᑐ 

ᔮᓂ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ. ᐄ, 

ᑖᓐᓇ ᒪᓕᒐᓕᐅᖅᑎᐅᖃᑎᒐ ᑖᔅᓱᒥᖓ 

ᖁᔭᓐᓇᒦᖅᑐᒍ. ᑖᓐᓇᐃᓛᒃ ᑕᐃᒪ ᑖᒃᑯᐊ 

ᐃᓄᓕᕆᔨᒃᑯᓪᓗ, ᐱᕙᓪᓕᐊᔪᓕᕆᔨᒃᑯᓪᓗ 

ᐃᖏᕐᕋᔪᓕᕆᔨᒃᑯᓪᓗ ᕿᒥᕐᕈᑎᑦᑎᓚᐅᖅᑎᓪᓗᒋᑦ 

ᐃᓛᒃ ᑖᒃᑯᐊ ᒐᕙᒪᒋᔭᕗᑦ ᑖᔅᓱᒧᖓ ᒪᓕᒐᐅᔪᒧᑦ 

ᑕᒪᔅᓱᒥᖓ ᑖᒃᑯᐊ ᐱᔾᔪᑎᒋᓪᓗᒋᑦ 

ᐃᑲᔫᓯᐊᖑᖃᑦᑕᖅᑐᐃᑦ ᑖᔅᓱᒧᖓ 

ᑐᕌᖓᓂᖅᓴᐅᓗᖓ ᐅᖃᐅᓯᕆᓚᐅᕐᓚᒍ ᐃᓚᖓ 

ᒫᓐᓇ.  

 

ᑕᒪᓐᓇ ᕿᒥᕐᕈᔭᐅᓂᖅ ᑲᔪᓯᑎᓪᓗᒍ ᐊᒻᒪᓗ 

ᐅᓂᒃᑳᒥᑦ ᓴᖅᑭᖅᓯᒪᔪᖃᓕᖅᑎᓪᓗᒍ, ᐅᓂᒃᑳᒥᑦ 

ᑕᐃᑲᓂ ᐊᐅᓚᔾᔭᒋᐊᕈᑎᔅᓴᓂᒃ 

ᓴᖅᑭᖅᓯᒪᔪᖃᓚᐅᕐᖓᑦ ᑖᓐᓇ, ᑕᒪᓐᓇ 

ᑲᒪᒋᔭᐅᒋᐊᖁᔭᐅᓪᓗᓂᓗ ᑕᒪᒃᑯᐊ 

ᐃᓄᓕᕆᔨᒃᑯᓐᓄᑦ ᐃᑲᔪᖅᑕᐅᖃᑦᑕᖅᑐᐃᑦ 

ᐋᖅᑭᒋᐊᖁᔭᐅᓪᓗᓂ. ᑕᕝᕘᓇ  



ᐱᖓᑦᓯᖅ, ᔫᓂ 7, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  4482 

 

 

 

ᐃᑲᔫᓯᐊᕆᖃᑦᑕᖅᑕᖏᓐᓄᑦ ᐊᒻᒪᓗ ᓯᕗᒧᑦ 

ᐊᓪᓗᖅᑕ ᑖᓐᓇ ᐱᔾᔪᑎᒋᓪᓗᒍ ᓯᕗᓕᔅᓴᕆᓚᐅᕐᖓᒍ 

ᑕᒪᓐᓇ ᐃᓄᓕᕆᔨᒃᑯᑦ ᑕᒪᐅᓇ 

ᐃᑲᔪᖃᑦᑕᕐᓂᕆᔭᖓ ᑕᖅᑲᒃᑯᓂᖓ, ᑕᐃᒃᑯᓂᖓ 

ᐃᑲᔪᖅᑕᐅᔭᕆᐊᖃᖅᑐᓂᒃ ᓱᒃᑯᐊᕿᒃᑯᑦ, 

ᓂᖃᐃᓲᑎᑎᒍᓪᓗ ᑕᒪᓐᓇ ᐱᒋᐊᒻᒪᕆᖁᔭᐅᓪᓗᓂ, 

ᐊᐅᓚᔾᔭᒋᐊᖁᔭᐅᓪᓗᓂ.  

 

ᑕᐃᒪᐃᓯᒪᒻᒪᑦ ᒫᓐᓇ ᑕᕝᕙᓂ ᐊᕐᕌᒍ ᑎᓴᒪᖓᓐᓂᑦ 

ᑕᐃᒪᐃᓕᕋᑦᑕ, ᑕᐃᒪ ᑕᒪᓐᓇ ᑕᑯᓐᓇᕐᓗᒍ ᑕᐃᒪ 

ᐱᔭᕆᐊᑐᔪᑲᓪᓛᕐᔫᓯᒪᒻᒪᑦ, ᑕᐃᒪ ᔪᓚᐃ 1−ᖑᓕᖅᑲᑦ 

ᐊᓯᔾᔨᖅᑐᓂ ᐊᑲᐅᓯᒋᐊᕈᑎᔅᓴᓪᓚᕆᒻᒥᑦ 

ᐱᑕᖃᕐᓂᐊᖅᑐᖅ ᑕᕝᕙᓂ ᐃᓄᓕᕆᔨᒃᑯᑦ 

ᐃᑲᔫᑎᒋᖃᑦᑕᖅᑕᖏᓐᓂᑦ ᑕᒪᒃᑯᓄᖓ 

ᐃᑲᔪᖅᑕᐅᔭᕆᐊᖃᖅᑐᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, 

ᖃᐅᔨᒪᔪᖓ ᐊᒥᓱᑲᓪᓛᓗᓐᓂᒃ ᐊᓯᔾᔩᒋᐊᖃᔪᒐᔅᓯ 

ᑕᕝᕙᓂ ᓂᖃᐃᓲᑎᔅᓴᓕᕆᓂᐅᖃᑦᑕᖅᑐᓂᒃ. 

ᐊᐱᕆᖅᑲᐅᔪᖓᓕ ᖃᓄᖅ ᑕᐃᒃᑯᐊ 

ᐃᑲᔫᓯᐊᖃᑦᑕᖅᑐᐃᑦ ᓇᓗᓇᐃᖅᑐᐃᕕᐅᓯᒪᒻᒪᖔᑕ 

ᐊᓯᔾᔨᖅᑕᐅᓛᖅᑐᒥᑦ. ᐊᐃᑉᐹᓄᑦ 

ᐊᐱᕆᑦᑎᐊᒻᒪᕆᓕᕐᓚᖓ  

 

ᐄᓛᒃ ᑐᑭᓯᓯᒪᔪᖓ ᑖᒃᑯᐊ ᐋᖅᑭᒋᐊᕆᓂᐅᔪᐃᑦ 

ᐊᒥᓲᓂᖅᓴᓂᒃ ᑮᓇᐅᔭᓕᐅᖃᑦᑕᕈᓐᓇᕐᓂᐊᓕᕐᖓᑕ 

ᐃᓚᓐᖓᑎᖅᑕᐅᓚᐅᓐᖏᓐᓂᖏᓐᓂᑦ 

ᓂᖃᐃᓲᑎᔅᓴᖅᑖᕆᒍᓐᓇᖅᑕᖏᑦ. 

ᓇᓗᓇᐃᖅᓯᑦᑎᐊᕈᓐᓇᖅᑳ ᑮᓇᐅᔭᓂᒃ ᑕᐃᒍᐃᓗᓂ, 

ᑕᐃᒃᑯᐊ ᐃᑲᔪᖅᑕᐅᖃᑦᑕᖅᑐᐃᑦ ᖃᑦᑎᓂᒃ 

ᑮᓇᐅᔭᓕᐅᕋᐃᑉᐸᑕ ᐃᑲᔫᓯᐊᖏᑦ 

ᐃᓚᓐᖓᖅᑕᐅᖃᑦᑕᔾᔮᓐᖏᓚᑦ? ᐅᓪᓗᒥᓕ 

ᐱᓯᒪᓐᖏᑉᐸᒋᑦ ᑖᒃᑯᐊ ᑐᑭᓯᒃᑲᓐᓂᕈᑎᔅᓴᐃᑦ ᓇᑭᑦ 

ᓄᓇᕗᒻᒥᐅᓄᑦ ᐱᔭᐅᒍᓐᓇᖅᑲᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐃᓄᓕᕆᔨᒃᑯᓐᓄᑦ ᒥᓂᔅᑑᔪᖅ, 

ᒥᔅᑐ ᔮᓂ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᓇᓗᓇᐃᑦᑎᐊᕋᓱᕋᑖᖅᑕᕋᓗᐊᒃᑲ ᑖᒃᑯᐊ 

ᐋᖅᑭᒋᐊᕈᑏᑦ ᐃᓚᖏᑦ ᖃᓄᒃᑲᓐᓂᖅ 

ᐱᒋᐊᒃᑲᓐᓂᕆᐊᖃᕐᒪᖔᑕ. ᐄ, ᑖᒃᑯᐊ ᐃᑲᔫᑕᐅᔪᑦ, 

ᐃᑲᔫᑕᐅᓕᕐᓂᐊᖅᑐᑦ ᐃᒪᐃᓕᖓᔾᔪᑎᒋᒐᑦᑎᒍ 

ᑖᒃᑯᐊ ᐃᑲᔪᖅᑕᐅᖃᑦᑕᖅᑐᐃᑦ.  

 

ᒫᓐᓇ ᐃᓕᖅᑯᓯᐅᔪᒥᑦ ᑕᑯᓗᒍ, ᑕᐃᒪ 

ᑮᓇᐅᔭᓕᐅᒐᓛᑐᐊᖅᑲᑕ ᖃᓄᑐᐃᓐᓇᖅ 

ᐃᖅᑲᓇᐃᔭᕐᓂᑯᓪᓘᓐᓃᑦ, 

ᓴᓇᓐᖑᐊᖃᑦᑕᕐᓂᒃᑯᓘᓐᓃᑦ, ᐊᓯᖏᑦᑎᒍᓪᓘᓐᓃᑦ 

ᑕᐃᒪ ᐲᖅᑕᐅᔪᒪᐃᓐᓇᓲᖑᒻᒪᑕ ᑕᕝᕙᓐᖓᑦ 

ᐃᓄᓕᕆᔨᒃᑯᓐᓂᑦ ᐃᑲᔫᑕᐅᔪᒥᑦ. ᑕᐃᒪ ᑖᓐᓇ 

ᓴᖑᕙᓪᓕᐊᓂᐊᕐᖓᑦ.  

 

ᔪᓚᐃ 1−ᒥ ᑕᒪᓐᓇ ᐋᖅᑭᖏᐊᖅᓯᒪᓂᐊᖅᑐᖅ. 

ᑕᐃᒪᓕ ᑖᒃᑯᐊ ᑮᓇᐅᔭᓕᐊᒥᓂᖏᑦ, ᐃᓄᑑᒍᓂ 

ᑖᓐᓇ ᑮᓇᐅᔭᓕᐅᖅᓯᒪᒍᓂ 

ᐃᖅᑲᓇᐃᔭᕐᓂᑯᓪᓘᓐᓃᑦ, ᓴᓇᐅᒐᖅᑎᒍᓪᓘᓐᓃᑦ 

ᑕᐃᒪ ᑕᕝᕗᖓ $500−ᔪᓂᑦ 

ᖁᕝᕙᕆᐊᖅᓯᒪᓂᐊᖅᑐᑦ ᑕᕝᕙᓐᖓᑦ. ᑖᓐᓇ $500-

ᓯᒪᒐᓗᐊᕈᓂ ᑕᕝᕙᓐᖓᑦ, ᑕᕝᕗᖓ ᐃᓱᖃᕐᓗᒍ 

ᑕᐃᒪ ᑖᓐᓇ ᐃᓄᓕᕆᔨᒃᑯᓐᓄᑦ 

ᐃᑲᔪᖅᑕᐅᒍᓐᓇᕐᓂᐊᖅᑐᖅ. ᑖᓐᓇ 

ᑕᐃᒪᐃᖃᑦᑕᓚᐅᓐᖏᑦᑐᖅ, ᑖᓐᓇ ᖁᕝᕙᕆᐊᖅᑐᖅ 

ᑕᐃᑲᓐᖓᑦ $200−ᒥᑦ.  

 

ᐊᒻᒪᑦᑕᐅᖅ ᑖᓐᓇ ᐊᐃᑉᐸᖓ ᑖᒃᑯᓄᖓ ᐃᓚᔮᕇᓄᑦ 

ᒪᕐᕉᒍᑎᓪᓘᓐᓃᑦ, ᐅᖓᑖᓄᑦ ᑕᕝᕙᓂ ᐃᓚᔮᕇᑦ 

ᑕᐃᒪ $1,000−ᒥᑦ 

ᐱᐅᖅᓱᐊᕈᓐᓇᓪᓚᕆᓐᓂᐊᓕᖅᑐᑦ ᓱᓕ 

ᐃᓄᓕᕆᔨᒃᑯᑎᒍᑦ. ᑖᓐᓇ ᑮᓇᐅᔭᓕᐅᖅᓯᒪᒍᓂ 

ᑕᕝᕗᖓ ᑎᑭᓪᓗᒍ $1,000−ᒧᑦ ᑕᐃᒪ ᑖᓐᓇ ᓱᓕ 

ᐃᓄᓕᕆᔨᒃᑯᓐᓄᑦ 

ᐃᑲᔪᖅᑕᐅᓪᓚᕆᒍᓐᓇᖃᑦᑕᕐᓂᐊᖅᑐᖅ.  

 

ᐊᒻᒪ ᓱᓕᑦᑕᐅᖅ ᑖᒃᑯᐊ ᑎᒥᒥᒍᑦ ᐊᔪᕈᑎᓕᓐᓂᒃ 

ᓇᔫᑎᔪᑦ ᑕᐃᒪ ᐃᑲᔪᖅᑕᖅᓯᒪᔪᑐᖃᐅᒻᒥᔫᒐᓗᐊᑦ, 

ᒫᓐᓇ ᐃᓕᖅᑯᓯᐅᔪᖅ 

$175 ᑕᖅᑭᑕᒫᑦ ᐃᑲᔫᓯᐊᕆᔪᓐᓇᖅᑕᖓ, ᑕᐃᒪ 

$250−ᒧᑦ ᑎᑭᐅᒪᔪᓐᓇᖅᑐᒥᒃ ᑕᕝᕗᖓ ᑖᓐᓇ 

ᐊᖏᓪᓕᒋᐊᒃᑲᓐᓂᕐᓂᐊᖅᑐᖅ. 

 

ᐊᒻᒪᑦᑕᐅᖅ ᓱᓕ ᑖᓐᓇ ᓄᑖᖑᔪᖅ ᑕᐃᒪ 

ᐃᓄᓕᕆᔨᒃᑯᑦ ᒐᕙᒪᒃᑯᓂᓛᒃ ᓴᖅᑮᓂᐊᕐᒥᔪᑦ ᑖᓐᓇ 

ᓄᑖᖑᔪᖅ ᑕᐃᒪ $125−ᒥᒃ ᑕᖅᑭᑕᒫᑦ ᑖᒃᑯᓄᖓ 

ᕿᓚᒻᒥᐅᔪᒃᑯᑦ ᐊᔪᕈᑎᓕᓐᓂᒃ ᓇᔫᑎᔪᓄᑦ 

ᐃᒪᐃᓕᖓᓗᒍ ᑕᖅᑭᓂᒃ 6−ᓂᑦ 12−ᓄᑦ ᓲᕐᓗ 

ᐃᖅᑲᓇᐃᔭᕈᓐᓇᖏᔾᔪᑎᖃᕈᓐᓇᖅᑲᑦ ᑖᔅᓱᒥᖓ 

ᓇᔫᑎᖃᑎᖃᕈᓂ ᐊᑦᑎᖏᓪᓗᒍ ᐊᔪᕈᑎᓕᒻᒥᒃ.  

 

ᐄ, ᑕᕝᕙ ᑖᒃᑯᐊ ᑕᐃᒫᒃ ᐋᖅᑭᒋᐊᕈᑎᒋᔪᖅ 

ᒫᓐᓇᐅᔪᖅ. ᑕᐃᒪᐃᓕᖓᓂᐊᖅᑐᖅ ᔪᓚᐃ 1 

ᐱᒋᐊᖅᑎᓪᓗᒍ ᐅᐱᕐᖔᖑᓂᐊᖅᑐᖅ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᐊᑯᓂᕈᓗᒃ ᐅᓇ ᐃᓱᒫᓘᑎᒋᓯᒪᓕᕋᒃᑯ ᑖᒃᑯᐊ 

ᐃᓄᓕᕆᔨᒃᑯᑦ ᐱᔪᓐᓇᕐᓂᕆᕙᑦᑕᖏᓐᓂᒃ 

ᑮᓇᐅᔭᒃᑯᕕᓯᐅᑎᓂᒃ ᑐᓴᕈᑎᓂᒃ 

ᓂᕿᑖᕈᑎᑖᖅᑎᑕᐅᔪᒨᖅᑐᓂᒃ. ᖃᐅᔨᓚᐅᖅᐸᕋ 

ᐃᓚᖓᓐᓂ ᓂᕿᑖᕈᑎᑖᖃᑦᑕᕐᓂᕐᒧᑦ ᐋᖅᑭᒋᐊᕈᑎᑦ 

ᑐᓴᖅᑎᑕᐅᓚᐅᖅᑐᖅ ᒥᓂᔅᑕᒧᑦ 

ᓄᐊᑦᑎᒍᓐᓇᖅᑎᑦᑎᓂᐊᕐᒪᑦ 

ᓂᕿᑖᕈᑎᖃᖅᑎᑕᐅᔪᓂᒃ ᑮᓇᐅᔭᒃᑯᕕᖁᑎᒥᓐᓂ 

ᐃᒫᖑᒍᓐᓃᖅᑐᓂ 

ᐊᑐᖅᑕᐃᓐᓇᕆᔭᕆᐊᖃᖅᑎᑕᐅᓗᑎᒃ ᓄᐊᓵᓕᒫᒥᓂᒃ 

ᓂᕿᑖᕈᑎᑖᕈᓐᓇᖅᑎᑕᐅᖁᓪᓗᒋᑦ.  

 

ᑐᑭᓯᐊᔭᕋᓗᐊᕋ ᒥᓂᔅᑕ ᑭᓪᓕᓕᐅᖃᑖᓚᐅᕐᒪᑦ 

ᑕᒪᒃᑯᓂᖓ ᓄᐊᓴᖅᑕᐅᔪᓐᓇᖅᑐᓂᒃ. ᑭᓯᐊᓂᓕ 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ 

ᑭᓪᓕᖃᖅᑎᑕᐅᓂᐊᕐᒪᖔᑕ ᖃᔅᓯᓂᒃ ᑮᓇᐅᔭᓂᒃ 

ᓂᕿᑖᕈᑎᑖᖅᑎᑕᐅᔫᑉ ᓄᐊᓴᐃᔪᓐᓇᕐᓂᕐᒥᓂ 

ᑮᓇᐅᔭᒃᑯᕕᖁᑎᒥᓂᒃ ᐊᒻᒪᓗ ᐄᖑᒍᓂ, ᖃᓄᖅ 

ᓇᓗᓇᐃᖅᓯᔪᓐᓇᕐᓂᐊᖅᐸᑦ ᑐᓴᕈᑎᓪᓗᐊᑕᐃᑦ 

ᑖᒃᑯᓄᖓ ᑭᓪᓕᓕᐊᖑᔪᓄᑦ 

ᖃᐅᔨᒃᑲᕈᑕᐅᓂᐊᕐᒪᖔᑕ ᓂᕿᑖᕈᑎᑖᖃᑦᑕᖅᑐᓄᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐃᓄᓕᕆᓂᕐᒧᑦ ᒥᓂᔅᑑᔪᖅ, 

ᒥᔅᑐ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ. 

ᑖᒃᑯᐊᖏᓛᖅ ᑕᐃᒫᒃ ᐅᖃᐅᓯᕆᖃᑖᖅᑕᒃᑲ 

ᒪᓕᑦᑐᒋᑦ ᑕᐃᒪ ᑖᒃᑯᐊ 

ᖃᐅᒪᑦᑎᐊᕆᐊᖃᓐᓂᐊᕋᑦᑎᒍ ᖃᓄᑎᒋ 

ᐱᐅᖅᓱᐊᖃᕐᒪᖔᑕ ᑕᕝᕙᓂ ᑮᓇᐅᔭᓕᐊᒥᓂᖏᓐᓂᒃ. 

ᑕᒪᓐᓇ ᖃᐅᔨᒪᔭᐅᑦᑎᐊᕐᓂᖓᓄᑦ 

ᖃᐅᔨᓴᖅᑕᐅᑦᑎᐊᖃᑦᑕᕐᓂᖓᒍᓪᓗ ᑕᐃᒫᒃ 

ᑭᓯᐊᓂᐅᒍᓐᓇᓂᐊᖅᑐᖅ. ᐄ, ᑕᐃᒪ ᑖᒃᑯᐊ 

ᐃᓄᓕᕆᔩᑦ ᓄᓇᓕᓐᓂ 

ᐃᓕᓐᓂᐊᖅᑎᑕᐅᕙᓪᓕᐊᑐᐃᓐᓇᓐᖑᓱᒻᒪᑕ 

ᐱᓕᒻᒪᔅᓴᔭᐅᓗᑎᒃ ᑕᒪᒃᑯᐊ ᐱᔾᔪᑎᒋᓪᓗᒋᑦ 

ᐊᓯᔾᔨᕐᓂᐅᔪᑦ.  

 

ᐊᒻᒪᑦᑕᐅᖅ ᑖᓐᓇ ᐊᐱᖅᑯᑎᒋᖃᑖᖅᑕᖓ 

ᑮᓇᐅᔭᒃᑯᕕᒻᒥ ᐊᑐᓐᖏᓯᒪᔭᒥᖏᓐᓂ 

ᓄᐊᓯᒪᔭᖏᓐᓂ ᐱᑕᖃᕈᓐᓇᖅᓯᓂᐊᖅᑎᓪᓗᒍ ᑖᓐᓇ 

ᖁᕝᕙᕆᐊᕐᓂᐅᔪᖅ, ᑖᓐᓇ ᐃᒪᐃᓕᖓᖃᑦᑕᖅᓯᒪᒻᒪᑦ 

ᑕᐃᓐᓇ ᐃᖅᑲᓇᐃᔭᕐᓂᕐᒧᑦ ᑐᕌᖓᓯᒪᓐᖏᓯᐊᕐᖓᑦ 

ᐊᑐᖅᓯᒪᔭᕗᑦ ᐃᖅᑲᓇᐃᔭᕈᓐᓇᖅᓯᓂᕐᒧᑦ. ᑖᓐᓇ 

ᓴᖑᔾᔪᑎᒋᓗᒍ ᑕᕝᕗᖓ ᑖᓐᓇ ᐱᔾᔪᑎᒋᓪᓗᒍ 

ᐊᓯᔾᔨᕆᐊᕐᓂᐅᔪᖅ ᑖᓐᓇ ᑕᑯᓐᓇᕋᓱᐊᓕᕐᖓᑦ ᑖᓐᓇ 

ᐃᑲᔪᖅᑕᐅᖃᑦᑕᖅᑐᖅ ᐃᓄᓕᕆᔨᒃᑯᓐᓄᑦ ᑕᒪᔅᓱᒧᖓ 

ᐃᓚᓐᖔᕕᐊᓗᑐᐃᓐᓇᐅᖏᓪᓗᓂ. 

 

ᐱᐅᖅᓱᐊᕈᓐᓇᕐᓗᓂ ᐃᒻᒥᓂᒃ ᒪᑭᑉᐸᓪᓕᐊᒐᓱᓪᓗᓂ 

ᓇᒻᒥᓂᖅᓱᕈᓐᓇᐸᓪᓕᐊᒐᓱᐊᕐᓗᓂ ᐱᓇᓱᓐᓂᐊᕐᖓᑦ.  

ᑖᓐᓇ ᐱᔾᔪᑎᒋᓪᓗᒍ ᑕᐃᒪ ᑖᒃᑯᐊ 

ᓇᓗᓇᐃᖃᑖᖅᑖᒃᑲ ᑕᒪᓐᓇ ᐃᓄᓕᕆᔨᒃᑯᓐᓂᒃ 

ᐃᑲᔪᖅᑕᐅᔭᖃᑦᑕᕈᓐᓃᕐᓂᕐᒧᑦ ᑎᑭᒍᓐᓇᕋᓗᐊᕐᖓᑕ 

ᐃᖅᑲᓇᐃᔭᕐᓂᕐᒥᒃ ᑲᔪᖏᖅᓴᐃᔪᒪᓪᓗᑕᓗ 

ᐃᖅᑲᓇᐃᔭᕈᓐᓇᓂᕐᒥᒃ, ᑖᓐᓇ ᐱᔾᔪᑎᒋᓗᐊᖅᑐᖅ. 

 

ᑮᓇᐅᔭᓂᒃ ᖃᓄᖅ ᖃᐅᔨᒪᔭᐅᖃᑦᑕᓂᐊᕐᒪᖔᑕ 

ᓇᓗᓇᓐᖏᑦᑐᖅ ᑕᒪᒃᑯᐊ ᐃᖅᑲᓇᐃᔭᖅᑎᒋᔭᕗᑦ 

ᐱᓕᕆᑦᑎᐊᖃᑦᑕᓂᐊᕐᒥᔪᑦ ᑮᓇᐅᔭᒃᑯᕖᑦ 

ᐱᔾᔪᑎᒋᓪᓗᒋᑦ. ᖃᐅᔨᒪᔪᖓ ᐃᓱᒫᓘᑎᖓᓂᒃ, 

ᑕᒪᓐᓇ ᐱᔾᔪᑎᒋᓪᓗᒍ ᐅᖃᐅᓯᕆᖃᑖᖅᑕᖓ  

ᐊᐱᖅᑯᑎᒋᖃᑖᖅᑕᖓ ᑕᒪᓐᓇ ᑕᐃᒫᒃ ᑭᐅᔾᔪᑎᒋᕙᕋ 

ᑕᐃᒫᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑐ ᓯᑏᕝ ᒪᑉᓴᓛᒃ. 

 

ᐊᐱᖅᑯᑦ 778 - 4(3): ᒥᕝᕕᐅᑉ 

ᑕᑭᓪᓕᒋᐊᖅᑕᐅᓂᖓ ᓇᐅᔮᓂ (ᒪᒃᓴᓚᒃ) 

 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᑖᓐᓇ ᐊᐱᖅᑯᑎᒋᓂᐊᖅᑕᕋ ᑐᕌᖅᑎᓐᓂᐊᖅᑕᕋ 

ᐱᕙᓪᓕᐊᔪᓕᕆᔨᒃᑯᑦ ᐊᒻᒪ ᐃᖏᕐᕋᔪᓕᕆᔨᒃᑯᑦ 

ᒥᓂᔅᑐᖓᓐᓄᑦ.  

 

ᐅᖃᖅᑎᑦᑎᔩ, ᐅᐃᓂᐸᐃᒦᑎᓪᓗᑕ, ᒫᓂᑑᐸ 

ᑲᑎᒪᓂᕐᒥ. ᑕᐃᑲᓃᑎᓪᓗᑕ ᑳᒻ ᐃᐅᒃᑯᑦ ᐅᓱᒪᑕᖓᑦ 

ᑕᐃᑲᓂ ᐱᕕᖃᖅᑎᑕᐅᓚᐅᖅᓯᒪᖕᒪᑦ ᐊᒻᒪᓗ 

ᐅᖃᖅᖢᓂ ᓇᐅᔮᒡᒎᖅ ᒥᑦᑕᕐᕕᖓ ᑕᑭᓂᖅᓴᐅ 100 

ᐃᓯᒐᓪᓗᐊᑦ ᑕᑭᓂᖏᑦ ᑕᒃᖠᒋᐊᖅᑕᐅᔪᓐᓇᕋᔭᖅᐸᑦ 

ᐱᖁᑎᓂᒃ ᐅᓯᖃᑦᑕᖅᑕᖏᓐᓂᒃ 6,000 

ᐅᖁᒪᐃᓐᓂᓕᒻᒥᒃ ᐊᖏᑎᒋᔪᒥᒃ 

ᐅᓯᒃᑲᓐᓂᖃᑦᑕᕈᓐᓇᕋᔭᕐᒪᑕ.  

 

ᐊᒻᒪᓗ, ᐅᖃᖅᑎᑦᑎᔩ, ᑖᓐᓇ ᓇᐅᔮᓂᒃ ᒥᑦᑕᕐᕕᒃ 

ᓇᐃᑦᑑᒪᑦ ᐊᒻᒪᓗ ᑐᓴᐅᒪᓪᓚᖅᑑᔮᖅᖢᒍ ᑖᓐᓇ 

ᒥᑦᑕᕐᕕᖓ ᐋᖅᑭᒋᐊᖅᑕᐅᑎᓪᓗᒍ ᐃᑭᑦᑕᖅᑐᖏᑦ 

ᓇᐃᓪᓕᒋᐊᖅᑕᐅᓚᐅᖅᓯᒪᖕᒪᑦ.  

 

ᐅᖃᖅᑎᑦᑎᔩ, ᒥᓂᔅᑕ ᐊᐱᕆᔪᒪᔭᕋ ᑕᒪᓐᓇᖃᐃ 

ᐃᑲᔪᕐᓂᖃᓪᓚᑦᑖᕐᓂᐊᕐᒪᓂᓛᒃ ᑕᐃᒪᓐᓇ 100 

ᐃᓯᒐᓪᓗᐊᑦ ᑕᑭᓂᖏᑦ ᐃᓚᒋᐊᖅᑕᐅᓗᓂ 

ᑕᒪᒃᑯᓇᓐᖓᑦ ᐅᓯᔭᐅᖃᑦᑕᖅᑐᓄᑦ ᐱᖁᑎᓄᑦ ᐊᒻᒪ 

ᐊᐅᓪᓚᕋᓱᒃᑐᓄᑦ. ᑕᒪᒃᑯᐊ ᑎᒥᓲᑦ ᐅᓯᐊᓂᓐᓂᖅ 

ᐊᔪᖃᑦᑕᕐᒪᑕ ᐅᕿᓐᖏᓐᓂᖓ 

ᓈᒻᒪᐃᓐᓇᕆᐊᖃᓲᖑᒻᒪᑦ. ᓇᐃᓐᓂᖓ ᒥᑦᑕᕐᕕᐅᑉ 

ᐱᔾᔪᑎᒋᓪᓗᒍ. ᒥᓂᔅᑑᖃᐃ ᑕᒪᓐᓇ 

ᖃᐅᔨᒋᐊᖅᑎᑦᑐᓐᓇᕋᔭᖅᐸᖏᑦ ᐱᓕᕆᔨᖁᑎᖏᑦ 

ᖃᓄᖅ ᐱᔭᕆᐊᑐᑎᒋᓇᔭᕐᒪᖔᖅ ᒥᑦᑕᕐᕕᒃ 100 

ᐃᓯᒐᓪᓗᐊᑦ ᑕᑭᓂᖏᑦ ᐃᓚᒋᖅᑕᐅᓂᐊᕐᓗᓂ. 

ᖁᔭᓐᓇᒥᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐊᒻᒪ  

ᐃᖏᕐᕋᔪᓕᕆᓂᕐᒧᑦ ᒥᓂᔅᑑᔪᖅ, ᒥᔅ ᒫᓂᑲ 

ᐃᐊᓪ−ᑲᓇᔪᖅ.  

 

ᐊᖓᔪᖅᑳᖅ ᒫᓂᑲ ᐃᐊᓪ−ᑲᓇᔪᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐊᒻᒪ ᖁᔭᓐᓇᒦᖅᓱᒍ ᑖᓐᓇ. ᐄ 

ᐱᓕᕆᔨᑦᑎᓐᓄᑦ ᑖᓐᓇ ᕿᒥᕐᕈᑎᑕᐅᔪᓐᓇᖅᑕᕗᑦ. 

ᒫᓐᓇ ᑕᐃᑲᓂ ᓇᐅᔮᓂ ᑕᑭᓂᖓ ᑖᑦᓱᒪ ᒥᑦᑕᕐᕕᓯ 

ᖃᐅᔨᒪᔭᐃᑦ 3,400 X 98 ᐃᓯᒐᓪᓗᐊᑦ ᑕᑭᓂᖏᑦ. 

ᑕᐃᒃᑯᐊ ᒥᖃᑦᑕᖅᑐᐃᑦ ᑕᑲᓄᖓ ᑕᐃᒪᓐᓇ 

ᐅᖃᕐᓂᖅᐸᑕ ᑲᐅᔨᓴᖅᑎᑦᓯᔪᓐᓇᖅᑐᒍᑦ ᖃᓄᖅ 

100 ᐃᓯᒐᓪᓗᐊᑦ ᑕᑭᓂᖏᑦ ᓱᕐᕋᐃᑎᒋᒐᔭᕐᒪᖔᖅ.  

 

ᒫᓐᓇᐅᔪᖅ ᓄᓇᓖᑦ ᐊᒥᓱᖏᓐᓄᑦ ᒥᖃᑦᑕᖅᑐᐃᑦ 

ᑕᐃᒃᑯᐊ ATR−42 ᑕᐃᒪᐃᑦᑐᐃᑦ ᖃᖓᑕᓲᑦ 

ᒥᖃᑦᑕᕐᒪᑕ ᓄᓇᕗᒻᒧᑦ ᓄᓇᓕᓐᓄᑦ ᐊᒥᓱᓄᑦ. 

ᖃᓄᐃᑦᑐᓂᒃ ᑎᑭᑎᑦᓯᒍᓐᓇᓕᕋᔭᕐᒪᖔᑕ 

ᑕᐃᒪᓐᓇᓂᒃ ᑕᑭᒃᖠᒋᐊᖅᐸᑦ ᖃᐅᔨᒪᓐᖏᓐᓇᒪ 

ᖃᐅᔨᓴᖅᑎᑦᓯᒐᔭᖅᐳᒍᑦ. ᖁᔭᓐᓇᒦᒃ, ᐅᖃᖅᑎᑦᓯᔩ.   

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ. 

ᒥᔅᑐ ᒪᑉᓴᓛᒃ.  

 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ 

ᖁᔭᓐᓇᒦᒃ ᒥᓂᔅᑐ ᑕᒪᑦᓱᒥᖓ ᐊᖏᑦᑎᐊᕐᒪᑦ. 

ᐅᖃᖅᑎᑦᑎᔩ, ᑕᒪᓐᓇ ᐃᑲᔪᕐᓂᖃᓪᓚᑦᑖᒻᒪᕆᒐᔭᕐᒪᑦ 

ᐊᒥᓱᑦ ᐃᓛᓐᓂ ᐱᖁᑎᓂᒃ ᐊᖏᔫᒑᖓᑕ ᐱᖁᑎᑖ 

ᐱᖁᑎᕐᔪᐊᑖᕗᑦ ᒪᑯᐊ ᓯᑭᑑᖑᑉᐸᑦ ᑎᓴᒪᓕᐅᒃᐸᑦ 

ᑕᒪᒃᑯᓂᖓ ᐃᑯᒪᓄᑦ ᐊᐅᔭᖅᓯᐅᑎᓄᑦ ᐊᑯᓂ 

ᐊᑐᓕᓲ ᐊᑯᓂᐊᓗᒃ ᐅᑕᖅᑭᓕᓲᖑᒻᒪᑕ 

ᐱᔾᔪᑎᒋᓪᓗᒍ ᐅᓯᔭᒃᓴᖏᑦ ᐊᒥᓱᓪᓚᕆᐅᓕᓲᖑᒻᒪᑕ 

ᐊᖑᒻᒪᑎᔪᓐᓃᖅᑐᑎᒃ ᓇᐅᔮᓄᓐᖓᐅᔪᒃᓴᑦ. 

ᑕᐃᒪᓐᓇᐃᑎᓪᓗᒍ, ᒥᓂᔅᑐᖃᐃ ᑕᕝᕙᓂ ᖃᓂᑦᑐᒃᑯᑦ 

ᐊᖏᖅᑲᐅᒻᒪᑦ ᖃᓂᑦᑐᒃᑯᑦ 

ᖃᐅᔨᒋᐊᖅᑕᐅᑎᑦᑐᓐᓇᕋᔭᖅᐸᖓ ᐊᐅᔭᐅᔪᕐᓘᓐᓃᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐊᒻᒪ 

ᐱᕙᓪᓕᐊᔪᓕᕆᓂᕐᒧᑦ ᒥᓂᔅᑑᔪᖅ, ᒥᔅ ᒫᓂᑲ 

ᐃᐊᓪ−ᑲᓇᔪᖅ.  

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐊᒻᒪ ᖁᔭᓐᓇᒦᖅᓱᒍ ᑖᓐᓇ. 

ᖃᓄᐃᓕᐅᓪᓚᕆᓐᓂᐊᕐᒪᖔᑕ ᒫᓐᓇ 

ᐅᖃᖃᑎᒋᑐᐃᓐᓇᕐᓂᐊᖅᑕᒃᑲ ᐃᓱᒫᓗᒋᔭᑦᑎᓐᓂᒃ 

ᐅᖃᐅᑕᐅᔪᒥᓂᕐᒥᓪᓗ ᖃᓄᖅ 

ᐱᔭᕆᐊᑐᑎᒋᓂᐊᕐᒪᖔᑕ ᑕᒪᓐᓇ ᑐᓴᖅᑎᑦᑐᒫᖅᐸᕋ 

ᒪᓕᒐᓕᐅᖅᑎᐅᖃᑎᒐ. ᖁᔭᓐᓇᒦᒃ, ᐅᖃᖅᑎᑦᓯᔩ.  

  

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᒪᑉᓴᓚᒃ.  

 

ᒪᑉᓴᓚᒃ: ᐄ, ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛᒃ 

ᑕᒪᓐᓇ ᑐᓴ ᑕᐃᒪᓐᓇ ᐅᖃᖅᑐᖃᖅᑎᓪᓗᒍ 

ᖃᖓᑕᓲᑦ ᐃᓛ ᑎᒻᒥᓲᖁᑎᑐᐊᑦᑎᐊᕆᒐᑦᑎᒍ 

ᑲᒻᐃᐊ ᐊᓯᐊᓂᒃ ᑭᕙᓪᓕᖅ ᑎᑭᑕᐅ ᐃᓛ 

ᓄᓇᓕᖁᑎᒃᑲᓕ ᑎᑭᑕᐅᔪᓐᓇᖏᒻᒪᑕ ᓇᐅᔮᑦ 

ᐱᓗᐊᖅᑐᒥᒃ ᐊᒻᒪᓗ ᐅᓯᐊᓂᒍᓐᓇᓐᖏ ᐃᓛ 

ᓇᐃᔮᓄᑦ ᑭᕙᓪᓕᕐᒥᑐᐊᑦᑎᐊᖅ ᓇᐃᔮᑦ ᒥᑦᑕᕐᕕᖓ 

ᓇᐃᓗᐊᕐᓂᖓᓄᑦ ᐅᓯᐊᓂᑦᑎᐊᕈᓐᓇᖏᒻᒪᑕ. 

 

ᐃᓛᒃ, ᑕᐃᒪᓐᓇᐃᑦᑑᑎᓪᓗᒍ ᒥᓂᔅᑐ ᐊᖏᕈᓐᓇᖅᐹ 

ᑕᕝᕙᓂ ᑕᑯᒋᐊᖅᑕᐅᑎᑦᑐᓐᓇᕋᔭᕐᓗᓂᐅᒃ ᑕᕝᕙᓂ 

ᐊᐅᔭᐅᓂᐊᖅᑐᒥ ᖃᓄᖅ ᐱᔭᕆᐊᑐᑎᒋᓇᔭᕐᒪᖔᖅ-

ᑐᐃᓐᓇᑦᑎᐊᒻᒪᕆᒃ? ᐱᓕᕆᐊᖑᔮᖏᒐᓗᐊᖅᑎᓪᓗᒍ 

ᓲᖃᐃᒻᒪ ᑮᓇᐅᔭᖅᑐᕐᔪᐊᕋᔭᖅᑐᔅᓴᐅᒻᒪᑦ. 

ᑕᑯᒋᐊᖅᑕᐅᑎᓪᓗᓂᐅᒃ ᐱᓕᕆᔨᖁᑎᖏᑦ 

ᑕᐃᑯᓐᖓᐅᓗᑎᒃ? ᐊᐅᔭᐅᓂᐊᖅᑐᖅ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐊᒻᒪ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑑᔪᖅ, ᒥᔅ ᒫᓂᑲ ᐃᐊᓪ-

ᑲᓇᔪᖅ.  

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ ᐊᒻᒪ ᖁᔭᓐᓇᒦᖅᑐᒍ ᑖᓐᓇ 

ᐊᐱᖅᓱᕐᒪᑦ ᑕᒪᑐᒥᖓ. ᐅᖃᖅᑎᑦᑎᔩ, 

ᐱᓕᕆᖃᑎᒃᑲ ᐅᖃᖃᑎᒋᓚᐅᕐᓗᒋᑦ ᑖᓐᓇ 

ᕿᓚᐅᒥᐅᔫᒥᔪᒃᑯᑦ ᑎᑎᖅᑲᐅᓯᐊᖅᑎᓂᐊᖅᐸᕋ  

ᖃᓄᖅ ᐱᓕᕆᓂᐊᕐᒪᖔᑦᑕ ᐊᐅᔭᐅᓂᐊᕐᓂᖅᐸᑦ. 

ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᓂᐊᖁᓐᖒ, ᒥᔅ ᐹᑦ 

ᐊᕐᓇᒃᑲᖅ.  

 

ᐊᐱᖅᑯᑦ 779 - 4(3): ᐊᑭᓕᒃᓴᐃᑦ 

ᐊᑭᓕᕆᐊᓖᑦ (ᐊᕐᓇᒃᑲᖅ) 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᑯᐊ 

ᐊᐱᖅᑯᑎᒋᓂᐊᖅᑕᒃᑲ ᑮᓇᐅᔭᓕᕆᔨᒃᑯᑦ 

ᒥᓂᔅᑕᖓᓐᓄᑦ. 

 

ᑖᓐᓇ ᐊᖏᖃᑎᒋᓂᐊᖅᑕᔅᓴᕆᕚᖓ 

ᐱᕐᔪᐊᖑᓂᕋᐃᒍᒪ ᑖᒃᑯᐊ ᐱᓗᐊᕐᓗᒋᑦ ᑕᐃᒃᑯᐊ 

ᓄᓇᓖᑦ ᓄᓇᕗᑦᒥ ᓇᒻᒥᓂᖃᐅᑎᕋᓛᑦ.  

 

ᑖᓐᓇ ᒥᓂᔅᑕᕆᔭᐅᔪᖅ ᖃᐅᔨᒪᑦᑎᐊᖅᑐᖅ ᑮᓇᐅᔭᑦ 

ᐊᐅᓚᑕᐅᓂᖏᓐᓄᑦ ᒪᓕᒐᖅ 3-3 ᐃᒪᐃᓕᖓᒻᒪᑦ, 

ᑖᒃᑯᐊ ᑎᑎᕋᖅᑕᐅᖃᑕᐅᓯᒪᔪᑦ ᐅᕝᕙᓘᓐᓃᑦ 

ᓇᒻᒥᓂᖃᐅᑏᑦ 20-ᓄᑦ ᐋᖅᑭᒃᑕᐅᓯᒪᒻᒪᑦ, 30-ᓄᑦ 

ᐃᓚᖏᑦ ᐅᓪᓗᓄ ᐋᖅᑭᒃᑕᐅᓯᒪᓪᓗᑎᒃ.  

 

ᑖᓐᓇᖃᐃ ᒥᓂᔅᑕ ᓇᓗᓇᐃᖅᓯᔪᓐᓇᖅᐳ ᑕᒪᒃᑯᐊ 

ᐊᖑᒻᒪᑎᔭᐅᖃᑦᑕᕋᓗᐊᕐᒪᖔᖏᓐᓂᑦ ᒐᕙᒪᒃᑯᓐᓂᑦ? 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᓂᕐᒧᑦ 

ᒥᓂᔅᑕᐅᔪᖅ, ᒥᔅᑐ ᑮᑦ ᐲᑐᓴᓐ.  

 

ᐊᖓᔪᖅᑳᑦ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖃᐅᑕᒫᖅᓯᐅᑎᓂᒃ ᐊᑭᓕᒃᓴᓂᑦ 

ᐊᑭᓕᔅᓴᐃᖃᑦᑕᖏᓐᓇᒪ, ᑭᓯᐊᓂ ᖃᐅᔨᒪᔪᖓ 

ᑮᓇᐅᔭᓕᕆᔨᒃᑯᑦ ᐊᒃᓱᕈᖅᓯᒪᔪᑦ, ᓲᕐᓗ 

ᑮᓇᐅᔭᓕᕆᔨᒃᑯᑦ ᐊᑭᓕᔅᓴᓂᒃ, ᐊᑭᓕᔅᓴᐃᑦ 

ᓇᓕᖅᑲᖏᓐᓂᒃ ᐱᔭᕌᖓᒥᒃ ᐊᑭᓕᑲᐅᑎᒋᓇᓱᓲᑦ  

ᒪᓕᓪᓗᒋᑦ ᑕᐃᒃᑯᐊ ᑎᓕᐅᕈᑏᑦ ᐋᖅᑭᒃᑕᐅᓯᒪᔪᑦ, 

ᐸᐃᑉᐹᓪᓗ ᑕᒪᒃᑯᐊ ᓇᓕᖅᑲᖏᑦ ᓈᒪᔭᕌᖓᑕ.  

 

ᐃᓗᓕᑯᓘᔭᖏᓐᓂᒃ ᖃᐅᔨᒪᓐᖏᑦᑐᖓᐅᒐᓗᐊᖅ, 

ᑭᓯᐊᓂ ᐱᔾᔪᑎᔅᓴᖃᖅᖢᑎᒃ ᐃᓚᖏᑦ 

ᑭᖑᕙᖃᑦᑕᖅᑐᔅᓴᐅᕗᑦ 15-ᓄᑦ ᐅᓪᓗᓄ 

ᐋᖅᑭᒃᓯᒪᒎᒻᒪᑕ. ᐄ, ᐃᓱᒫᓘᑎᖃᖅᐸᑦ ᑖᓐᓇ ᒥᔅ 

ᐊᕐᓇᒃᑲᖅ ᐊᑭᓕᔅᓴᖃᕐᕕᐅᔪᒥᒃ 

ᐊᑭᓕᖅᑕᐅᓐᖏᓐᓂᖅᐸᑦ 

ᓇᓗᓇᐃᖅᓯᕕᐅᔪᒪᓂᐊᖅᑐᖓ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ 

ᐹᕐ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ 

ᐊᒻᒪᓗ ᖁᔭᓐᓇᒦᖅᑐᒍ ᑖᓐᓇ ᒥᓂᔅᑕᕆᔭᐅᔪᖅ. 

ᑖᓐᓇ ᑕᐃᒪᐃᓕᒻᒪᑦ ᒪᓕᓐᓂᐊᑕᕋ.  

 

ᒪᓕᒐᓕᐅᖅᑎᑐᐊᖑᔪᔅᓴᐅᓐᖏᑦᑐᖓ ᒪᑯᐊ 

ᓇᒻᒥᓂᖃᐅᑏᑦ ᐃᓛᓐᓂᒃᑯᑦ ᐊᑭᓕᖅᑕᐅᖃᑦᑕᖏᒻᒪᑕ 

ᐊᑯᓂᐊᓗᒃ ᒐᕙᒪᒃᑯᓐᓄᑦ. ᐄ, ᑕᒪᒃᑯᐊ 

ᐊᔾᔨᒌᓐᖏᑦᑐᐃᓐᓇᐅᒐᓗᐊᖅᑎᓪᓗᒋᑦ 

ᓂᕆᐅᓐᓂᖃᖅᑐᖓ ᑮᓇᐅᔭᓕᕆᔨᒃᑯᑦ 

ᐅᔾᔨᖅᓱᖅᑎᐊᓕᕋᓗᐊᕐᒪᖔᑦ ᐱᓕᕆᕝᕖᑦ ᑕᒪᒃᑯᐊ 

ᐊᑲᐅᓐᖏᓕᐅᕈᑎᖃᕐᓂᖅᓴᐅᒻᒪᖔᖏᑦ ᐊᓯᖏᓐᓂᒃ? 

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᖃᓄᖅ ᑖᒃᑯᐊ 

ᑮᓇᐅᔭᓕᕆᔨᒃᑯᑦ ᐱᓕᕆᕝᕕᖏᑦ ᑮᓇᐅᔭᑦ 

ᐊᐅᓚᑕᐅᓂᖏᓐᓄᑦ ᒪᓕᒐᖏᑦ ᑕᐃᒃᑯᐊ 

ᒪᓕᑦᑕᐅᑦᑎᐊᕋᓗᐊᕐᒪᖔᖏᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᓂᕐᒧᑦ 

ᒥᓂᔅᑕᐅᔪᖅ, ᒥᔅᑐ ᑮᑦ ᐲᑐᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐃᓱᒫᓘᑎᒋᔭᐅᔪᓂᒃ ᑕᒪᒃᑯᓂᖓ 

ᑐᓴᖃᑦᑕᕋᒪ ᐊᒻᒪᓗ 

ᖃᓄᖅᑑᕈᑎᒋᓇᓱᖃᑦᑕᖅᖢᑎᒃᑯᑦ. 

ᑭᓯᐊᓂ ᑖᓐᓇ ᑐᑭᓯᒋᐊᖅᓯᒪᓚᐅᕐᓗᒍ 

ᓇᓕᖅᑲᖏᓪᓘᓐᓃᑦ  

ᐊᓯᐊᓄᖔᖅ ᑐᕌᖅᑎᑕᐅᓐᖏᑦᑐᒧᓪᓘᓐᓃᑦ 

ᐊᐅᓪᓚᖅᑎᑕᐅᖔᖅᐸᑕ ᓇᓕᖅᑲᖃᑦᑎᐊᖏᑉᐸᑕ 

ᑲᒪᒋᔭᐅᒃᑲᓐᓂᕆᐊᓖᑦ.  

 

ᓲᕐᓗ $20,000-ᐸᑦ ᖃᐅᔨᒪᔭᕆᐊᖃᖅᑐᒍᑦ ᑭᓱᓄᑦ 

ᐱᔨᑦᑎᕈᑎᓄᑦ ᐊᑐᕐᓂᐊᕐᒪᖔᑦ ᑭᓱᓪᓗ 

ᑎᑭᓴᐃᓚᐅᕐᒪᖔᑦ ᐱᔨᑦᑎᕈᑏᓪᓘᓐᓃᑦ ᑕᒪᒃᑯᐊ 

ᓴᖅᑭᑕᐅᓚᐅᕐᒪᖔᑦ. ᑮᓇᐅᔭᓕᕆᔨᒃᑯᑦ ᐱᓕᕆᕝᕕᐊᑦ 

ᑭᓱᓂᒃ ᓇᓕᖅᑲᓂᒃ ᐊᑭᓖᒍᓐᓇᖅᑐᑦ ᑭᓯᐊᓂ 

ᒐᕙᒪᒃᑯᑦ ᐱᓕᕆᕝᕕᖏᑦ ᐊᑭᓕᕈᓐᓇᖅᑎᑎᑉᐸᑕ. 

 

ᑕᐃᒪ ᒐᕙᒪᒃᑯᑦ ᐱᓕᕆᕝᕕᖏᑦ ᐊᑭᓕᒃᓴᖅ 

ᓇᓕᖅᑲᖏᓐᓂᒃ ᐱᒍᑎᒃ ᓇᓗᓇᐃᖅᑕᐅᑦᑎᐊᕆᐊᓖᑦ 

ᑭᓱᒧᑦ ᐊᑐᕋᔭᕐᒪᖔᑦ ᓇᓗᓇᐃᖅᑕᐅᓗᑎᓪᓗ 

ᐊᑭᓕᕋᒃᓴᓐᖑᖅᑎᑕᐅᓗᑎᓪᓗ. ᐅᖃᖅᑏ, ᖁᔭᓐᓇᒥᒃ 

ᒪᒥᐊᓇᕐᓗ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ 

ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕᕆᔭᐅᔪᖅ 

ᑭᐅᒻᒪᑦ. ᐄ, ᑕᐃᓐᓇ ᓂᐅᕕᕐᕕᐅᔪᖅ ᑕᐃᓐᓇ 

ᑎᒃᑯᐊᒐᓴᑐᐊᒍᕙᓐᖏᒻᒪᑦ. 

 

ᐅᓪᓗᒥ ᑲᑎᒪᓂᖄᓂᒃᑯᑕ ᑖᓐᓇᖃᐃ ᒥᓂᔅᑕ 

ᓇᓗᓇᐃᖅᓯᔪᕐᓇᖅᐸᖅ ᓇᒻᒥᓂᖃᐅᑎᓖᑦ 

ᖃᓄᐃᓕᐅᕆᐊᖃᕐᒪᖔᑦ ᐊᑭᓕᑦᓴᖃᕐᕕᐅᑐᖃᓕᕈᑎᒃ 

ᒐᕙᒪᒃᑯᓐᓄᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᓂᕐᒧᑦ ᒥᓂᔅᑑᔪᖅ, 

ᒥᔅᑐ ᐲᑐᓴᓐ.  

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑕᐃᒃᑯᐊ ᓂᐅᕕᕐᕕᐅᔪᑦ 

ᖃᐅᔨᒋᐊᕈᓐᓇᖅᑐᑦ ᒪᓕᒐᓕᐅᖅᑎᖁᑎᒥᓂᒃ 

ᐱᓕᕆᕕᑦᑕ ᑐᖏᓕᓐᓄᓘᓐᓃᑦ. ᐃᓘᓐᓇᑎᑦ 

ᐅᖄᓚᐅᑎᓯᐅᑎᓃᖅᑰᖅᑐᑦ. ᖃᕆᓴᐅᔭᒃᑯᑦ 

ᑎᑎᕋᕐᕕᐅᔪᓐᓇᖅᑐᑦ ᐅᖄᓚᕕᐅᓗᑎᓪᓘᓐᓃᑦ. 

 

ᑭᓯᐊᓂ ᐅᔾᔨᖅᓱᑦᑎᐊᖁᔨᔪᖓ ᑕᐃᒃᑯᐊ 

ᐊᑭᓕᖅᑕᐅᖏᑦᑐᑦ ᐃᒻᒪᖃ ᐸᐃᑉᐹᑦ 

ᓇᓕᖅᑲᖏᓪᓘᓐᓃᑦ ᓈᒻᒪᖏᓐᓂᖏᑦ 

ᐱᔾᔪᑎᒋᓪᓗᒋᐅᔪᓐᓇᕐᒪᑦ. ᑕᐃᓐᓇ ᑲᑦᑐᓛᑦᑕᕕᓂᖅ 

ᓂᐅᕕᕈᓐᓇᐅᒥᓪᓘᓐᓃᑦ ᐊᑐᖅᑐᖅ ᑕᐃᒃᑯᐊ 

ᐅᖃᐅᑎᓇᔭᖅᑕᖏᑦ ᐊᑭᓕᖅᑕᐅᓚᐅᓐᖏᓐᓂᕐᒥᓂᒃ 

ᐊᒻᒪᓗ ᐱᓕᕆᕝᕕᐊ ᐱᓕᕆᕝᕕᖏᑦ ᑕᒪᒃᑯᐊ 

ᐋᖅᑭᒃᓱᐃᓯᒪᔪᒃᓴᐅᕗᑦ ᑕᐃᓐᓇ ᐊᑭᓕᒃᓴᖃᕐᕕᐅᔪᖅ 

ᑐᑭᓯᓇᓱᓕᖅᐸᑦ ᐊᑭᓕᖅᑕᐅᓚᐅᓐᖏᓂᕐᒥᓂᒃ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑐ ᑕᐃᕕᑦ 

ᔪᐊᓇᓯ. 

 

ᐊᐱᖅᑯᑦ 780 - 4(3): ᐃᓄᓐᓂᒃ 

ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑎᒃ 

(ᔪᐊᓇᓯ) 

ᔪᐊᓇᓯ: ᓇᑯᕐᒦᒃ, ᐅᖃᖅᑏ. ᐅᖃᖅᑏ, ᓯᕗᓕᖅᑎᒧᑦ 

ᐊᐱᖅᑯᑎᖃᕈᒪᔪᖓ.  

 

ᐱᓇᓱᐊᕈᓯᕆᓚᐅᖅᑕᑎᓐᓂ ᓯᕗᓕᖅᑎ 

ᑐᓴᖅᑎᑦᓯᓚᐅᕐᒪᑦ ᑖᒃᑯᐊᒎᖅ ᒐᕙᒪᒃᑯᑦ 

ᐱᔭᕇᖅᓯᒪᕙᓪᓕᐊᓕᕐᓂᕐᒥᓂᒃ ᐊᑕᖐᓯᒪᔪᒥᑦ 

ᐃᓄᐃᑦ ᐃᖅᑲᓇᐃᔭᕐᓂᕐᒧᑦ ᐸᕐᓇᐅᑎᓂ ᐃᒻᒪᖃ 

ᐅᓪᓗᒥ ᐅᖃᕈᓐᓇᖅᑳ ᓯᕗᓕᖅᑎᒧᑦ ᖃᖓ ᑖᒃᑯᐊ 

ᐸᕐᓇᐅᑏᑦ ᑭᒃᑯᓕᒫᓄᑦ 

ᐅᖃᓕᒫᖅᑕᐅᒍᓐᓇᕋᔭᕐᒪᖔᑕ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓄᓇᕗᒻᒧᑦ 

ᓯᕗᓕᖅᑎ, ᒥᔅᑐ ᐲᑕ ᑕᑉᑐᓇ. 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᒻᒪᒍ ᒪᓕᒐᓕᐅᖅᑎᐅᑉ. ᐅᖃᖅᑏ, 

ᓂᕈᐊᖅᑕᐅᓵᖅᖢᑕ 2013-14-ᒥ 

ᐱᔭᒃᓴᖅᑖᖅᑎᑕᐅᓚᐅᖅᓯᒪᔪᒍᑦ 

ᐅᓐᓄᖅᓯᒋᐊᒃᑲᓐᓂᖁᓪᓗᒋᑦ ᐃᓄᐃᑦ ᒐᕙᒃᒪᑯᓐᓂ 

ᐃᖅᑲᓇᐃᔭᖅᑐᑦ. ᑕᒪᓐᓇ 

ᐱᔭᕐᓂᖏᑦᑐᐊᓘᓚᐅᖅᓯᒪᔪᖅ 1999-ᒥ 

ᐱᒋᐊᓕᓵᖅᑲᐅᑎᓪᓗᑕ ᒥᑭᑦᑐᓪᓛᓗᓐᓂᒃ ᑲᓇᑕᐅᑉ 

ᒐᕙᒪᒃᑯᖏᓐᓂᒃ ᑮᓇᐅᔭᖅᑖᖅᑎᑕᐅᖃᑦᑕᓚᐅᕋᑦᑕ 

ᐃᒻᒪᖃ $10,000-ᓂᒃ ᐊᕐᕌᒍᑕᒫᑦ. ᐊᒻᒪᓗ ᓄᓇᕗᒻᒥ 

ᓄᓇᑖᕐᓂᕐᒧᑦ ᐊᖏᕈᑏᑦ ᒪᓕᒃᖢᒋᑦ 

ᐅᓄᖅᓯᒋᐊᖅᓯᒪᔪᑦ.  

 

ᒐᕙᒪᒃᑯᑦ ᐸᕐᓇᐅᑎᖏᑦ ᑖᓐᓇ 

ᐱᔭᕇᖅᑕᐅᑦᑎᐊᖅᓯᔪᖅ ᐊᒻᒪᓗ ᓂᕆᐅᑦᑐᖓ 

ᐅᓪᓗᒥ ᖃᐅᑉᐸᓪᓘᓐᓃᑦ ᐊᑎᓕᐅᕈᓐᓇᖅᓯᓂᐊᖅᑕᕋ. 

ᑖᓐᓇ ᑲᔪᓯᑎᑦᑕᕆᐊᖃᕋᑦᑎᒃᑯᑦ. ᓲᕐᓗᓕ ᑖᓐᓇ 

ᓯᕗᓪᓕᖅᐹᑦᑎᐊᖑᔪᖅ ᐊᒻᒪᓗ ᒐᕙᒪᒃᑯᑦ 

ᐱᓕᕆᕝᕕᓕᒫᖏᑦ ᑎᒥᓐᖑᖅᑎᑦᓯᒪᔭᖏᓐᓄᓪᓗ 

ᐊᑐᖅᑐᑦ. 15-ᓄᑦ ᑎᒥᓐᖑᖅᑎᑕᐅᓯᒪᔪᓄᑦ 

ᒐᕙᒪᒃᑯᓪᓗ ᐱᓕᕆᕝᕕᐊᓄᑦ. ᑖᓐᓇ ᐸᕐᓇᐅᑦ 

ᐱᓕᕆᕝᕕᓐᓄᑦ ᑐᓂᐅᖅᑲᖅᑕᐅᓂᐊᖅᑐᑦ.  

 

ᐊᒻᒪᓗ ᑕᐃᒫᑐᐃᓐᓇᖅ ᐱᐅᓯᕆᓚᐅᖅᓯᒪᔭᑦᑎᓐᓄᑦ 

ᑖᓐᓇ ᓯᕗᓪᓕᐅᓪᓗᓂ ᐊᒻᒪᓗ ᓄᐊᓯᒪᔭᕗᑦ ᑕᒪᒃᑯᐊ 

ᐊᑐᖅᖢᑎᒃᑯᑦ ᐊᑐᓚᐅᖅᑕᕗᑦ 2015−ᒥᓂᑦ ᐊᒻᒪᓗ 

ᐱᐅᓯᕆᔭᐅᖃᑦᑕᖅᓯᒪᔪᕕᓃᑦ, ᓄᐊᑕᕕᓃᑦ ᓈᓴᐅᑏᑦ 

ᑕᒪᒃᑯᐊᕈᓘᔭᐃᑦ ᐊᑐᖅᖢᒋᑦ ᐋᖅᑭᔅᓱᓚᐅᖅᑕᕗᑦ 

ᑖᓐᓇ ᐊᒻᒪᓗ ᐅᐱᒋᓪᓗᒍ. ᐃᓄᓐᓂᒃ 

ᐃᖅᑲᓇᐃᔭᖅᑎᓂᒃ ᐅᓄᖅᓯᒋᐊᖅᑎᑦᑎᔪᓐᓇᖏᑦᑐᒍᑦ 

ᑕᐃᒪᑦᑐᑕᖃᓐᖏᑦᑎᓪᓗᒍ.  

ᓯᕗᓪᓕᖅᐹᑦᑎᐊᖑᒻᒪᓄᓇ ᓂᕆᐅᑦᑐᖓ 

ᐱᓇᓱᐊᕈᓯᐅᓂᐊᖅᑐᒥᖅᑲᐃ 

ᑕᖅᑲᐅᖓᖅᑕᐅᔪᓐᓇᖅᓯᓂᐊᖅᑐᖅ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐸᖓ ᐃᓚᒋᐊᕈᑦ, ᒥᔅᑐ 

ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒍᑦ) ᐊᒻᒪᓗ 

ᐅᖃᖅᑏ, ᑕᒫᓂ ᑲᑎᒪᕐᔪᐊᖅᑎᓪᓗᑕ 

ᐅᖃᐅᓯᕆᖃᑦᑕᖅᓯᒪᔭᕋ 

ᓇᓗᓇᐃᔭᖅᑕᐅᑦᑎᐊᖁᓪᓗᒋᑦ ᒐᕙᒪᒃᑯᑦ ᐃᓗᐊᓂ 

ᐃᖅᑲᓇᐃᔮᒃᓴᐃᑦ ᐃᓐᓄᑦᑕᐅᔪᓐᓇᖅᑐᑦ ᓄᓇᕗᒻᒥᐅᑦ 

ᐃᓄᖏᓐᓄᑦ 85 ᐳᓴᓐᑎᒧᑦ ᑎᑭᑉᐸᓪᓕᐊᓂᐊᕋᑦᑕ.  

 

ᐆᑦᑑᑎᒋᓗᒍ, ᒐᕙᒪᒃᑯᑦ ᒫᓐᓇᕈᓘᓚᐅᖅᑐᖅ ᐊᕐᕌᒍᑦ 

ᐱᖓᓱᐃᖅᖢᒍ ᐃᖅᑲᓇᐃᔭᖅᑐᓕᕆᓂᕐᒧᑦ 

ᐅᓂᒃᑳᖏᑦ ᐅᖃᖅᓯᒪᓚᐅᖅᓯᒪᔪᑦ 

348−ᖏᓐᓇᑯᓗᐃᒡᒎᖅ ᐃᖅᑲᓇᐃᔭᖅᑎᓕᒫᑦ 

1,738−ᖑᑎᓪᓗᒋᑦ ᐃᓐᓄᑦᑕᐅᓯᒪᔪᒡᒎᖅ 

ᓄᓇᕗᒻᒥᐅᑦ ᐃᓄᖏᓐᓄᑦ. 85 ᐳᓴᓐᑎᒧᑦ ᑖᓐᓇ 

ᑎᑭᐅᑎᓂᐊᖅᐸᑦ ᑕᒫᓂ 1,130−ᓂᒃ ᐃᓄᓐᓂᒃ 

ᓄᓇᕗᒻᒥᐅᑕᓂᒃ 

ᐃᖅᑲᓇᐃᔭᖅᑎᑖᕆᐊᖃᕐᓂᐊᖅᑐᒍᑦ ᑖᓐᓇ 85 

ᐳᓴᓐᑎᒧᑦ ᑎᑭᑦᑐᓐᓇᕐᓂᐊᕐᒪᑦ. ᓲᕐᓗᓕ ᐅᓄᕐᓂᖏᑦ 

ᑲᖏᖅᑐᒑᐱᐅᑉ ᐃᓄᓕᒫᖏᓐᓄᑦ ᓲᕐᓗ ᓇᓕᒧᖃᕐᒪᑦ.  

 

ᓯᕗᓕᖅᑎᖃᐃ ᓇᓗᓇᐃᖅᓯᔪᓐᓇᖅᐳᖅ ᑖᓐᓇ 

ᐃᓄᓐᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑏᑦ 

ᑕᒪᒃᑯᓂᖓ ᖃᐅᔨᓵᕕᓂᕐᓂᑦ 

ᐃᓗᓕᖃᐅᕐᓂᐊᕐᒪᖔᖅ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓄᓇᕗᒻᒧᑦ ᓯᕗᓕᖅᑎ, ᒥᔅᑐ 

ᐲᑕ ᑕᑉᑐᓇ.  

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, 1993−ᒥᓂᑦ ᐊᒻᒪᓗ 

ᐊᑎᓕᐅᖅᑕᐅᓯᒪᓕᖅᑎᓪᓗᒍ ᓄᓇᕗᑖᕐᓂᕐᒧᑦ 

ᐊᖏᕈᑦ ᓈᓴᐅᑎᓕᒃ 23 ᑕᐃᒪᓐᖓᓂᑦ 1999−ᒥᓂᑦ 

ᐊᑐᖅᑕᕗᑦ ᐅᓄᖅᓯᕙᓪᓕᐊᑎᓐᓇᓱᒃᖢᑎᒃᑯ ᐃᓄᐃᑦ 

ᐃᖅᑲᓇᐃᔭᖅᑐᑦ ᓄᓇᕗᑦ ᒐᕙᒪᒃᑯᖏᓐᓄᑦ.  

ᐃᓕᓐᓂᐊᕈᑎᒃᓴᓂᒃ ᐊᒥᓱᐊᓗᓐᓂᒃ ᐃᑲᔫᑎᒃᓴᓂᓪᓗ 

ᓴᖅᑭᑦᑎᓯᒪᔪᒍᑦ ᐅᓄᖅᓯᒃᑲᓐᓂᕈᓐᓇᕐᓂᐊᕐᒪᑕ ᒪᑯᐊ 

ᖁᕝᕙᓯᓐᓂᖅᓴᓂᒃ ᐃᖅᑲᓇᐃᔮᓖᑦ ᐃᓄᐃᑦ ᒐᕙᒪᒃᑯᑦ 

ᐃᓗᐊᓂ. ᒐᕙᒪᑐᖃᒃᑯᑦᑕᐅᖅ 

ᐊᒥᓱᕈᕆᐊᖁᔭᐅᓯᒪᒻᒥᔪᐃᑦ ᑖᒃᑯᓂᖓ ᓈᓴᐅᑎᓂᑦ. 

ᐃᓕᓐᓂᐊᕈᑎᒃᓴᖃᐅᖅᑐᒍᑦ 

ᐅᓄᖅᓯᕙᓪᓕᐊᒃᑲᓂᖅᑐᑎᓪᓗ, 

ᐃᓚᕙᓪᓕᐊᖏᓐᓇᖅᖢᑎᓪᓗ ᐊᖓᔪᖅᑲᐅᑏᑦ 

ᖃᐅᔨᒪᔭᑕᕆᔭᐅᔪᓪᓗ ᐃᖅᑲᓇᐃᔮᖏᑦ ᒐᕙᒪᒃᑯᓐᓂ. 

ᑕᕝᕗᖓ 85 ᐳᓴᓐᑎᒧᑦ ᑎᑭᐅᑎᔪᓐᓇᕐᓂᐊᕋᑦ.  

ᑭᓯᐊᓂ ᓄᓇᕗᒻᒥᑦᑕᐅᖅ ᐱᕙᓪᓕᐊᔪᑦ 

ᑕᒪᒃᑯᐊᖑᒥᒻᒪᑕ ᑮᓇᐅᔭᓕᐅᕋᓱᐊᕐᓂᕐᒨᖓᔪᑦ, 

ᐃᖅᑲᓇᐃᔮᓪᓗ ᓴᖅᑭᖅᐸᓪᓕᐊᒥᒻᒪᑕ ᒐᕙᒪᐅᑉ 

ᓯᓚᑖᓂᑦ.  

 

ᑕᐃᒪᐃᑦᑑᓂᖓᓄᑦ ᐊᒻᒪᓗ ᐃᓕᓐᓂᐊᕈᑏᑦ 

ᑕᒪᒃᑯᐊᖑᒐᓗᐊᖅᑎᓪᓗᒋᑦ ᓯᓚᑦᑐᖅᓴᕐᕕᑦᑎᒍᑦ 

ᐊᒻᒪᓗ ᒐᕙᒪᓕᕆᔨᒃᑯᑎᒍᑦ ᐃᑲᔪᖅᑕᐅᓗᑕ ᓄᓇᕗᑦ 

ᑐᓐᖓᕕᒃᑯᓐᓄᑦ ᖃᐅᔨᒪᔨᑕᕆᔭᐅᔪᓪᓗ 

ᑲᑎᒪᔨᕋᓛᖏᑎᒍᑦ 2015−ᒥ ᐊᖏᕈᑏᓂᒃᑯᐊ 

ᐃᓚᔭᐅᓚᐅᖅᓯᒪᒻᒪᑕ, ᑕᐃᒪ 

ᐱᕚᓪᓕᐅᑎᔅᓴᓐᖑᕈᓐᓇᖅᑐᖅ ᐊᕗᖓᐅᔨᓯᒪᔪᒃᑯᑦ 

ᐃᓕᓐᓂᐊᖅᑎᑦᑎᓗᑎᒃ 

ᐱᑐᐃᓐᓇᐅᓐᖏᑦᑐᓕᕆᔨᐅᓂᐊᖅᑐᓂᒃ ᐃᓄᓐᓂᒃ 

ᓄᓇᕗᒻᒥ ᐊᒻᒪᓗ ᐊᓯᖏᓐᓂᑦ, ᐃᓄᓐᓂᒃ 

ᐃᖅᑲᓇᐃᔭᖁᔨᒐᑦᑕ ᓄᓇᕗᒻᒥᑦ ᐊᖏᕐᕋᖏᑕ 

ᖃᓂᒋᔭᖏᓐᓃᑦᑐᓂᒃ.  

 

ᑕᒪᔾᔭᐅᕗᑦ ᐱᕚᓪᓕᐅᑎᒋᒃᑲᓐᓂᕈᓐᓇᖅᑕᕗᑦ. ᒥᔅᑕ 

ᖁᐊᓴᓗ ᒪᑭᒋᐊᖅᑐᑦ ᑲᑎᒪᔨᖏᓐᓄᑦ 

ᐃᒃᓯᕚᖃᑕᐅᒐᑦᑕ ᓄᓇᕗᑦ ᑐᓐᖓᕕᒃᑯᓐᓄᑦ 

ᐊᐅᓚᑕᐅᔪᒥᒃ, ᑮᓇᐅᔭᑦ ᑕᐃᒃᑯᐊ ᐊᑐᕈᒪᔭᕗᑦ 

ᐃᓕᓐᓂᐊᕈᑎᒃᓴᓄᑦ. ᐃᓄᐃᑦ 

ᐃᖅᑲᓇᐃᔭᖅᑎᖏᓐᓄᑦ ᐸᕐᓇᐅᑏᑦ. ᐄ, ᑖᓐᓇ 

ᑐᑭᒧᐊᕈᑦ ᒫᓐᓇᕈᓘᓛᖅᑐᖅ ᓴᖅᑭᓛᖅᑐᓂ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᔪᐊᓇᓯ. 

 



ᐱᖓᑦᓯᖅ, ᔫᓂ 7, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  4489 

 

 

 

ᔪᐊᓇᓯ: ᓇᑯᕐᒦᒃ, ᐅᖃᖅᑏ. ᐊᒻᒪᑦᑕᐅᖅ 

ᓯᕗᓕᖅᑎᐅᑉ ᐅᖃᐅᓯᕆᓚᐅᖅᑕᖏᓐᓂᑦ ᒐᕙᒪᒃᑯᑦ 

ᐊᑕᖐᓯᒪᔪᒥ ᐃᓄᐃᑦ ᐃᖅᑲᓇᐃᔭᕐᓂᕐᒧᑦ 

ᐸᕐᓇᐅᑎᖏᓐᓂᑦ ᐅᖃᖅᓯᒪᔪᖃᓚᐅᕐᒥᒻᒪᑦ ᖃᓄᖅ 

ᑖᒃᑯᐊ ᒪᑭᒋᐊᖅᑕ ᐃᓄᐃᑦ ᐱᓕᒻᒪᒃᓴᓂᕐᒧᑦ 

ᑯᐊᐳᕋᐃᓴᒃᑯᑦ ᐃᓚᒋᔭᐅᔾᔪᑎᖃᕐᒪᖔᑦ ᐊᒻᒪ 

ᐅᖃᖃᑖᕐᒪᑦ ᑕᐃᑲᓂ ᐃᑦᓯᕚᖃᑕᐅᒻᒪᑦ ᑖᓐᓇᓗ 

ᓯᕗᓕᖅᑎ ᐊᒻᒪᓗ ᐃᓕᓐᓂᐊᖅᑐᓕᕆᔨᒃᑯᑦ 

ᒥᓂᔅᑕᖓᑦ ᑲᑎᒪᔨᐅᖃᑕᐅᓪᓗᑎᒃ 

ᒪᑭᒋᐊᖅᑎᒃᑯᓐᓄᑦ. 

 

ᐃᒻᒪᖄ, ᓯᕗᓕᖅᑎ ᑐᑭᓯᑎᑦᑎᒋᐊᕈᓐᓇᖅᑳ ᖃᓄᖅ 

ᑖᒃᑯᐊ ᒪᑭᒋᐊᖅᑕ ᐃᓄᐃᑦ ᐱᓕᒻᒪᖅᓴᓂᕐᒧᑦ 

ᑯᐊᐳᕇᓴᐅᔪᖅ, ᖃᓄᖅ ᐱᔭᔅᓴᖃᖅᑎᑕᐅᓲᖑᒻᒪᑦᑕ 

ᐋᖅᑭᑦᓱᐃᕙᓪᓕᐊᖃᑦᑕᖅᑎᓪᓗᒋᑦ ᐊᒻᒪᓗ 

ᐃᑲᔪᖅᓱᐃᓂᕐᒥᒃ ᑖᒃᑯᓇᓐᖓᑦ ᒐᕙᒃᑯᑦ 

ᐊᑕᖐᓯᒪᔪᒥᒃ ᐃᓄᐃᑦ ᐃᖅᑲᓇᐃᔭᓂᕐᒧᑦ 

ᐸᕐᓇᐅᑎᖏᓐᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᕗᒻᒧᑦ ᓯᕗᓕᖅᑎᒻᒪᕆᒃ, 

ᒥᔅᑐ ᑕᑉᑐᓇ. 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐊᒻᒪ ᓱᓕ ᖁᔭᓐᓇᒦᖅᐸᕋ ᒪᓕᒐᓕᐅᖅᑎ 

ᐊᐱᖅᑯᑎᖓᓄᑦ. ᐅᖃᖅᑏ, 2015−ᖑᑎᓪᓗᒍ 

ᐊᖏᖃᑎᒌᒍᑦ ᐃᖅᑲᖅᑐᐃᔨᑎᒍᑦ 

ᐊᑎᓕᐅᖅᑕᐅᑎᓪᓗᒍ ᒐᕙᒪᑐᖃᒃᑯᓐᓄᑦ, ᓄᓇᕗᑦ 

ᑐᓐᖓᕕᒃᑯᓐᓄᑦ ᐊᒻᒪᓗ ᓄᓇᕗᑦ ᒐᕙᒪᒃᑯᖓᓐᓄᑦ, 

ᐱᔭᕆᐊᓕᑦᑕᖃᕐᒪᑦ ᒪᓕᒋᐊᖃᖅᑐᖃᖅᑐᓂᓗ 

ᐊᖏᖃᑎᒌᒍᑎᐅᑉ ᐃᓗᐊᓂ ᐋᖅᑭᔅᓱᐃᓂᕐᒧᑦ 

ᐱᓕᒻᒪᖅᓴᐃᓂᕐᒧᑦ ᑎᒥᐅᔪᓂᒃ ᓲᕐᓗ ᒪᑭᒋᐊᖅᑕᒃᑯᑦ 

ᐊᒻᒪᓗ ᒐᕙᒪᒃᑯᓐᓃᖔᖅᑐᐃᑦ ᑲᑎᒪᔨᐅᖃᑕᐅᓗᑎᒃ. 

 

ᐅᖃᖅᑏ, ᐱᓕᕆᕙᑦᑐᒍᑦ ᑲᑐᔾᔨᖃᑎᒋᓗᒋᑦ ᓄᓇᕗᑦ 

ᑐᓐᖓᕕᒃᑯᑦ ᐊᖏᓛᖑᑎᒋᐊᕋᓱᓪᓗᒍ 

ᐱᓕᒻᒪᖅᓴᕈᑕᐅᔪᓐᓇᖅᑐᑦ 

ᐱᓕᖅᑭᑦᑖᖅᑕᐃᓕᒪᒐᓱᐊᖅᓯᓐᓈᑦ 

ᐱᓕᒻᒪᖅᓴᕈᑕᐅᔪᓂᒃ, ᒐᕙᒪᒃᑯᓐᓄᑦ ᐅᕝᕙᓘᓐᓃᑦ 

ᑐᓐᖓᕕᒃᑯᓐᓄᑦ ᐃᓄᓐᓂᒃ ᐱᓕᒻᒪᖅᓴᐃᓂᕐᒧᑦ 

ᑎᒥᖁᑎᖓᓄᑦ. ᑕᒪᓐᓇ ᐅᔾᔨᕆᑦᑎᐊᖅᑕᕗᑦ. 

 

ᐊᖓᔪᖅᑳᒍᓐᖏᒃᑲᓗᐊᖅᑐᖓ ᒪᑭᒋᐊᖅᑕᒃᑯᓐᓄᑦ, 

ᑭᓯᐊᓂᓕ ᐱᓕᕆᖃᑎᒋᑦᑎᐊᖅᐸᑦᑕᕗᑦ 

ᑐᓐᖓᕕᒃᑯᓐᓂ ᑖᒃᑯᐊ ᑲᑎᒪᔨᖏᑦ ᐊᖅᑯᑎᒋᓪᓗᒋᑦ 

ᐊᑭᓕᐅᑕᐅᔪᐃᑦ ᑖᕗᓐᖓᓕᒫᑦᑎᐊᕋᓗᐊᕐᒪᖔᑕ  

ᐃᓄᐃᑦ ᐱᓕᒻᒪᓴᖅᑕᐅᒍᓐᓇᖁᓪᓗᒋᑦ 

ᐃᖅᑲᓇᐃᔭᕐᓂᕐᒧᑦ ᓯᕗᓂᑦᑎᓐᓄᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᓇᑦᑎᓕᒻᒧᑦ, ᒥᔅᑐ ᐃᒥᓕᐊᓄ 

ᕿᓐᖑᖅ. 

 

ᐊᐱᖅᑯᑦ 781 - 4(3): ᖁᓪᓕᒃ 

ᐆᒻᒪᖅᑯᑎᓕᕆᔨᒃᑯᑦ ᐱᓕᕆᓂᖏᑦ ᑕᓗᕐᔪᐊᒥ 

(ᕿᓐᖑᖅ) 

ᕿᓐᖑᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

(ᑐᓵᔨᑎᒎᕈᓐᓃᖅᑐᖅ) ᐅᓪᓗᒃᑰᖅᐸᒃᑲ 

ᑰᒑᕐᕈᒻᒥᐅᑕᐅᖃᑎᒃᑲ ᑕᓗᕐᔪᐊᕐᒥᐅᑕᑦ 

ᒪᓕᒐᓕᐅᖅᑎᖃᑎᒋᔭᒃᑲᓗ. 

 

(ᑐᓵᔨᑎᒍᑦ) ᐊᐱᖅᑯᑎᖃᖅᑐᖓ ᒥᓂᔅᑕᒧᑦ ᖁᓪᓕᒃ 

ᐆᒻᒪᖅᑯᑎᓕᕆᔨᒃᑯᓐᓄᑦ. 

 

ᓄᕕᐱᕆᐅᑎᓪᓗᒍ ᐊᕐᕌᓂᐅᒪᐅᖅᑐᖅ, ᑕᓗᕐᔪᐊᒥ 

ᓄᑖᖅ ᐃᑲᒪᓕᐅᕐᕕᖃᕐᕕᒃ ᐱᔭᕇᖅᑕᐅᓚᐅᖅᓯᒪᒻᒪᑦ. 

 

ᒥᓂᔅᑕ ᖃᐅᔨᒪᔪᔅᓴᐅᕗᖅ, ᑕᓗᕐᔪᐊᑉ ᒪᐃᔭᖓᑦ 

ᑎᑎᕋᓚᐅᕐᒪᑦ ᒥᓂᔅᑕᒧᑦ ᐄᐳᕈ ᐊᕐᕌᒍᑦᑎᓐᓂ. 

ᑕᕙᓐᓂ ᑎᑎᕋᓚᐅᖅᐳᖅ ᑐᓴᖅᑎᑕᐅᔪᒪᓪᓗᓂ 

ᖃᓄᐃᓕᖓᓕᕐᒪᖔᖅ ᐊᑐᕈᓐᓃᖅᑎᑕᐅᓂᔅᓴᖓ 

ᑕᐃᓐᓇ ᐃᑯᒪᓕᐅᕐᕕᖃᕐᕕᒥᓂᖅ. 

 

ᒥᓂᔅᑕ ᑐᓴᖅᑎᑦᑐᓐᓇᖅᐹᖓ ᐅᓪᓗᒥ 

ᖃᓄᐃᓕᖓᓕᕐᓂᖓᓂᒃ ᐊᑐᕈᓐᓃᖅᑕᐅᓂᔅᓴᖓᓂᒃ 

ᑕᓗᕐᔪᐊᕐᒥ ᐃᑯᒪᓕᐅᕐᕕᖃᕐᕕᒥᐅᑉ ᒥᔅᓵᓄᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᐅᔪᖅ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ, ᒥᔅᑕ ᔮᓂ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ. 

ᑖᓐᓇ ᖃᐅᔨᒋᐊᕆᐊᖃᕐᓂᐊᖅᑕᕋ ᒫᓐᓇᐅᔪᖅ 

ᖃᓄᐃᓕᖓᒻᒪᖔᖅ ᖃᐅᔨᒪᓐᖏᓇᒃᑯ. ᖁᔭᓐᓇᒦᒃ, 

ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᖃᐅᒃᑲᖅᑕᐅᒍᑎᒋᕙᐅᒃ ᑕᒪᑐᒥᖓ. ᑲᔪᓯᓗᑕ 

ᐊᓯᐊᓄᑦ. (ᑐᓵᔨᑎᒎᕈᓐᓃᖅᑐᖅ) ᐅᖃᐅᓯᒃᑯᑦ 

ᐊᐱᖅᑯᑏᑦ. ᒪᓕᒐᓕᐅᖅᑎ ᑲᖏᖅᖠᓂᐅᑉ ᓂᒋᐊᓄᑦ, 

ᒥᔅᑐ ᐋᓕᒃᓵᓐᑐ ᓴᒻᒧᖅᑐᖅ. 

 

ᐊᐱᖅᑯᑦ 782 - 4(3): ᐱᕐᔪᐊᕆᔭᐅᔪᑦ 

ᐋᓐᓂᐊᕕᓕᐊᕈᔾᔨᖃᑦᑕᓂᕐᒥ (ᓴᒻᒧᖅᑐᖅ, ᐋ) 

 

ᐋᓕᒃᓵᓐᑐ ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᓪᓗᒃᑯᑦ ᑲᖏᖅᖠᓂᕐᒥᐅᑕᐅᖃᑎᒃᑲ.  

 

(ᑐᓵᔨᑎᒍᑦ) ᐅᖃᖅᑏ, ᑐᕌᖅᑎᓂᐊᖅᐸᕋ ᐊᐱᖅᑯᑎᒐ 

ᒥᓂᔅᑕᒧᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ. 

 

ᐅᖃᖅᑏ, ᐅᑭᐅᒃᑯᑦ ᑲᑎᒪᓂᖃᖅᑎᓪᓗᑕ 

ᒪᓕᒐᓕᐅᖅᑎᐅᖃᑎᒐ ᖃᒪᓂᑦᑐᐊᕐᒥ 

ᐅᖃᐅᓯᖃᓚᐅᕐᒪᑦ ᐃᓐᓇᐃᑦ ᐊᔪᖅᓯᐅᖅᑲᑲᑦᑕᖅᑐᓂᒃ 

ᑲᖏᖅᖠᓂᐅᑉ ᖃᖓᑕᓲᖃᕐᕕᖓᓂ. ᒥᓂᔅᑕ 

ᓇᓗᓇᐃᖅᓯᓚᐅᕐᒪᑦ ᐱᓕᕆᕕᖓᑕᒎᖅ ᑕᑯᓇᒻᒪᒍ 

ᐊᒻᒪᓗ ᒪᓐᓇ ᓂᕈᐅᕆᔭᐅᔪᓐᓇᕐᓂᖓ ᑭᓱᑦ 

ᐊᑐᐃᓐᓇᐅᒻᒪᖔᑕ ᑲᖏᖅᖠᓂᕐᒥ. 

 

ᒥᓂᔅᑕ ᐅᖃᕆᐊᒃᑲᓐᓂᕈᓐᓇᖅᐹ ᓇᓕᐊᑦ 

ᑕᖅᑲᐃᖅᓯᕐᕕᐅᔪᓐᓇᖅᑐᓂ ᐋᓐᓂᐊᕕᐊᖅᓯᒪᔪᓄᑦ 

ᑲᖏᖅᖠᓂᕐᒥ ᐅᓪᓗᒥᒧᑦ ᐃᓱᒪᖅᓴᖅᓯᐅᕈᑕᐅᓯᒪᔪᖅ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐋᓐᓂᐊᖃᑦᑕᐃᓕᒪᑎᑦᑎᓂᕐᒧᑦ 

ᒥᓂᔅᑑᔪᖅ, ᒥᔅᑐ ᔪᐊᔾ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ: ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ ᑐᔪᕐᒥᕕᓐᓂᒃ ᑲᖏᖅᖠᓂᕐᒥ 

ᐅᖃᐅᓯᖃᕐᓗᑕ ᐊᒻᒪᓗ ᐃᖃᓗᒃᑑᑦᑎᐊᕐᒥ ᒫᓐᓇ 

ᕿᒥᕐᕈᐊᖅᑕᐅᔪᖅ ᖃᐅᔨᓴᖅᑕᐅᓪᓗᓂ ᑲᓇᑕᒥ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐅᖃᖃᑎᒋᓪᓗᒋᑦ 

ᐃᑲᔪᖃᑦᑕᕐᒪᑕ ᐋᖅᑭᑦᓱᐃᑎᓪᓗᑕ ᑕᐃᒪᐃᑦᑐᓂᒃ 

ᐃᓪᓗᕐᔪᐊᓂ.  

 

ᑕᐃᒪ ᐅᖃᓚᐅᕋᓗᐊᖅᑎᓪᓗᖓ, ᐊᓯᖏᓐᓂᒃ 

ᓇᓖᕌᕋᑦᓴᖅᑕᖃᕐᒥᔪᖅ ᑕᑯᔪᒪᓐᖏᑦᑎᐊᕋᒪ 

ᑭᓇᑐᐃᓐᓇᕐᒥᒃ ᐃᓐᓇᕐᓂᒃ ᐱᓗᐊᖅᑐᒥᒃ 

ᖃᖓᑕᓲᒃᑯᕕᒻᒦᑦᑕᕆᐊᓕᓐᓂᒃ ᐃᑲᕐᕋᒐᓵᓗᓐᓂᒃ 

ᐅᕝᕙᓘᓐᓃᑦ ᐃᒪᓐᓇ ᐊᑦᑕᕐᓇᓐᖏᑦᑐᒥᒃ 

ᐅᐸᒐᒃᓴᖃᓐᖏᑦᑐᓂ. ᑕᐃᒪ ᐅᓪᓗᒃᑯᑦ 

ᐃᓪᓗᕈᓯᖃᑲᐃᓐᓇᕈᓐᓇᖅᑐᑦ ᐋᖅᑭᑦᓯᒪᔪᖅ 

ᑐᔪᕐᒥᕕᓐᓂ. ᑕᐃᒃᑯᐊ ᐅᓐᓂᕐᓗᒃᓴᕐᕖᑦ 

ᐃᓅᓕᓴᖅᑕᐅᔪᓄᑦ ᐃᖏᕐᕋᔪᓕᕆᔨᕗᓪᓘᓐᓃᑦ 

ᐃᓪᓗᕈᓯᖅᑖᑦᑎᑦᑎᔪᓐᓇᖅᑐᑦ ᑐᔪᕐᒥᕕᒻᒥᑦ 

ᑭᖑᕙᕆᐊᖅᑕᐅᑉᐸᑕ ᖃᖓᑕᓲᖏᑦ ᐅᕝᕙᓘᓐᓃᑦ 

ᐊᑯᓂ ᑕᐃᑲᓃᑦᑕᕆᐊᖃᖅᐸᑕ. ᒫᓐᓇᐅᔪᖅ 

ᐋᖅᑭᑦᓯᒪᔪᖃᖅᐸᒌᖅᑐᖅ ᐃᒪᓐᓇ 

ᐃᓂᖃᕈᓐᓇᖁᓪᓗᒋᑦ ᐋᓐᓂᐊᕕᓕᐊᖅᓯᒪᔪᓕᒫᑦ 

ᖃᖓᑕᓲᒥᒃ ᑭᖑᕙᕆᐊᖅᑐᖃᕐᓂᖅᐸᑦ.  

 

ᑭᓯᐊᓂᓕ ᐋᔩᖃᑎᖃᕐᓃᑦ ᑲᓇᑕᒥ 

ᐋᓐᓂᐊᖃᕐᓇᓐᖏᑦᑐᓕᕆᔨ ᒫᓐᓇ ᑲᔪᓰᓂᐊᖅᑐᖅ 

ᐅᖃᖅᑏ, ᒫᓐᓇ ᐅᖃᐅᓯᖃᓪᓚᑦᑖᕈᓐᓇᖏᑦᑐᖓ 

ᖃᓄᐃᓕᖓᒻᒪᖔᖅ. ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᐋᓕᒃᓵᓐᑐ ᓴᒻᒧᖅᑐᖅ.  

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒥᓂᔅᑐ ᑭᐅᐱᓪᓚᑦᑕᕋᓗᐊᖓ 

ᐊᐱᖅᑯᑎᒃᑲᓐᓂᕆᒍᒪᕋᑖᖅᑕᕋ.  

 

ᐅᖃᖅᑏ, ᑭᐅᔾᔪᑎᒋᓚᐅᖅᑕᖏᓐᓂ ᑕᒪᑐᒪ ᒥᒃᓵᓄᑦ 

ᒥᓂᔅᑐ ᐋᓐᓂᐊᖃᕐᓇᓐᖏᑦᑐᓕᕆᓕᓂᕐᒧᑦ 

ᓇᓗᓇᐃᖅᓯᓚᐅᕐᒪᑦ ᑭᖑᕙᕆᐊᖅᓯᒪᔪᖃᖅᐸᑦ 

ᑕᐃᑲᓃᑦᑐᑐᖃᐅᔭᕆᐊᖃᕐᓕᕐᓗᑎᓪᓗ ᐋᓐᓂᐊᕕᓕᐊ 

ᑲᖏᖅᖠᓂᕐᒥ ᑐᔪᕐᒥᕕᒻᒥᒃ ᐊᖏᖃᑎᖃᖅᓯᒪᔪᑦ 

ᐃᓄᐃᑦ ᓄᓇᓕᓐᓂᑦᓯᐅᔭᑲᐃᓐᓇᕐᓂᐊᖅᑐᑦ 

ᐊᑦᑕᕐᓇᓐᖏᑦᑐᒥ ᓴᓗᔪᒥᓗ ᑕᖃᐃᖅᓯᕕᖃᕐᓂᐊᕐᒪᑕ.  

 

ᒥᓂᔅᑕ ᑐᑭᓯᓇᖅᓯᑎᑦᓯᐊᕈᓐᓇᖅᐹ ᖃᓄᖅ 

ᐱᓕᕆᕝᕕᖓ ᐋᖅᑭᑦᓯᖃᑦᑕᕐᒪᖔᑕ 

ᐃᓪᓗᕈᓯᖅᑖᕆᐊᖃᓕᕐᕋᐃᓗᑎᒃ ᐊᒻᒪᓗ  

ᐋᖅᑭᓱᒋᐊᓕᓐᓂᒃ ᐋᖅᑭᓱᐃᖃᑦᑕᕐᒪᑕᖔᖅ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. 

ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᒥᓂᔅᑑᔪᑦ, ᒥᔅᑐ 

ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐄ, ᑐᑭᓯᑦᑎᐊᖅᑕᕋ ᑖᑦᓱᒥᖓ ᓴᖅᑭᑦᑎᒻᒪᑦ 

ᐊᒻᒪᓗ ᐅᖃᕈᓐᓇᒃᑲᓐᓂᕋᒪ ᑕᐃᒪᓕᑭᐊᖅ 

ᑭᖑᕙᕆᐊᖅᐸᑦ ᐃᑲᕐᕌᒃ ᒪᕐᕉᒃ ᐅᖓᑖᓄᑦ ᑖᒃᑯᐊ 

ᐃᖏᕐᕋᔪᓕᕆᔨᒃᑯᑦ ᖃᖓᑦᑕᐅᑎᓕᕆᔨᒃᑯᑦ 

ᐃᓪᓗᕈᓯᕐᒥᒃ ᐋᖅᑭᓯᔪᓐᓇᖅᑐᑦ. ᑭᒃᑯᓕᒫᑦ 

ᑕᐃᒪᐃᑦᑐᓂᒃ ᐱᔪᒪᖃᑦᑕᖏᒻᒪᑕ. ᑕᐃᒪᓕ 

ᐃᓅᓕᓴᖅᑐᐅᔭᖅᑐᖅᓯᒪᔪᖃᖅᐸᑦ ᖃᖓᑕᓲᖓᓪᓗ 

ᐃᑲᕐᕌᒃ ᒪᕐᕉᒃ ᐅᖓᑖᓄᑦ ᑭᖑᕙᕆᐊᕐᓂᐊᕐᓗᓂ 

ᐋᓐᓂᐊᕕᓕᐊᖅᑐᓕᕆᔨᒃᑯᓐᓂᒃ 

ᖃᖓᑦᑕᐅᑎᓕᕆᔨᒃᑯᓐᓄᑦ ᐅᖄᓚᒍᓐᓇᖅᑐᑦ.  

 

ᑕᐃᒃᑯᐊᓗ ᐃᓚᖃᐅᕐᒪᑕ ᐱᖃᓐᓇᕆᔭᖃᐅᖅᑐᓪᓗ 

ᐃᓂᖃᑲᐃᓐᓇᕈᒪᒍᑎᒃ ᐃᓚᔮᒥᓂᒃ 

ᐱᖃᓐᓇᕆᔭᒥᓂᓪᓘᓐᓃᑦ ᑭᖑᕙᕆᐊᖅᑐᖃᖅᐸᑦ, 

ᑖᓐᓇ ᐋᓐᓂᐊᕕᓕᐊᖅᓯᒪᔫᑉ ᐃᓱᒪᖅᓲᑎᒋᒻᒪᐅᒃ 

ᑕᐃᒃᑯᐊ ᑲᒪᒋᐅᑲᐅᑎᒋᖃᑦᑕᖅᑐᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᐋᓕᒃᓵᓐᑐ ᓴᒻᒧᖅᑐᖅ.  

 

ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 

ᐅᖃᖅᑏ, ᑕᐃᒪ ᒥᓂᔅᑕ ᐊᖏᕋᔭᖅᑐᖅ ᐃᒪᓐᓇ 

ᑐᔪᕐᒥᕕᓪᓚᑦᑖᖃᕐᓂᖅ ᐱᔭᕐᓂᓂᖅᓴᒻᒪᕆᐅᓕᕋᔭᕐᒪᑦ 

ᐊᑦᑕᕐᓇᓐᖏᑦᑐᒥᒃ ᐊᑲᕐᕆᓇᖅᑐᒥᓪᓗ 

ᐃᓂᒃᓴᐅᔪᓐᓇᖅᑐᒥᒃ ᐃᒪᓐᓇ ᐊᔪᖅᓯᖅᐸᑕᓘᓐᓃᑦ 

ᓄᓇᓕᓐᓂ ᐅᕝᕙᓘᓐᓃᑦ ᑭᖑᕙᕆᐊ 

ᐊᓯᖏᓐᓄᓪᓘᓐᓃᑦ ᐃᓅᓕᓴᖅᑕᐅᔭᖅᑐᖅᓯᒪᖁᑎ.  

 

ᑖᓐᓇ ᑲᒻᐸᓂᐅᔪᖅ ᐱᑐᖅ ᐱᑦᑐᖅ ᐊᑐᖅᑐᒐᓖᑦ 

ᐱᔨᑦᑎᕋᖅᑏᓪᓗ ᑐᒃᓯᕋᐅᓯᐅᕇᖅᓯᒪᓕᖅᑐᑦ 

ᐃᒡᓗᔾᔪᐊᓕᐅᕈᒪᓪᓗᑎᒃ 

ᐊᑐᐃᓐᓇᕈᖅᑎᑦᑎᔪᒪᓪᓗᑎᒃ. ᒥᓂᔅᑕ ᐅᖃᕈᓐᓇᖅᐹ 

ᑖᓐᓇ ᑐᒃᓯᕋᐅᑦ ᓇᓖᕌᕋᑦᓴᐅᖃᑕᐅᒻᒪᖔᑦ 

ᐱᓕᕆᕝᕕᖓᓂ ᑕᒪᒃᑯᐊ ᑐᔪᕐᒥᕕᖃᕆᐊᖃᕐᓂᖅ 

ᑲᖏᖅᖠᓂᕐᒥ ᐃᓱᒪᒋᓪᓗᒍ ᑕᐃᒪᓐᓇᐅᖏᑉᐸᑦ 

ᖃᓄᐃᒻᒪᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᔅᑐ ᔪᐊᔾ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑕᐃᒪ ᑭᐅᖅᑲᐅᒐᒪ ᐅᐊᑦᑎᐊᖅ 

ᑲᓇᑕᒥ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᒃ 

ᐅᖃᖃᑎᖃᕆᐊᖃᕋᑦᑕ ᑮᓇᐅᔭᖃᖅᑎᑦᓯᖃᓯᐅᑎᒻᒪᑕ 

ᑐᔪᕐᒥᕕᓐᓂᒃ ᐊᑭᖏᓐᓂᓪᓗ ᐋᔩᖃᑎᖃᕐᓂᖅ ᑲᓇᑕᒥ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᑦ 

ᐃᓚᐅᔪᖃᕆᐊᖃᕋᔭᕐᒪᑦ.  

 

ᐱᓗᐊᖅᑐᒥ ᓴᖅᑭᑦᑎᖓᓂᑦ, ᖃᐅᔨᓚᐅᓐᖏᓐᓇᒃᑯ 

ᑖᓐᓇ ᐃᖅᑲᓇᐃᔭᖅᑎᑎᓐᓂᖃᐃ 

ᕿᒥᕐᕈᔭᐅᔫᒐᓗᐊᖅ, ᖃᐅᔨᒋᐊᕐᓂᐊᖅᐸᕋ 

ᐅᑎᕐᕕᒋᓂᐊᕐᓗᒍ ᒪᓕᒐᓕᐅᖅᑎ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑐ ᔫ ᐃᓄᒃ.  

 

ᐊᐱᖅᑯᑦ 783 - 4(3): ᓯᐊᒻᒪᖅᑎᕆᓂᐅᑉ 

ᖃᓄᐃᓕᖓᓂᖓ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒃᓴᖃᕈᒪᔪᖓ 

ᐅᓪᓗᒥ ᓯᕗᓕᖅᑏᑦ ᐊᒻᒪᓗ ᒐᕙᒪᓕᕆᓂᕐᒧᑦ 

ᓯᕗᓕᖅᑎᖓᓄᑦ, ᒥᓂᔅᑕᖓᓐᓄᑦ.  

 

ᐱᓇᓱᐊᕈᓯᐅᓚᐅᖅᑐᒥᒃ ᒥᓂᔅᑕ ᓴᖅᑭᑦᑎᓚᐅᕐᒪᑦ 

ᑭᐅᔾᔪᑎᒥᓂᒃ ᑖᒃᑯᓂᖓ ᐅᑯᓂᖓ ᑎᑎᖅᑲᑎᒍᑦ 

ᐊᐱᖅᓲᑎᒋᓚᐅᖅᓯᒪᔭᓐᓂᑦ ᐱᔾᔪᑎᖃᖅᖢᓂᒃ 

ᓯᐊᒻᒪᒃᓯᒪᓂᕐᒧᑦ ᐃᖅᑲᓇᐃᔮᓂᒃ ᓄᓇᓕᖕᓂ. ᑖᒃᑯᐊ 

ᑭᐅᔾᔪᑎᒋᓚᐅᖅᑕᖏᑦ ᓇᓗᓇᐃᖅᓯᓚᐅᕐᒪᑕ 

ᐃᒪᐃᓕᖓᓪᓗᑎᒃ, ᑖᓐᓇ ᐅᖃᐅᓯᕆᓂᐊᕋᒃᑯ  



ᐱᖓᑦᓯᖅ, ᔫᓂ 7, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  4492 

 

 

 

ᓈᓴᐅᑎᑦ ᑕᒻᒪᖅᓴᕈᒪᓐᖏᓐᓇᒃᑭᑦ. ᒥᑦᑎᒪᑕᓕᖕᒥᒎᖅ 

ᑕᐃᔅᓱᒪᓂ ᒫᑦᓯ 31, 2017-ᖑᑎᓪᓗᒍ, 14-

ᖑᓚᐅᕐᒪᑕ ᐃᖅᑲᓇᐃᔮᒃᓴᐃᑦ ᐃᓄᖃᓐᖏᑦᑐᑦ. 

ᑕᕝᕙᓐᖓᒡᒎᖅ 6-ᖑᔪᑦ ᐃᖅᑲᓇᐃᔮᒃᓴᐃᑦ 

ᐃᓄᖃᓐᖏᑦᑐᕕᓂᐅᓕᕐᓂᖅᖢᑎᒃ ᑕᖅᑭᓄᑦ 6-ᓄᑦ 

ᐅᖓᑖᓄᓪᓘᓐᓃᑦ ᐊᒻᒪᓗ ᑕᕝᕙᓐᖓᑦ ᑕᓪᓕᒪᑦ 

ᐃᓄᖃᓐᖏᑦᑐᑦ ᑕᕝᕙᓐᖓᑦ ᒐᕙᒪᒃᑯᑦ 

ᐱᔨᑦᑎᖅᑎᖏᓐᓂᒃ ᐃᖅᑲᓇᐃᔮᒃᓴᐅᓪᓗᑎᒃ.  

 

ᐅᖃᖅᑏ, ᖃᐅᔨᒪᓪᓗᒍ ᐅᔾᔨᕆᓪᓗᒍ ᑖᓐᓇ 

ᓯᕗᓕᖅᑎᐅᓂᖓ ᓯᕗᓕᖅᑎ ᑕᒪᒃᑯᓄᖓ 

ᓯᐊᕐᒪᖅᑕᐅᓯᒪᔪᓄᑦ ᓄᓇᓕᖕᓄᑦ ᐃᖅᑲᓇᐃᔮᒃᓴᓄᑦ 

ᑲᔪᓯᑦᑎᐊᖁᔨᓂᖓ. ᐊᐱᕆᔪᒪᔭᕋ ᖃᓄᖅ 

ᐊᔪᕆᖅᓲᔾᔨᓯᒪᕕᑦ ᐅᕝᕙᓘᓐᓃᑦ ᑎᓕᐅᕆᓯᒪᕕᑦ 

ᑖᔅᓱᒥᖓ ᒥᓂᔅᑕᐅᔪᒥᒃ ᓄᓇᓕᖕᓄᑦ 

ᐱᔨᑦᑎᖅᑎᒃᑯᓐᓄᑦ. ᑖᒃᑯᐊ ᐃᖅᑲᓇᐃᔮᑦ 

ᓯᕗᓪᓕᐅᑎᑕᐅᖁᓪᓗᒋᑦ ᐊᒻᒪᓗ ᓱᒃᑲᔾᔫᒥᓂᖅᓴᒃᑯᑦ 

ᐃᓐᓄᒃᑕᐅᑎᑕᐅᓇᓱᐊᖁᓪᓗᒋᑦ? ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ 

ᓯᕗᓕᖅᑎᓄᑦ ᒐᕙᒪᐅᖃᑎᒌᑦᑐᓕᕆᔨᒃᑯᓄᓪᓗ, ᒥᔅᑕ 

ᐲᑕ ᑕᑉᑐᓇ.  

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑐᑭᓯᔭᕋ ᒪᓕᒐᓕᐅᖅᑎᐅᑉ 

ᐊᐱᕆᔭᖓ. ᐅᖃᖅᑏ, ᐃᓄᖃᓐᖏᑦᑐᒐᓚᒻᒪᕆᐅᒻᒪᑕ 

ᒐᕙᔭᒃᑯᑦ ᐃᓗᐊᓂ, ᓄᓇᓕᓐᓂᓗ.  

 

ᐊᐱᖅᑯᑎᒋᔭᖓᓄᓪᓚᑦᑖᕐᓕ ᑖᒃᑯᐊ 

ᑮᓇᐅᔭᓕᕆᔨᒃᑯᑦ ᑎᓕᐅᖅᑐᐃᓐᓇᐅᔭᖅᑕᕗᑦ 

ᑖᒃᑯᓂᖓ ᐃᓐᓄᒃᑐᐃᖁᓪᓗᒋᑦ 

ᑐᐊᕕᕈᓐᓇᕐᓂᓕᒫᒥᓄᑦ ᑐᐊᕕᕐᓗᑎᒃ ᑕᒪᒃᑯᐊ, 

ᐃᓚᖏᓪᓗ ᐃᓐᓄᒃᑕᐅᓯᒪᖃᑦᑕᖅᑐᑦ 

ᐃᖅᑲᓇᐃᔭᓚᐅᑲᒃᑐᓄᑦ, ᐃᓚᖏᓪᓗ 

ᐃᓱᓕᒃᑕᕐᕕᓕᓐᓄᑦ ᑖᒃᑯᐊᓗ ᓈᓴᖃᓯᐅᑎᓯᒪᓐᓇᑎᒃ 

ᐃᓐᓄᒃᓯᒪᓐᖏᓐᓂᕋᖅᑕᐅᔪᓂᑦ. ᐃᓐᓇ 

ᑐᑭᓯᖃᑎᒋᑦᑎᐊᖅᑕᕋᓗᐊᕋ ᒪᓕᒐᓕᐅᖅᑎ, ᓄᓇᓖᑦ 

ᐅᓄᖅᑐᑦ ᐊᑦᑐᖅᑕᐅᓯᒪᒻᒪᑕ.  

 

ᐅᖃᖅᑏ, ᑖᒃᑯᐊ ᓈᓴᐅᑎᖏᑦ ᑕᑯᓪᓗᒋᑦ ᑖᒃᑯᐊ 

ᐃᓐᓄᒃᑕᐅᓯᒪᓐᖏᑦᑐᑦ ᐅᓄᕈᓐᓃᖅᐸᓪᓕᐊᔪᑦ 

ᓄᓇᕗᑦ ᐃᓗᐊᓂ. ᑖᓐᓇ ᐊᓪᓗᑦᑎᐊᕐᓂᐅᔪᖅ 

ᓯᕗᓂᔅᓴᒧᑦ ᑖᒃᑯᐊ ᐅᓄᕈᓐᓃᖅᐸᓪᓕᐊᒻᒪᑕ 

ᓈᓴᐅᑎᖏᑦ. ᑕᐃᒪ ᐅᖃᖅᓯᒪᒐᒪ ᐃᓐᓄᒃᓯᒪᓐᖏᑦᑐᑦ 

ᐊᒥᓲᒐᓗᐊᑦ ᑕᕝᕙᓂ ᑎᑎᖅᑲᓂ, ᑖᒃᑯᐊ 

ᐅᓄᕈᓐᓃᖅᐸᓪᓕᐊᖏᓐᓇᖅᑐᑦ ᑕᒪᓐᓇ 

ᑕᐃᒪᐃᓕᐅᖏᓐᓇᖁᔪᒥᓇᖅᑑᒐᓗᐊᖅ.  

 

ᐅᖃᖅᑏ, ᑖᒃᑯᓄᖓᓕ ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᑎᖅᑎᓄᑦ ᒥᓂᔅᑕᒧᑦ 

ᐅᖃᖃᑎᖃᕆᐊᖃᕐᓂᐊᖅᑐᖓ ᓈᓴᐅᑎᖏᓐᓂᒃ 

ᖃᓄᐃᓕᖓᓪᓚᑦᑖᕐᒪᖔᑕ ᑖᒃᑯᐊ, 

ᐅᑎᕐᕕᒋᓂᐊᕐᓗᒍᖃᐃ ᑖᓐᓇ ᒪᓕᒐᓕᐅᖅᑎ 

ᑖᔅᓱᒧᖓ ᐊᐱᖅᑯᑎᓪᓚᑦᑖᖓᓄᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᐅᖃᐅᓯᖃᕌᖓᒪ ᒥᑦᑎᒪᑕᓕᖕᒥ ᐃᖅᑲᓇᐃᔮᒃᓴᐃᑦ 

ᖃᓄᐃᒻᒪᑦ ᐃᓐᓄᒍᓐᓇᖏᓐᓂᖏᓐᓄᑦ 

ᐱᔾᔪᑕᐅᓇᓱᒡᒍᖕᒪᑦ ᐃᖅᑲᓇᐃᔭᖅᑏᒡᒎᖅ 

ᐃᒡᓗᑭᒃᓴᕐᓂᖏᓐᓄᑦ.  

 

ᑕᐃᒪ ᒥᓂᔅᑕᐅᑉ ᑭᐅᔾᔪᑎᒋᓚᐅᖅᑕᖏᑦ ᑕᑯᓪᓗᒋᑦ 

ᓂᓪᓕᐅᔾᔨᓯᒪᖕᒥᖕᒪᑕ ᐅᖃᖅᓯᒪᓪᓗᑎᒃ ᑕᒪᓐᓇᒎᖅ 

ᐃᒡᓗᑖᖅᑎᑦᑎᖃᑦᑕᕐᓂᖅ, ᑭᒃᑯᓪᓗ 

ᓯᕗᓪᓕᐅᑎᑕᐅᔭᕆᐊᖃᕐᒪᖔᑕ 

ᑕᑯᓇᒃᑕᐅᒃᑲᓐᓂᕐᓂᐊᕐᒪᑦ. ᐊᒻᒪᓗᑦᑕᐅᖅ ᑕᐃᑲᓂ 

ᑭᐅᔾᔪᑎᖏᓐᓂᑦ ᐅᖃᖅᓯᒪᒋᓪᓗᓂ, ᑕᒪᓐᓇᒎᖅ 

ᑕᑯᓇᓐᓂᖅ ᐱᔭᕇᖅᑕᐅᓂᐊᕋᓱᒋᔭᐅᔪᖅ ᔪᓚᐃ 

2017 ᓄᖑᓚᐅᓐᖏᓐᓂᖓᓂ.  

 

ᐅᖃᖅᑏ, ᖃᐅᔨᒪᔪᐃᓐᓇᐅᔪᒍᑦ ᔫᓂᐅᓕᕐᒪᑦ. 

ᒥᓂᔅᑕᖃᐃ ᐊᖏᕈᓐᓇᖅᐸ ᑖᒃᑯᐊ ᖃᐅᔨᔾᔪᑕᐅᔪᑦ 

ᓇᓗᓇᐃᖅᑕᐅᔪᓪᓗ ᓴᖅᑭᑦᑐᓐᓇᕐᓂᐊᖅᑕᐃᖅᑲᐃ 

ᐅᑭᐊᒃᓵᒥᑦ ᓯᑎᐱᕆᒥ ᑲᑎᒪᓂᖃᓕᕈᑦᑕ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎ ᐊᒻᒪᓗ 

ᒐᕙᒪᓕᕆᓂᕐᒧᑦ ᒥᓂᔅᑑᔪᖅ, ᒥᔅᑐ ᑕᑉᑐᓇ.  

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᖅᐸᕋᓗ ᒪᓕᒐᓕᐅᖅᑎ 

ᐊᐱᖅᑯᓇᒻᒪᑦ ᑖᒃᓱᒧᖓ ᐊᒻᒪᓗᑦᑕᐅᖅ, ᐅᖃᖅᑏ, 

ᑖᓐᓇ ᐅᖃᓚᐅᕋᑦᑕ ᑕᐃᒪᐃᓕᐅᕈᒪᓪᓗᑕ 

ᕿᒥᕐᕈᓇᓐᓃᑦ ᑕᒪᒃᑯᐊ, ᕿᒥᕐᕈᓇᓐᓂᐅᔪᑦ 

ᐱᓕᕆᔾᔪᑎᓄᑦ ᐊᒻᒪᓗ ᐊᑐᐊᒐᓕᕆᓂᕐᒧᑦ 

ᐊᓯᖏᓐᓄᓪᓗ ᐱᓕᕆᐊᖃᕐᓗᑕ. ᐊᒻᒪᓗ 

ᐱᖃᓯᐅᔾᔨᓯᒪᓪᓗᑕ ᐊᓯᖏᓐᓂᑦ ᐱᓕᕆᕕᐅᔪᓂᑦ 

ᐊᒻᒪᓗ ᑯᐊᐳᕋᐃᓴᐅᔪᑦ ᑎᒥᖁᑎᖏᓐᓂᑦ.  

 

ᑖᒃᑯᐊ ᐃᓗᓕᑯᓘᔭᖃᖅᑐᓂᒃ ᑐᓴᒐᒃᓴᓂᒃ ᐱᑐᐊᕈᒪ 

ᑲᑎᒪᔨᐅᖃᑕᐅᔪᖅ ᑖᓐᓇ ᒥᑦᑎᒪᑕᓕᒻᒧᑦ 

ᖃᐅᔨᒪᑎᑦᑎᐊᕐᓂᐊᖅᐸᕋ ᖃᖓᒃᑯᑦ 

ᓴᖅᑭᑦᑐᓐᓇᕐᓂᐊᕐᒪᖔᒃᑯ ᑎᑎᖅᑲᖅ ᑕᐃᓐᓇ. 

ᐅᖃᖅᓯᒪᒐᑦᑕ ᑭᖑᓂᑦᑎᓐᓂᑦ ᕿᒥᕐᕈᓇᓐᓂᖅ 

ᑕᒪᓐᓇ ᐱᔭᕇᖅᑕᐃᓐᓇᕆᔭᕆᐊᖃᕋᑦᑎᒍ. 

ᒪᓕᒐᓕᐅᖅᑎᓂᒃ ᐊᓯᖏᓐᓂᑦ 

ᓂᕈᐊᖅᑐᖃᓚᐅᖅᑳᖅᑎᓐᓇᒍ, 

ᓄᖅᑲᓚᐅᖅᑳᖅᑎᓐᓇᑕ ᑕᐃᒪᓐᓇᐃᑦᑐᑦ ᑐᓴᒐᒃᓴᐃᑦ 

ᐃᓕᓐᓄᑦ ᑐᓂᔭᐅᓂᐊᖅᑐᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᐄ, ᐊᒻᒪᓗ ᑖᓐᓇ 

ᓂᕆᐅᒋᓂᐊᖅᐸᕗᑦ ᑖᓐᓇ ᑕᑯᓇᒃᑕᐅᓂᖓ 

ᐱᔭᕇᖅᑕᐅᓂᐊᕐᒪᒡᒎᖅ ᔪᓚᐃ 

2017−ᖑᓚᐅᓐᖏᓐᓂᖓᓂ. ᐱᔭᕇᖅᓯᒪᓂᐊᖅᑐᖅ 

ᓇᓗᓇᓐᖏᒻᒪᑦ ᐅᑭᐊᒃᓵᒥᑦ ᓂᕆᐅᒋᓂᐊᖅᐸᕗᑦ.  

 

ᐊᒻᒪᑦᑕᐅᖅ, ᐅᖃᖅᑏ, ᑕᐃᒃᓱᒪᓂ ᑎᑎᕋᖅᓯᒪᔪᓂᑦ 

ᐊᐱᖅᑯᑎᓄᑦ ᑭᐅᔾᔪᑎᖏᓐᓂᑦ 

ᐃᓚᒋᓕᐅᑎᓯᒪᖕᒥᖕᒪᑦ ᑖᒃᑯᐊᒎᖅ ᑲᓇᑕᐅᑉ 

ᒐᕙᒪᒃᑯᖏᑦ ᐱᓕᕆᐊᖃᕐᓂᐊᕐᒪᑕ 

ᓇᓗᓇᐃᖅᓯᓇᓱᐊᕐᓗᑎᒃ ᖃᐅᔨᓴᕐᓂᕐᒥᓪᓗ ᓄᓇᕗᒻᒥ 

ᐃᓄᐃᑦ ᐃᖅᑲᓇᐃᔭᕈᓐᓇᖅᑐᑦ 

ᖃᐅᔨᓴᖅᑕᐅᔾᔪᑎᖏᓐᓂᑦ ᑕᕝᕙᓂ 2017-18−ᒥ, 

ᐃᓚᖃᕐᓗᑎᒃ ᐊᒻᒪᓗ ᐱᓕᕆᖃᑎᖃᕐᓗᑎᒃ ᓄᓇᕗᑦ 

ᒐᕙᒪᒃᑯᖏᓐᓂᑦ ᐊᒻᒪᓗ ᓄᓇᕗᑦ ᑐᓐᖓᕕᒃ 

ᑎᒥᖁᑎᖓᓐᓂᑦ.  

 

ᒥᓂᔅᑕᐅᖅᑲᐃ ᐅᖃᐅᑎᔪᓐᓇᖅᐹᖓ ᖃᓄᕐᓕ ᑖᓐᓇ 

ᐱᓕᕆᐊᖑᑎᓪᓗᒍ ᓄᓇᕗᑦ ᒐᕙᒪᒃᑯᑦ 

ᖃᓄᐃᓕᐅᖃᑕᐅᕕᓯ, ᑭᓱᓕᕆᕕᓯ ᑖᔅᓱᒧᖓ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐊᐅᓚᑦᑎᔨᒃᑯᓐᓄᑦ, 

ᒐᕙᒪᐅᖃᑎᒌᑦᑐᓕᕆᓂᒃᑯᓐᓄᓪᓗ ᒥᓂᔅᑕ, ᒥᔅᑕ 

ᑕᑉᑐᓇ.  

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑕᐃᒪᓐᓇ ᑖᒃᑯᓂᖓᔅᓴᐃᓐᓇᖅ 

ᑎᑎᕋᖅᓯᒪᔪᓂᒃ, ᐱᓯᒪᓯᒪᔪᓂᒃ ᑭᒡᒍᓯᕐᓂᒃ 

ᐱᓯᒪᖁᔨᓕᕐᓇᐅᒐᓗᐊᖅ.  

 

ᑕᒪᒃᑯᐊ ᖃᐅᔨᓴᖅᑕᐅᑦᑎᐊᕈᒪᒻᒪᑕ 

ᓇᓗᓇᐃᖅᑕᐅᑦᑎᐊᕐᓗᑎᒃ, ᐱᓗᐊᖅᑐᒥᑦ 

ᒥᑭᑦᑑᑕᐅᓂᖅᓴᓂᒃ ᓄᓇᓕᓐᓂᑦ 

ᓯᐊᕐᒪᖅᑎᕐᕕᐅᓯᒪᔪᓂᒃ. ᑕᐃᒪᓐᓇ 16 ᐳᓴᖏᑦ 

ᑕᒪᒃᑯᐊ ᐃᖅᑲᓇᐃᔭᖅᑏᑦ ᐃᖃᓗᐃᑦ 

ᓯᓚᑖᓃᖏᓐᓇᖁᒐᑦᑎᒍ, ᑖᓐᓇ ᓱᕐᕋᖁᓐᖏᓐᓇᑦᑎᒍ.  

 

ᐊᒻᒪᓗᑦᑕᐅᖅ ᑭᖑᓂᑦᑎᓐᓂᑦ ᐅᖃᖅᓯᒪᔪᖓ 

ᐃᖅᑲᓇᐃᔭᓕᖅᑐᒍᑦ ᐊᒃᓱᕉᓴᖅᑐᑕ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᖃᑎᒋᓪᓗᒋᑦ 

ᐋᔩᖃᑎᖃᖅᑐᒍᑦ ᑕᒪᒃᑯᓂᖓ ᒐᕙᒪᒃᑯᑦ 

ᐱᓕᕆᐊᒃᓴᖏᓐᓄᑦ, ᒐᕙᒪᑐᖃᒃᑯᓐᓂᑦ 

ᑎᒍᓯᕙᓪᓕᐊᑎᓪᓗᑕ ᐋᔩᕐᓂᕐᒧᑦ. ᑕᒪᒃᑯᐊ 

ᑎᒍᓯᕙᓪᓕᐊᑎᓪᓗᑕ ᐱᓕᕆᐊᒃᓴᓂᑦ 

ᑕᐃᒪᓐᓇᐃᑦᑐᓄᑦ. ᐸᕐᓇᒃᓯᒪᑦᑎᐊᕈᒪᒐᑦᑕ ᓄᓇᓖᓪᓗ 

ᒥᑭᑦᑑᑕᐅᓂᖅᓴᐃᑦ ᕿᒥᕐᕈᓇᑦᑕᐅᑦᑎᐊᕐᓗᑎᒃ, 

ᐃᓐᓄᑦᑕᐅᓗᑎᓪᓗ ᐃᖅᑲᓇᐃᔮᒃᓴᓂᑦ 

ᐱᓪᓚᑦᑖᕐᓗᑎᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ−ᓯᓈ, ᒥᔅᑐ ᐹᓪ ᐅᑲᓕᖅ.  

 

ᐊᐱᖅᑯᑦ 784 - 4(3): ᓯᕗᒧᐊᕆᖃᑦᑕᕐᓂᐅᑉ 

ᐊᑐᕈᓐᓃᖅᑕᐅᔭᕆᐊᖃᕐᓂᖓ ᓄᓇᕗᒻᒥ 

ᐃᓕᓐᓂᐊᕕᓐᓂ (ᐅᑲᓕᖅ) 

 

ᐅᑲᓕᖅ: ᖁᔭᓐᓈᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

(ᑐᓵᔨᑎᒍᑦ) ᐊᖏᖅᑐᐃᓐᓇᐅᒐᑦᑕ  

ᐃᓕᓐᓂᐊᕐᓂᖅ ᑕᒪᓐᓇ ᓯᕗᓪᓕᐅᑎᓯᒪᑦᑎᐊᕋᑦᑎᒍ 

ᐊᖅᑯᑎᒋᓗᒍ ᓯᕗᒧᑦ ᐊᑉᓗᖅᑕ. 

 

ᑲᑎᒪᒋᐊᓕᓵᖅᑎᓪᓗᑕ ᐅᖃᓚᐅᕋᒪ ᓯᕗᓕᖅᑎ 

ᐊᖏᖅᓯᒪᑦᑎᐊᕐᒪᑦ ᑕᒪᒃᑯᐊ ᐃᓕᓐᓂᐊᖃᑦᑕᖅᑐᑦ 

ᐱᔭᕇᖅᑎᑕᐅᑐᐃᓐᓇᖃᑦᑕᖁᓇᒋᑦ. ᐃᑉᐸᒃᓴᖅ 

ᑎᑎᖅᑲᓂᒃ ᓴᖅᑭᑦᑎᓚᐅᕋᒪ 

ᐊᑎᓕᐅᖅᑕᐅᓚᐅᖅᓯᒪᔪᖅ ᓯᕗᓕᖅᑎᐅᓚᐅᖅᓯᒪᔪᒧᑦ 

ᒪᑐᐃᖔᖅᑎᑦᑎᔪᖅ ᑕᒪᒃᑯᓂᖓ ᒪᑐᐃᖅᑎᑦᑎᓪᓗᓂ 

ᐃᓕᓐᓂᐊᖅᑐᑦ ᐱᔭᕇᖅᑕᐅᖃᑦᑕᕐᓂᖏᑦ 

ᐱᔭᕇᖅᓯᓪᓚᑦᑖᓐᖏᒃᑲᓗᐊᖅᖢᑎᒃ.  

 

ᑕᒪᓐᓇᒎᖅ ᒥᓂᔅᑕᐅᑉ ᑲᒪᒋᔪᒫᕐᒪᒍ 

ᐃᓕᓐᓂᐊᖅᑐᓕᕆᔨᒃᑯᑦ ᐱᖁᔭᕐᔪᐊᖏᑦᑎᒍᑦ ᑖᓐᓇ 

ᑭᖑᓪᓕᖅᐹᖑᓪᓗᓂ ᐊᒻᒪᓗᑦᑕᐅᖅ ᑭᖑᓪᓕᖅᐹᒥ. 

ᑖᒃᑯᐊ ᐋᖅᑭᒋᐊᕈᑏᑦ ᑕᑯᓪᓗᒋᑦ ᑕᐃᒪᓐᓇ 

ᐅᖃᐅᓯᖃᖅᓯᒪᓐᖏᒻᒪᑕ ᐲᖅᓯᓯᒪᓂᕐᒥᒃ 

ᐃᓕᓐᓂᐊᖅᑏᑦ ᐱᔭᕇᖅᑎᑕᐅᑐᐃᓐᓇᖃᑦᑕᕐᓂᖏᑦ 

ᐱᔭᕇᖅᓯᓪᓚᑦᑖᖅᓯᒪᓐᖏᒃᑲᓗᖅᑎᓪᓗᒋᑦ.  

 

ᖃᖓᓕᐅᓇ ᐊᖏᖅᓯᒪᓂᕐᒥᓂᒃ ᐊᑐᓕᓛᖅᐸᑦ 

ᐃᒡᓗᕈᓯᕐᒥ ᐃᓕᓐᓂᐊᕐᕕᒻᒥ ᐃᓕᓐᓂᐊᖅᑎᓂᒃ 

ᐃᓕᓐᓂᐊᖅᑐᓂᒃ ᑕᒪᐅᖓ  ᑕᑉᐸᐅᖓ 

ᖁᕝᕙᓯᑉᐹᓪᓕᖅᑎᑦᑎᖃᑦᑕᕐᒪᑕ 

ᐱᔭᕇᖅᓯᓪᓚᑦᑖᖅᓯᒪᑎᓐᓇᒋᑦ? (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑎ, ᒥᔅᑕ 

ᑕᑉᑐᓇ.  

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ):  ᖁᔭᓐᓇᒦᒃ, 

ᐅᖃᖅᑏ. ᐊᒻᒪᐃᓛᒃ ᓱᓕ ᑭᐅᓚᐅᖏᓐ 

ᑭᐅᓯᒪᔭᕋᓗᐊᕋ ᑭᖑᓂᑦᑎᓐᓂ ᐊᒻᒪ ᖃᐅᔨᒪᔪᖓ 

ᐱᔭᕐᓂᖏᒻᒪᑦ ᐋᖅᑭᒋᐊᕈᑎᓂᒃ 

ᐱᔭᕐᓂᓐᖏᓈᖅᓯᒪᒐᑦᑕ ᐃᓕᓐᓂᐊᖅᑐᓕᕆᓂᖅ 

ᑖᓐᓇ ᐊᐅᓚᓂᕐᒧᑦ ᑐᕌᖓᒻᒪᑦ 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖏᓐᓄᑦ 

ᓇᓗᓇᐃᖅᓯᓂᐊᕐᒪᑦ ᓇᓗᓇᐃᖅᓯᑦᑎᐊᕐᓂᐊᕐᒪᑦ 

ᑕᒪᑐᒪ ᒥᒃᓵᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑐᖓᑦ, ᒥᔅᑐ ᐹᓪ 

ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖃᓪᓗᓇᐅᔭᕐᒪᑦ ᖃᓪᓗᓇᐅᔭᑐᐃᓐᓇᕐᓂᐊᕆᓪᓗᖓ.  

 

(ᑐᓵᔨᑎᒍᑦ) ᐅᖃᖅᑏ, ᐅᖃᕈᒪᓪᓗᖓ 

ᓇᓗᓇᐃᖅᓯᓗᖓ ᑖᓐᓇ ᑎᓕᓯᔾᔪᑎ 2013-ᒥ 

ᓴᖅᑭᑕᐅᓚᐅᖅᓯᒪᔪᖅ ᖃᖓᑐᐃᓐᓇᓕᒫᑦᑎᐊᒃᑯᑦ 

ᐊᖏᖅᓯᓯᒪᓐᖏᑦᑐᖅ ᐃᑲᔪᖅᑐᐃᖏᑦᑐᕐᓘᓐᓃᑦ 

ᐃᓱᒪᒋᔭᐅᔪᒥᒃ ᑕᐃᔭᐅᔪᒥᒃ ᐃᓕᓐᓂᐊᖅᑐᑦ 

ᐱᔭᕇᖅᓯᖏᒃᑲᓗᐊᖅᑎᓪᓗᒋᑦ 

ᐱᔭᕇᖅᑎᑕᐅᖃᑦᑕᕐᓂᖏᓐᓂᒃ. ᐱᓕᕆᕕᕗᓪᓕ 

ᐃᑲᔪᖅᓱᖏᑦᑐᖅ ᑕᐃᒎᓯᕐᒥᒃ ᑕᐃᒪᓐᓇᐃᑦᑐᒥᒃ 

ᐃᑲᔪᖅᑐᐃᓯᒪᓐᖏᑦᑎᐊᖅᑐᖅ 

ᐱᔭᕇᖅᑎᑕᐅᖃᑦᑕᖅᑐᓂᒃ 

ᐱᔭᕇᖅᓯᓯᒪᓐᖏᒃᑲᓗᐊᖅᖢᑎᒃ, ᑖᓐᓇ 

ᑎᓕᔾᔪᑎᐅᔪᖅ ᓇᓗᓇᐃᖅᓯᓯᒪᔪᖅ ᖃᓄᖅ 

ᐃᓕᓐᓂᐊᕐᕕᒻᒥ ᐃᖅᑲᓇᐃᔭᖅᑏᑦ 

ᐃᑲᔪᖃᑎᒌᒍᓐᓇᕐᒪᖔᑕ ᓄᓇᓕᓐᓂ 

ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ ᕿᑐᕐᖓᖃᖅᑐᓪᓗ 

ᑕᒪᒃᑯᓂᖓ ᖃᐅᔨᓴᐃᓕᕌᖓᒥᒃ ᐃᓕᓐᓂᐊᖅᑎ 

ᐃᓕᓐᓂᐊᖅᐸᓪᓕᐊᔭᖏᓐᓂᒃ ᑐᓴᖅᑎᑦᑎᓪᓗᑎᓪᓗ 

ᐊᖓᔪᖅᑲᕆᔭᐅᔪᓄᑦ.  
 

ᐅᖃᖅᑏ, ᓄᓇᕗᑦ ᒐᕙᒪᒃᑯᖏᑦ 

ᐃᓕᓐᓂᐊᖅᑎᑦᑎᔪᒪᑦᑎᐊᕐᒪᑕ ᐱᐅᓂᑦᑎᐊᖅ 

ᐱᐅᑦᑎᐊᖅᑐᓂᒃ ᐃᓕᓴᐃᔾᔪᑎᖃᕐᓗᑎᒃ 

ᐃᓕᓐᓂᐊᖅᑐᓄᑦ. ᒥᓂᔅᑕᐅᓪᓗᖓ 

ᓯᕗᒧᐊᒃᑎᑦᑎᔭᕆᐊᖃᕋᒪ ᐃᓕᓐᓂᐊᖅᑐᓕᒫᑦ 

ᐱᐅᔪᐊᓗᓐᓂᒃ ᐃᓕᓐᓂᐊᖅᑎᑦᑎᔭᐅᖃᑦᑕᖁᓪᓗᒋᑦ 

ᐊᔪᕐᓇᓐᖏᑦᑕᕌᖓᑦ. ᐃᓕᓐᓂᐊᖅᑎᐅᓪᓗ 

ᐃᓕᒃᐸᓪᓕᐊᔭᖏᑦ ᑕᒪᒃᑯᐊ ᐊᐅᒡᓗᑎᓂᖅᓴᕆᓗᑎᒍ 

ᐃᖅᑲᓇᐃᔭᖅᑎᓐᓂᑦᑎᓐᓄᑦ ᑕᐱᕇᓪᓗᑕᓗ 

ᐱᓕᕆᖃᑎᒌᓐᓂᒃᑎᓐᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᐅᑲᓕᖅ.  
 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 

ᖃᓄᑐᐃᓐᓇᑦᑎᐊᖅ ᑕᐃᔪᓐᓇᖅᑕᖓ ᑕᐃᔪᒪᔭᖓ 

ᒪᓕᓪᓗᒍ. ᑭᓯᐊᓂ ᖁᕝᕙᓯᒋᐊᑦᑎᑦᑎᓂᖅ  

ᐱᔭᕇᖅᓯᓯᒪᓐᖏᒃᑲᓗᐊᖅᑎᓪᓗᒋᑦ  

ᐃᓕᓐᓂᐊᖅᑎᓂᒃ ᐱᔭᕇᖅᑎᒃᖢᓂᒋᑦ ᐊᓯᐊᓄᑦ 

ᐊᖑᒻᒪᓐᖏᒃᑲᓗᐊᖅᖢᑎᒃ  

ᐱᔭᕇᕆᐊᖃᖅᑕᖏᓐᓂ ᑕᕝᕙᓂ ᑎᓕᓱᔾᔪᑎᒥ. 

ᖃᓄᑐᐃᓐᓇᑦᑎᐊᖅ ᑕᐃᔪᓐᓇᖅᑕᖓ ᓱᓕ ᑕᐃᒪᓐᓇ 

ᐊᑐᖅᑕᐅᒻᒪᑦ ᐅᓪᓗᒥ. ᓯᕗᓕᖅᑎ 

ᐊᐱᕆᒃᑲᓐᓂᓕᖅᐸᕋ. ᖃᖓᓕ ᑖᓐᓇ 

ᐊᖏᕈᑎᒋᓯᒪᔭᒥᓐᓂᒃ ᐊᑐᓕᕐᓂᐊᖅᐸ ᐲᖅᓯᓂᖅ 

ᐃᓕᓐᓂᐊᓐᖑᐊᖅᑎᑦᑎᓂᖅ ᓲᕐᓗ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ.  



ᐱᖓᑦᓯᖅ, ᔫᓂ 7, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  4495 

 

 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᓯᕗᓕᖅᑎ ᓄᓇᕗᑦ ᒐᕙᒪᒃᑯᖏᓐᓄᑦ, ᒥᔅᑕ ᑕᑉᑐᓇ.  

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᑐᐃᓐᓇᕐᓂᐊᓕᖅᐳᖓ ᑖᓐᓇ 

ᐊᐅᓚᓂᕐᒧᑦ ᑐᕌᖓᒻᒪᑦ ᑭᐅᔭᐅᑎᓐᓂᐊᖅᐸᕋ 

ᒥᓂᔅᑕᖓᓐᓄᑦ ᐃᓕᓐᓂᐊᖅᑐᓕᕆᔨᒃᑯᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᒥᔅᑕ ᐹᓪ ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ. 

ᖃᐅᔨᒪᑦᑎᐊᖁᔨᓪᓗᖓᐃᓛᒃ ᑕᒪᓐᓇ 

ᐅᖃᐅᓯᕆᔭᐅᓇᓱᒃᑐᖅ ᑕᒪᓐᓇ 

ᐅᒃᐱᕆᓐᖏᑦᑎᐊᕋᑦᑎᒍ ᐱᑕᖃᓐᖏᖦᖢᓂᓗ 

ᐊᑐᐊᒐᖅᑕᖃᓐᖏᖦᖢᓂᓗ. ᓲᕐᓗ ᐊᑐᐊᒐᕐᒥᒃ 

ᐱᑕᖃᓐᖏᑦᑎᐊᓪᓚᕆᖕᒪᑦ ᑖᓐᓇ ᖃᓄᑭᐊᖅ 

ᐅᖃᐅᓯᖅ ᐊᑐᖃᑦᑕᓕᖅᑕᖓ ᓇᑭᓐᖔᓚᐅᕐᒪᖔᑦ 

ᑐᑭᓯᐅᒪᓐᖏᑦᑐᖓ. ᑐᑭᓯᐅᒪᓐᖏᑦᑎᐊᖅᑐᖓ.  

 

ᑕᒪᓐᓇ ᐃᒪᓐᓇᐃᓕᖓᓪᓚᕆᖕᒪᑦ 

ᑐᑭᓯᐅᒪᑦᑎᐊᕐᓂᐊᕋᑦᑕ ᑕᒪᑦᑕ, ᑖᒃᑯᐊ ᑕᕝᕙ 

ᐃᓕᓐᓂᐊᖅᑐᖁᑎᐊᐃᓐᓄᒃᐳᑦ ᑖᔅᓱᒥᖓ 

ᐃᓕᓐᓂᐊᖅᑐᒥᓂᒃ ᖁᑦᑎᖕᓂᕐᒥᒃ ᖄᖏᕐᓂᐊᖅᐸᑦ 

ᐅᕝᕙᓘᓐᓃᑦ ᖃᖏᔾᔮᖏᑉᐸᑦ, ᐅᓇᑕᕝᕙ 

ᐊᑐᖅᑕᐅᖃᑦᑕᖅᑐᖅ. ᑖᒃᑯᐊ ᐃᓕᓐᓂᐊᕐᕕᖕᒥ ᓲᕐᓗ 

ᑲᑐᔾᔨᓪᓗᑎᒃ ᑕᒪᑐᒥᖓ ᖃᓄᐃᓕᓂᐊᕐᒪᖔᑦ 

ᐅᖃᓪᓚᖃᑎᖃᓲᖑᖕᒪᑕ ᐅᑯᐊᖑᓲᑦ: ᑖᓐᓇ 

ᐃᓕᓴᐃᔩᑦ ᐊᖓᔪᖅᑳᖓᑦ, ᐅᕝᕙᓘᓐᓃᑦ ᑐᒡᓕᖓ, 

ᐊᓯᖏᓪᓗ. ᑖᒃᑯᐊ ᐃᑲᔪᖅᑎᐅᕙᒃᑐᐃᑦ 

ᐃᓕᓐᓂᐊᕐᕕᖕᒦ-ᖔᖅᑐᒥᒃ ᑕᐃᒪᓐᓇᐃᑦᑐᒥᒃ 

ᐃᓚᖃᖅᖢᑎᒃ ᐊᒻᒪᓗ ᑖᓐᓇ ᐊᖓᔪᖅᑳᕆᔭᐅᔪᖅ. 

ᑖᒃᑯᐊ ᑕᕝᕙ ᐃᓱᒪᓕᐅᖃᑦᑕᖅᑐᐃᑦ ᑖᓐᓇ 

ᐃᓕᓐᓂᐊᖅᑐᐊᐱᒃ ᑲᔪᓯᑦᑎᐊᕐᓂᐊᕐᒪᖔᑦ ᑕᐃᑯᖓ 

ᖁᑦᑎᖕᓂᖅᓴᒧᑦ ᐃᓕᓐᓂᐊᕈᑎᒧᑦ ᐅᕝᕙᓘᓐᓃᑦ 

ᓄᖅᑲᖔᖅᑎᑕᐅᓂᐊᕐᒪᖔᑕ. ᑖᒃᑯᐊ ᑕᕝᕙ 

ᐊᑐᖃᑦᑕᖅᑕᕗᑦ, ᑕᐃᒪᓐᓇᑐᐃᓐᓇᖅ 

ᓄᖅᑲᖔᖅᑎᑕᐅᖃᑦᑕᓐᖏᒻᒪᑕ. 

 

ᖃᓄᑭᐊᖅ ᑖᓐᓇ ᒪᓕᒐᓕᐅᖅᑎᐅᖃᑎᒐ ᑕᑯᓯᒪᕚ 

ᑕᐃᒪᓐᓇᐃᑦᑐᒥᑦ, ᐅᕙᖓ ᑕᑯᓯᒪᓐᖏᓐᓇᒪᓕ. 

ᑕᐃᒪᐃᓛᒃ ᐅᖃᖅᑲᐅᑎᓪᓗᖓ ᑕᒪᒃᑯᐊ 

ᐃᓕᓐᓂᐊᖅᑐᓕᒫᑦ 

ᐱᐊᓂᑦᑎᐊᓚᐅᖅᑎᓪᓗᒋᑦ ᑭᓯᐊᓂ ᑕᑉᐱᑯᖓ 

ᖁᑦᑎᖕᓂᖅᓴᒧᑦ ᐃᓕᓐᓂᐊᕈᑎᒧᑦ 

ᓄᒃᑎᖅᑕᐅᖃᑦᑕᖅᑐᐃᑦ. ᓇᓗᔭᐅᕈᔪᒃᐸᑦ, ᑕᐃᒪ 

ᐅᖃᐅᑎᓕᓵᖅᐸᕋ ᑖᒃᑯᐊ ᖃᓄᖅ 

ᐊᐅᓚᐅᔭᕙᖕᒪᖔᑦ ᑕᕝᕙᓂ ᐃᓕᓐᓂᐊᕐᕕᖕᒥᑦ. 

 

ᐊᒻᒪᓗ ᐅᖃᒃᑲᓐᓂᕈᒪᑐᐃᓐᓇᖅᑐᖓᐃᓛᒃ ᑖᓐᓇ 

ᐅᖃᐅᓯᐅᕙᓕᖅᑐᖅ, ᖃᓪᓗᓈᑎᑐᑦ ᐅᖃᐅᓯᖅ, 

ᐃᓄᒃᑎᑐᑦ ᐅᖃᐅᓯᖃᖅᑰᖏᒻᒪᓪᓘᓐᓃᑦ. ᑖᓐᓇ 

ᐅᖃᐅᓯᖅ ᐅᕙᓂ ᐅᖃᐅᓯᕆᒋᐊᖅᑲᐅᔭᖓᓂ 

ᓯᕗᓪᓕᖅᐹᒥ. ᑕᐃᒪᓐᓇ ᐃᑲᔪᖅᑐᖅᐸᕗᑦ ᐅᓇ, 

ᐃᑲᔪᖅᑐᖏᑉᐸᕗᑦ ᐅᓇ ᐃᒪᓐᓇᐃᑦᑐᒥᑦ 

ᑎᑎᕋᖅᓯᒪᔪᖅᑕᖃᓐᖏᑦᑎᐊᓪᓚᕆᒃᑐᖅ ᑕᐃᑲᓂ 

ᑎᑎᕋᖅᑕᐅᔪᕕᓂᖅ. ᑖᓐᓇ ᓴᖅᑭᓚᐅᖅᑕᖓ 

ᒪᓕᒐᓕᐅᖅᑎᐅᖃᑎᒪ ᑕᕝᕗᖓ ᐃᒡᓗᕐᔪᐊᒧᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓈᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᐅᑲᓕᖅ.  

 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒍᑦ) 

ᒪᑉᐱᒐᖅ 4, ᐊᒻᒪᓗ 15−ᖓᓄᑦ ᓴᖅᑭᓚᐅᖅᑕᖓ 

ᑕᐃᔭᐅᔪᖅ ᐃᓕᓐᓂᐊᖅᑎᓄᑦ 

ᐱᔭᕇᖅᓯᑎᑐᐃᓐᓇᖃᑦᑕᕐᓂᖅ, ᑕᐃᒪᓐᓇ 

ᐃᓕᓐᓂᐊᓕᓵᖅᑐᖅ ᑕᕝᕙᓐᖓᑦ 

ᐱᔭᕇᖅᓯᓯᒪᓐᖏᒃᑲᓗᐊᖅᑎᓪᓗᒍ 

ᐃᓕᓐᓂᐊᕆᐊᖃᖅᑐᒥᒃ ᐊᓯᐊᓄᑦ ᓅᑕᐅᖃᑦᑕᖅᑐᖅ 

ᐱᕈᖅᐸᓪᓕᐊᓂᖓ ᒪᓕᑦᑐᓂᐅᒃ. ᑖᓐᓇ 

ᑎᒍᓯᔾᔪᑎᐅᓚᐅᖅᐳᖅ ᐃᑉᐸᒃᓴᖅ ᓴᖅᑭᓚᐅᖅᑕᕋ.  

 

ᓯᕗᓕᖅᑎ ᐊᐱᕆᒃᑲᓐᓂᕈᒪᓕᖅᑕᕋ ᖃᖓᓕ ᑖᓐᓇ 

ᐲᖅᑕᐅᓐᓂᖅᐸ ᓴᖅᑭᑕᐅᓚᐅᖅᓯᒪᔪᖅ 

ᒐᕙᒪᐅᓚᐅᖅᓯᒪᔪᒥᑦ ᓯᕗᓪᓕᕐᒥ. ᓯᕗᓕᖅᑎ 

ᐊᖏᕈᓐᓇᖅᐹ ᐊᖏᖅᓯᓚᐅᖅᓯᒪᒻᒪᑦ 

ᐲᑦᑎᐊᒻᒪᕆᓪᓗᓂᐅᒃ ᑖᓐᓇ ᑎᓕᓯᔾᔪᑎᐅᔪᖅ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ, ᒥᔅᑕ ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎᑦᑎᔩ, ᑕᐃᒪᐃᓛᒃ ᑕᕝᕙᓂ 2013−ᒥ 

ᐊᑎᓕᐅᖅᑕᐅᔪᕕᓂᖅ, ᑖᓐᓇ ᑕᕝᕙᓃᓛᒃ, ᒪᒥᐊᓇᖅ 

2013−ᖑᑎᓪᓗᒍ ᑕᒪᐅᓐᖓᓵᓚᐅᖅᑐᖅ. ᐅᓇ ᑕᕝᕙ 

ᐅᖃᖅᓯᒪᐃᓐᓇᕋᒃᑯᓕ ᒥᓂᔅᑕᐅᑎᓪᓗᖓ 

ᑖᓐᓇ ᐊᑐᔾᔮᓐᖏᓐᓇᑦᑎᒍ, ᐅᖃᐅᓯᐅᑉᐸᑦ 

ᐅᕝᕙᓘᓐᓃᑦ ᐃᓱᒪᒋᔭᐅᔾᔪᑎᖓ ᑖᓐᓇ 

ᐊᑐᔾᔮᓐᖏᓐᓇᑦᑎᒍ.  

 

ᐅᖄᓂᒃᓯᒪᓪᓗᑕᓗ ᐊᒻᒪᓗ ᓯᕗᓕᖅᑎ ᑕᒪᑐᒥᖓ 

ᐅᖃᑦᑎᐊᓚᐅᖅᓯᒪᖕᒪᑦ, ᑕᒪᓐᓇ ᑕᕝᕙ ᒪᓕᒃᑲᑦᑎᒍ. 

ᑭᓯᐊᓂ ᑕᐃᒪ ᑖᓐᓇᑦᑕᐅᖅ ᓇᓗᓇᐃᕈᒪᖕᒥᔭᕋ 

ᑖᓐᓇ ᐅᖃᐅᓯᕆᔭᖓ ᐱᖁᔭᒃᓴᖅ 37 ᐱᔾᔪᑎᒋᓪᓗᒍ 

ᑕᕝᕙᓂ ᐃᓯᖅᑕᐅᓯᒪᓐᖏᒻᒪᑦ ᓱᓕ, ᑕᒪᓐᓇ ᐃᒻᒪᖃ 

ᐃᓱᒫᓗᒋᔭᖓ ᑕᐃᑲᓂ ᐃᓱᒫᓗᖃᕐᓂᖅᐸᑦ ᑕᐃᒪ 

ᒪᑐᐃᖓᑦᑎᐊᕐᓂᒃᑯᑦ ᑖᓐᓇ 

ᐅᖃᖃᑎᒋᒍᓐᓇᑦᑎᐊᕋᔭᖅᑕᕗᑦ 

ᐊᓯᔾᔨᖅᑕᐅᖁᓐᓂᖅᐸᒍ ᑖᓐᓇ ᐅᖃᐅᓯᖅ. 

ᑕᐃᒪᓐᓇᐃᑎᓪᓗᒍ ᑕᕝᕙ ᐅᖃᐅᑎᒃᑲᓐᓂᕈᒪᔭᕋ. 

 

ᐊᒻᒪᓗ ᐅᖃᒃᑲᓐᓂᕈᒪᔪᖓᐃᓛᒃ ᑖᓐᓇ ᒪᓕᒐᖅ 

ᐊᑐᐊᒐᖃᓐᖏᑦᑎᐊᓪᓚᕆᒃᑲᑦᑕᓕ ᐅᕙᒍᑦ 

ᒐᕙᒪᐅᔪᑎᒍᑦ ᑖᔅᓱᒧᖓ. ᑕᐃᓐᓇ 

ᐅᖃᐅᓯᕆᖅᑲᐅᔭᖓ ᑕᐃᒃᑯᓇᓐᖓᑦ 

ᓯᕗᓪᓕᐅᓚᐅᖅᑐᓂᒃ ᑖᓐᓇ ᐊᑐᐊᒐᓕᖅᑕᐅᔪᕕᓂᖅ, 

ᑭᓯᐊᓂᓕ ᐅᕙᒍᑦ ᐅᖃᖅᓯᒪᑦᑎᐊᖅᐳᒍᑦ. ᑖᓐᓇᓕ 

ᐅᒃᐱᕆᓐᖏᓐᓇᑦᑎᒍ ᐊᒻᒪᓗ ᑕᐃᒪᓐᓇᐃᑦᑐᒥᑦ 

ᑕᑯᔪᒪᓐᖏᖦᖢᑕ. 

 

ᐊᒻᒪᓗ ᑖᓐᓇ ᐅᓂᒃᑳᑦᑎᐊᖅᑲᐅᔭᕋᐃᓛᒃ ᖃᓄᖅ 

ᑖᒃᑯᐊ ᐃᓕᓐᓂᐊᖅᑐᖁᑎᕗᑦ ᑕᐃᑯᖓ 

ᖁᑦᑎᖕᓂᖅᓴᒧᑦ ᐃᓕᓐᓂᐊᕈᑎᒧᑦ ᖃᓄᖅ 

ᖁᑦᑎᖕᓂᖅᓴᒧᑦ ᐊᖏᖅᑕᐅᓲᖑᖕᒪᖔᑦ, 

ᑲᔪᓯᓲᖑᖕᒪᖔᓪᓗ ᓇᓗᓇᐃᑦᑎᐊᖅᓯᒪᔭᕗᑦ ᑖᒃᑯᐊ 

ᐃᓕᓴᕐᕕᖕᒥᑦ ᓴᓇᖃᑎᒌᓪᓗᑎᒃ ᐊᒻᒪᓗ 

ᐊᖓᔪᖅᑳᕆᔭᐅᔪᑦ ᑭᓯᐊᓂ ᐃᓚᐅᒻᒪᕆᓪᓗᑎᒃ, 

ᑖᓐᓇ ᖃᐅᔨᒪᑦᑎᐊᕆᐊᖃᕐᒪᑦ ᐊᖓᔪᖅᑳᖑᔪᖅ 

ᓄᑕᕋᖓ ᖃᓄᐃᓕᖓᓂᐊᕐᒪᖔᑦ. 

ᑲᔪᓯᑦᑎᐊᕐᓂᐊᖅᐹ ᑕᑉᐱᑯᖓ ᖁᑦᑎᖕᓂᖅᓴᒧᑦ 

ᐅᕝᕙᓘᓐᓃᑦ ᓄᖅᑲᖔᖅᑎᑕᐅᓂᐊᖅᐸ? 

ᐊᑯᓐᓂᖓᓂ ᐱᑕᖃᓐᖏᑦᑐᖅ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᑐᓄᓂᕐᒧᑦ, 

ᒥᔅᑐ ᐃᓄᒃ.  

 

ᐱᒋᐊᖅᑎᑕᖅ 051 - 4(3): ᐊᐱᖅᓱᕐᓇᐅᔫᑉ 

ᐃᓚᔭᐊᓂᖓ (ᐃᓄᒃ)  

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᒪᓕᒡᓗᒍ ᐊᑐᐊᒐᖅ 

ᓈᓴᐅᑎᓕᒃ 39(7), ᐱᖁᔨᕗᖓ ᐊᐃᑉᐱᖅᑕᐅᓪᓗᖓ 

ᑕᓯᐅᔭᕐᔪᐊᕐᒧᑦ ᒪᓕᒐᓕᐅᖅᑎᒧᑦ ᑖᓐᓇ ᐅᖃᐅᓯᒃᑯᑦ  

ᐊᐱᖅᓱᕐᓂᖅ ᐃᓚᒋᐊᖅᑕᐅᖁᓪᓗᒍ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐅᖓᕙᕆᐊᖅᑕᐅᖁᓪᓗᒍ ᐱᖁᔨᕗᖔᖅᑐᖃᕐᒪᑦ 

ᐊᐱᖅᓱᕐᓇᖅ ᓈᒻᒪᒃᑐᓂᓗ ᐱᖁᔨᕗᖔᕈᑎ, 

ᐊᒻᒪᓗᑦᑕᐅᖅ ᑲᑎᒪᒃᔪᑕᐅᔪᓐᓇᕋᓂ. ᓈᒻᒪᓴᖅᑐᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. (ᑐᓵᔨᑎᒍᑦ) 

ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ ᑲᔪᓯᔪᖅ. ᐊᐱᖅᓱᕐᓇᖅ 

ᑖᓐᓇ ᐅᖓᕙᕆᐊᖅᑕᐅᕗᖅ ᐃᑲᕐᕋᐅᑉ ᐊᕝᕙᖓᓄᑦ, 

30 ᒥᓂᔅᓯᒧᑦ.  

 

(ᑐᓵᔨᑎᒎᕈᓐᓃᖅᑐᖅ) ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐅᖅᑯᒻᒥᐅᓄᑦ, ᒥᔅᑐ ᐸᐅᓗᓯ 

ᕿᔪᒃᑖᖅ.  

 

ᐊᐱᖅᑯᑦ 785 - 4(3): ᒥᖅᑯᓕᓐᓂᒃ 

ᐊᑭᒋᔭᖏᓐᓂᒃ ᐋᖅᑭᔅᓱᐃᓂᖅ (ᕿᔪᒃᑖᖅ) 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐊᐱᖅᑯᑎᓯᕆᓂᐊᖅᑕᕋ ᑐᕌᖅᑎᓂᐊᖅᑕᕋ 

ᐊᕙᑎᓕᕆᔨᒃᑯᓐᓄᑦ ᒥᓂᔅᑕᐅᔪᒧᑦ.  

 

ᐅᖃᖅᑎᑦᑎᔩ, ᑕᐃᒪ ᐅᑭᐅᖑᑎᓪᓗᒍ ᐅᑭᐅᒃᑯᑦ 

ᑲᑎᒪᓂᖃᖅᑎᓪᓗᑕ ᐊᐱᖅᓱᓚᐅᖅᓯᒪᒐᒪ ᑕᒪᒃᑯᐊ 

ᐊᐅᓪᓚᖅᑎᑕᐅᓲᖑᔪᑦ ᒥᖅᑯᓖᑦ, ᓇᓄᕋᐃᑦ 

ᐱᓗᐊᖅᑐᖃᐃ ᐊᑯᓂᐊᓗᒃ ᕿᑲᖅᑰᓕᕐᒪᑕ ᑕᐃᑲᓂ 

ᐊᐅᓪᓚᑎᑦᑎᕕᐅᓲᖑᔪᒥ.  

 

ᐅᖃᖅᑎᑦᑎᔩ, ᐅᓇ ᐊᐱᖅᑯᓯᕆᓗᐊᖃᑦᑕᕋᒃᑯ 

ᐱᔾᔪᑎᒋᓪᓗᒍ ᑕᒪᒃᑯᐊ ᑭᒡᒐᑐᖅᑕᒃᑲ 

ᑐᑭᓯᔪᒪᖃᑦᑕᕐᖓᑕ ᑖᔅᓱᒥᖓ, ᐊᑯᓂᐊᓗᒃ 

ᐅᑕᖅᑭᒻᒪᑕ ᐊᓯᕙᖅᑏᑦ ᑕᐃᒃᑯᐊ 

ᓂᐅᕕᐊᖑᓚᑦᑎᓚᐅᖅᓯᒪᓐᖏᑦᑐᑦ.  

 

ᐅᖃᖅᑎᑦᑎᔩ, ᐅᑭᐅᖅᓯᐅᑎᒥᒃ ᐊᐱᖅᑯᑎᒋᑎᓪᓗᒍ 

ᒥᓂᔅᑕ ᐅᖃᓚᐅᖅᓯᒪᒻᒪᑦ ᑕᒫᓂᒎᖅ ᐅᐱᕐᖓᔅᓵᖅ 

ᓂᐅᕕᕋᖅᑎᑦᑎᓂᕐᒥᒃ ᒪᑐᐃᖓᑎᑕᐅᓂᐊᖅᑐᖅ 

ᑖᓐᓇ. ᑖᓐᓇᖃᐃ ᒥᓂᔅᑕ ᑐᑭᓯᓯᒪᓕᖅᑲ ᑖᒃᑯᐊ 

ᐊᐅᓪᓚᖅᑎᑕᐅᓯᒪᔪᑦ ᐃᓚᖏᑦ, ᑕᒪᕐᒥᓘᓐᓃᑦ 

ᐃᓚᖏᓐᓂᓘᓐᓃᑦ ᓂᐅᕕᐊᖑᔪᖃᖅᓯᒪᓕᕐᒪᖔᖅ? 

ᖁᔭᓐᓇᒦᒃ, ᐅᖃᖅᑎᑦᑎᔩ.  

ᐅᖃᖅᑎ: ᖁᔭᓐᓇᒦᒃ. ᐊᕙᑎᓕᕆᓂᕐᒧᑦ ᒥᓂᔅᑑᔪᖅ, 

ᒥᔅᑐ ᔫ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᑖᓐᓇ 

ᒪᓕᒐᓕᐅᖅᑎᐅᖃᑎᒐ ᐅᖃᐅᑎᔫᓪᓗᐊᖅᑕᕋ ᑖᑉᑯᐊ 

ᓇᓄᕋᐃᑦ ᐃᓚᖏᑦ ᓂᐅᕕᖅᑕᐅᕼᐃᒪᓕᖅᑑᒐᓗᐃᑦ, 

ᑭᕼᐊᓂ ᑕᒫᓂ ᓂᐅᕕᖅᑕᐅᓯᒪᒻᒪᑕ 300 

ᖃᓂᒋᔮᓃᑦᑐᑦ ᕼᐅᓕ. ᐃᓛᒃ ᒪᕐᕉᒃ ᐱᔾᔪᑕᐅᓪᓗᑎᒃ.  

 

ᑕᐃᒃᕼᐅᒪᓂ ᓇᓄᕋᐃᑦ ᐊᑭᖃᑦᑎᐊᖅᖢᑎᒃ 

ᐊᐅᓪᓚᖅᑎᑕᐅᓚᐅᕐᒪᑕ. ᑖᒃᑯᐊ ᐊᖏᔪᒥᒃ ᑮᓇᐅᔭᕐᒥ 

ᑐᓂᔭᐅᑦᑕᖅᑐᑎᒃ ᓇᓄᕋᕐᓂᑦ ᐊᔾᔭᖅᕼᐃᒑᖓᑕ, 

ᐊᑭᐊ ᑲᑖᓪᓚᒡᒪᑦ ᐱᔭᐅᒍᐊᓐᖏᓕᖅᑐᑎᒃ ᑖᓐᓇ 

ᐊᑭᒋᒐᔭᓚᐅᖅᑖᓄᑦ.  

 

ᐊᒻᒪ ᐱᖃᑖ ᑕᐃᒃᑯᐊ ᓇᓄᕋᐃᑦ ᐃᓚᖏᑦ ᑲᓇᑕᒥ 

ᐊᓂᓂᖅ ᐊᔪᕐᒪᑕ ᑕᐃᒃᑯᐊ ᑲᓇᑕᒃᑯᑦ ᒐᕙᒪᖏᓐᓂᒃ 

ᐅᖃᖅᕼᐃᒪᒻᒪᑕ ᑖᒃᑯᐊ ᓇᓄᕋᐃᑦ ᐃᓚᖏᑦ 

ᕿᑭᖅᑖᓘᑉ ᐃᓚᖓᓂᑦ ᑲᓇᑕᒥ ᐊᓂᓂᖅ ᐊᔪᕐᒪᑕ. 

ᒪ'ᓇ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᕿᔪᒃᑖᖅ.  

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ 

ᒥᓂᔅᑕ ᑖᔅᓱᒥᖓ ᓇᓗᓇᐃᖅᓯᒻᒪᑦ. ᐅᖃᖅᑎᑦᑎᔩ, 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᑲ ᐅᕝᕙᓘᓐᓃᑦ 

ᑕᐃᒃᑯᐊ ᑕᑯᓐᓇᖅᑐᑦ ᑐᓵᔪᓪᓗ ᑐᑭᓯᓂᐊᕐᖓᑕ, 

ᖃᖓᒃᑯᑦ ᑕᒪᓐᓇ ᓂᐅᕕᕋᖅᑎᑦᑎᓂᖅ ᐅᕝᕙᓗ 

ᖃᐅᔨᒪᓇᓐᖏᑎᐊᖅᑲ 

ᒪᑐᐃᖓᑎᑕᐅᒃᑲᓐᓂᕈᒫᕐᒪᖔᖅ? ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐊᕙᑎᓕᕆᓂᕐᒧᑦ ᒥᓂᔅᑑᔪᖅ, 

ᒥᔅᑐ ᔫ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᑖᓐᓇ 

ᐄᑯᓘᒐᓗᐊᖅ ᑐᑭᕼᐃᑦᑎᐊᓐᖏᓐᓇᒃᑯ 

ᖃᑯᒍ ᑖᓐᓇ ᓂᐅᕕᔅᓴᖃᕐᓂᖅ 

ᒪᑐᐃᒃᑲᓂᕐᓂᐊᕐᒪᖔᖅ? ᑖᓐᓇ 

ᓇᓗᓇᐃᑦᑎᐊᖅᑑᓪᓗᐊᖅᐸᒍ ᑖᓐᓇ ᕼᐅᓇᒥᒃ 

ᐊᐱᖅᕼᐅᕐᒪᖔᖅ. ᒪ’ᓇ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᐅᖅᑯᒻᒥᐅᓄᑦ, 

ᓇᓗᓇᐃᑦᑎᐊᓚᐅᕆᑦ ᐊᐱᖅᑯᑎᒋᔭᕐᓂᑦ. ᒥᔅᑐ 

ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᑕᐃᒪ ᐅᑭᐅᖅ ᓇᓗᓇᐃᖅᓯᓚᐅᖅᓯᒪᒻᒪᑦ ᒥᓂᔅᑕ 

ᑕᒫᓂ ᐄᐳᓘᒥ ᓂᐅᕕᕋᖅᑎᑦᑎᓂᕐᒥᒃ 

ᒪᑐᐃᖓᑎᑦᑎᓂᐊᕐᓂᕋᐃᓪᓗᓂ ᑕᐃᒃᑯᓂᖓ, 

ᑕᒪᒃᑯᓂᖓ ᒥᖅᑯᓕᓐᓂᒃ ᓂᐅᕕᕋᕐᕕᐅᕙᑦᑐᖅ. ᑖᓐᓇ 

ᐊᐃᐳᕉᓪ ᐊᓂᒍᖅᓯᒪᓕᖅᑎᓪᓗᒍ, 

ᑐᑭᓯᑎᑕᐅᓯᒪᕗᖃᐃ ᒥᓂᔅᑕ ᖃᖓᒃᑯᑦ ᑕᒪᓐᓇ 

ᒪᑐᐃᖓᒃᑲᓐᓂᕈᒫᕐᒪᖔᖅ ᓂᐅᕕᕋᖅᑎᑦᑎᓇᓱᐊᕐᓂᖅ 

ᑕᐃᒃᑯᓂᖓ ᐊᐅᓪᓚᖅᑎᑕᐅᓯᒪᔪᓂᒃ? ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐊᕙᑎᓕᕆᓂᕐᒧᑦ 

ᒥᓂᔅᑕᐅᔪᖅ, ᒥᔅᑕ ᔫ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ, ᐊᒻᒪ 

ᒪ’ᓇᖅᑐᒍ ᑐᑭᕼᐃᑦᑎᐊᓕᕋᒪ. ᐊᐃᐳᕉᓪᒥ 

ᓂᐅᕕᐊᔅᓴᖃᓚᐅᕐᒪᑕ ᐊᒻᒪ ᖃᐅᔨᒪᑦᑎᐊᓐᖏᑕᕋ 

ᖃᑯᒎᓂᐊᕐᒪᖔᑦ ᔫᓂᒥᐅᖅᑰᖅᑐᖅ 

ᓂᐅᕕᐊᔅᓴᖃᒃᑲᓐᓂᕼᐅᕐᒪᑕ.  

 

ᑭᕼᐊᓂ ᑖᒃᑯᐊ ᓇᓄᕋᐃᑦ ᑕᐃᑲᓃᑦᑐᑦ 

ᖃᖓᒥᐊᑦᑎᐊᖅ ᓂᐅᕕᖅᑕᐅᑑᓪᓗᐊᖅ. ᑭᓇᑭᐊᖅ 

ᑕᐃᑯᓐᖓᕐᓗᓂ ᓂᐅᕕᕈᐊᖅᐸᑦ, ᖃᖓᐅᒐᓗᐊᖅᐸᑦ 

ᐊᑭᐊ ᓈᒻᒪᖁᖓᖅᐸᑦ ᖃᖓᒥᐊᑦᓯᐊᖅ ᑖᒃᑯᐊ 

ᓇᓄᕋᐅ ᓂᐅᕕᖅᑕᐅᔫᓪᓗᐃᑦ. ᒪ’ᓇ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᕿᔪᒃᑖᖅ.  

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᑕᐃᒪ ᑕᐃᒃᑯᐊᖏᓛᒃ ᐊᐅᓪᓚᑎᑦᑎᖃᑦᑕᖅᓯᒪᔪᑦ 

ᑮᓇᐅᔭᓂᒃ ᐱᖃᑦᑕᖅᓯᒪᒻᒪᑕ 

ᑖᓐᓇ ᓂᐅᕕᐊᖑᑉᐸᑦ ᐊᐅᓪᓚᖅᑎᓯᒪᔭᖓ ᑕᐃᒃᑯᐊ 

ᐊᑭᓕᖅᑕᐅᕙᒌᖃᑦᑕᖅᓯᒪᒻᒪᑕ ᐃᓚᖏᑦ, ᐃᓚᖏᓪᓗ 

ᐊᒥᓱᑲᓪᓚᓐᓂᒃ ᐊᑭᓕᖅᑕᐅᓯᒪᖅᑯᖅᑐᑎᒃ ᑖᓐᓇ 

ᐊᐅᓪᓚᑎᑦᑎᓂᖓᓄᑦ ᑖᑦᓱᒧᖓ ᓇᓄᕋᕐᒧᑦ. ᑕᐃᒪᓕ 

ᓂᐅᕕᐊᖑᔪᓐᓇᖏᓪᓚᕆᓕᖅᑲᑕ ᑕᐃᒃᑯᐊ 

ᑕᐃᒃᑯᐊᖃᐃ ᐊᑭᓕᖅᑕᐅᕙᒌᖅᓯᒪᔪᑦ 

ᐊᑭᓕᒃᓴᖃᑐᐃᓐᓇᓕᕋᕐᔭᖅᐳᑦ? ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐊᕙᑎᓕᕆᓂᕐᒧᑦ ᒥᓂᔅᑑᔪᖅ, 

ᒥᔅᑐ ᔫ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᑕᐃᒪ 

ᐅᑭᐅᖅ ᑖᓐᓇᑦᓴᐃᓐᓇᐹᒃ ᐊᐱᕆᓚᐅᕐᒪᐅᒃ 

ᑭᐅᓚᐅᕋᒃᑯ ᑖᒃᑯᐊᒎᖅ ᐊᐅᓪᓚᖅᑎᑦᑎᓯᒪᔪᑦ 

ᐊᑮᖅᑐᖅᑖᓚᓐᖏᑦᑐᑦ ᑖᓐᓇ ᓇᓄᕋᐅᑉ ᒥᖅᑯᓕᒃ 

ᖁᓇᐅᒥᐊᖅᐸᑦ ᓂᐅᕕᖅᑕᐅᖅᑲᖅᑎᓐᓇᒍ 

ᓂᐅᕕᖅᑕᐅᑉᐸᑦ ᐊᒻᒪ ᑖᓐᓇ ᓂᐅᕕᖅᑕᐅᖦᖢᓂ 

ᐊᑭᑭᓐᓂᖅᑲᕐᒧᑦ ᑮᓇᐅᔭᖅᑖᕆᓚᐅᖅᑕᓄᑦ ᐄ, 

ᒐᕙᒪᑦ ᐱᖁᔭᖏᑦ ᒪᓕᓪᓗᒋᑦ ᐊᑮᑦᑐᖅᑖᕋᔭ. 

 

ᑭᓯᐊᓂ ᖃᐅᔨᒪᒻᒫᖅᖢᑕ ᒫᓐᓇ ᑖᒃᑯᐊ ᓇᓄᐃᑦ 

ᐊᑭᖏᑦ ᑲᑕᒃᖠᒪᒻᒪᑕ ᐊᒻᒪ ᐃᓚᖏᑦ 

ᓂᐅᕕᖅᑕᐅᓇᓵᑦᓯᐊᒥᐊᓕᖅᖢᑎᒃ. ᑖᒃᑯᐊ 

ᓇᓄᕋᐅᑎᓖᑦ ᐱᓕᕆᖃᑎᒋᖦᖢᒋᑦ ᖃᓄᑭᐊᖅ 

ᐱᒋᐊᕐᓂᐊᕋᓗᐊᖅᑐᒍᑦ ᓂᐅᕕᖅᑕᐅᓇᖄᓗᐊᖅᐸᑕ, 

ᐃᒻᒪᖃ ᑕᒪᐅᖓ ᓄᓇᕗᒻᒧᑦ ᐅᑎᖅᑎᓪᓗᒋᑦ 

ᐊᑐᕆᐊᕐᓗᒋᑦ ᑖᒃᑯᐊ ᓇᓄᕋᐅᑎᖃᖅᑐᑦ ᐊᖏᕈᑎᒥᒃ 

ᐊᑎᓕᐅᕐᓂᖅᐸᑕ ᑕᐃᓐᓇ ᑮᓇᐅᔭᖅᑖᕆᓚᐅᖅᑕᖓ 

ᑕᐃᑲ ᓈᒻᒪᒥᐊᓕᕐᓗᓂ. ᑭᓯᐊᓂ ᑖᒃᑯᐊ 

ᓇᓗᓇᐃᖅᓯᒪᓐᖏᑦᑐᑦ ᓱᓕ ᖃᓄᓪᓚᕆᒃ 

ᐱᔭᐅᓂᐊᕐᒪᖔᑕ. ᒪ’ᓇ, ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ−ᓂᐊᖁᓐᖑ, ᒥᔅ ᐹᑦ 

ᐊᕐᓇᒃᑲᖅ. 

 

ᐊᐱᖅᑯᑦ 786 - 4(3): ᐊᐅᔭᒃᑯᑦ 

ᐃᓕᓐᓂᐊᖃᑦᑕᕐᓂᖅ ᓄᓇᕗᑦ 

ᓯᓚᑦᑐᖅᓴᕐᕕᒻᒥ (ᐊᕐᓇᒃᑲᖅ) 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒐ ᑐᕌᖅᑎᒍᒪᔭᕋ ᒥᓂᔅᑕᕆᔭᐅᔪᒧᑦ 

ᓄᓇᕗᒻᒥ ᓯᓚᑦᑐᖅᓴᕐᕕᑯᓐᓄᑦ.  

 

ᐅᖃᖅᑏ, ᓄᓇᕗᒻᒥ ᓯᓚᑦᑐᖅᓴᕐᕕᒃ ᒪᑐᖃᑦᑕᓲᖑᒻᒪᑦ 

ᐊᐅᔭᐅᓕᕋᐃᒻᒫᑦ. ᑖᓐᓇᐃᓛᒃ 

ᐊᓯᐅᔨᔾᔪᑎᒋᓪᓚᕆᓲᕆᒐᑦᑎᒍ ᐃᓕᓐᓂᐊᖅᑎᓄᒃ 

ᓯᓚᑦᑐᖅᓴᕐᕕᒻᒥ ᐃᓕᓐᓂᐊᖅᑐᓄᑦ ᖁᑦᑎᓂᖅᓴᒥᓗ 

ᐃᓕᓐᓂᐊᖅᑐᓄᑦ ᐃᓛᓐᓃᓇᒃᑯᓪᓗ 

ᐃᓕᓐᓂᐊᖅᑐᓄᑦ. 

ᖁᕝᕙᓯᕚᓪᓕᒋᐊᖅᑎᑦᑎᒐᓱᐊᖅᑐᓂᒃ 

ᐃᓕᓐᓂᐊᖅᑕᒥᓄᑦ. ᖄᖏᐅᑎᓯᒪᒍᑎᓪᓘᓐᓃᑦ.  

 

ᐊᕐᕌᒍᓪᓗᐊᐸᓘᓕᖅᑐᖃᐃ ᔫᓂ 3-ᖑᑎᓪᓗᒍ 2016, 

ᒥᓂᔅᑐ ᕿᒥᕐᕈᓂᐊᕐᓂᕋᔪᒻᒪᑦ  ᓇᓖᕌᕋᑦᓴᓂᒃ ᑖᓐᓇ 

ᓯᓚᑦᑐᖅᓴᕐᕕᒃ ᐊᐅᔭᒃᑯᑦ 

ᒪᑐᐃᖓᒍᓐᓇᕋᔭᓐᖏᒃᑲᓗᐊᕐᒪᖔᖅ. ᒥᓂᔅᑕᓕ ᑕᐃᒪ 

ᐊᕐᕌᒍᓕᒫᒥᒃ ᐱᕕᖃᖅᓯᒪᓕᕐᖓᑦ 

ᐊᖏᕈᓐᓇᖅᓯᒪᓕᖅᑐᓂᓪᓗ ᑖᒃᑯᓂᖓ. ᒥᓂᔅᑕ 

ᓇᓗᓇᐃᖅᑐᐃᒍᓐᓇᖅᑲ 

ᖃᓄᐃᓕᐅᖅᓯᒪᓕᕐᒪᖔᕐᒥᓂᒃ ᓄᓇᕗᑦ 

ᓯᓚᑦᑐᖅᓴᕐᕕᒃ ᐃᓕᓐᓂᐊᕕᑦᓴᐅᖁᓪᓗᒍ 

ᐊᐅᔭᐅᑎᓪᓗᒍ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓄᓇᕗᑦᒧᑦ ᓯᓚᑦᑐᖅᓴᕐᕕᖕᒧᑦ 

ᒥᓂᔅᑕᐅᔪᖅ, ᒥᔅᑐ ᐹᓪ ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖁᔭᓐᓇᒦᒡᓗ ᒪᓕᒐᓕᐅᖅᑎᐅᖃᑎᒐ ᑕᒪᑐᒥᖓ 

ᐊᐱᕆᖕᒪᑦ. ᑕᐃᒪᓖᓛᒃ ᑕᒪᓐᓇ 

ᐅᓂᒃᑳᓚᐅᖅᓯᒪᑎᓪᓗᑎᒍᑦ ᑕᐃᒪ 

ᕿᒥᕐᕈᐊᖃᑦᑕᖅᓯᒪᓕᓚᐅᕋᑦᑕ ᓯᕗᓪᓕᖅᐹᒥ ᐆᒥᖓ 

ᐱᒋᐊᕈᑎᖃᖅᖢᑕ ᐱᖅᑯᓯᓕᕆᕝᕕᒃ. ᐱᖅᑯᓯᓕᕆᕝᕕᒃ 

ᐱᒋᐊᕈᑎᒋᓪᓗᑎᒍᑦ. ᐱᖅᑯᓯᓕᕆᕝᕕᒃ ᐃᓛᓂᑦ 

ᐊᐅᔭᒃᑯᓪᓕ ᒪᑐᐃᖓᓲᖑᖕᒪᑦ. ᑖᓐᓇᓗ  

ᐱᖅᑯᓯᓕᕆᕝᕕᒃ ᐊᐅᓚᓂᖓ ᐃᓄᒃᓯᐅᑎᐅᓂᖓᓄᑦ 

ᐱᔾᔪᑎᒋᓪᓗᒍ ᐊᐅᔭᒃᑯᑦ ᐊᒡᓛᑦ ᒪᑐᐃᖅᓯᒪᓲᖑᔪᖅ.  

ᑖᓐᓇ ᐱᔾᔪᑎᒋᓪᓗᒍ ᑕᐃᒪ ᑖᓐᓇ 

ᐱᖅᑯᓯᓕᕆᕝᕕᖕᒥᒃ ᐱᒋᐊᕈᑎᖃᖅᖢᑕ. 

ᑕᒪᒃᑯᐊ ᓄᓇᓖᑦ ᐅᕝᕙᓘᓐᓃᑦ ᐊᖏᓂᖅᓴᐃᑦ 

ᑕᒪᒃᑯᐊ ᐊᖏᓂᖅᓴᓂᒃ ᓄᓇᓕᖕᓂ 

ᓯᓚᑦᑐᖅᓴᕐᕕᐅᔪᑦ ᑕᒪᒃᑯᐊ ᕿᒥᕐᕈᐊᕋᓱᓕᖅᑕᕗᑦ 

ᖃᓄᖅ ᐊᑐᖃᑦᑕᕈᓐᓇᕐᒪᖔᑦᑎᒍᑦ. ᒫᓐᓇ ᐃᓄᐃᑦ 

ᐅᖃᐅᓯᖓᑦ ᐱᔾᔪᑎᒋᓪᓗᒍ ᓄᓇᕗᑦ ᒐᕙᒪᒃᑯᓐᓂ 

ᓴᓇᔨᕗᑦ ᐊᒥᓱᐃᑦ ᐃᓄᒃᑎᑐᑦ 

ᐅᖃᓪᓚᒍᓐᓇᖏᓐᓂᖏᓐᓂᒃ ᑖᓐᓇ ᐱᔾᔪᑎᒋᓪᓗᒍ, 

ᑕᐃᒪ ᐆᒃᑐᕆᐊᕈᒪᓯᒪᓕᖅᑐᒍᑦ ᐊᐅᔭᒃᑯᑦ 

ᒪᑐᐃᖓᖃᑦᑕᕐᓂᐊᓕᕐᓗᑎᒃ. ᐃᓛᒃ ᑕᒪᒃᑯᐊ 

ᐊᖏᓂᖅᓴᐃᑦ ᓄᓇᓕᖕᓂ ᐃᓄᒃᑎᑐᑦ ᐅᖃᐅᓯᕐᒥᒃ 

ᐃᓕᓐᓂᐊᕈᒪᔪᐃᑦ ᐃᓕᓐᓂᐊᑲᓐᓂᕈᒪᔪᓄᑦ ᓄᓇᕗᑦ 

ᒐᕙᒪᒃᑯᖏᓐᓃᓐᖔᖅᑐᐃᑦ ᓴᓇᔩᑦ ᑕᒪᒃᑯᓄᖓ ᒫᓐᓇ 

ᓯᕗᓪᓕᐅᓪᓗᒋᑦ ᐃᓱᒪᒋᖦᖤᕋᑦᑎᒍᑦ.  

 

ᐊᒻᒪᓗ ᑕᒪᒃᑯᐊᑦᑕᐅᖅ ᐱᖅᑯᓯᓕᕆᕝᕕᖕᒥ 

ᐊᐅᓚᔭᐅᖃᑦᑕᕐᒥᔪᐃᑦ ᓄᓇᓕᖕᓄᑦ ᒥᑭᓐᓂᖅᓴᒧᑦ 

ᐊᐅᔭᒃᑯᓪᓘᓐᓃᑦ ᖃᖓᑐᐃᓐᓇᖅ, ᖃᓄᖅ ᑕᒪᒃᑯᐊ 

ᐱᖅᑯᓯᓕᕆᕝᕕᖕᒥ ᐊᐅᓚᔭᐅᖃᑦᑕᖅᑐᐃᑦ 

ᓄᓇᓕᖕᓂᖔᖅ ᓲᕐᓗ ᐊᔾᔨᒌᓐᖏᒻᒪᑕ ᓲᖃᐃᒻᒪ 

ᓄᓇᓖᑦ ᐊᒻᒪᓗ ᐃᓕᖅᑯᓯᖏᑦ ᐊᔾᔨᒌᓐᖏᐊᕐᔪᖕᒪᑕ 

ᐊᖑᓇᓱᖕᓂᕐᒧᑦ, ᓱᓇᓕᐅᕐᓂᕐᒧᑦ ᑖᒃᑯᓄᖓ. 

ᒫᓐᓇᑕᕝᕙ ᑕᐅᑐᖕᓂᖅᓴᕆᓪᓗᑎᒍ 

ᓂᕆᐅᒐᓱᒃᑐᒍᓂᓛᒃ ᑕᒫᓂ ᐊᐅᔭᐅᔪᒥ ᐃᒻᒪᖃ 

ᐱᒋᐊᖦᖤᕈᓂ ᑖᓐᓇ ᑲᔪᓯᑦᑎᐊᕈᓐᓇᖅᐸᑦ ᑕᐃᒪ 

ᑕᒪᓐᓇ ᐊᖏᒡᓕᕙᓪᓕᐊᑐᐃᓐᓇᕐᓂᐊᖅᑐᖅ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, 

ᑐᑭᓯᑦᑎᐊᖅᑐᖓ ᐊᐅᔭᒃᑯᑦ ᒪᑐᐃᖓᑦᑕᖅᑲᑕ 

ᓯᓚᑦᑐᓴᕐᕖᑦ ᐊᑭᑐᓂᖅᓴᐅᒐᔭᕐᒥᒻᒪᑦ 

ᑮᓇᐅᔭᖅᑐᓂᖅᓴᐅᒐᔭᕐᒥᒻᒪᑦ. 

ᐃᓕᓐᓂᐊᕕᑦᓴᖃᖅᑎᑦᑎᒍᑦᑕ 

ᐃᖅᑲᓇᐃᔭᖅᑎᖃᖅᑎᑦᑎᒋᐊᖃᕋᔭᕐᓂᓗ. ᑭᓯᐊᓂᓕ 

ᑮᓇᐅᔭᓂᒃ ᐃᓕᐅᖅᑲᐃᖃᑦᑕᖏᒃᑯᑦᑕ 

ᐃᓕᓐᓂᐊᖅᑐᓕᕆᓂᕐᒧᑦ ᓄᓇᕗᒻᒧᑦ ᓯᕗᓂᑦᑎᓐᓂ 

ᐊᑭᑐᓂᖅᓴᒻᒪᕆᐊᓘᒍᓐᓇᕐᖓᑦ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᖃᓄᖅ 

ᖃᐅᔨᓯᒪᒻᒪᖔᑕ ᑮᓇᐅᔭᖅᑐᕐᓂᕆᒐᔭᖅᑕᖓᓂᒃ  

ᓄᓇᕗᑦ ᓯᓚᑦᑐᖅᓴᕐᕕᒃ ᐊᐅᔭᒥ ᒪᑐᐃᖓᖃᑦᑕᖅᑲᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ 

ᓯᓚᑦᑐᖅᓴᕐᕕᖕᒧᑦ ᑲᒪᔨᐅᔪᖅ, ᒥᔅᑐ ᐹᓪ ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑕᒪᓐᓇ ᖃᓄᖅ ᐊᑭᑐᑎᑎᒋᓂᐊᕐᓂᖓᓂᒃ ᒫᓐᓇ ᓱᓕ 

ᓲᖃᐃᒻᒪᑦ ᖃᐅᔨᓴᖅᑕᐅᒻᒪᑦ ᐃᓛ ᐱᑐᐃᓐᓇᐅᖏᒻᒪᑦ 

ᑕᕝᕙᓐᖓᑦᓴᐃᓐᓇᖅ ᐊᐅᓚᔪᓐᓇᖏᒻᒪᑕ ᓱᓇᓕᒫᑦ.  

ᑕᐃᒪ ᓯᕗᓪᓕᖅᐹᖅᓯᐅᑎ ᑕᐃᒃᑯᐊ 

ᐅᖃᐅᓯᕆᓚᐅᐱᓪᓚᖅᑲᐅᔭᒃᑲ ᒫᓐᓇᒧᑦ 

ᐊᐅᓚᔾᔪᑎᒃᓴᓄᑦ ᒫᓐᓇ ᓈᒻᒪᑲᓚᐅᖅᑐᑦ ᐃᒻᒪᖃ 

ᑕᐃᑲᓐᖓᑦ ᖃᐅᔨᑦᑎᐊᓚᐅᖅᑎᓪᓗᑕᓕ ᑭᓯᐊᓂ 

ᖃᔅᓯᑐᕋᔭᓐᖑᐊᕋᔪᓗᐊᕐᒪᖔᑕ ᑕᒪᓐᓇ 

ᖃᐅᔨᑦᑎᐊᕈᓐᓇᕋᔭᖅᑕᕗᑦ. 

 

ᑖᒃᑯᐊ ᓯᕗᓪᓕᖅᐹᒥ ᐆᑦᑐᕆᐊᕈᑎᒋᓯᒪᔭᕗᑦ 

ᖃᐅᔨᔾᔪᑎᒋᓚᐅᕐᓗᑎᓪᓗ, ᐊᑭᒻᒪᕆᐊᓐᓄᐊᓂᒃ 

ᐅᖃᕈᓐᓇᓐᖏᑦᑐᖓ ᒫᓐᓇ ᓲᖃᐃᒻᒪ ᑕᐃᒪᐃᓛᒃ 

ᐊᕐᕌᒍᑕᒫᑦ ᑮᓇᐅᔭᓂᒃ ᓄᑖᓂᒃ ᑐᒃᓯᕋᖅᐸᒃᑲᑦᑕ. 

ᒫᓐᓇᓕ ᐊᑐᕋᓱᖕᓂᐊᖅᑕᕗᑦ ᓇᖕᒥᓂᖅ 

ᑮᓇᐅᔭᕆᔭᑦᑎᓂᒃ ᐊᑐᓚᐅᕐᓗᑕ ᑭᓯᐊᓂᓕ 

ᖃᐅᔨᑦᑎᐊᕋᔭᕋᑦᑕ ᖃᔅᓯᑐᓪᓚᕆᖕᒪᖔᑦ 

ᓯᕗᓪᓕᖅᐹᒥ ᐆᒃᑐᕈᑏᑦ ᑖᒃᑯᐊ ᖃᐅᔨᑦᑎᐊᕋᔭᖅᐳᒍᑦ 

ᑭᖑᓂᐊᒍᑦ ᖃᔅᓯᑐᓕᕋᔭᕐᒪᖔᑕ. ᑭᓯᐊᓂ ᑕᒪᓐᓇ 

ᑲᔪᓯᑎᓐᓇᓱᐊᓪᓚᕆᑦᑕᕗᑦ ᑕᒪᓐᓇ ᑕᐃᒪᓐᓇ 

ᐊᑲᐅᑦᑎᐊᕐᒪᑦ ᓲᕐᓗ, ᐃᓛᓐᓂᑦ. 

 

ᐊᒻᒪᓗ ᑐᑭᓯᓇᑦᑎᐊᕋᓗᐊᕆᓪᓗᓃᓛᒃ. ᑕᒪᒃᑯᐊ 

ᑭᒃᑯᑐᐃᓐᓇᐃᑦ ᐊᐅᔭᐅᓕᕌᖓᑦ 

ᕿᑲᑲᐃᓐᓇᕈᒪᕙᖕᒥᖕᒪᑕ ᑕᒪᒃᑯᐊᓗ 

ᐃᓕᓴᐃᔨᒋᕙᒃᑕᕗᑦᑕᐅᖅ ᓲᖃᐃᒻᒪ ᑕᐃᒪᓐᓇ 

ᕿᑲᑲᐃᓐᓇᕈᒪᕙᖕᒥᖕᒪᑕ ᑕᐃᒪᓐᖓᓕᒫᖅ. ᐊᐅᔭᒃᑯᑦ 

ᑕᒪᓐᓇ ᑭᓯᐊᓂ ᑕᐃᒪᓐᓇ ᖃᓄᖅᑑᕈᑎᒋᒃᑲᓐᓂᕐᓗᒍ 

ᐃᓕᓴᐃᔨᒃᓴᓂᒃ ᑎᑭᓴᐃᖃᑦᑕᕋᔭᖅᐱᑖ? 

ᒪᔾᔭᒐᓚᐅᖕᒪᑕ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᑦᑕᐅᖅ ᒥᓂᔅᑕ 



ᐱᖓᑦᓯᖅ, ᔫᓂ 7, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  4500 

 

 

 

ᑭᐅᖃᑦᑕᕐᖓᑦ. ᑐᑭᓯᔪᖓ 

ᐱᒡᒐᓇᖅᑐᖅᓯᐅᖃᑦᑕᕐᖓᑕ ᐊᒻᒪᓗ 

ᐅᖃᐅᓯᕆᓕᕋᑖᖅᑕᑎᑦ ᐱᖅᑯᓯᓕᕆᕕᒻᒥ 

ᑲᖏᖅᑐᒑᐱᒻᒦᑦᑐᒥ.  

 

ᐱᒻᒪᕆᐊᓘᔪᕆᓛᖅ ᓄᓇᕗᒻᒥᐅᑦ 

ᐱᕕᖃᖅᑎᕖᓐᖓᕋᓱᐊᕆᐊᖃᕋᑦᑎᒍ ᖃᖓᓕᒫᒃᑯᑦ 

ᐃᖅᑲᓇᐃᔭᖅᑎᕈᕈᓐᓇᓛᕐᖓᑕ 

ᓇᒻᒥᓂᖃᐅᑎᕈᕈᓐᓇᓛᕐᖓᑕᓗ ᐊᒻᒪᓗ ᑕᐃᒫ 

ᐃᓅᖃᑎᒋᔭᐅᑦᑎᐊᕐᓗᑎᒃ. ᒥᓂᔅᑕ 

ᐃᓱᒪᑦᓴᖅᓯᐅᕈᑎᖃᓪᓚᕆᒍᓐᓇᖅᑲ ᓄᓇᕗᒻᒥ 

ᓯᓚᑦᑐᖅᓴᕐᕕᒃ ᐊᐅᔭᒃᑯᑦ ᐃᓕᓐᓂᐊᕐᕕᐅᓗᓂ 

ᒪᑐᐃᖓᔪᒍᓐᓇᕋᔭᕐᒪᖔᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᒋᔭᐅᔪᖅ 

ᓄᓇᕗᒻᒥ ᓯᓚᑦᑐᖅᓴᕐᕕᖕᒧᑦ, ᒥᔅᑕ ᐹᓪ ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑕᐃᒪ ᐅᖃᖅᑲᐅᑎᓪᓗᖓ ᑕᒪᓐᓇ 

ᐱᔪᒃᓴᓪᓚᕆᓕᕋᑦᑎᒍᑦ ᐅᖃᕈᓐᓇᖅᐳᖓ, ᐄ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᒥᔅᑐ ᐋᓚᓐ ᕋᒻᐴᑦ.  

 

ᐊᐱᖅᑯᑦ 787 - 4(3): ᐃᖅᑲᓇᐃᔭᖅᑎᓄᑦ 

ᐃᒡᓗᓕᕆᓂᖅ (ᕋᒻᐴᑦ) 

 

ᕋᒻᐴᑦ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᑎᒃᑲ 

ᑐᕌᖓᑎᓐᖑᓱᑦᑕᒃᑲ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 

ᒥᓂᔅᑕᖓᓐᓄᑦ.  

 

ᒥᓂᔅᑕ ᑕᐃᒪ ᓇᒻᒥᓂᖏᑦ ᐃᔨᖏᒍᑦ 

ᑕᑯᔪᓐᓇᓚᐅᕐᖓᑦ ᓴᓂᑭᓗᐊᓕᐊᖅᑐᓂ ᑕᕝᕙᓂ 

ᐊᕐᕌᒍᑦᑎᓐᓂ. ᓴᓂᑭᓗᐊᖅ ᓱᓕ 

ᐃᖅᑲᓇᐃᔭᖅᑎᖏᓐᓄᑦ ᓱᓕ ᐃᓪᓗᑭᓱᕐᖓᑦ.  ᑕᐃᒫᒃ 

ᑕᕝᕙ ᒐᕙᒪᒃᑯᑦ ᐃᖅᑲᓇᐃᔮᓂᒃ 

ᐃᓐᓄᐃᒍᓐᓇᖃᑦᑕᖏᒻᒪᕆᑉᐳᑦ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, 

ᐃᓕᓐᓂᐊᖅᑐᓕᕆᓂᕐᒥᓪᓗ.  

 

ᐅᑭᐊᔅᓵᖑᓚᐅᖅᑐᖅ ᒪᓕᒐᓕᐅᕐᕕᒃ ᐊᖏᓚᐅᖅᑐᖅ 

$5 ᒥᓕᐊᓂᒃ ᐊᑭᑐᔪᖅᑐᕈᑎᔅᓴᓂᒃ 

ᓴᓇᔭᐅᒍᑎᔅᓴᖏᓐᓂᑦ ᐃᖅᑲᓇᐃᔭᖅᑎᓄᑦ 

ᐃᓪᓗᔅᓴᐃᑦ ᑕᕝᕙᓂ 2017-18 ᐊᕐᕌᒍᖓᓂ 

ᒪᕐᕉᓐᓂᒡᒎᖅ ᓴᓂᑭᓗᐊᕐᒨᖅᑐᖃᓛᕐᓗᓂ. ᒥᓂᔅᑕ 

ᓇᓗᓇᐃᖅᓯᒍᓐᓇᖅᑳ ᐅᓪᓗᒥ ᖃᓄᐃᓕᖓᓕᕐᒪᖔᖅ 

ᑳᓐᑐᕌᑖᕆᔭᐅᒐᓱᐊᕐᓂᖓ ᑖᔅᓱᒪ 

ᐃᓪᓗᓕᐅᕐᓂᐅᒐᔭᖅᑑᑉ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᔪᐊᔾ 

ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ) ᐊᒻᒪᓗ ᒪ’ᓈᖅᖢᒍ 

ᐊᐱᖅᑯᑎᒋᔭᖓᓂᒃ. ᐅᖃᖅᑎᑦᓯᔩ, ᑖᓐᓇ 

ᐃᒡᓗᖁᑎᒋᔭᑦᑎᓐᓂᑦ, ᐃᖅᑲᓇᐃᔭᖅᑎᓄᑦ 

ᐃᒡᓗᒋᓂᕋᖅᑕᑎᓐᓃᓛᒃ ᐊᐱᖅᑯᑎᔮ ᓇᓃᓕᕐᒪᖔᑦ. 

ᑖᓐᓇ ᒪᐃ ᐱᓯᒪᔭᕋ ᒫᓐᓇ, ᒫᓐᓇᓪᓚᕆᒻᒥᑦ 

ᐱᕼᐃᒪᓐᖏᑦᑐᖓᐅᒐᓗᐊᖅ, ᑭᕼᐃᐊᓂ ᒪᐃ 25−ᒧᑦ 

ᑎᑭᑦᑐᖅ ᑖᓐᓇ ᖃᐃᑕᐅᓚᐅᖅᕼᐃᒪᔪᖅ. ᑕᕝᕙ 

ᐅᓪᓗᖅ ᒪᐃᒧᑦ ᓇᓗᓇᓐᖏᑦᑐᖅ ᐃᒻᒪᖃ 

ᐱᐊᓂᒃᐹᓪᓕᖅᕼᐃᒪᓂᐊᓕᖅᑐᖅ ᐊᐱᖅᑯᑎᒋᔭᖓ. 

ᑕᕝᕘᓇ ᓴᓂᑭᓗᐊᕐᒧᑦ ᑖᓐᓇ ᐃᖅᑲᓇᐃᔭᖅᑎᓄᑦ 

ᐃᓪᓗᐃᑦ ᓴᓇᔭᐅᓂᖓ ᑕᐃᑲᓂ ᒫᓐᓇᐅᔪᖅ 

ᐱᐊᓂᖅᑲᔭᓪᓚᕆᓕᓚᐅᕐᒪᑦ 99 

ᐳᓴᒻᒦᓐᓂᕋᓚᐅᕐᒪᓪᓗ ᒪᐃᖑᑎᓪᓗᒍ, ᑕᒪᓐᓇ 

ᐃᒻᒪᖃ ᐃᓐᓄᒃᕼᐃᒪᕼᐃᓐᓇᕆᐊᖃᓕᖅᑐᖅ ᐅᓪᓗᒥ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓇᑭᓪᓕᑭᐊᕐᖑᑯᐊ ᐱᔭᕕᓂᖏᑦ ᑕᒪᑐᒪᓂ 

ᐊᕐᕌᒍᒦᒃᑯᐊ ᓴᓇᔭᐅᓂᐊᕐᒪᑕ ᐅᒥᐊᕐᔪᐊᒃᑯᓪᓘᓐᓃᑦ 

ᓱᓕ ᑎᑭᓚᐅᓐᖏᑦᑐ 99 ᐳᓴᓐᑎᒍᑦ 

ᐱᔭᕇᖅᑕᐅᓯᒪᓕᖅᑐᖅ.  

 

ᐅᑭᐊᒃᓵᖑᓚᐅᖅᑐᖅ ᒪᓕᒐᓕᐅᖅᑏᑦ $500,000−ᓂ 

ᐊᖏᖅᓯᓚᐅᖅᓯᒪᔪᑦ ᓄᑖᓐᖑᕆᐊᖅᑎᑕᐅᓂᐊᕐᒪᑕ 

ᐃᖅᑲᓇᐃᔭᖅᑏᑦ ᐃᓪᓗᖁᑎᖏᑦ ᓄᓇᕗᒻᒥ. ᑖᒃᑯᐊ 

ᑕᑯᓐᓇᕐᓗᒋᑦ $20,000−ᑖᖅᑐᐃᓐᓇᐅᓂᐊᖅᑐᑦ  

ᓄᓇᓖᑦ. ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑖᒃᑯᐊ 

ᓈᒻᒪᒃᑲᓗᐊᕐᒪᖔᖏᓐᓂᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐃᓪᓗᓕᕆᔨᕐᔪᐊᒃᑯᓐᓄᑦ 

ᒥᓂᔅᑑᔪᖅ, ᒥᔅᑐ ᔪᐊᔾ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐅᖃᖅᑎᑦᓯᔩ. ᒪᒥᐊᕝᕕᒋᔪᒪᕙᕋ ᑖᓐᓇ 

ᕼᐊᓇᔭᐅᕙᔾᔪᑐᖃᐅᔪᓂᒃ ᐊᐱᖅᑯᑎᖃᖅᑐᖅ. 

ᑕᐃᑯᖓ ᐅᑎᐊᓂᓚᐅᑦᑑᓪᓗᐊᕋᔭᕈᒪ ᐊᓪᓛᑦ, 

ᐅᖃᖅᑎᑦᑎᔩ ᑖᒃᑯᐊ ᐊᐱᖅᑯᑎᒋᔭᖏᑦ 

ᐱᔾᔪᑎᒋᓗᒋᑦ ᓴᓂᑭᓗᐊᖅ ᑖᓐᓇ ᐃᓪᓗ 

ᐃᖅᑲᓇᐃᔭᖅᑎᓄᑦ ᐃᓪᓘᓂᐊᖅᑐᖅ ᐱᔾᔪᑎᒋᓪᓗᒍ 

ᓇᓃᓕᕐᒪᖔᑦ ᐊᐱᖅᑯᑎᒋᓚᐅᖅᑰᕐᒪᒍ. ᐅᖃᖅᑎᑦᓯᔩ, 

ᑳᓐᑐᕌᑦᑎ ᓇᓗᓇᐃᖅᑕᐅᕼᐃᒪᓕᖅᖢᓂ ᐊᒻᒪᓗ 

ᑕᕝᕙᓂ ᒫᔅᓯᖑᓚᐅᖅᑐᒥᑦ ᑖᒃᑯᐊ 

ᑳᓐᑐᕌᑦᑕᐅᓚᐅᖅᕼᐃᒪᑎᓪᓗᒋᓂᓛᒃ 

ᓇᓗᓇᐃᖅᕼᐃᒪᕼᐃᓐᓇᓕᖅᑐᑕ ᑭᓇ 

ᑳᓐᑐᕌᑦᑎᐅᓂᐊᕐᒪᖔᑦ, ᐃᓪᓗᓕᐅᖅᑎᐅᓂᐊᕐᒪᖔᑦ 

ᑖᓐᓇ ᒪᕐᕉᒃ ᑲᑎᓐᖓᔫᓂᐊᖅᑐᓂᓗ, ᑖᓐᓇ 

ᓇᓗᓇᐃᕐᕕᒋᕼᐅᐊᖅᑐᒍ. ᐅᕙᑦᑎᐊᖅ ᑕᒻᒪᖅᑐᖓ 

ᑭᐅᓚᐅᕋᒃᑯ, ᒪᒥᐊᔾᔪᑎᒋᕙᕋ.  

 

ᐊᒻᒪᓗ ᐱᖃᑖ, ᐅᖃᖅᑎᑦᑎᔩ 

ᐃᖅᑲᐅᒪᑦᑎᐊᖁᓐᓃᕋᒃᑯ ᑕᒻᒪᕋᔭᖅᑐᖓ 

ᑭᐅᓚᐅᕐᓂᓐᓂᒃ. ᑭᖑᓪᓕᖅᐹᕆᓐᖏᓪᓗᓂᐅᒃ 

ᐅᖃᖅᑎᑦᑎᔩ, ᐊᐱᕆᓇᔭᕈᒃᑭᑦ ᐊᖏᕋᔭᕐᓂᕈᕕᑦ 

ᑖᓐᓇ ᑐᑭᕼᐃᑦᑎᐊᒃᑲᓐᓂᒋᐊᓪᓚᒍᑎᒋᔪᓐᓇᖅᐸᕋ 

ᐊᐱᖅᑯᑎᖓ, ᑭᐅᑦᑎᐊᕐᓂᐊᕋᒃᑯ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑐᒃᓯᕋᕐᒪᑦ ᑖᓐᓇ 

ᐊᐱᖅᑯᑎᒋᔭᐃᑦ, ᐊᐱᖅᑯᑎᒋᑦᑎᐊᒃᑲᓐᓂᕈᒃ, ᒥᔅᑐ 

ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ 

ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕ ᐋᖅᑭᒃᓯᒻᒪᑦ.  

 

ᐅᓇ ᐊᐱᖅᑯᑎᒋᖅᑲᐅᔭᕋ ᑕᐃᒃᑯᐊ $500,000 

ᐊᑭᑐᔪᖅᑐᕈᑏᑦ ᐊᖏᖅᑕᐅᓚᐅᖅᓯᒪᒻᒪᑕ 

ᓄᑖᓐᖑᕆᐊᖅᑕᐅᔪᓐᓇᕐᓂᐊᕐᒪᑕ ᐃᖅᑲᓇᐃᔭᖅᑏᑦ 

ᐃᓪᓗᓂᒃ, ᐃᓪᓗᐃᑦ $20,000−ᕌᖅᑐᓂᒃ ᐱᓇᔭᖅᑐᑦ 

ᓄᓇᓖᑦ ᐊᑐᓂ. ᑖᓐᓇᖃᐃ ᓈᒻᒪᒃᑲᓗᐊᖅᐸ, 

ᐊᒥᒐᓗᐊᓐᖏᒃᑲᓗᐊᖅᐸᖃᐃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐃᓪᓗᓕᕆᔨᕐᔪᐊᒃᑯᓐᓄᑦ 

ᓄᓇᕗᒻᒥ ᒥᓂᔅᑑᔪᖅ, ᒥᔅᑐ ᖁᒃᓱᒃ.  

 

ᐊᖓᔪᖅᑳᖅ ᔪᐊᓪ ᖁᒃᓱᒃ: ᒪ’ᓇᓪᓗᐊᕕᒃ, 

ᐅᖃᖅᑎᑦᓯᔩ. ᒪᕐᓈᖅᖢᒍᓗ, ᐅᖃᖅᑎᑦᓯᔨ, 

ᐊᐱᖅᑯᑎᖓᓐᓄᑦ. ᑖᓐᓇ $500,000 

ᐋᖅᑭᓱᖅᑕᐅᓂᕆᓂᐊᖅᑕᖏᑦ ᑕᒪᒃᑯᐊ ᐃᒡᓗᖁᑎᑉᑕ 

ᒥᒃᓵᓄᑦ ᐊᖏᖃᑎᒋᔪᓐᓇᔭᕋ ᓈᒻᒪᓈᓐᖐᓐᓇᕐᒪᑦ, 

ᑭᓯᐊᓂ ᖃᓄᖅᑑᕈᑎᕆᓯᒪᓂᓗᐃᓐᓇᕆᐊᖃᑉᑎᒍ 

ᐃᒡᓗᓕᕆᔨᕐᔪᐊᒃᑰᓪᓗᑕ ᐊᒻᒪᓗ ᑕᒪᓐᓇ 

ᐱᔾᔪᑎᒋᓪᓗᒍ ᑮᓇᐅᔭᓂᒃ 

ᑮᓇᐅᔭᖅᑎᑦᓯᔭᕆᐊᖃᕐᓂᖅ 

ᐋᖅᑭᑦᓱᖅᑕᐅᔭᕆᐊᖃᕐᓃᑦ ᐃᓪᓗᖁᑎᑦᑕ 

ᐃᖅᑲᓇᐃᔭᖅᑎᓄᑦ ᐃᒡᓗᖁᑎᐅᑉᐸᑦ ᐅᕝᕙᓘᓐᓃᑦ 

ᒪᑯᐊ ᑭᒃᑯᑐᐃᓐᓇᕐᓄᑦ ᐃᓪᓗᖁᑎᒋᓛᖅᑕᕗᑦ. 

ᑕᒪᒃᑯᓂᖓ ᐱᔾᔪᖃᖅᑎᓪᓗᑕ ᑮᓇᐅᔭᕐᒥᒃ 

ᒥᑭᒃᓴᐃᓐᓇᖅᑎᓪᓗᑕ ᑕᒪᓐᓇ 

ᑐᒃᓯᕋᐅᑎᒋᓯᒪᐃᓐᓇᕐᓂᐊᕋᑉᑎᒍ 

ᐃᓪᓗᓕᕆᔨᕐᔪᐊᒃᑯᖏᓐᓂ ᑲᓇᑕᐅᑉ ᐃᓛ 

ᐅᕝᕙᓘᓐᓃᑦ ᑖᒃᑯᐊ ᒐᕙᒪᑐᖃᒃᑯᑦ ᑕᒪᓐᓇ 

ᑐᓴᐅᒪᑎᔾᔪᐃᔾᔪᑎᒋᑐᐃᓐᓇᓗᓐᓂᐊᕋᑉᑎᒍ 

ᐊᒥᒐᐃᓐᓇᖅᑎᓪᓗᒍ. ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᐊᑕᐅᓯᑯᓗᒻᒥᒃ ᐃᖅᑲᓇᐃᔭᖅᑏᑦ ᐃᓪᓗᖁᑎᖏᓐᓂ 

ᖃᐅᔨᒪᔮᖃᖅᑐᖓ ᐃᓐᓄᒃᑕᐅᓯᒪᒍᓐᓃᖅᑐᒥᒃ 

ᐊᕐᕌᒍᓪᓗᐊᖅ. ᓴᓇᔭᐅᔭᕆᐊᖃᕐᓂᖓ ᐱᔾᔪᑎᒋᓪᓗᒍ. 

ᒥᓂᔅᑕ ᐅᓪᓗᒥ ᐅᕙᓐᓄᑦ ᓇᓗᓇᐃᖅᓯᔪᓇᖅᐹ ᑖᓐᓇ 

ᐊᐅᔭᖅ ᐃᓱᓕᓚᐅᓐᖏᓐᓂᖓᓂᑦ 

ᓴᓇᔭᐅᒃᑲᓐᓂᕐᓂᐊᕐᒪᑦ ᐊᑐᖅᑕᐅᔪᓐᓇᖅᓯᓂᐊᕐᒪᓪᓗ 

ᐃᓕᓐᓂᐊᕐᓇᐅᑉ ᐊᕐᕌᒍᐊ ᑎᑭᑉᐸᓪᓕᐊᑎᓪᓗᒍ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐃᒡᓗᓕᕆᔨᕐᔪᐊᒃᑯ ᓄᓇᕘᒥ 

ᒥᓂᔅᑑᔪᖅ, ᒥᔅᑐ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᑕᐃᓐᓇ ᐅᖃᐅᓯᕆᔭᖓ 

ᐊᐱᖅᑯᑎᒋᔭᖓ ᐃᓪᓗ ᑕᐃᓐᓇ ᐱᔾᔪᑎᒋᓪᓗᒍ 

ᖃᓄᐃᓪᓚᕆᒻᒪᖔᑦ ᐅᕙᓐᓄᑦ ᐃᓛ ᑐᓴᒐᒃᓴᒥᒃ 

ᐱᓯᒪᓐᖏᓐᓇᒪ ᑐᑭᓯᒋᐊᓚᐅᕐᓗᒍ ᓇᓗᓇᓐᖏᒻᒪᑦ 

ᐃᓪᓗᓕᕆᔨᕐᔪᐊᒃᑯᑦ ᐱᓕᕆᔨᒃᑲ ᑕᐅᑐᒻᒪᑕ  

ᓈᓚᒻᒪᑕᓗ. ᑕᒪᓐᓇ ᐱᔾᔪᑎᒋᓗᒍ ᐊᔪᓐᖏᒃᑯᒪ 

ᐊᒡᓛᑦ ᐊᐃᓚᐅᓐᖏᓐᓂᖓᓂ ᑐᓴᖅᑎᑦᑑᓪᓗᐊᕈᒃᑯ 

ᖁᕕᐊᓱᓪᓚᕆᒐᔭᖅᑐᖓ ᑭᓯᐊᓂ ᐊᔪᕐᓂᕈᒪ 

ᑭᖑᓂᖓᒍᑦ ᑐᑭᓯᑎᓐᓂᐊᖅᐸᕋ ᑭᖑᓂᖓᓂ. 

ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑐᓂᕐᒧᑦ, ᒥᔅᑐ ᔫ ᐃᓄᒃ.  

 

ᐊᐱᖅᑯᑦ 788 - 4(3): ᑎᒍᐊᓐᖑᐊᖃᕐᓂᖅ 

ᑮᓇᐅᔭᓕᐅᕈᒪᓂᕐᒧᑦ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ 

ᐊᐱᖅᓲᑎᖃᕈᒪᔪᖓ ᐃᒡᓗᓕᕆᔨᒃᑯᑦ ᒥᓂᔅᑕᖓᓐᓄᑦ, 

ᐊᖓᔪᒃᓴᑯᓗᓐᓄᑦ.  

 

ᒥᓂᔅᑕ ᒪᐃᒃ ᐃᑉᐸᒃᓴᑦ ᐊᐱᖅᓱᖅᖢᒍ 

ᑭᐅᔾᔪᑎᒋᓚᐅᖅᑕᖏᓐᓄᑦ ᐅᑎᓚᐅᑲᒍᒪᓪᓗᖓ ᐅᑯᐊ 

ᑲᑎᒪᔾᔪᑎᕕᓃᑦ ᐊᐃᑉᐹᓂ ᔫᓐ 6, 2017. 

ᑎᑎᕋᖅᓯᒪᔪᑦ ᒪᓕᖕᓂᐊᖅᑕᒃᑲ ᐅᖃᖅᑏ, 

ᖃᐅᔨᒪᓪᓗᖓ ᐅᔾᔨᕈᓱᒃᖢᖓᓗ ᑖᒃᑯᐊ 

ᑲᑎᒻᒪᔾᔪᑎᕕᓃᑦ ᑎᑎᕋᕕᒃᓯᒪᓐᖏᑦᑑᒐᓗᐊᑦ.  

 

ᐅᖃᖅᑏ, ᐃᑉᐸᒃᓴᖅ ᑕᐃᒪ ᐊᐱᕆᓚᐅᕋᒪ ᒥᓂᔅᑕ 

ᐊᐱᖅᓱᖅᑎᓪᓗᖓ ᐊᐱᖅᑯᑎᒪ ᐃᓚᖓᓐᓂᒃ 

ᑭᐅᔾᔪᑎᖃᓚᐅᕐᒪᑦ ᐅᖃᐅᓯᖃᖅᑎᓪᓗᑕ 

ᑎᒍᐊᓐᖑᐊᖃᖅᑐᖃᓲᖑᓐᖏᒃᑲᓪᓗᐊᕐᒪᖔᑦ 

ᑮᓇᐅᔭᓕᐅᕋᓱᖕᓂᑐᐃᓐᓇᕐᒧᑦ. ᑕᕝᕙᓂ ᑭᐅᔾᔪᑎᖓ 

ᑎᑎᕋᖅᓯᒪᖕᒪᑦ ᐃᒪᐃᓕᖓᓪᓗᓂᓗ ᑭᐅᔾᔪᑎᖓ. 

ᑕᒪᓐᓇ ᖃᐅᔨᓴᑦᑎᐊᕆᐊᖃᕐᓂᐊᕋᒃᑯ 

ᑕᑯᓇᑦᑎᐊᕐᓗᒍᓗ ᑕᐃᒪᐃᑦᑐᖃᓚᐅᖅᓯᒪᖕᒪᖔᑦ.  

 

ᐅᖃᖅᑏ, ᐅᓇ ᐊᐱᖅᑯᑎᒋᔪᒪᔭᕋ, ᒥᓂᔅᑕ ᐅᖃᖅᐹ 

ᑮᓇᐅᔭᓕᐅᕋᓱᑐᐃᓐᓇᖅᑐᒧᑦ 

ᑎᒍᐊᓐᖑᐊᖃᖅᑐᖃᓚᐅᖅᓯᒪᒻᒪᖔᑦ 

ᑐᓴᐅᒪᓐᖏᓐᓂᕋᖅᖢᓂ. ᑕᐃᒪᓐᓇ ᐅᖃᖅᐹ? 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒥᒃ. ᐃᓄᓕᕆᓂᕐᒧᑦ ᒥᓂᔅᑑᔪᖅ, 

ᒥᔅᑐ ᔮᓂ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ. 

ᐅᕙᖓ ᓇᒻᒥᓂᖅ 

ᑐᓴᓚᐅᖅᓯᒪᓚᐅᓐᖏᑦᑐᖓ ᑖᑦᓱᒥᖓ 

ᐅᖃᐅᓯᕆᓚᐅᖅᑕᕋ ᑕᐃᒫᒃ. ᑕᐃᒪ ᑖᑦᓱᒪᓐᖓᑦ 

ᑭᒡᒐᖅᑐᖅᑕᖓᓂᒃ ᑎᑎᖅᑲᐅᓯᐊᕆᓯᒪᔪᖅ ᑕᐃᒪ 

ᑕᐃᓐᓇ ᒫᓐᓇ ᐱᓕᕆᐊᕆᒐᑦᑎᒍ ᑖᓐᓇ 

ᖃᐅᔨᓴᖅᑕᐅᖁᓪᓗᒍ ᐱᓯᒪᓪᓗᒍ ᑕᕝᕘᓇ 

ᖃᐅᔨᓂᐊᕋᒪ ᖃᓄᖅ ᑕᒪᓐᓇ 

ᑮᓇᐅᔭᓕᐅᕋᓱᑐᐃᓐᓇᖅᑐᓂᒃ ᓱᕈᓯᕐᓂᒃ 

ᑎᒍᐊᓐᖑᐊᓂᒃ 

ᑮᓇᐅᔭᓕᐅᕋᓱᑦᑐᖃᑐᐃᓐᓇᖃᑦᑕᕐᒪᖔᖅ ᑕᒪᓐᓇ 

ᐱᔾᔪᑎᒋᓪᓗᒍ, ᒫᓐᓇ ᑭᐅᔪᓐᓇᖅᑐᖓ ᑕᐃᒪ ᑖᒃᑯᐊ 

ᐃᖅᑲᓇᐃᔭᖅᑎᒃᑲ ᑖᑦᓱᒥᖓ ᖃᐅᔨᓇᓱᐊᖅᑐᑦ, 

ᐅᖃᖅᑎᑦᑎᔩ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ 

ᐅᖃᖅᑎᑦᑎᔩ, ᐊᖓᔪᒃᓴᑯᓗᒐ ᖃᐅᔨᒪᓂᐊᕐᒪᑦ ᑖᓐᓇ 

ᐊᐱᖅᓲᑎᒋᔭᕋ ᑕᐃᔅᓱᒥᖓ ᑎᑎᖅᑲᒥᒃ 

ᐊᒃᑐᐊᓂᖃᖏᑦᑎᐊᖅᑐᖅ ᐱᕋᑖᓚᐅᖅᑕᔅᓯᓐᓂᒃ. 

ᑕᐃᓐᓇ ᐊᒃᑐᐊᖏᑦᑎᐊᖅᑐᖅ ᐊᐱᖅᓲᑎᒋᔭᓐᓂᒃ.  

 

ᑕᐃᒪᓕ ᑐᓴᓚᐅᖅᓯᒪᓐᖏᓐᓂᕋᕐᒪᑦ ᒥᓂᔅᑕ. 

ᐊᐱᕆᓚᐅᕐᓚᒍ ᑕᐃᒪᐃᑦᑐᖃᖅᑐᕕᓂᐅᒃᐸᑦ 

ᑕᐃᒪᐃᑦᑐᖃᓚᐅᖅᓯᒪᓂᕋᖅᑕᐅᔪᖃᖃᑦᑕᖅᖢᓂᓗ 

ᑐᓴᐅᒪᓪᓗᑕ ᐃᓛᑎᒍᑦ, ᖃᓄᖅ ᐊᑐᐊᒐᖃᖅᐱᓯ 

ᑕᐃᒪᐃᓕᐅᖅᑐᖃᖁᓇᒍ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐃᓄᓕᕆᔨᒃᑯᑦ 

ᒥᓂᔅᑕᖓᑦ, ᒥᔅᑕ ᔮᓂ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ. 

ᑕᐃᒪᐃᑦᑐᖅᑕᖃᕋᔭᕐᓂᖅᑲᑦ ᑕᐃᒪ ᓄᓇᓕᓐᓂ 

ᑖᒃᑯᐊ ᐃᓄᓕᕆᔩᑦ ᖃᐅᔨᒋᐊᕋᔭᖅᑐᑦ ᑕᒪᔅᓱᒧᖓ 

ᖃᐅᔨᒋᐊᕐᖓᐅᒻᒥᑦ ᐊᒻᒪ ᑕᒪᒃᑯᐊ 

ᖃᐅᔨᓴᕐᓂᕈᔪᐃᓪᓘᓐᓃᑦ ᐱᒋᐊᕆᐊᖃᕐᓂᖅᑲᑕ ᑕᐃᒪ 

ᑕᒪᒃᑯᐊ ᐱᔾᔪᑎᒋᓪᓗᒋᑦ ᐃᓄᓕᕆᔾᔪᑏᑦ ᑕᐃᒪ 

ᑕᒪᔅᓱᒥᖓ ᐊᑐᕆᐊᕋᔭᖅᑐᑦ. ᑕᒪᔅᓱᒥᖓ 

ᓂᕆᐅᔅᓯᒪᓚᐅᓐᖏᑦᑎᐊᕋᒪ ᑐᓴᕐᓂᐊᕋᓱᒋᓇᖓ 

ᑕᐃᒪᐃᑦᑐᒥᒃ. ᑭᓯᐊᓂ ᐅᖃᕈᓐᓇᖅᑐᖓ ᑖᒃᑯᐊ 

ᐃᓄᓕᕆᔩᑦ ᓄᓇᓕᓐᓂ ᑕᒪᔅᓱᒥᖓ ᑕᐃᒪ 

ᖃᐅᔨᒪᐅᑦᑎᐊᕐᖓᑕ ᑕᒪᔅᓱᒥᖓ 



ᐱᖓᑦᓯᖅ, ᔫᓂ 7, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  4503 

 

 

 

ᖃᐅᔨᒋᐊᕋᔭᖅᑐᑦ ᑕᐃᒪᐃᑦᑐᖅᑕᖃᕐᓂᕋᖅᑕᐅᑉᐸᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖃᐅᔨᒪᔪᖓ 

ᖃᐅᔨᓴᕆᐊᕋᔭᖅᑐᑦ ᐃᓄᓕᕆᔨᒃᑯᑦ 

ᐃᖅᑲᓇᐃᔭᖅᑎᖏᑦ. ᐅᓇᓕ 

ᐊᐱᖅᑯᑎᒋᓇᓱᒃᑕᕋᓗᐊᕋ, ᐱᑕᖃᖅᐸᒌᖅᐹ, 

ᑕᐃᒪᐃᑦᑐᖅᑕᖃᕐᓂᖅᐸᑦ, ᐱᑕᖃᖅᐸᒌᖅᐹ 

ᐊᑐᐊᒐᕐᒥᒃ ᐊᔪᕆᖅᓱᐃᔾᔨᓯᒪᔪᓂᒃ ᑕᒪᓐᓇ 

ᓄᖅᑲᖅᑎᑕᐅᑲᐅᑎᒋᔪᓐᓇᖁᓪᓗᒍ? ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐃᓄᓕᕆᓂᕐᒧᑦ ᒥᓂᔅᑑᔪᖅ, 

ᒥᔅᑐ ᔮᓂ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑕᒪᓐᓇ ᖃᐅᔨᒪᓇᖅᓯᔪᖃᕋᔭᕐᓂᖅᑲᑦ ᑕᐃᒪ 

ᓇᓗᓇᓐᖏᑦᑐᖅ ᑕᒪᓐᓇ ᐱᔾᔪᑎᒋᒐᔭᕐᖓᑦ ᑖᓐᓇ 

ᓱᕈᓯᖅ ᐃᓚᒋᔭᐅᓗᓂ ᑖᓐᓇ 

ᐊᑦᑕᓇᖅᑐᒦᒋᐊᖃᓐᖏᓐᓂᖓ ᐊᒻᒪᓗ 

ᑮᓇᐅᔭᓕᐅᕋᓱᑐᐃᓐᓇᖅᑐᒥᒃ 

ᑎᒍᐊᓐᖑᐊᖃᖃᑦᑕᖅᑐᒥ ᑕᒪᓐᓇ 

ᐱᒻᒪᕆᐊᓘᒐᔭᕐᖓᑦ. ᑕᐃᒫᒃ 

ᐃᒫᑐᐃᓐᓈᕋᔅᓴᐅᒐᔭᓐᖏᑎᐊᕐᖓᑦ.  

 

ᐄ, ᑕᒪᒃᑯᐊ ᖃᐅᔨᒪᓇᖅᓯᔪᖃᕋᔭᕐᓂᖅᑲᑦ 

ᓇᓗᓇᓐᖏᑦᑐᖅ ᑕᒪᓐᓇ ᑖᓐᓇᓗ ᓱᕈᓯᖅ 

ᑎᒍᐊᓐᖑᐊᖑᔪᖅ ᐊᒃᑐᖅᑕᐅᓗᓂᐅᒐᔭᕐᖓᑦ 

ᐃᓚᖏᓐᓄᑦ ᓇᓗᓇᓐᖏᑦᑐᖅ ᐊᒻᒪᓗ ᑖᓐᓇ 

ᑎᒍᐊᓐᖑᐊᖃᖅᑎᐅᔪᖅ ᐊᒃᑐᖅᑕᐅᒐᔭᕆᓪᓗᓂ.  

ᐄ, ᑕᒪᓐᓇ ᓇᓗᓇᓐᖏᑦᑐᖅ 

ᑕᐃᒪᐃᑦᑐᖅᑕᖃᕋᔭᕐᓂᖅᑲᑦ ᑕᐃᒫᒃ 

ᐃᓕᖅᑯᓯᓕᖅᑕᖃᕋᔭᕐᓂᖅᑲᑦ ᓇᓗᓇᓐᖏᑦᑐᖅ 

ᑖᒃᑯᐊ ᑭᓯᐊᓂ ᐃᓄᓕᕆᔨᒃᑯᑦ ᒪᓕᒐᖏᑦ ᒪᓕᓪᓗᒋᑦ 

ᑎᒍᐊᓐᖑᐊᖃᕐᓂᐅᓪᓗ. 

 

ᐊᒻᒪᓗ ᑖᔅᓱᒪ ᓱᕈᓯᐅᑉ 

ᐊᑦᑕᓇᓐᖏᑦᑐᒦᒋᐊᖃᕐᓂᖓᓄᑦ ᑖᒃᑯᐊ ᐊᑐᕐᓗᒋᑦ 

ᑭᓯᐊᓂᐅᒐᔭᖅᑐᑦ. ᑕᒪᓐᓇ ᓇᓗᓇᓐᖏᑦᑐᖅ 

ᑕᐃᒪᐃᑦᑐᖅᑕᖃᓪᓚᕆᒐᔭᕐᓂᖅᑲᑦ ᑕᐃᒪ ᑖᓐᓇ 

ᓱᕈᓯᖅ ᓯᕗᓪᓕᖅᐹᒥ ᐊᑦᑕᓇᓐᖏᑦᑐᒦᒋᐊᖃᕐᓂᖓ 

ᑲᒪᒋᔭᐅᒐᔭᕐᒥᔪᖅ. ᑕᒪᒃᑯᐊ ᑕᐃᒪᐃᖃᑦᑕᕐᖓᑕ 

ᑕᒪᔅᓱᒧᖓ ᐊᒃᑐᐊᔪᑦ. ᐄ, ᑕᒪᓐᓇ ᓇᓗᓇᓐᖏᑦᑐᖅ 

ᓄᖅᑲᑎᑦᑎᓂᖅᑕᖃᕋᔭᖅᑐᖅ ᑎᒍᐊᓐᖑᐊᖅᑎᐅᔪᒥ 

ᑕᐃᒪᐃᑦᑐᖅᑕᖃᕋᔭᕐᓂᖅᑲᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᐃᕕᓕᒻᒧᑦ, ᒥᔅᑐ ᓯᑏᕝ ᒪᑉᓴᓛᒃ. 

 

ᐊᐱᖅᑯᑦ 789 - 4(3): ᓄᓇᓕᓐᓂ ᐊᖅᑯᓯᐅᓂᖅ 

(ᒪᑉᓴᓚᒃ) 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ 

ᐊᐱᖅᑯᑎᒋᓂᐊᖅᑕᕋ ᑐᕌᖅᑎᓐᓂᐊᖅᑕᕋ 

ᐱᕙᓪᓕᐊᔪᓕᕆᔨᒃᑯᑦ ᐊᒻᒪ  ᐃᖏᕐᕋᔪᓕᕆᔨᒃᑯᑦ 

ᒥᓂᔅᑐᖓᓐᓄᑦ.  

 

ᐅᖃᖅᑎᑦᑎᔩ, ᐃᓛᒃ ᑕᐃᒪ ᐅᑭᐅᖑᓚᐅᖅᑐᖅ 

ᑕᐃᓐᓇ ᑮᓇᐅᔭᖅ ᐆᒃᑐᕋᖅᓴᐅᓲᖅ ᐊᖅᑯᓯᐅᕐᓂᒧᓪᓗ 

ᑕᒪᒃᑯᓄᖓ ᑐᓚᑦᑕᕐᕕᓐᓄᑦ ᐃᖢᐊᖅᓯᒋᐊᕈᑎᓄᑦ, 

ᐊᖏᓪᓕᒋᐊᒃᑲᓐᓂᓚᐅᕐᒪᑦ ᐊᒻᒪᓗ ᑖᓐᓇ ᖁᕕᐊᓇᖅ 

ᐊᖏᓪᓕᒋᐊᖅᑕᐅᓯᒪᒻᒪᑦ ᐊᑐᖅᑕᐅᓚᑦᑖᓪᓚᕆᒻᒪᑦ 

ᑭᒡᒐᑐᖅᑕᓐᓂᒃ ᐱᓗᐊᖅᑐᒥ ᑕᒪᕐᒥᒃ.  

 

ᐅᖃᖅᑎᑦᑎᔩ, ᒥᓂᔅᑕᖃᐃ ᑭᐅᔪᓐᓇᖅᐹᖓ ᑖᓐᓇ 

ᑕᐃᒪᓐᓇᐃᑦᑑᑎᓪᓗᒍ ᑭᒡᓕᖃᕐᓂᐊᖅᐹ ᑕᒪᒃᑯᓂᖓ 

ᐆᒃᑐᓂᐊᖅᑐᓂᒃ ᑖᔅᓱᒥᖓ ᑮᓇᐅᔭᕐᒥᒃ 

ᐊᖅᑯᑎᓕᐅᕐᓂᖅᑐᒧᑦ ᐊᒻᒪ ᐊᖅᑯᑎᒧᓪᓗ 

ᑐᓚᑦᑕᕐᕕᔅᓴᓄᓪᓗ ᓴᓇᔪᒪᔪᓄᑦ ᑐᒃᓯᕋᖅᑐᓂ 

ᑭᒡᓕᖃᕐᓂᐊᖅᐸ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐊᒻᒪᓗ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑑᔪᖅ, ᒥᔅ ᒫᓂᑲ 

ᐃᐊᓪ−ᑲᓇᔪᖅ.  

 

ᐊᖓᔪᖅᑳᖅ ᒫᓂᑲ ᐃᐊᓪ−ᑲᓇᔪᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᑖᑦᓱᒥᖓ ᑮᓇᐅᔭᖅᑐᕈᑎᒥᑦ 

ᐊᖏᓚᐅᖅᑕᑎᓐᓂᒃ ᑭᓪᓕᖃᕐᓂᐊᕐᒪᖔᑦ 

ᐃᓚᒋᐊᕐᓂᕆᓚᐅᖅᑕᖓᓄᓪᓗᑭᐊᖅ, ᐅᕝᕙᓗᑭᐊᖅ 

ᓄᓇᓕᓐᓂᑦ ᑐᒃᓯᕋᐅᑕᐅᔪᓂᒃ ᑭᓪᓕᖃᕐᓂᐊᕐᓂᖅᐸᑦ 

ᐊᐱᖅᑯᑎᖃᕐᒪᖔᑦ.  

 



ᐱᖓᑦᓯᖅ, ᔫᓂ 7, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  4504 

 

 

 

ᐅᖃᖅᑎᑦᓯᔩ, ᐅᖃᑐᐃᓐᓇᕐᓗᖓ ᑖᓐᓇ 

ᑮᓇᐅᔭᖅᑐᕈᑎ ᐊᖏᓚᐅᖅᑕᕗᑦ ᐊᖏᓪᓕᒋᐊᓚᐅᕐᒪᑦ 

$2.5 ᒥᓕᐊᓂᒃ, ᑖᓐᓇ ᑕᕝᕗᖓᐃᓐᓇᖅ ᐊᕐᕌᒍᒧᑦ 

2017−18−ᒧᑦ ᐊᑐᕐᓂᖃᕐᓂᕆᓂᐊᖅᑕᖓ 

ᐊᑕᐅᓯᐊᖅ ᑮᓇᐅᔭᖅᑖᕈᓯᐊᖑᓂᐊᕐᓗᓂ ᐃᒫᒃ 

ᑐᑭᖃᓚᐅᖅᑐᖅ, ᑭᓯᐊᓂ ᒐᕙᒪᒋᓛᖅᑕᕗᑦ ᓄᑖᖅ 

ᖃᓄᖅᑑᕆᐊᖃᕐᓂᐊᕐᓂᕈᑎᒃ, 

ᖃᓄᖅᑑᕈᑎᑦᓴᖃᕐᓂᕈᑎᒃ ᐃᒻᒪᖃ 

ᑎᓕᐅᖅᑕᐅᒋᐊᒃᑲᓐᓂᕐᒥᒍᑎᑦᑕᐅᖅ ᑕᐃᒫᒃ 

ᑎᑎᖅᑐᐃᓚᐅᕋᑦᓯ, ᐃᓱᒪᖅᓴᖅᓯᐅᕈᑕᐅᒍᒫᕐᒥᔪᖅ.  

 

ᒫᓐᓇ ᐅᖃᕈᓐᓇᖅᑐᖓ ᑖᓐᓇ ᑮᓇᐅᔭᖅ 

ᐅᓄᖅᑐᒻᒪᕆᓐᓄᑦ ᑐᑦᓯᕋᕐᕕᐅᓚᐅᖅᑐᖅ ᑭᓯᐊᓂ 

ᓵᓐᓃᓐᖏᑦᑐᐃᑦ ᑕᐃᒃᑯᐊ ᐊᕐᕌᓂ 

ᐊᑐᖅᑕᐅᓚᐅᖅᑐᐃᑦ ᐊᒥᓲᓚᐅᕐᒥᔪᐃᑦ. ᐅᓇ 

ᐊᓐᖑᑎᒍᑎᒋᔪᓐᓇᕐᓂᐊᖅᑕᕗᑦ 

ᑐᑦᓯᕋᖅᑕᐅᖃᑦᑕᖅᑐᓂᒃ, ᐅᓄᖅᑐᓂᒃ 

ᑐᑦᓯᕋᕐᕕᐅᖃᑦᑕᕋᑦᑕ ᐅᓪᓗᒥᒧᓄᑦ 

ᖄᖏᖅᓯᒪᓕᕇᕐᒥᔪᖅ ᑕᒪᓐᓇ ᐊᖏᓚᐅᖅᑕᕗᑦ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᒪᑉᓴᓚᒃ.  

 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᒪᒥᐊᓇᖅ ᑐᑭᓯᓇᓐᖏᐊᕐᔪᖅᑲᐅᓐᓂᕋᒪ 

ᑭᓪᓕᖃᕐᓂᕐᒥᑦ ᐊᐱᕆᒐᒪ.  

 

ᑖᒃᑯᐊ ᑐᒃᓯᕋᐅᑏᑦ, ᑐᒃᓯᕋᖅᑐᑦ ᑮᓇᐅᔭᕐᒥᒃ, ᐃᓛᒃ 

ᐅᓇ ᐊᐱᖅᑯᑎᒋᓗᐊᖅᑕᕋ ᑭᒡᒐᖅᑐᖅᑕᕐᒪ ᐱᖃᑖ 

ᓴᓪᓖᑦ, ᑕᒪᑐᒥᖓ ᐊᑐᓪᓚᕆᒻᒪᑦ ᐊᒻᒪᓗ 

ᐅᖓᓯᒃᓯᓪᓚᑦᑖᒻᒪᕆᒃᑐᓂ ᐃᑲᕐᕋᑦ ᑕᓪᓕᒪᓪᓘᓐᓃᑦ 

ᑕᐃᑯᖓ ᐱᓕᕆᕝᕕᖓᓄᑦ 

ᐃᖏᕐᕋᖃᑦᑕᖅᑐᒃᓴᐅᓕᕐᒪᑕ, ᑮᓇᐅᔭᑲᓪᓚᒻᒥᓪᓗ 

ᓇᓗᓇᓐᖏᑦᑐᖅ ᐊᑐᖃᑦᑕᖅᑐᑦ 

ᑕᐃᑯᓐᖓᐅᓇᓱᑐᐃᓐᓇᖅᖢᑎᒃ.  

 

ᑖᓐᓇ ᐱᓕᕆᐊᖓ ᑕᑯᓯᒪᒐᒃᑯ ᐊᒻᒪᓗ ᒥᓂᔅᑕᐅᑉ 

ᑕᑯᓯᒪᓪᓗᓂ ᐱᕙᓪᓕᐊᓪᓚᑦᑖᒻᒪᕆᒻᒪᑦ ᐊᒻᒪᓗ 

ᐱᕙᓪᓕᐊᔾᔪᑎᒧᑦ ᑐᕌᖓᓪᓗᓂ, 

ᐃᑲᔪᕐᓂᖃᓪᓚᑦᑖᒻᒪᕆᓐᓂᐊᖅᑐᖅ ᓴᓪᓕᕐᒥᐅᓄᑦ.  

ᐅᓇ ᐊᐱᖅᑯᑎᒋᓇᓱᓗᐊᖅᑲᐅᔭᕋ ᑕᐃᓐᓇ ᑮᓇᐅᔭᖅ  

ᐆᑦᑐᕋᖅᑕᐅᖃᑦᑕᖅᑐᖅ, ᑕᒪᒃᑯᐊ ᐆᑦᑐᕐᓂᐊᖅᑐᑦ 

ᑭᓪᓕᖃᖅᑎᑕᐅᕚᑦ ᖃᑦᑎᓂᒃ ᑮᓇᐅᔭᕐᒥᑦ  

ᑐᒃᓯᕋᕈᓂ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅ 

ᒫᓂᑲ ᐃᐊᓪ−ᑲᓇᔪᖅ.  

 

ᐊᖓᔪᖅᑳᖅ ᒫᓂᑲ ᐃᐊᓪ−ᑲᓇᔪᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᖁᔭᓐᓇᒦᖅᓱᒍᓗ ᑖᓐᓇ ᑕᒪᑐᒥᖓ 

ᐊᐱᖅᑯᑎᖃᕐᒪᑦ. ᓴᓪᓕᕐᒥ ᐱᓕᕆᐊᖑᔪᖅ ᑖᓐᓇ, ᐄ 

ᓱᓕᔪᖅ ᖃᓪᓕᓪᓚᕆᓕᖅᑐᖅ ᑕᐃᑯᖓ 

ᐊᑐᕆᐊᓕᐊᕆᒍᒪᓯᒪᔭᖓᓂᑦ, 

ᓂᕆᐅᓇᓛᖅᑑᔮᒻᒪᕆᑦᓱᓂᓗ ᐊᐅᔭᖅ 

ᑎᑭᑦᑐᓐᓇᕋᔭᖅᑑᔮᕆᐊᖏᓐᓂᑦ ᑐᓴᐅᒪᓇᖅᑐᖅ.  

 

ᑖᓐᓇ ᑮᓇᐅᔭᖅᑐᕈᑎ ᑕᐃᒫᒃ ᒫᓐᓇ ᐋᖅᑭᑦᓯᒪᔪᖅ, 

ᖃᓄᖅ ᑭᓪᓕᖃᓪᓚᑦᑖᓐᖏᑦᑑᒐᓗᐊᖅ ᖃᑦᓯᓂᒃ 

ᐊᑐᕐᕕᐅᔪᓐᓇᕐᒪᖔᖅ ᑮᓇᐅᔭᖅᑐᕈᑎᒋᔭᕗᑦ ᑕᒫᓂ 

ᑮᓇᐅᔭᐃᑦ ᐊᑐᐃᓐᓇᐅᓕᖅᑐᐃᑦ ᑖᑦᓱᒧᖓ, 

ᑕᕝᕙᓃᓛᒃ ᐊᕐᕌᒎᔪᒥᑦ ᑕᐃᒪᓐᓇᐃᓕᖓᓕᖅᑎᓪᓗᒋᑦ 

ᐊᕕᑦᑕᐅᔭᕆᐊᖃᑦᓴᐃᓐᓇᕋᔭᕐᒥᒻᒪᑕ ᓄᓇᓕᓐᓄᑦ 

ᐃᓚᖏᑦ ᐱᓂᖅᓴᐅᓂᐊᖅᑐᑦ, ᐃᓚᖏᑦ 

ᐱᓐᖏᓂᖅᓴᐅᓂᐊᖅᑐᑦ ᐃᒪᐃᓕᖓᔪᖅ. 

ᕿᒥᕐᕈᓇᑦᑕᐅᑦᓯᐊᕐᓗᒋᑦ, 

 

ᐃᒻᒪᖃ ᐃᓚᖏᑦ ᐋᔩᖃᑎᒋᔭᐅᒐᔭᕐᒥᔪᑦ ᐊᕐᕌᒍᒧᑦ, 

ᒪᕐᕉᓐᓄᓪᓘᓐᓃᑦ ᐆᑦᑐᕋᓱᖔᖁᔭᐅᓗᑎᒃ ᐃᓚᖓ 

ᐱᓕᕆᐊᖓ ᓯᕗᓪᓕᖅᐸᐅᔭᕆᐊᓕᒃ ᑲᔪᓯᓗᓂ 

ᐃᓚᖓ ᑭᖑᓂᐊᒍᑦ ᐱᔭᕇᖅᑕᐅᒐᓱᐊᓕᓛᕐᓗᓂ, 

ᐃᒪᐃᓕᖓᒍᓐᓇᓲᖑᒥᒻᒪᑕ. 

ᖃᓄᖅᑑᖃᑎᒋᔭᐅᖃᑦᑕᖅᑐᐃᑦ ᑖᒃᑯᐊ 

ᑭᓪᓕᖃᕐᓇᑎᒃ ᐊᐱᕆᖅᑳᓲᑦ, ᐃᓛᒃ 

ᑮᓇᐅᔭᖅᑖᕈᒪᔾᔪᑎᓂᒃ ᓴᖅᑭᑦᑎᖅᑳᓲᑦ ᑖᒃᑯᓄᖓ 

ᐱᓕᕆᔨᑦᑎᓐᓄᑦ, ᐱᓕᕆᔨᕗᑦ 

ᐋᔩᖃᑎᖃᑎᖃᓯᑦᑕᖅᑯᐃᑦ ᑖᒃᑯᓂᖓ ᑐᑦᓯᕋᖅᑐᓂᒃ 

ᖃᓄᖅᑑᖃᑎᖃᕐᓂᕐᒥᒃ  



ᐱᖓᑦᓯᖅ, ᔫᓂ 7, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  4505 

 

 

 

ᑲᔪᓯᒍᓐᓇᖅᓯᒍᒪᓪᓗᑕᐅᒐᓗᐊᖅ ᐊᒥᓲᓂᖅᐹᓂᒃ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᒪᑉᓴᓛᒃ. 

 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ 

ᖁᔭᓐᓇᒦᒃ ᒥᓂᔅᑐ ᑭᐅᔾᔪᑎᒋᔭᖓᓄᑦ. ᐃᓛᒃ 

ᑐᑭᓯᔪᖓᖃᐃ ᑕᒪᒃᑯᐊ ᑐᒃᓯᕋᖅᐸᑦᑐᑦ 

ᐊᒥᓲᓂᕋᖅᑲᐅᒻᒪᒋᑦ ᐊᒻᒪ ᓇᓗᓇᓐᖏᑦᑐᖅ 

ᐊᒥᓲᒻᒪᑕ. ᑕᒪᒃᑯᐊ ᕿᒥᕐᕈᓇᒃᑕᐅᓪᓗᑎᒃ 

ᐋᔩᖃᑎᒋᔭᐅᓪᓗᑎᒃ ᑕᒪᒃᑯᐊ ᐆᑦᑐᖅᐸᑦᑐᑦ. ᑕᐃᒪ 

ᑖᒃᑯᐊ ᐃᒪᓐᓇᐃᓕᕙᖃᐃ ᒥᓂᔅᑐ ᑕᒪᒃᑯᐊ 

ᐋᔩᖃᑎᒋᔭᐅᒑᖓᒥᒃ ᐱᕙᓪᓕᐊᓪᓚᕆᑦᑐᑦ ᑕᒪᒃᑯᐊ  

ᐃᑲᔪᖅᑕᐅᓂᖅᓴᐅᕌᕐᔪᖃᑦᑕᖅᑐᑦ 

ᐱᕙᓪᓕᐊᓂᖅᓴᐅᔪᐃᑦ ᑕᒪᒃᑯᐊ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐊᒻᒪᓗ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑑᔪᖅ, ᒥᔅ ᒫᓂᑲ 

ᐃᐊᓪ−ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ−ᑲᓇᔪᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ, ᐊᒻᒪ ᖁᔭᓐᓇᒦᖅᓱᒍ ᑖᓐᓇ. 

ᑐᑦᓯᕋᖅᑐᐃᑦ ᑕᕝᕙᓐᖓᑦ ᑮᓇᐅᔭᓂᒃ ᐃᒪᓐᓇᒃ 

ᐱᓕᕆᐊᖑᕙᑦᑐᐃᑦ. ᑐᑦᓯᕋᖅᑕᖓᑦ 

ᑲᔪᓯᑦᑎᐊᕐᓂᖃᕐᓂᐊᕐᓂᖓ ᕿᒥᕐᕈᓇᖅᑕᐅᓪᓗᓂ 

ᓱᓇᒥᒃ ᑐᕌᒐᖃᕐᒪᖔᑕ ᐊᒻᒪᓗ ᓄᓇᓖᑦ 

ᐱᓕᕆᔪᓐᓇᕐᓂᕆᓂᐊᖅᑕᖓ 

ᐊᔪᓐᖏᓐᓂᕆᓂᐊᖅᑕᖓ ᑖᑦᓱᒥᖓ 

ᐃᖅᑲᓇᐃᔮᕆᔪᒪᔭᒥᓂᒃ 

ᐱᓕᕆᐊᖃᑦᓯᐊᕐᓂᐊᕋᓗᐊᕐᒪᖔᑕ. 

 

ᐊᒻᒪᓗᑦᑕᐅᖅ ᑕᑯᓐᓈᖅᑕᐅᒍᓐᓇᕐᒥᔪᖅ ᓄᓇᓖᑦ 

ᓇᒻᒥᓂᖅᑕᐅᖅ ᐱᔾᔪᑎᖏᑦ ᓴᖅᑭᑦᓯᒍᓐᓇᕐᒪᖔᑕ, 

ᓲᕐᓗ ᓴᓇᓂᐊᕐᓂᕐᒥᓂᓪᓘᓐᓃᑦ ᐅᖁᒪᐃᑦᑐᒥᓪᓘᓐᓃᑦ 

ᐊᑐᐃᓐᓇᐅᑎᑦᓯᓂᐊᕐᒪᖔᑕ, ᓱᓇᒥᒃ 

ᑮᓇᐅᔭᖅᑐᕈᑎᑦᓴᓂᒃ ᓇᒻᒥᓂᖅ ᓴᖅᑭᑦᓯᒍᓐᓇᕐᒪᖔᑕ 

ᑖᓐᓇ ᕿᒥᕐᕈᔭᐅᕙᒻᒥᔪᖅ 

ᐃᖅᑲᓇᐃᔭᖅᑎᑦᓯᓂᒃᑯᓪᓘᓐᓃᑦ ᓄᓇᓖᓪᓘᓐᓃᑦ  

ᐱᖁᑎᖏᓐᓂᒃ ᐊᑐᕐᓂᐊᕐᓂᖅᐸᑕ. ᑕᒪᒃᑯᐊᓕᒫᑦ 

ᕿᒥᕐᕈᓇᖅᑕᐅᓗᑎᒃ ᖃᓄᖅ ᑲᔪᓯᓂᐊᕐᒪᖔᖅ 

ᖃᓄᖅᑑᕈᑕᐅᖃᑦᑕᖅᑐᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ, 

ᒪᓕᒐᓕᐅᖅᑎᐅᖃᑎᒃᑳ, ᑖᓐᓇ ᐱᕕᖃᕈᓐᓃᕐᒪᑦ. 

ᑲᑎᒪᔾᔪᑎᔅᓴᑦᑎᓐᓄᑦ ᐅᑎᕐᓗᑕ. 7. ᑎᑎᖅᑲᑎᒍᑦ 

ᐊᐱᖅᑯᑏᑦ. 8. ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ 

ᑭᐅᔾᔪᑏᑦ. (ᑐᓵᔨᑎᒍᑦ) ᓈᓴᐅᑎᖓ 9. ᑭᐅᔾᔪᑏᑦ 

ᒪᑐᐃᕈᑕᐅᓚᐅᖅᑐᒧᑦ. ᒪᓕᒐᓕᐅᖅᑎ ᐊᒡᒍᒧᑦ, ᒥᔅᑕ 

ᐹᓪ ᖁᐊᓴ. 
 

ᑲᑎᒪᔾᔪᑎᒃᓴᖅ 9: ᑭᐅᔾᔪᑎᑦ ᒪᑐᐃᕈᑎᒧᑦ 
 

ᑭᐅᔾᔪᑎᒃ ᒪᑐᐃᕈᑎᒧᑦ 001 - 4(3): ᒥᔅᑕ ᐹᓪ  

ᖁᐊᓴ (ᖁᐊᓴ) 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎᑦᑎᔩ, ᐅᓪᓗᒦᓛᒃ ᓇᖏᖅᓯᔾᔪᑎᖃᖅᑐᖓ 

ᑖᑦᓱᒪ ᑲᒥᓴᓄᒋᔭᑦᑕ ᐅᖃᐅᓯᕆᓚᐅᖅᑕᑦ ᑕᕝᕗᖓ  

ᒪᓕᒐᓕᐅᕐᕕᖕᒧᑦ ᐊᒻᒪᓗ ᓄᓇᕗᒻᒥᐅᑕᓄᑦ. 

ᑕᐃᔅᓱᒪᓂ ᐅᖃᓕᒫᖅᑎᓪᓗᒍ ᑲᑎᒪᓂᐊᖅᑎᓪᓗᑕ 

ᔫᓐ 2, 2015.  
 

ᐅᖃᖅᑎᑦᑎᔩ, ᑕᕝᕙᓂ ᐅᖃᓕᒫᓚᐅᖅᑕᖏᓐᓂ 

ᑖᓐᓇ ᑲᒥᓴᓇᕗᑦ ᓇᓗᓇᐃᔭᐃᑦᑎᐊᓚᐅᖅᓯᒪᖕᒪᑦ 

ᐃᓕᓐᓂᐊᖅᑐᓕᕆᓂᖅ ᑕᒪᓐᓇ 

ᐱᒻᒪᕆᐅᑎᑕᐅᑎᓪᓗᒍ ᑕᕝᕙᓂ ᒐᕙᒪᐅᑎᓪᓗᑕ 

ᐊᒻᒪᓗ ᑕᒪᓐᓇ ᐅᖃᐅᓯᓕᕆᓂᖅ ᐊᒻᒪᓗ 

ᐅᖃᓕᒫᕆᐅᖅᓴᕐᓂᓕᕆᓂᖅ, ᑕᒪᒃᑯᐊ ᑕᕝᕙ 

ᓯᕗᓪᓕᐅᑎᓚᐅᖅᑕᖏᑦ ᐅᖃᓪᓚᖕᓂᖓ ᒪᓕᒃᖢᒍ. 
 

ᖁᕕᐊᓱᑦᑎᐊᖅᑐᖓᐃᓛᒃ ᐅᖃᕈᓐᓇᕐᓂᐊᕋᒪ, 

ᐅᖃᖅᑎᑦᑎᔩ, ᑕᒪᒃᑯᐊ ᓇᓗᓇᐃᔭᕐᕕᒋᑦᑎᐊᕐᓗᒋᓪᓗ 

ᖃᓄᐃᓕᖓᖕᒪᖔᑕ ᐃᓕᓐᓂᐊᕈᑎᐅᓂᐊᖅᑐᐃᑦ 

ᐊᒻᒪᓗ ᑕᒪᒃᑯᐊ ᐃᓕᓐᓂᐊᕐᕕᖕᓂ ᐃᓄᐃᑦ 

ᐅᖃᐅᓯᖏᓐᓄᑦ ᑐᕌᖓᔪᐃᑦ ᑕᕝᕙᓐᖓᑦ 

ᐃᓕᓐᓂᐊᕆᐅᖅᓴᓂᐊᖅᑐᓂᒃ ᒥᑭᓛᓂᒃ ᑕᕝᕗᖓ 

ᖁᑦᑎᖕᓂᖃᖅᑐᒧᑦ 6−ᒧᑦ. ᑖᒃᑯᐊ 

ᐱᐊᓂᑦᑎᐊᓕᖅᑐᐃᑦ ᐊᒻᒪᓗ 

ᐊᑐᖅᑕᐅᓕᒑᑦᑎᐊᓕᖅᖢᑎᒃ ᐃᓄᒃᑎᑐᑦ 

ᐅᖃᐅᓯᓕᕆᓂᖅ. ᑖᓐᓇ ᑕᕝᕙ ᐃᓕᓐᓂᐊᕈᓯᖅ 

ᑕᐃᒪᓐᖓᑦ ᑖᓐᓇ ᖃᐅᔨᓴᕈᑕᐅᑦᑎᐊᖅᓯᒪᓪᓗᓂᓗ 

ᓴᓇᔭᐅᕙᓪᓕᐊᑎᓪᓗᒍ ᐊᒻᒪᓗ ᑖᓐᓇ 

ᐱᕚᓪᓕᖅᑎᑦᑎᓪᓚᕆᖕᓂᐊᕐᒪᑦ ᐃᓄᒃᑎᑐᑦ 

ᐃᓕᓐᓂᐊᕈᑕᐅᓂᐊᖅᑐᖅ ᑕᕝᕙᓂ 

ᐃᓕᓐᓂᐊᕐᕕᓕᒫᑦᑎᓐᓂ. ᑖᒃᑯᐊ ᑭᖑᓪᓕᖅᐹᒥ 

ᕿᒥᕐᕈᐊᖅᑕᐅᓂᐊᖅᑎᓪᓗᒋᑦ ᐊᒻᒪ ᐸᕐᓇᑕᐅᑎᓪᓗᒋᑦ 

ᓴᖅᑭᓛᕐᓂᐊᕐᓂᖏᓐᓂ ᑕᒫᓂ ᐊᕐᕌᒍᕆᔭᑦᑎᓐᓂ 

ᑕᒪᓐᓇ ᐱᐊᓂᒃᓯᒪᓂᐊᖅᑐᖅ. ᑖᓐᓇᑦᑕᐅᖅ 

ᐃᓚᖃᕐᒥᔪᖅ ᐃᓄᑦᑎᑐᑦ ᐅᖃᓪᓚᒍᓐᓇᖅᑐᓂᒃ 

ᐃᓕᓴᐃᔨᓄᓪᓗ ᐊᒻᒪᓗ ᑕᒪᒃᑯᓄᖓ ᐃᓕᓴᐃᔩᑦ 

ᐊᖓᔪᖅᑳᖏᓐᓄᑦ ᐸᕐᓇᒍᑕᐅᑦᑎᐊᕐᓂᐊᖅᑐᓂᒃ 

ᑖᓐᓇ ᐊᑐᖅᑕᐅᓚᐅᖅᑎᓐᓇᒍ. ᓂᕆᐅᒃᑐᒍᑦ ᑖᓐᓇ 

ᐃᓕᓐᓂᐊᕈᓯᖅ 2018-19-ᒥ ᐃᓕᓐᓂᐊᕐᓂᖅ 

ᒪᑐᐃᖅᐸᑦ ᐊᑐᖅᑕᐅᓛᓕᖅᑐᖅ.  
 



ᐱᖓᑦᓯᖅ, ᔫᓂ 7, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  4506 

 

 

 

ᐅᖃᖅᑎᑦᑎᔩ, ᑖᓐᓇ ᑲᒥᓯᓇ ᐅᖃᓪᓚᓚᐅᕐᒥᖕᒪᑦ ᖃᓄᖅ 

ᑕᒪᒃᑯᐊ ᓴᖅᑭᑕᐅᑦᑎᐊᒃᑲᓐᓂᕆᐊᖃᕐᓂᖏᓐᓂᒃ 

ᓴᓇᔭᐅᓗᑎᓪᓗ ᐃᓄᒃᑎᑐᑦ ᐅᖃᓕᒫᕆᐅᖅᓴᓂᕐᒥᒃ 

ᐱᕚᓪᓕᕈᑏᑦ. ᑖᓐᓇ ᐃᓚᒋᔭᐅᑦᑎᐊᕐᒪᑦ 

ᐋᖅᑭᒃᓯᒪᓕᖅᑕᑦᑎᓐᓂᒃ ᖃᓄᖅ ᑕᒪᓐᓇ ᐅᖃᓕᒫᕆᐅᒃᓴᕐᓂᖅ 

ᐊᔾᔨᒌᑦᑎᐊᓂᒃ ᐱᑕᖃᕆᐊᖃᕐᓂᖓᓂ ᐃᓄᒃᑎᑐᓪᓗ 

ᖃᓪᓗᓈᑎᑐᓪᓗ.  

ᑖᒃᑯᐊ ᑕᕝᕙ ᐅᖃᓕᒫᕆᐅᖅᓴᓂᕐᒥᒃ ᑕᐃᒪᓐᖓᑦ 

ᓴᓇᔭᐅᕌᓂᓚᐅᒃᓯᒪᖕᒪᑕ ᑐᓴᕋᓱᓚᐅᖅᑎᓪᓗᑕ ᑖᒃᑯᓇᓐᖓᑦ 

ᐃᓕᓐᓂᐊᖅᑐᓕᕆᔨᓪᓚᕆᖕᓂᒃ ᐊᒻᒪᓗ ᐃᓄᐃᑦ ᐅᖃᐅᓯᖓ 

ᖃᓄᖅ ᐋᖅᑭᒃᓯᒪᒃᑲᓐᓂᕈᓐᓇᕐᒪᖔᑦ ᑖᒃᑯᐊᓗ ᖃᓄᖅ 

ᐃᓕᓐᓂᐊᖅᑎᖁᑎᑦᑎᓐᓄᑦ ᐋᖅᑭᒃᓱᖅᓯᒪᔪᐃᑦ 

ᐊᑐᖅᑕᐅᓂᐊᕐᓂᖏᓐᓂᒃ ᑕᒫᓂ ᓄᓇᕗᒻᒥ. 

ᓄᓇᕗᒻᒥᐅᑕᐅᓪᓚᕆᐅᓪᓗᑎᒡᓗ ᓄᓇᕗᒻᒥᐅᑕᓄᑦ 

ᑐᕌᖓᑎᐊᕐᓗᑎᑦ.  
 

ᐅᖃᖅᑎᑦᑎᔩ, ᑖᒃᑯᐊ ᐅᖃᓕᒫᕐᓂᕐᒧᑦ ᑐᕌᕈᑎᒋᓯᒪᔭᕗᑦ ᑖᒃᑯᐊ 

ᓴᖅᑭᐸᓪᓕᐊᓕᖅᑐᑦ ᓴᖅᑭᓕᖅᑕᕗᓪᓗ ᓯᕗᓪᓕᐹᑦᑎᐊᕐᒥ ᑖᓐᓇ 

ᓄᓇᕗᒻᒥ ᑕᐃᒪᐃᓐᓇᐃᑦᑐᒥᒃ ᐱᑕᖃᕐᓂᐊᕐᒪᑦ. ᐊᒻᒪᓗ ᑖᒃᑯᐊ 

ᓲᕐᓗ ᐃᓕᓐᓂᐊᕐᕕᖕᒥ ᐊᑐᖅᑕᐅᖃᑦᑕᕐᓂᐊᖅᑐᐃᑦ 

ᐃᓄᒃᑎᑐᓪᓗ ᐅᖃᓕᒫᒐᒃᓴᐃᑦ ᑕᒪᒃᑯᐊ ᖁᑦᑎᓛᒥ ᐃᒪᓐᓇ 

ᐋᖅᑭᑦᑎᐊᖅᓯᒪᓛᕐᒥᒃ ᐊᑐᖅᑕᐅᓇᓱᐊᕐᓂᐊᖅᑐᖅ ᐃᓄᐃᑦ 

ᐅᖃᐅᓯᖓ ᐱᔾᔪᑎᒋᓪᓗᒍ.  
 

ᑕᐃᒪ ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ ᓇᓃᓪᓚᕆᖕᒪᖔᑕ 

ᑖᓐᓇ ᓇᓗᓇᐃᔭᕈᒪᒋᕗᖓ ᑕᒪᓐᓇ ᐱᔾᔪᑎᒋᓪᓗᒍ, 

ᐅᑭᐅᖑᓂᐊᖅᑐᑦ ᐱᖓᓱᐃᑦ ᓂᕆᐅᓇᖅᑐᖅ ᑖᒃᑯᐊ 

ᐅᖃᓕᒫᕈᓐᓇᕐᓂᕐᒧᑦ ᐱᕚᓪᓕᕈᑏᑦ 

ᐅᖃᓕᒫᕆᐅᖅᓴᓂᕐᒧᐊᖓᔪᐃᑦ ᑕᐃᒪ ᑕᑉᐱᑯᖓ 

ᖁᑦᑎᖕᓂᖃᖅᑐᒧᑦ 7−ᒧᑦ ᑎᑭᓯᒪᓂᐊᓕᖅᑐᑦ ᐃᓄᒃᑎᑑᕐᓗᑎᑦ 

ᐊᒻᒪᓗ ᑕᐅᕙᓂ ᐅᐊᓕᓂᕆᓂᖅᓴᑦᑎᓐᓂ ᐃᓄᐃᓐᓇᖅᑐᓐ ᐊᒻᒪ 

ᑕᒪᓐᓇ ᐱᕙᓪᓕᐊᓪᓚᕆᖕᒥᖕᒪᑦ ᖁᑦᑎᖕᓂᖃᖅᑐᒧᑦ 4-ᒧᓪᓕ 

ᑖᓐᓇ ᑎᑭᓯᒪᓂᐊᕐᓂᖓᓂ ᓂᕆᐅᑦᑎᐊᓕᕐᒥᔪᒍᑦ 

ᐃᓄᐃᓐᓇᖅᑐᓐ ᑖᓐᓇ ᐃᓕᓐᓂᐊᕐᓂᖅ ᓴᖅᑭᔮᕐᓗᓂ. 2020-

ᖑᓕᖅᐸᑦ ᓂᕆᐅᒃᐳᒍᑦ ᐃᒻᒪᖃ ᑕᒫᓂ 500 ᐅᖓᑖᓂ 

ᐅᖃᓕᒫᒐᒃᓴᓂᑦ ᐋᖅᑭᒃᓱᖅᓯᒪᔪᓂᒃ ᐃᓄᒃᑎᑑᖅᓯᒪᔪᓂᒃ 

ᐱᑕᖃᕈᓐᓇᖅᓯᓂᐊᓕᖅᑐᖅ ᐊᒻᒪᓗ ᑖᒃᑯᐊᑦᑕᐅᖅ 

ᐃᓄᐃᓐᓇᖅᑐᓐ 300-ᖑᓗᑎᑦ ᐅᖃᓕᒫᒐᒃᓴᐃᑦ ᐃᓄᐃᓐᓇᖅᑐᓐ 

ᐋᖅᑭᒃᓯᒪᓗᑎᑦ ᐱᑕᖃᕈᓐᓇᖅᓯᓂᐊᓕᕐᒥᔪᐃᑦ. ᓲᖃᐃᒻᒪ 

ᑕᒪᓐᓇ ᐅᖃᓕᒫᕆᐅᖅᓴᕐᓂᖅ ᑎᑎᕋᕈᓐᓇᕐᓂᖅ ᑕᒪᒃᑯᐊ 

ᐱᒻᒪᕆᐅᑎᓪᓗᒋᑦ ᐃᓕᓐᓂᐊᕐᕕᖁᑎᑦᑎᓐᓂ.  
 

ᐅᖃᖅᑎᑦᑎᔩ, ᑖᒃᑯᐊ ᐅᖃᓕᒫᕆᐅᖅᓴᓂᕐᒥᒃ ᓲᕐᓗ 

ᐅᖃᓕᒫᕆᐅᒃᓴᓂᕐᒧᑦ ᑐᕌᕈᑎᒋᖃᑦᑕᖅᑕᕗᑦ 

ᐱᕚᓪᓕᑎᑦᑎᓪᓚᕆᖕᓂᐊᖅᑐᐃᑦ ᐅᖃᓕᒫᕐᓂᕐᒥᒃ 

ᓄᓇᕗᒻᒥᐅᑕᓕᒫᓂᒃ ᐃᓕᓐᓂᐊᖅᑐᖁᑎᑦᑎᓐᓂᒃ ᑕᒪᒃᑯᐊ 

ᐅᖃᐅᓯᓪᓚᑦᑖᖓ ᐊᑐᕐᓗᓂᔾᔪᒃ ᐃᓄᒃᑎᑐᑦ ᐃᓄᐃᓐᓇᖅᑐᓪᓗ 

ᐊᒻᒪ ᑖᓐᓇ ᓇᓗᓇᓐᖏᑦᑐᖅ ᐱᕚᓪᓕᑎᑦᑎᓂᐊᕐᒥᔪᖅ ᑕᒪᒃᑯᐊ 

ᐃᓕᓐᓂᐊᕈᓰᑦ ᐃᓕᓐᓂᐊᖅᑕᐅᖃᑦᑕᖅᑐᑦ ᐊᒻᒪᓗ 

ᓇᓗᓇᓐᖏᑦᑐᖅ ᑕᒪᒃᑯᐊ ᐃᓕᓐᓂᐊᕈᓰᑦ ᑲᔪᓯᑦᑎᐊᑎᓪᓗᒋᑦ 

ᑖᒃᑯᓂᖓ ᐃᓕᓴᐃᔨᒋᔭᐅᓂᐊᖅᑐᓂᒃ ᐊᒻᒪᓗ 

ᐊᖓᔪᖅᑳᕆᔭᐅᔪᓂᒃ ᑕᒪᒃᑯᐊ ᑐᓴᐅᒪᔭᐅᑦᑎᐊᕐᓂᐊᖅᑐᑦ.  
 

ᓴᖅᑭᑎᑉᐸᓪᓕᐊᑎᓪᓗᑕ ᐊᑐᓕᖅᑎᑦᑎᕙᓪᓕᐊᓂᖅ 

ᐱᕙᓪᓕᐊᑎᑦᑎᓂᕐᒥᑦ ᓴᖅᑭᑎᑦᑎᕙᓪᓕᐊᓇᓱᒃᑎᓪᓗᑕ ᑖᔅᓱᒥᖓ 

ᐅᖃᓕᒫᕐᓂᕐᒧᑦ ᑐᕌᒐᕆᔭᕗᑦ ᐊᒻᒪᓗ ᐃᓄᒃᑎᑐᑦ ᑕᒪᒃᑯᐊ 

ᐃᓕᓐᓂᐊᕈᓯᕐᒥ ᐋᖅᑭᒃᑕᐅᕙᓪᓕᐊᔪᐃᑦ ᐃᓄᒃᑎᑐᑦ ᑕᒪᓐᓇ 

ᐊᖏᔪᒥᒃ ᐱᓕᔭᐅᓯᒪᕐᔪᐊᖅᑐᖅ ᑖᔅᓱᒥᖓ 

ᓇᓗᓇᐃᔭᕈᒪᑦᑎᐊᖅᑐᖓ ᐊᒃᓱᕈᑦᑎᐊᖅᖢᑎᒃ 

ᐱᓕᕆᖃᑦᑕᓚᐅᖅᑐᑦ. ᐊᒻᒪᓗ ᓇᓗᓇᓐᖏᑦᑐᖅ ᑕᒪᓐᓇ 

ᖁᕕᐊᓲᑎᒋᑦᑎᐊᕆᐊᖃᖅᑕᕗᑦ ᐃᓄᒃᑎᑐᑦ ᐱᒻᒪᕆᐅᑎᒃᑲᑦᑎᒍ 

ᑕᕝᕙᓂ ᓄᓇᕗᒻᒥ ᐊᒻᒪᓗ ᐃᓕᓐᓂᐊᖅᑐᖁᑎᑦᑎᓐᓄᑦ ᑕᒪᓐᓇ 

ᐱᕚᓪᓕᕈᑎᓪᓚᕆᐅᓂᐊᖅᑐᖅ. ᑕᒪᔾᔭᐃᓛᒃ ᓴᖅᑭᖅᐸᓪᓕᐊᔭᕗᑦ 

ᓄᓇᕗᒻᒥᐅᑕᐅᑎᓪᓗᑕ ᐱᒃᑯᒋᑦᑎᐊᕆᐊᖃᖅᑕᕗᑦ ᑕᒪᓐᓇ 

ᐅᖃᐅᓯᖅᐳᑦ ᐊᓯᐅᕚᓪᓕᖅᑕᐃᓕᒪᓂᕐᒧᑦ 

ᑐᕌᒐᕆᓂᐊᖅᑎᓪᓗᑎᒍ ᐊᒻᒪᓗ ᓴᓐᖏᑦᑎᐊᖅᑐᒥᑦ 

ᐃᓄᒃᑎᑐᓪᓗ, ᖃᓪᓗᓈᑎᑐᓪᓗ ᐊᔪᓐᖏᑦᑎᐊᕆᐊᖃᕐᒪᑕ 

ᐃᓕᓐᓂᐊᖅᑎᖁᑎᕗᑦ, ᑕᕝᕙ ᑖᓐᓇ ᑐᕌᒐᕆᔭᕗᑦ.  
  

ᐊᒻᒪᓗ ᐃᓚᒃᑲᓐᓂᕈᒪᓪᓗᖓ ᑕᒪᒃᑯᐊ ᐃᓕᓐᓂᐊᕈᑏᑦ 

ᑕᒪᒃᑯᐊᓗ ᓴᓇᔭᐅᕙᓪᓕᐊᔪᐃᑦ ᑕᐃᒪᑦᑕᐅᖅ ᒪᑯᐊ 

ᐃᓕᓐᓂᐊᕈᓯᑐᐃᓐᓇᕐᓄᑦ ᑐᕌᖓᓐᖏᓐᓇᑦᑕ, ᑭᓯᐊᓂᑦᑕᐅᖅ 

ᐃᓕᓴᐃᔨᒃᓴᐅᓇᔭᖅᑐᐃᑦ ᐊᔪᓐᖏᑦᑎᐊᕋᓗᐊᖅᐹᑦ ᑕᒪᒃᑯᓂᖓ 

ᓴᖅᑭᖅᐸᓪᓕᐊᓂᐊᖅᑕᑦᑎᓐᓄᑦ ᐊᒻᒪᓗ 

ᐱᕚᓪᓕᖅᑎᑦᑎᓇᓱᐊᕈᑎᒋᓂᐊᖅᑕᑦᑎᓐᓄᑦ. ᑖᓐᓇ ᖃᓄᖅ 

ᐃᓄᖕᓂᒃ ᓴᓇᔨᑖᕐᓂᕐᒥᒃ ᑖᓐᓇ ᑐᕌᕈᑎᖃᓪᓚᕆᖕᒪᑦ, 

ᐃᓕᓴᐃᔨᒃᓴᑦᑎᓐᓂᑦ (Inuit employment plan) ᑕᒪᓐᓇ 

ᑕᕝᕙ ᓴᓇᖃᑎᒋᑦᑎᐊᖅᑕᕗᑦ ᑖᒃᑯᐊ ᓄᓇᕗᑦ ᑐᓐᖓᕕᒃᑯᑦ 

ᑖᒃᑯᓂᖓ ᖃᓄᖅ ᐊᒥᓲᓂᖅᓴᓂᒃ ᐃᓄᖕᓂᒃ 

ᓴᓇᔨᑖᕈᓐᓇᕐᒪᖔᑦᑕ ᐃᓕᓐᓂᐊᕐᕕᑦᑎᓐᓂᑦ. ᑖᓐᓇ ᑕᕝᕙ 

ᓴᖅᑭᑕᐅᓪᓚᕆᒃᓯᒪᓂᐊᓚᐅᕐᒪᑦ 2017−ᒥ ᑕᒫᓂ 

ᐱᓕᕆᑎᓪᓗᑎᒍᑦ, ᑕᐃᒪ ᑖᒃᑯᐊ ᓇᓗᓇᐃᔭᑦᑎᐊᖅᓯᒪᓚᐅᖅᑐᑦ 

ᖃᓄᖅ ᒫᓐᓇᐅᔪᖅ ᓱᓇᓂᒃ ᓴᖅᑭᑦᑎᒋᐊᖃᖅᐱᑕ ᐊᕗᖓ 

ᐅᖓᓯᖕᓂᖅᓴᐅᔪᒧᑦ ᑕᐅᑐᒐᓱᖕᓂᐊᕈᑦᑕ 

ᖃᓄᐃᓕᖓᓂᐊᕐᒪᖔᑦ ᑕᒪᒃᑯᐊ ᐃᓕᓴᐃᔨᒃᓴᓄᑦ 

ᐱᔾᔪᑎᒋᓪᓗᒍ.  
 

ᑕᒪᓐᓇ ᐃᓱᒪᒋᓇᓱᐊᖅᑎᓪᓗᑎᒍᓂᓛᒃ ᓴᓇᔩᑦ ᐱᔾᔪᑎᒋᓪᓗᒋᑦ, 

ᓲᕐᓗ ᓴᓇᔨᑐᐃᓐᓇᕐᓂᒃ ᐅᖃᐅᓯᖃᓐᖏᓐᓇᑦᑕ, 

ᓴᓇᕙᓪᓕᐊᔪᒪᔪᓂᑦ ᐃᓕᓐᓂᐊᖅᑎᑕᐅᒋᐊᖃᕐᓂᖏᓐᓂᑦ 

ᑕᒪᒃᑯᐊ ᓴᓇᔨᒃᓴᕗᑦ, ᖃᓄᕐᓗ ᑖᒃᑯᐊ ᓴᓇᔨᕗᑦ 

ᑕᕝᕙᓃᖏᓐᓇᖅᑎᑦᑐᓐᓇᖅᐱᑎᒍ 

ᐃᓕᓐᓂᐊᒃᑲᓐᓂᕆᐊᖃᕈᑎᖏᑦ ᑕᒪᒃᑯᐊ ᑕᕝᕙ 

ᐱᒋᐊᕆᐊᖃᓪᓚᕆᖕᓂᐊᕋᑦᑎᒍ ᓲᖃᐃᒻᒪ ᑕᒪᒃᑯᐊ ᓴᓇᓂᖅ 

ᓄᖅᑲᖓᒍᑕᐅᒋᐊᖃᓐᖏᒻᒪᑦ ᐃᓅᓗᓂ ᐃᓕᓐᓂᐊᕐᕕᑦᑎᓐᓂᑦ. 

ᐊᒻᒪᓗ ᓇᓗᓇᓐᖏᑦᑐᖅ ᑕᒪᒃᑯᐊ ᓯᕗᓕᐅᖅᑎᓪᓚᕆᐅᓂᕐᒧᑦ 

ᑕᒪᒃᑯᐊ ᐱᕚᓪᓕᕈᓐᓇᓪᓚᕆᖕᒪᑕ ᑕᕝᕘᓇ.  
 

ᑕᐃᒪᐃᓛᒃ ᑖᓐᓇ ᐋᖅᑭᒃᓱᖅᓯᒪᓇᓱᐊᖅᑕᕗᑦ ᐃᓄᓐᓂᒃ 

ᐃᓕᓴᐃᔨᑖᒃᑲᓐᓂᕋᓱᖕᓂᕐᒧᑦ ᑐᕌᖓᔪᖅ, ᐃᓄᒃᑎᑐᑦ ᓲᖃᐃᒻᒪ 

ᐃᓕᓴᐃᔨᐅᒋᐊᖃᕐᒪᑕ ᑕᕝᕙᓂᓗ ᐃᓕᓐᓂᐊᕐᕕᑦᑎᓐᓂᑦ 

ᐅᖃᐅᓯᖅ ᖃᓄᖅ ᐊᑐᖅᑕᐅᓂᖓᓂ ᐃᓕᓐᓂᐊᕐᕕᑦᑎᓐᓂᑦ, 

ᑕᒪᒃᑯᐊ ᑕᕝᕙ ᒪᓕᒡᓗᑎᒍ ᑖᒃᑯᐊ ᐃᓄᐃᑦ 

ᐃᓕᓴᐃᔨᒃᓴᖏᓐᓂᑦ ᒫᓐᓇ ᐱᕚᓪᓕᕈᑎᒃᓴᓂᒃ 

ᐱᕙᓪᓕᐊᓇᓱᓪᓚᕆᒃᑐᒍᑦ ᐊᒻᒪᓗ ᓴᖅᑭᑎᑦᑎᓯᒪᓕᖅᖢᑕ. 

ᐊᒻᒪᓗ ᓇᓗᓇᓐᖏᒻᒪᑦ ᑖᓐᓇ ᒪᓕᒐᕆᔭᕗᑦ 

ᐅᖃᑦᑎᐊᖅᓯᒪᖕᒪᑦ ᑕᐃᒪᓐᓇ ᐃᓕᓐᓂᐊᖅᑎᖁᑎᕗᑦ 

ᐃᓄᒃᑎᑐᓪᓗ, ᖃᓪᓗᓈᑎᑐᓪᓗ ᐅᕝᕙᓘᓐᓃᑦ ᐃᓄᒃᑎᑐᓪᓗ, 

ᐅᐃᕖᑎᑐᓪᓗ ᐊᔪᓐᖏᑦᑎᐊᕆᐊᖃᕐᒪᑕ ᑖᓐᓇ 

ᑕᐃᒪᓐᓇᐃᓕᖓᖕᒪᑦ. ᐊᒻᒪᓗ ᑕᒪᓐᓇ ᐱᔾᔪᑎᒋᓪᓗᒍ, 

ᐅᖃᖅᑲᐅᑎᓪᓗᖓ ᓴᓇᔨᑖᒃᑲᓐᓂᕈᓐᓇᖅᐱᑕ ᖃᓄᖅ, 

ᐃᓕᓴᐃᔨᑖᒃᑲᓐᓂᕈᓐᓇᖅᐱᑕ ᖃᓄᖅ. ᑕᐃᒪ ᑖᓐᓇ 

ᐃᓕᓴᐃᔨᒃᓴᓄᑦ ᐃᓕᓐᓂᐊᕈᑎᐅᓂᐊᖅᑐᖅ ᖃᓄᖅ 

ᐋᖅᑭᒃᓯᒪᓂᖓᓂᑦ ᒫᓐᓇ ᕿᒥᕐᕈᐊᓪᓚᕆᓕᖅᑕᕗᑦ ᓄᓇᕗᒻᒥ 

ᐃᓕᓴᐃᔨᐅᓂᕐᒧᑦ ᐃᓕᓐᓂᐊᕈᑎᐅᓂᕋᖅᑕᕗᑦ 

ᐃᓕᓴᐃᔨᒃᓴᐅᓂᕐᒧᑦ. ᐊᒻᒪᓗ ᑖᓐᓇ ᐱᔾᔪᑎᒋᓪᓗᒍ ᑕᒪᒃᑯᐊ 

ᐃᓕᓴᐃᔨᒃᓴᖁᑎᕗᑦ ᑕᕝᕘᓇ ᐃᓕᓐᓂᐊᖅᑐᐃᑦ ᐃᓄᒃᑎᑐᓪᓗ, 

ᖃᓪᓗᓈᑎᑐᓪᓗ  ᑕᒪᕐᒥᑦᑎᐊᖅ ᐊᔾᔨᒌᑎᑕᐅᓗᑎᒃ 

ᐃᓕᓐᓂᐊᖅᑎᑕᐅᒋᐊᖃᕐᒪᑕ ᑖᒃᑯᐊ ᐃᓕᓴᐃᔨᓄᑦ. ᑖᓐᓇ 

ᑕᕝᕙ ᖃᓄᖅ ᐋᖅᑭᑦᑎᐊᖅᓯᒪᒍᓂ ᕿᒥᕐᕈᐊᖅᑕᓄᑦ.  
 

ᐃᖅᑲᐅᒪᑦᑎᐊᖃᑦᑕᕆᐊᖃᕐᒥᔪᒍᑦ ᑕᒪᒃᑯᐊ 

ᐱᑐᐃᓐᓇᐅᓐᖏᒻᒥᖕᒪᑕ ᐊᒃᓱᕈᕐᓇᖅᖢᑎᒡᓗ ᖃᓄᖅ ᑕᒪᒃᑯᐊ 

ᐅᖃᐅᓯᖃᕐᓂᖅ ᒪᕐᕉᖕᓂᒃ ᐊᔾᔨᒌᓐᖏᑦᑐᓂᒃ 

ᐃᓕᓐᓂᐊᕈᑕᐅᑦᑎᐊᕆᐊᖃᕐᓂᖓᓂ ᑖᓐᓇ ᕿᒥᕐᕈᐊᖅᖢᒍ 

ᐱᑐᐃᓐᓇᐅᓐᖏᑦᑐᖅ. ᓲᕐᓗ ᑕᕝᕙᓐᖓᑦ ᐃᓕᓐᓂᐊᓕᓵᖅᑐᓂ 

ᑕᕝᕗᖓ ᒍᕋᐃ 12−ᒧᑦ ᑎᑭᓐᓇᓱᒡᓗᒍ ᐃᓗᐊᒍᑦ 

ᐱᔭᒃᓴᖃᕐᔪᐊᕐᓇᕐᒪᑦ, ᓲᖃᐃᒻᒪᓗ ᐱᔭᒃᓴᕆᓪᓗᑎᒍ. 

ᐃᒪᓐᓇᑐᐃᓐᓇᐅᓐᖏᒻᒪᑦ, ᐃᓄᒃᑎᑐᑦ ᐃᓕᓴᐃᔪᓐᓇᖅᑐᓂᒃ 

ᐊᒥᒐᖅᓯᒐᑦᑕ ᒫᓐᓇᑐᐊᖑᓐᖏᒻᒪᑦ, ᑭᓯᐊᓂ ᑕᐃᒪ ᑕᒪᒃᑯᐊᓗ 

ᐃᓕᓐᓂᐊᕈᑎᒃᓴᐃᑦ ᐃᓄᒃᑎᑑᖅᑐᐃᑦ ᐊᒻᒪᓗ ᑖᓐᓇ 

ᐅᖃᐅᓯᐅᓗᐊᖅᐸᓐᖏᑦᑐᖅ ᖃᓄᖅ ᐊᔾᔨᒌᒡᔫᒥᔪᒥᒃ 

ᐃᓕᓐᓂᐊᕐᕕᑦᑎᓐᓂ ᐱᑕᖃᕆᐊᖃᖅᐱᑕ ᐊᔾᔨᒌᒡᔫᒥᔪᒥᒃ ᓲᕐᓗ 

ᓄᓇᕗᑦ ᐃᓗᐊᓂᓕᒫᖅ. ᒫᓐᓇ ᑕᐃᒪ ᑕᒪᓐᓇ ᐅᖃᐅᓯᕆᔭᕋ 

ᒫᓐᓇᒧᑦ ᑎᑭᖦᖢᒍ ᐱᕙᓪᓕᐊᓯᒪᓕᖅᑕᕗᑦ ᑭᓯᐊᓂ 

ᖃᐅᔨᒪᓂᐊᖅᐳᒍᑦ ᑕᒪᓐᓇ ᐊᒃᓱᕉᑎᒋᒃᑲᓐᓂᕆᐊᖃᕋᑦᑎᒍᑦ 

ᐅᕙᒍᑦ ᒪᓕᒐᓕᐅᖅᑎᐅᕙᒃᑎᓪᓗᑕ ᓯᕗᓪᓕᐅᖅᑎᐅᑎᓪᓗᑕ 

ᖃᓄᖅ ᐊᔾᔨᒌᒡᔫᒥᔪᒥᒃ ᓄᓇᕗᓕᒫᒥ ᐃᓕᓐᓂᐊᕐᕕᒃᐳᑦ 

ᐊᐅᓚᔪᓐᓇᖅᐱᑎᒍᑦ.  
 

ᑕᐃᒪ ᒥᓂᔅᑑᑎᓪᓗᖓ ᐃᓕᓐᓂᐊᖅᑐᓕᕆᓂᕐᒧᑦ 

ᑕᒪᒃᑯᐊ ᐃᑲᔪᖅᑕᐅᔪᒪᑦᑎᐊᖅᑐᖓᐃᓛᒃ ᑕᕝᕙᓂ 

ᒪᓕᒐᓕᐅᖅᑎᐅᖃᑎᑦᑎᓐᓂ ᑕᒪᓐᓇ ᖃᓄᖅ 

ᐊᔾᔨᒌᒡᔫᒥᔪᒥᒃ ᐅᖃᐅᓯᖃᖅᑐᖅ ᑖᓐᓇ 

ᓈᓚᒃᑕᐅᑦᑎᐊᖅᑐᒃᓴᐅᒐᓗᐊᖅᐳᓯ ᑕᒪᓐᓇ 

ᐱᒻᒪᕆᐅᖕᒪᑦ. ᐅᕙᒍᑦ ᐱᒻᒪᕆᐅᑎᒋᓯᒪᒐᑦᑎᒍ 

ᑕᐃᒪᓐᖓᑦ ᒪᓕᒐᓕᐅᖅᑎᐅᓕᓵᖅᑎᓪᓗᑕ 

ᐅᖃᓪᓚᒃᓯᒪᒐᑦᑕ ᑖᔅᓱᒥᖓ ᐃᓕᓐᓂᐊᖅᑐᓕᕆᓂᖅ 

ᓯᕗᓪᓕᐅᒋᐊᖃᕐᓂᖓᓄᑦ ᐅᖃᐅᓯᕆᑐᐃᓐᓇᖏᓪᓗᒍ 

ᐱᕙᓪᓕᐊᓪᓚᑦᑖᕐᓗᒍ.  
 

ᑕᐃᒪᐃᓛᒃ ᑖᓐᓇ ᐊᑕᐅᓯᐅᔫᒥᔪᒥᒃ ᐊᑐᖃᑦᑕᕈᑦᑕ 

ᐃᓕᓐᓂᐊᕐᕕᖕᒥ ᓲᕐᓗ ᑕᒪᓐᓇ ᐅᖃᐅᓯᖅ 

ᐃᓕᓐᓂᐊᕐᕕᖕᒥ ᑕᕝᕙ 

ᐱᕚᓪᓕᕈᑎᓪᓚᕆᐅᓇᓱᒋᒍᓐᓇᕋᑦᑎᒍᓪᓕ 

ᐃᓕᓐᓂᐊᕐᓂᖅ. ᑕᒪᓐᓇ ᐊᑕᐅᓯᐅᔾᔫᒥᔪᒥᒃ ᐅᖃᐅᓯᕐᒥᒃ 

ᐊᑐᖃᑦᑕᕐᓂᐊᖅᑎᓪᓗᑕ ᐱᑐᐃᓐᓇᐅᓐᖏᒻᒥᖕᒪᑦ 

ᑕᑉᐸᒃᑯᐊ ᖁᑦᑎᖕᓂᖅᓴᒥ ᐃᓕᓐᓂᐊᖅᑐᑦ ᑖᒃᑯᐊ ᓲᕐᓗ 

ᖁᑦᑎᖕᓂᖅᓴᓂᒃ ᖁᑦᑎᖕᓂᖃᖅᑐᐃᑦ ᑖᒃᑯᓄᖓᑦᑕᐅᖅ 

ᑕᐃᒪ ᐱᕚᓪᓕᕋᓱᓪᓚᕆᖕᒥᒐᑦᑎᒍᑦ ᐊᒻᒪᓗ 

ᑕᐃᒪᓐᓇᐃᒃᑲᓗᐊᖅᑎᓪᓗᒍ, ᐊᑐᓂ ᓄᓇᓖᑦ ᐊᑐᓂ 

ᐅᖃᐅᓯᖃᕐᒪᑕ ᐊᔾᔨᒌᓐᖏᑦᑐᓂᒃ. ᑖᓐᓇ 

ᐅᐱᒌᓐᓇᕐᓂᐊᖅᑕᕗᑦ. ᖃᐅᔨᒪᖕᒥᒐᑦᑕᐃᓛᒃ ᐊᓯᖏᓐᓂᒃ 

ᐅᖃᐅᓯᕐᓂ ᐃᓕᓐᓂᐊᕈᓴᐅᕙᒃᑐᓂᒃ ᐊᑕᐅᓯᕐᒥᒃ 

ᑎᑎᕋᐅᓯᕐᒥᒃ ᐊᑐᕋᓗᐊᖅᖢᑎᒃ ᐊᑕᐅᓯᕐᒥᒃ ᐅᖃᐅᓯᕐᒥᒃ 

ᐃᓕᓐᓂᐊᓂᕐᒥᒃ ᐊᑐᕋᓗᐊᖅᑎᓪᓗᒋᑦ ᑭᓯᐊᓂ 

ᓇᖕᒥᓂᖅᑕᐅᖅ ᐅᖃᐅᓯᓪᓚᕆᑯᓗᓐᖏᓐᓂᒃ 

ᐊᓯᐅᔨᓯᒪᓐᖏᒻᒪᑕ ᓲᕐᓗ ᐊᑯᑭᑦᑐᑦ ᑕᐅᑐᓐᖑᐊᕐᓗᒋᑦ. 

ᑕᐃᒪᓐᓇᑦᑎᐊᖅ ᐃᓕᓐᓂᐊᕐᕕᖓᓂᒃ ᐊᑕᐅᓯᕐᒥᒃ 

ᐅᖃᐅᓯᕐᒥᒃ ᐊᑐᖅᖢᑎᑦ ᐅᖃᐅᓯᓪᓚᑦᑖᒥᓂᒃ 

ᐊᓂᒑᖓᒥᒃ ᐃᓕᓐᓂᐊᕐᖕᒻᒥᓂᒃ ᓱᓕ ᐊᑐᖃᑦᑕᖅᑐᑦ.  

ᑕᐃᒪ ᑖᒃᑯᐊ ᐃᓕᓐᓂᐊᖅᑐᓕᕆᔩᑦ ᑕᐃᒪ ᑕᒪᑐᒥᖓ 

ᐱᓇᓱᐊᖅᑎᓪᓗᒋᑦ ᓯᕗᓪᓕᐅᑎᑦᑎᓪᓚᕆᒃᑲᑦᑕ 

ᖃᓄᖅ ᑖᓐᓇ ᐊᑕᐅᓯᐅᔾᔫᒥᔪᒥᒃ ᐊᔾᔨᒌᒡᔫᒥᔪᒥᒃ 

ᐱᑕᖃᕈᓐᓇᕐᒪᖔᑕ ᐊᒻᒪᓗ ᑕᒪᓐᓇ ᐃᓄᒃᑎᑐᑦ 

ᐅᖃᐅᓯᖅ ᐱᒻᒪᕆᐅᑏᓐᓇᕐᓂᐊᕈᑎᒍᑦ ᑕᕝᕘᓇ 

ᐃᑲᔫᑎᖃᓪᓚᕆᖕᓂᐊᖅᑐᖅ 

ᑲᔪᓯᕙᓪᓕᐊᒋᐊᖃᕐᓂᖓᓂᒃ.  

 

ᖃᓪᓗᓇᐅᔭᓚᐅᐱᓪᓚᖕᓂᐊᕐᒥᒐᒪ.  

 

(ᑐᓵᔨᑎᒍᑦ) ᐅᖃᖅᑏ, ᑕᒪᒃᑯᐊ ᐃᖅᑲᓇᐃᖅᓯᒪᔭᕗᑦ 

ᐅᖃᐅᓯᕆᓯᒪᔭᕗᑦ ᐊᑐᓕᖅᑎᑕᐅᓪᓗᓂ ᓯᕗᒧᑦ 

ᐊᑉᓗᖅᑕ, ᓯᕗᓪᓕᐅᔾᔭᐅᓯᒪᔪᖅ ᑐᕌᒐᒃᓴᕆᔭᐅᔪᓪᓗ. 

ᖃᐅᔨᒪᔪᒃᓴᐅᒐᔅᓯ, ᓯᕗᒧᑦ ᐊᑉᓗᖅᑕ, ᐅᖃᖅᓯᒪᖕᒪᑦ 

ᐃᓕᓐᓂᐊᕐᓂᓕᕆᓂᖅ ᑐᓐᖓᕕᒋᔭᐅᖕᒪᑦ 

ᐃᖅᑲᓇᐃᔭᕐᓂᕐᒧᑦ ᐊᒻᒪᓗ ᐃᒻᒥᓂᒃ ᒪᑭᒪᔪᓐᓇᕐᓂᕐᒧᑦ 

ᐸᖅᑭᔪᓐᓇᕐᓂᕐᒧᑦ ᑭᒃᑯᑐᐃᓐᓇᐃᑦ ᐃᓚᒌᓪᓗ. 

ᒐᕙᒪᒃᑯᑦ, ᓄᓇᓖᑦ, ᐃᓕᓴᐃᔩᑦ, ᕿᑐᕐᖓᖃᖅᑐᑦ, 

ᐃᓕᓐᓂᐊᖅᑏᓪᓗ ᑕᐃᒪᓐᓇ ᑲᒪᒋᔭᖃᕐᒪᑕ 

ᑲᑐᔾᔨᓗᑎᑦ ᐱᐅᓯᒋᐊᖅᑎᑦᑎᔨᐅᓗᑎᑦ 

ᐃᓕᓐᓂᐊᕐᓂᓕᕆᓂᕐᒥᒃ ᑕᐃᒪᓐᓇ ᐱᐅᑦᑎᐊᖅᑐᒥᒃ 

ᐃᓕᓐᓂᐊᕐᕖᑦ ᓯᕗᓂᒃᓴᖃᑦᑎᐊᕐᓂᐊᕐᒪᑕ.  

 

ᕿᒥᕐᕈᓇᒃᑕᐅᑎᓪᓗᒋᑦ ᐱᐅᓯᒋᐊᖅᑕᐅᑎᓪᓗᒋᑦ 

ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᔪᐊ ᑖᓐᓇ 

ᑐᖅᑲᑕᕐᕕᒋᔭᐅᓪᓗᓂ ᓯᕗᒧᑦ ᐊᑉᓗᖅᑕ ᑐᕌᒐᖓ. 

ᑖᔅᓱᒧᖓ ᐱᔾᔪᑎᒋᓚᐅᖅᑕᖓ 

ᑲᑎᒪᔨᕋᓛᖑᑲᐃᓐᓇᓚᐅᖅᑐᑦ ᕿᒥᕐᕈᓂᐊᖅᑎᓪᓗᒋᑦ 

ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᔪᐊᒥ 2014-15-

ᖑᑎᓪᓗᒍᓗ. ᖁᕕᐊᓱᑦᑎᐊᓚᐅᖅᐳᖓ 

ᒪᓕᒐᓕᐅᖅᑎᐅᖃᑎᒃᑲ ᐱᖃᑎᒋᔭᕆᐊᒃᓴᖅ ᔪᐊᔾ 

ᕼᐃᒃᔅ, ᓯᒥᐊᓐ ᒥᑭᓐᖑᐊᖅ, ᐹᑦ ᐊᕐᓇᒃᑲᖅ, ᐊᒻᒪᓗ 

ᔫ ᓴᕕᑲᑖᖅ ᓄᓇᕗᒻᒥ ᐳᓚᕋᑎᓪᓗᑕ 

ᐅᖃᖃᑎᖃᖃᑦᑕᖅᑎᓪᓗᑕ ᐊᒃᑐᖅᑕᐅᓯᒪᔪᓂᒃ ᐊᕐᕌᒍ 

ᐅᖓᑖᓄᑦ.  

 

ᑲᑎᒪᔨᕋᓛᖑᑲᐃᓐᓇᖅᑐᑦ ᓂᐱᒋᔭᐅᓚᐅᖅᑐᑦ 

ᒪᓕᒐᓕᐅᕐᕕᖕᒧᑦ ᐊᒻᒪᓗ 23-ᒥ 

ᐊᑐᓕᖁᔭᓕᐅᓚᐅᖅᑐᖅ ᐃᓕᓐᓂᐊᖅᑏᑦ 

ᐃᓕᑦᑕᕆᐊᖃᖅᑕᖏᓐᓄᑦ ᐊᐅᓚᑕᐅᔭᕆᐊᖃᖅᑐᓄᑦ 

ᐊᒻᒪᓗ ᑎᓕᓯᓚᐅᖅᑐᑦ ᓯᕗᓪᓕᐅᔾᔭᐅᓯᒪᔪᑦ 

ᐋᖅᑭᒋᐊᖅᑕᐅᓪᓗᒋᑦ ᒐᕙᒪᒃᑯᑦ ᐅᓇᐅᑎᓪᓗᒍ. 

ᐊᑐᓕᖁᔭᓕᐊᖑᔪᑦ ᐃᔨᒋᓂᖅᓴᐅᓚᐅᖅᑐᑦ ᖃᓄᖅ 

ᑕᒪᓐᓇ ᐃᓕᓐᓂᐊᕐᓂᓕᕆᓂᕐᒧᑦ ᐊᐅᓚᓂᖓᑦ 

ᐱᐅᓂᖅᓴᕈᕈᓐᓇᕐᒪᖔᑦ ᐱᖃᓯᐅᔾᔨᓗᑎᒃ ᐱᔨᑦᓯᕐᓂᖅ 

ᐱᓕᕆᐊᒃᓴᓂᒃ ᐊᔾᔨᖃᕐᓗᑎᒃ ᐱᐅᓯᒋᐊᖁᓪᓗᒋᑦ 

ᐃᓕᓐᓂᐊᖅᑏᑦ ᐃᓕᑉᐸᓪᓕᐊᔭᖏᑦ 



ᐱᖓᑦᓯᖅ, ᔫᓂ 7, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  4508 

 

 

 

ᓇᓂᑐᐃᓐᓇᖅ ᓄᓇᖃᕋᓗᐊᕈᑎᒃ ᓄᓇᕗᒻᒥ 

ᐅᕝᕙᓘᓐᓃᑦ ᓄᑦᑕᕋᕋᓗᐊᕈᑎᒃ ᓄᓇᓕᖕᓂᒃ 

ᓄᓇᓕᖕᓄᑦ ᐊᑯᕐᖓᓐᓂ.  
 

ᐅᖃᖅᑏ, ᓴᖅᑭᖦᖢᒍ ᐱᖁᔭᒃᓴᖅ 37 ᒐᕙᒪᒃᑯᑦ 

ᐃᖅᑲᓇᐃᔭᓕᖅᑐᑦ ᐊᖑᒻᒪᑎᖁᓪᓗᒋᑦ 

ᐊᑐᓕᖁᔭᓕᐊᖏᓐᓂᒃ ᑲᑎᒪᔨᕋᓛᖑᑲᐃᓐᓇᓚᐅᖅᑐᑦ.  
 

ᓯᕗᕐᖓᒍᑦ ᕿᒥᕐᕈᓇᖅᑕᐅᓚᐅᖅᑎᓪᓗᒍ ᑲᑎᒪ 

ᕿᒥᕐᕈᓚᐅᖅᑎᓪᓗᒋᑦ ᑲᑎᒪᔨᕋᓛᖑᑲᐃᓐᓇᖅᑐᑦ  

ᑕᒻᒪᖅᓯᐅᖅᑎᒃᑯᑦ ᑎᑎᕋᕐᕕᖓᑦ ᕿᒥᕐᕈᓐᓇᓚᐅᖅᑐᑦ 

ᐊᑐᓕᖅᑎᑕᐅᒍᓐᓇᕐᒪᖔᑦ ᑖᓐᓇ ᐱᖁᔭᕐᔪᐊᖅ 

ᐃᓕᓐᓂᐊᕐᓂᓕᕆᓂᕐᒧᑦ. ᖃᐅᔨᓴᐃᓂᕐᒥᒃ 

ᖃᐅᔨᔭᐅᔪᖅ ᐊᑐᓕᖁᔭᓕᐊᓪᓗ 

ᐊᖏᔫᑎᐅᓚᐅᖅᑑᒐᓗᐊᑦ ᐱᓕᕆᕕᒐᓗ ᐅᕙᖓᓗ 

ᐊᖏᖃᑎᖃᓚᐅᖅᑐᒍᑦ ᐊᓯᔾᔨᖅᑕᐅᔭᕆᐊᓕᖕᓂᒃ. 

ᑭᐅᑎᓪᓗᒍ ᐊᑐᓕᖁᔭᓕᐊᕆᔭᐅᔪᓄᑦ ᐊᒃᓱᐊᓗᒃ 

ᓯᕗᒧᐊᒃᓯᒪᔪᒍᑦ ᐊᑐᐊᒐᖅᑎᒍᑦ ᐱᓕᕆᔾᔪᑎᑎᒍᑦ 

ᐱᔾᔪᑎᒋᓪᓗᒋᑦ ᐃᓕᓐᓂᐊᕈᑎᒃᓴᓕᐅᕐᓂᖅ 

ᐃᒡᓗᒌᑦᑎᐊᖅᑐᒃᑯᑦ ᐅᖃᓕᒫᕆᐅᖅᓴᖁᓪᓗᒋᑦ ᐊᒻᒪ 

ᕿᑐᕐᖓᖃᖅᑐᑦ ᐃᓘᓐᓇᑎᒃ.  
 

ᑭᓯᐊᓂ ᓱᓕ ᐱᓕᕆᕐᔪᐊᒃᑲᓐᓂᕆᐊᖃᕋᑦᑕ ᑕᒪᒃᑯᐊ 

ᓇᓗᓇᐃᖅᑕᐅᓚᐅᖅᑐᑦ ᑕᒻᒪᖅᓯᒪᔪᖅᓯᐅᑎᒧᑦ 

ᐱᖁᔭᖏᑦᑎᒍᑦ ᐊᓯᔾᔨᕆᐊᓖᑦ. ᐱᖁᔭᒃᓴᖅ 37 

ᑭᒡᒐᖅᑐᐃᔪᖅ ᐊᓯᔾᔨᖅᑕᐅᖁᔭᐅᓯᒪᔪᓂᒃ 

ᐱᐅᓯᒋᐊᕐᓂᐊᕐᒪᑦ ᐊᑐᓕᖅᑎᑕᐅᕙᓪᓕᐊᑎᓪᓗᒍ 

ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᔪᐊᖅ. ᑖᒃᑯᐊ 

ᐊᑑᑎᖃᓪᓚᕆᑦᑐᒃᑯᑦ ᐊᓯᔾᔨᕐᓗᒋᑦ ᖃᓄᖅ ᑕᒪᑐᒧᖓ 

ᐊᐅᓚᓂᖓ ᐊᓯᔾᔨᖅᑕᐅᔪᓐᓇᕐᒪᖔᖅ 

ᐊᐅᓚᑕᐅᓂᕐᒧᑦ ᐱᐅᓯᒋᐊᕈᑏᑦ ᐃᓱᒪᑦᑎᐊᖅᑐᑦ ᐊᒻᒪ 

ᑐᓐᖓᕕᖃᖅᖢᑎᒃ ᐃᓕᓐᓂᐊᖅᑏᑦ ᑕᒪᒃᑯᐊ 

ᐊᐅᓚᓂᖃᖅᑐᒥᒃ ᐊᑐᕆᐊᖃᕐᒪᑕ ᐊᔾᔨᒌᒃᑐᒥᒃ 

ᐱᔨᑦᓯᕈᑕᐅᔪᒥᒃ. ᑭᓯᐊᓂ 

ᓇᓗᓇᐃᖅᓯᒪᑦᑎᐊᕐᒥᓗᑎᑦᑕᐅᖅ ᓄᓇᓕᓐᓂ 

ᑐᓴᖅᑕᐅᓯᒪᔪᑦ ᓯᕗᓪᓕᐅᔾᔭᐅᓯᒪᔪᑦ ᐊᒻᒪᓗ 

ᖃᐅᔨᒪᔭᐅᔪᑦ.  
 

(ᑐᓵᔨᑎᒎᕈᓐᓃᖅᑐᖅ) ᑕᐃᒪ ᑖᒃᑯᐊ 

ᑲᑎᒪᔨᕋᓛᖑᓚᐅᖅᑐᐃᑦ ᐊᒻᒪᓗ ᑖᒃᑯᐊ 

ᑭᒡᓕᓯᓂᐊᖅᑏᑦ ᑲᓇᑕᒥ ᑕᐃᒪᓐᖓᑦ 

ᑐᓴᐅᒪᑎᑦᑎᓚᐅᖅᑎᓪᓗᒋᑦ 2016-ᒥ ᑖᓐᓇ 

ᒪᓕᒐᒃᓴᖅ 37 ᑕᐃᒪ ᑖᒃᑯᐊ 

ᕿᒥᕐᕈᐊᓚᐅᖅᑎᓪᓗᑎᒍᑦ ᐊᓯᔾᔨᕐᔪᐊᖅᓯᒪᔪᒥᒃ 

ᐋᖅᑭᒃᓱᐃᓇᓱᓚᐅᖅᐳᒍᑦ ᑕᕝᕙᓂ.  

ᑐᓴᓚᐅᖅᑕᕗᑦ ᒪᓕᒃᖢᒋᑦ ᐊᒻᒪ ᑖᒃᑯᐊ ᑕᒪᕐᒥᑦᑎᐊᖅ 

ᐃᓚᒋᔭᐅᖃᑦᑕᓚᐅᖅᑐᐃᑦ ᖁᔭᓐᓇᒦᑦᑎᐊᖅᑕᒃᑲ 

ᐅᖃᓪᓚᒍᓐᓇᑦᑎᐊᓚᐅᕐᒪᑕ ᐃᓱᒪᒋᔭᒥᓂᒃ, 

ᑕᑯᔪᒪᔭᒥᓂᒃ. ᐊᒻᒪ ᑕᒪᒃᑯᐊᓕᒫᑦ ᑖᒃᑯᐊ ᓲᕐᓗ 

ᓄᓇᓕᓐᓂ 

ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔩᑦ ᑕᒪᒃᑯᐊᓗ ᐊᓯᖏᑦ 

ᐃᓕᓐᓂᐊᖅᑐᓕᕆᓂᕐᒧᑦ ᐊᒃᑐᐊᔪᐃᑦ.  

 

ᑕᐃᒪ ᑖᒃᑯᐊ ᐃᓕᓐᓂᐊᖅᑐᓕᕆᔩᑦ ᖁᓖᖅᓱᖅᓱᑎᒃ 

10-ᐃᖅᓱᖅᓱᑎᖏᓛ ᑲᑎᒪᑎᑦᑎᓚᐅᖅᑐᑦ ᓇᓂᓕᒫᖅ 

ᑕᒫᓂ ᓄᓇᕗᒻᒥ ᐊᕕᑦᑐᖅᓯᒪᔪᓂ. ᓯᑎᐱᕆ 2016-

ᖑᑎᓪᓗᒍ ᑕᐃᒪ ᑖᒃᑯᐊ ᐃᓕᓐᓂᐊᖅᑐᓕᕆᔩᑦ 

ᑲᑎᒪᔨᖏᑦ ᓄᓇᓕᖕᓂ ᑭᒡᒐᖅᑐᐃᔨᖏᓐᓂᒃ 

ᑲᑎᖃᑎᖃᓚᐅᖅᐳᒍᑦ ᓇᑭᓐᖔᖅᑐᓕᒫᓂᒃ ᐊᒻᒪᓗ 

ᐊᒥᓲᓂᖅᓴᐃᑦ ᑖᒃᑯᐊ, ᐃᓕᓐᓂᐊᖅᑐᓕᕆᔩᑦ 

ᑲᑎᒪᔨᖏᑦ ᓄᓇᓕᖕᓂ ᑎᓕᓯᔪᓐᓇᖅᐸᓚᐅᕐᒪᑕ 

ᑲᑎᒪᑎᑦᑎᖃᑦᑕᖅᑎᓪᓗᑕ ᒪᕐᕈᐃᖅᑎᓪᓗᑕ ᑲᑎᒪᓂᕐᒥ. 

ᑐᓴᐅᒪᓂᕐᒧᑦ ᑐᕌᖓᔪᒥᒃ. ᑖᒃᑯᐊᓕᒫᑦ 

ᐃᓚᒋᔭᐅᖃᑦᑕᓚᐅᖅᑐᐃᑦ 

ᑐᓴᐅᒪᑎᑕᐅᑦᓯᐊᖃᑦᑕᓚᐅᖅᑐᐃᑦ.  

 

ᑕᐃᒪᓐᓇᐃᓕᐅᖅᑎᓪᓗᑕ ᓄᓇᕗᑦ 

ᑐᓐᖓᕕᒃᑯᓐᓃᓐᖔᖅᑐᓂᓪᓗ ᐊᒻᒪᓗ ᑖᒃᑯᐊ 

ᐃᓕᓐᓂᐊᖅᑐᓕᕆᔩᑦ ᑲᑎᒪᖃᑦᑕᓚᐅᖅᑐᑦ ᐊᑯᓂ. 

ᑕᒫᓂ 2016-ᖑᑎᓪᓗᒍ. ᓄᓇᕗᑦ ᑐᓐᖓᕕᒃᑯᓪᓗ 

ᐊᑕᐅᓰᓐᖏᖦᖢᑎᒃ ᑎᑎᕋᖅᓯᒪᖃᑦᑕᓚᐅᖅᑐᑦ 

ᐅᕙᑦᑎᓐᓄᑦ ᑕᒪᒃᑯᓂᖓ ᐱᔾᔪᑎᖃᖅᖢᑎᒃ 

ᐱᓕᕆᓇᓱᐊᖅᑕᑦᑎᓐᓂᒃ ᐊᒻᒪ ᑖᒃᑯᐊ 

ᐃᓕᓐᓂᐊᖅᑐᓕᕆᔨᖁᑎᕗᑦ, ᒐᕙᒪᒃᑯᓐᓂ 

ᐊᖏᖃᑎᖃᑦᑎᐊᖅᑐᑦ ᐃᓛ ᑭᐅᖃᑦᑕᑦᑎᐊᓚᐅᖅᑐᓪᓗ 

ᓄᓇᕗᑦ ᑐᓐᖓᕕᒃᑯᑦ ᑎᑎᕋᕈᑎᒋᓯᒪᔭᖏᓐᓂᒃ ᑕᒪᓐᓇ 

ᐱᔾᔪᑎᒋᓪᓗᒍ ᒪᓕᒐᒃᓴᖅ 37. ᐊᒻᒪᓗ ᐊᒥᓱᒻᒪᕇᑦ 

ᐊᒥᓲᓂᖅᓴᐃᑦ ᑖᒃᑯᐊ ᐱᒋᐊᖁᔭᖏᑦ ᓄᓇᕗᑦ 

ᑐᓐᖓᕕᒃᑯᓐᓂᒃ ᐅᔾᔨᕆᓚᐅᖅᑕᕗᑦ ᒪᓕᒐᒃᓴᓄᑦ 

ᐊᑦᑐᐊᓗᐊᓐᖏᓂᖅᓴᐅᓂᖏᓐᓂᒃ ᐱᒋᐊᖁᔭᖏᓐᓂᒃ 

ᐊᒻᒪ ᑖᒃᑯᐊ ᓇᓗᓇᐃᕐᕕᒋᑦᑎᐊᖃᑦᑕᓚᐅᖅᑕᕗᑦ 

ᓄᓇᕗᑦ ᑐᓐᖓᕕᒃᑯᑦ ᖃᓄᖅ ᑕᒪᓐᓇ ᓴᓇᖃᑎᒌᓐᓂᖅ 

ᐱᒻᒪᕆᐅᑎᓪᓗᒍ ᓯᕗᒧᐊᒐᓱᐊᖅᑎᓪᓗᑕ ᑖᒃᑯᐊ 

ᐅᖃᐅᓯᕆᔭᖏᓪᓗ ᖃᓄᖅᑑᒃᑲᓐᓂᕈᓐᓇᕐᒪᖔᑦᑎᒍᑦ 

ᐅᖃᐅᓯᕆᑦᑎᐊᕈᒪᓪᓗᑎᓪᓗᒍᑦ. ᑕᐃᒪ ᓇᓗᓇᓐᖏᑦᑐᖅ 

ᑕᐃᒪᓐᓇ ᓱᓕ ᑲᔪᓯᑦᑎᐊᕐᒪᑦ ᒪᑯᐊ ᐃᓕᓴᐃᔨᒃᓴᓄᑦ 

ᖃᓄᖅ ᐃᓄᖕᓂᒃ ᓴᓇᔨᑖᕈᓐᓇᕐᒪᖔᑦᑕ. ᑖᓐᓇ 

ᑲᔪᓯᑦᑎᐊᖅᑐᖅ ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ 

ᐸᕐᓇᐅᑎᒃ ᑖᒃᑯᐊᑕᕝᕙ ᑐᓂᓯᓯᒫᓂᓕᖅᑕᕗᑦ ᓄᓇᕗᑦ 

ᑐᓐᖓᕕᒃᑯᑦ.  
 

ᐅᖃᖅᑎᑦᑎᔩ, 2016-ᖑᑎᓪᓗᒍ ᑖᒃᑯᐊ 

ᑐᓴᐅᒪᑎᑦᑎᓂᖅ ᑲᔪᓯᑎᓪᓗᐃᒍᐃᓛᒃ ᑖᓐᓇ ᒪᓕᒐᒃᓴᖅ 

37 ᐱᔾᔪᑎᓪᓗᒍ ᑕᐃᒪ ᓄᑖᓂᒃ 

ᓴᖅᑭᕐᕕᐅᖃᑦᑕᓚᐅᖅᓯᒪᒐᑦᑕ ᑕᒪᓐᓇ 

ᐅᖃᐅᓯᕆᑎᓪᓗᑎᒍᑦ. ᑕᐃᑦᓱᒪᓂ ᐃᖅᑲᐅᒪᒍᑦᓯ 

ᓯᕗᓪᓕᖅᐹᒥ ᑐᓴᖃᑦᑕᓚᐅᖅᑕᕗᑦ ᑭᖑᓪᓕᕐᒥ 

ᐳᓛᕆᐊᕐᒥᒐᑦᑕ ᑖᒃᑯᐊ ᐋᖅᑭᒃᓱᖅᓯᒪᓚᐅᖅᑕᕗᑦ 

ᐊᓯᔾᔨᓪᓚᕆᓚᐅᕋᑦᑎᒍᑦ ᐱᔪᒪᔭᐅᔪᐃᑦ 

ᒪᓕᒐᓱᓐᓂᖅᓴᐅᓪᓗᑎᒍᑦ. ᒪᓕᒐᓱᓐᓂᖅᓴᓪᓚᕆᒋᓪᓗᑎᒍ 

ᑭᖑᓪᓕᕐᒥ ᑐᓴᖅᑕᕗᑦ.  



ᐱᖓᑦᓯᖅ, ᔫᓂ 7, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  4509 

 

 

 

ᐅᖃᖅᑎᑦᑎᔩ, ᑕᐃᒪ ᓇᓗᓇᐃᕐᕕᒋᔪᒪᕙᒋᑦ 

ᓈᓚᑦᑎᐊᕋᓱᒃᐸᓚᐅᖅᐳᖓ ᐊᒻᒪᓗ ᑐᓵᓇᓱᑦᑎᐊᖅᖢᖓ 

ᑕᒪᓐᓇ ᐃᓱᒫᓗᒋᔭᐅᔪᐃᑦ ᒪᓕᒐᒃᓴᖅ 37 ᐱᔾᔪᑎᒋᓪᓗᒍ 

ᑐᓴᖃᑦᑕᓚᐅᖅᑕᕗᑦ ᓄᑖᓂᓪᓗ ᐃᓱᒪᑦᓴᖅᓯᐅᕈᑎᓂᒃ 

ᑐᓴᖃᑦᑕᓚᐅᖅᐳᒍᑦ. ᐊᒻᒪ ᑕᒪᒃᑯᐊ ᑐᓴᖅᑕᕗᓪᓗ 

ᒪᓕᒐᓱᐊᕐᓂᖅᓴᓪᓕᐅᕈᓪᓗᑎᒍᑦ ᖃᐅᔨᒪᓂᐊᖅᐳᒍᑦ.  

ᐊᒡᓛᑦ ᒪᓕᒐᓱᒃᖢᑎᒍ ᑖᒃᑯᐊ ᓄᓇᓕᓐᓂ ᐃᓕᓐᓂᐊᖅᑐᓕᕆᔩᑦ 

ᑲᑎᒪᔨᖏᑦ ᐱᓕᕆᔨᒃᓴᖃᓐᖏᓗᐊᓚᐅᕐᒪᑕ 

ᐃᑲᔪᖅᑕᐅᖃᑦᑕᓐᖏᓗᐊᕐᒪᑕ ᑕᐃᒪ ᑖᓐᓇ 

ᐃᓕᓐᓂᐊᖅᑐᓕᕆᓂᑦᒧ ᑲᑎᒪᔩᑦ ᓄᓇᓕᓐᓂ ᑲᑐᔾᔨᖃᑎᒌᖏᑦ 

ᑲᑎᒪᔨᑖᖁᓕᖅᖢᑎᒍᑦ ᑕᕝᕙᓂ ᓇᓗᓇᐃᓚᐅᖅᐸᕗᑦ. ᐊᒻᒪᓗ 

ᓇᓗᓇᐃᑦᓯᐊᒃᑲᓐᓂᕋᓱᐊᖅᖢᑕ ᖃᓄᖅ ᑕᒪᒃᑯᐊ ᓄᓇᓕᓐᓂ 

ᐃᓕᓐᓂᐊᕈᓯᕐᒧᑦ ᐃᓚᔭᐅᒃᑲᓐᓂᖃᑦᑕᕐᓂᐊᖅᑐᐃᑦ ᐃᓄᒃᓯᐅᑏᑦ 

ᐱᓗᐊᖅᖢᒋᑦ ᖃᓄᖅ ᐋᖅᑭᑦᑎᐊᖅᓯᒪᓂᖏᓐᓂᒃ 

ᓇᓗᓇᐃᔭᑦᑎᐊᖅᖢᑎᒍᑦ. ᐋᖅᑭᑦᑎᐊᑲᓐᓂᕆᐊᖃᕐᓂᖏᓐᓂᒃ 

ᐊᒻᒪᓗ ᖃᓄᖅ ᐊᑐᖅᑕᐅᔪᓐᓇᕐᒪᖔᑕ ᓇᓗᓇᐃᑦᑎᐊᖅᖢᑎᒍᑦ. 

ᑕᒪᒃᑯᐊᓗ ᐃᓕᓐᓂᐊᖅᑐᐃᑦ ᐊᒃᓱᕈᕐᓂᖅᓴᐃᑦ 

ᐊᒃᓱᕉᑎᖃᕐᓂᖅᓴᐃᑦ ᐃᓕᓐᓂᐊᕐᕕᒻᒥ ᖃᓄᖅ ᑕᒪᒃᑯᐊ 

ᑲᒪᒋᑦᑎᐊᒃᑲᓐᓂᕈᓐᓇᖅᐱᑎᒍᑦ ᐊᑐᓂ ᐃᓕᓐᓂᐊᖅᑎᓂᑦ 

ᐃᑲᔪᖅᑕᐅᓂᕐᒧᑦ ᐸᕐᓇᐅᑎᒃ ᓲᕐᓗ ᑕᒪᒃᑯᐊ ᑖᒃᑯᐊᖑᕗᐃᑦ. 

ᐊᒻᒪᓗ ᓲᖃᐃᒻᒪᑦᑕᐅᖅ ᐅᕙᒍᑦᑕᐅᖅ ᒐᕙᒪᐅᓪᓗᑕ ᖃᓄᖅ 

ᑐᓴᐅᒪᑎᑦᑎᑲᓐᓂᕈᓐᓇᖅᐱᑕ ᑕᒪᒃᑯᐊ ᐃᓕᓐᓂᐊᕐᕖᑦ 

ᓄᓇᑦᑎᓐᓂ ᐊᐅᓚᑦᑎᐊᕋᓗᐊᕐᒪᖔᑕ 

ᐃᑲᔪᖅᑕᐅᔭᕆᐊᖃᓗᐊᖅᑐᓪᓗ ᐱᓗᐊᖅᖢᒋᑦ ᐅᕙᒍᑦ 

ᒐᕙᒪᐅᓪᓗᑕ ᐃᑲᔪᑦᑎᐊᕋᓗᐊᖅᐱᑎᒍᑦ ᐅᖃᐅᓯᕐᓗ ᑕᒪᓐᓇ 

ᐊᑐᖅᑕᐅᑦᑎᐊᕋᓗᐊᖅᐸ ᐃᓕᓐᓂᐊᕐᕕᒻᒥ ᓲᕐᓗ ᑕᒪᔾᔭ 

ᓇᓗᓇᐃᖃᑦᑕᕆᐊᖃᕐᓂᖅᓴᐅᓪᓚᕆᒋᐊᖃᕐᓂᐊᓕᖅᑕᕗᑦ 

ᑕᕝᕘᓇ ᓲᕐᓗ ᒪᓕᒐᓕᐅᕐᕕᒻᒧᑦ ᖃᓄᖅ ᓄᓇᕗᒻᒥᐅᑕᐃᓪᓗ 

ᐃᓱᒪᒋᔭᖏᓐᓂᒃ ᑐᓴᐅᒪᑎᑦᑎᑲᓐᓂᕆᐊᖃᕐᓂᒃᑯᑦ ᑖᓐᓇ 

ᓴᖅᑭᔮᒃᑲᓐᓂᕋᔭᖅᑐᖅ ᑕᕝᕘᓇ.  
 

ᐅᖃᖅᑎᑦᑎᔩ, ᓄᓇᕗᒻᒥᐅᑕᑐᐃᓐᓇᕐᓄᑦ ᐅᖃᓪᓚᓐᖏᓐᓇᒪ 

ᑭᓯᓂᐊᑦᑕᐅᖅ ᐅᕗᖓ ᒪᓕᒐᓕᐅᕐᕕᑦᑎᓐᓄᑦ ᐅᖃᓪᓚᖕᒥᒐᒪ. 

ᒪᓕᒐᓕᐅᖅᑎᐅᖃᑎᓐᓄᑦ. ᓲᖃᐃᒻᒪᑕ ᒪᓕᒐᓕᐅᖅᑎᐅᑎᓪᓗᑕ 

ᖃᓄᖅ ᑕᒪᒃᑯᐊ ᒪᓕᒐᒃᓴᐃᑦ ᕿᒥᕐᕈᐊᑦᑎᐊᕆᐊᖃᕋᑦᑎᒍᑦ.  
 

ᐅᖃᖅᑎᑦᑎᔩ, ᐅᖃᓪᓚᒍᒪᖕᒥᔪᖓ ᕿᓚᒥᐅᐸᓗᒃᑐᒥᒃ 

ᖃᓄᐃᒻᒪᑦ ᑖᒃᑯᐊ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᒃᓴᖅ 

ᑕᒪᒃᑯᐊ ᐊᓯᔾᔨᕆᐊᓖᑦ ᓱᖕᒪᑦ ᐱᒻᒪᕆᐅᖕᒪᖔᑕ. ᑕᐃᒪ 

ᖃᐅᔨᒪᒐᑦᑕ ᑖᓐᓇ ᒪᓕᒐᑐᖃᖅ ᒪᓕᒐᕆᔭᕗᑦ ᒫᓐᓇᐅᔪᖅ 

2008-ᒥ ᓴᖅᑭᑕᓚᐅᖅᓯᒪᖕᒪᑦ ᐊᒻᒪᓗ ᖃᓄᖅ ᑖᓐᓇ 

ᐱᕚᓪᓕᕈᓐᓇᕐᖔᑦᑎᒍ ᐅᖃᐅᓯᕆᓯᒪᐃᓐᓇᕋᑦᑎᒍ ᑕᒫᓂ ᑕᒫᓂ 

ᒐᕙᒪᐅᓕᖅᑎᓪᓗᑕ ᖃᓄᖅ ᐱᕚᓪᓕᕈᓐᓇᖅᐸ ᐊᒻᒪᓗ 

ᓇᓗᓇᓐᖏᑦᑐᖅ ᖃᐅᔨᒪᓪᓗᒍ ᑖᓐᓇ ᒐᕙᒪᐅᕝᕕᒋᔭᕗᑦ 

ᐊᖏᔪᕐᔪᐊᖑᖕᒪᑦ, ᑕᒪᓐᓇᑦᑕᐅᖅ 

ᐃᖅᑲᐅᒪᐃᓐᓇᖃᑦᑕᕆᐊᖃᕐᓂᐊᕐᒥᔭᕗᑦ. ᑕᐃᒪᓕ ᑖᓐᓇ 

ᐊᓯᔾᔨᕋᓱᖕᓂᕐᒧᑦ ᑐᕌᖓᔪᖅ ᖃᓄᖅ 

ᐊᔾᔨᒌᑦᑎᐊᕐᓂᖅᓴᐅᓕᕋᔭᕐᒪᖔᑕ ᐃᓕᓐᓂᐊᕐᓂᖅ 

ᓄᓇᕗᓕᒫᒧᑦ, ᖃᓄᕐᓗ ᑕᒪᒃᑯᐊ ᐃᓕᓐᓂᐊᕈᓰᑦ 

ᐱᐅᓯᕚᓪᓕᕈᓐᓇᕐᒪᖔᑕ ᐅᖃᐅᓯᕆᓯᒪᒐᑦᑎᒍ 

ᐃᓕᓐᓂᐊᕈᑎᒃᓴᕗᓪᓗ ᐊᑐᖅᑕᐅᔭᕆᐊᓖᑦ ᐊᒻᒪᓗ 

ᖃᐅᔨᓴᑦᑎᐊᖃᑦᑕᕆᐊᖃᕐᓂᖅ ᐃᓕᓐᓂᐊᖅᑐᖁᑎᑦᑎᓐᓂᑦ 

ᓇᓃᓪᓚᕆᓕᕐᒪᑕ ᐃᓕᓐᓂᐊᕈᓯᖏᑦ.  
 

ᑕᐃᒪ ᒫᓐᓇᒧᑦ ᑎᑭᖦᖢᒍᑦ ᑕᒪᒃᑯᐊ ᐃᓕᓐᓂᐊᕐᕕᒃᐳᑦ 

ᒫᓐᓇ ᑐᕌᒐᖃᓗᐊᖅᑰᔨᓐᖏᒻᒪᑕ ᖃᓄᓪᓚᕆᒃ ᑖᓐᓇ 

ᐃᓄᒃᑎᑐᓪᓗ ᖃᓪᓗᓈᑎᑐᓪᓗ ᐃᓕᓐᓂᐊᕐᕕᖕᓂᑦ 

ᐊᐅᓚᑕᐅᑦᑎᐊᕈᓐᓇᕐᒪᖔᑕ. ᑕᐃᒪᓕ ᑕᒪᓐᓇᐃᓛᒃ ᖃᓄᖅ 

ᐊᐅᓚᑕᐅᔪᓐᓇᕐᒪᖔᑦ ᐅᖃᐅᓯᓕᕆᓂᖅ ᐃᓕᓐᓂᐊᕐᕕᐅᑉ 

ᐃᓗᐊᓂ ᑕᐃᒪᓐᓇᐃᑦᑐᖅᑕᖃᕐᒪᑦ, 

ᑕᐃᒪᓐᓇᐃᑦᑐᖅᑕᖃᕋᓗᐊᕐᒪᑦ ᑭᓯᐊᓂ ᑖᓐᓇ 

ᐊᔾᔨᒌᓐᖏᓗᐊᕐᓂᖏᓐᓂᑦ ᐃᓕᓐᓂᐊᕐᕕᓕᒫᕗᑦ ᐊᑐᖅᑕᖏᑦ 

ᑕᕝᕘᓇ ᓱᒃᑲᐃᕚᓪᓕᕈᑎᒋᓪᓚᕆᖃᑦᑕᕋᑦᑎᒍ. ᐊᔾᔨᒌᔾᔫᒥᔪᒥᑦ 

ᑕᑯᒍᑦᑕ ᑖᓐᓇ ᐱᕚᓪᓕᕈᑕᐅᓂᖅᓴᐅᔪᓐᓇᖅᑐᖅ 

ᓱᒃᑲᓂᖅᓴᓂᒡᓗ ᒪᑯᓂᖓ ᐃᓕᓐᓂᐊᕈᑎᒃᓴᓂᑦ 

ᐃᓄᒃᑎᑑᖅᑐᓂᒃ, ᓲᕐᓗ ᐊᔾᔨᒌᑦᑎᐊᓂᒃ 

ᐃᓕᓐᓂᐊᕐᕕᓕᒫᑦᑎᓄᑦ ᑐᓂᓯᔪᒪᒐᑦᑕ ᑖᓐᓇ 

ᓱᒃᑲᓕᕚᓪᓕᕈᓐᓇᑦᑎᐊᕋᔭᕐᒪᑦ.  
 

ᐊᒻᒪᓗ ᑖᓐᓇ ᐱᖁᔭᒃᓴᖅ 37 ᑕᒪᑐᒥᖓ ᐅᖃᐅᓯᖃᖅᑎᓪᓗᒍ 

ᖃᓄᖅ ᑖᓐᓇ ᒥᓂᔅᑕᐅᔪᖅ ᐃᓱᒪᓕᐅᕈᓐᓇᕐᓂᖓ 

ᖃᓄᐃᖓᓇᔭᕐᒪᖔᑦ ᓴᓇᖃᑎᖃᖅᑐᓂ ᑖᒃᑯᓂᖓ 

ᐃᓕᓐᓂᐊᕐᕕᓐᓂᑦ ᓄᓇᓕᓐᓂᑦ ᐃᓕᓐᓂᐊᕐᕕᑦᑕ ᑲᑎᒪᔨᖏᑦ 

ᐊᒻᒪᓗ ᖃᓄᖅ ᑖᓐᓇ ᓇᓗᓇᐃᔭᑦᑎᐊᖅᓯᒪᒥᒻᒪᑦ ᖃᓄᖅ 

ᒥᓂᔅᑕᐅᔪᖅ ᑖᓐᓇ ᑕᒪᒃᑯᓂᖓ ᐅᖃᐅᓯᖃᕐᓂᖅ ᒪᕐᕉᓐᓂᒃ 

ᐃᓕᓐᓂᐊᕈᑕᐅᑎᓪᓗᒍ, ᖃᓄᖅ ᑖᓐᓇ 

ᑲᔪᓯᑎᐊᖅᑎᑕᐅᔪᓐᓇᖅᐸ ᐃᓕᓐᓂᐊᕐᕕᑦᑎᓐᓂᑦ, ᑕᒪᓐᓇᓗ 

ᖃᓄᖅ ᑖᓐᓇ ᐅᖃᐅᓯᓕᕆᓂᖅ ᐃᓕᓐᓂᐊᕈᑕᐅᓂᐊᖅᑎᓪᓗᒍ 

ᖁᑦᑎᓐᓂᖃᖅᑐᒥᑦ ᐊᑐᓂᓄᑦ ᖃᓄᐃᓕᖓᓂᐊᕐᒪᖔᑦ ᑖᓐᓇ 

ᐅᖃᐅᓯᖃᑦᑎᐊᕐᒥᖕᒪᑦ.  
 

ᒫᓐᓇᐅᔪᖅ ᓄᓇᕗᒻᒥ ᑕᐃᒪ ᐱᑕᖃᓐᖏᓐᓇᑦᑕ ᐃᒪᓐᓇ 

ᐊᔾᔨᒌᔾᔫᒥᔪᓂᒃ ᐃᓕᓐᓂᐊᕈᑕᐅᓂᐊᖅᑐᓂᒃ ᐊᒻᒪᓗ ᖃᓄᖅ 

ᐊᑯᓂᐅᑎᒋᔪᖅ ᑖᓐᓇ ᐃᓕᓐᓂᐊᖅᑕᐅᓂᐊᕐᒪᖔᑕ ᑕᕝᕙᓂ 

ᐱᓇᓱᐊᕈᓯᐅᑉ ᓲᕐᓗ ᐃᓗᐊᓂᓕᒫᖅ ᑖᓐᓇ 

ᓇᓗᓇᐃᔭᑦᑎᐊᖅᓯᒪᓐᖏᒻᒪᑦ ᒫᓐᓇ, ᑭᓯᐊᓂ ᑖᓐᓇ ᐱᖁᔭᒃᓴᖅ 

37 ᑖᒃᓱᒥᖓᓕ ᓇᓗᓇᐃᑦᑎᐊᖅᓯᒪᔪᑯᓗᒻᒥᑦ, 

ᓇᓗᓇᐃᑦᑎᐊᖅᓯᒪᓂᖅᓴᐅᔪᒥᑦ ᓴᖅᑭᑎᑦᑎᔪᓐᓇᕐᓂᖓᓂᒃ 

ᑕᒪᑐᒥᖓ ᓇᓗᓇᐃᔭᒃᑲᓐᓂᕈᒪᕗᖓ ᐊᒻᒪᓗ 

ᐃᑲᔫᑎᖃᑦᑎᐊᕋᔭᕐᒥᖕᒪᑦ ᑕᒪᒃᑯᐊ ᖃᐅᔨᓴᖅᑕᐅᓕᕌᖓᑕ 

ᑕᒪᒃᑯᐊ ᐋᖅᑭᑦᑎᐊᖅᓯᒪᓂᖅᓴᒥᒃ ᐃᒪᓐᓇ 

ᓴᖅᑭᑦᑐᖃᕈᓐᓇᑦᑎᐊᕐᒪᑦ ᑕᕝᕘᓇ ᓇᓃᓪᓚᕆᓕᕐᒪᖔᑕ 

ᐃᓕᓐᓂᐊᖅᑐᖁᑎᕗᑦ ᓇᓗᓐᖏᓐᓂᖅᓴᓪᓚᕆᐅᓕᕋᔭᖃᑦᑕ 

ᐋᖅᑭᑦᑎᐊᖅᓯᒪᒃᐸᑦ. ᑕᐃᓐᓇ ᑖᓐᓇ ᑕᕝᕙ ᐱᖁᔭᒃᓴᖅ 37 

ᓇᓗᓇᐃᕋᓱᑦᑐᖅ ᑖᒃᓱᒥᖓ ᐊᒻᒪᓗ ᖃᓄᖅ ᑕᒪᓐᓇ 

ᐃᓕᓐᓂᐊᕐᓂᖅ, ᐃᓕᓐᓂᐊᕈᑏᑦ ᑕᒪᒃᑯᐊ ᐃᒪᓐᓇ 

ᓇᓗᓇᐃᔭᑦᑎᐊᖅᓯᒪᔪᓂᒃ ᑕᑯᖃᑦᑕᕆᐊᖃᕋᑦᑕ 

ᖃᐅᔨᒪᑦᑎᐊᕐᓂᐊᕋᑦᑕ ᓇᓃᓪᓚᕆᓕᕋᓗᐊᕐᒪᖔᑕ ᑖᒃᑯᐊ 

ᐃᓕᓐᓂᐊᕈᑏᑦ, ᐃᓛᒃ ᐃᓕᓐᓂᐊᖅᑐᖁᑎᕗᑦ.  

 

ᐊᒻᒪᓗ ᑖᓐᓇ ᐱᖁᔭᒃᓴᖅ 37 ᓇᓗᓇᐃᔭᖅᓯᒪᑦᑎᐊᕐᒥᔪᖅ 

ᐋᖅᑭᒃᓯᓯᒪᓪᓗᓂᓗ ᖃᓄᖅ ᐃᓕᓐᓂᐊᕐᓂᖓ ᐊᑯᓂᐅᓂᖓ 

ᐃᓕᓐᓂᐊᕐᓇᐅᑉ ᐊᕐᕌᒍᖓᑕ ᐅᓪᓗᖅᓯᐅᑎᖓ 

ᖃᓄᐃᓕᖓᒻᒪᖔᑕ, ᑖᓐᓇᑦᑕᐅᖅ ᐊᔾᔨᒌᔾᔫᒥᔪᒥᑦ ᑖᓐᓇ 

ᐱᖁᔭᒃᓴᖅ 37 ᑕᐃᒪᓐᓇᐃᓕᖓᔪᒥᑦ ᓴᖅᑭᑎᑦᑎᓇᓱᐊᖅᑐᓂ. 

ᑭᓯᐊᓂ ᖃᐅᔨᒪᓂᐊᖅᐳᒍᑦ ᓄᓇᓖᑦᑕᐅᖅ ᐃᒻᒥᓂᒃ 

ᖃᐅᔨᒪᔭᖏᓐᓂᑦ ᐃᒪᓐᓇ ᑎᒍᓯᔪᒪᑐᐃᓐᓇᖏᓐᓇᑦᑕ 

ᐊᖅᓵᕈᒪᓐᖏᑕᕗᑦ ᑖᒃᓱᒥᖓ, ᑭᓯᐊᓂ ᖃᓄᖅ ᐊᔾᔨᒌᔾᔫᒥᔪᒥᒃ 

ᐃᓕᓐᓂᐊᕆᐊᖃᑦᑕᕐᓂᐊᓕᕌᖓᑕ ᐅᓇ ᐅᓪᓗᖅᓯᐅᑎ ᐅᕙᓂ 

ᐱᐊᓂᓚᐅᓐᖏᓐᓂᖓᓂ ᑖᓐᓇ ᐊᔾᔨᒌᔾᔫᒥᔪᓂᒃ ᐱᑕᖃᕈᓂ 

ᐃᒻᒪᖃ, ᐃᓛᒃ ᓇᓗᓇᓐᖏᑦᑐᓂᓗ ᑕᒪᒃᑯᐊ ᐊᓯᖏᓐᓂᒃ 

ᓴᖅᑭᑎᑦᑎᑲᓐᓂᕈᓐᓇᕋᔭᕐᒥᒐᑦᑕ. ᐃᓕᓴᐃᔩᑦ 

ᐃᓕᓐᓂᐊᖅᑎᑕᐅᓂᖏᓐᓂᒃ ᐃᓕᓴᐃᔩᑦ ᑖᒃᑯᐊ 

ᓇᖕᒥᓂᖅᑕᐅᖅ ᐃᓕᓐᓂᐊᕆᐊᖃᓲᖑᒥᒻᒪᑕ. 



ᐱᖓᑦᓯᖅ, ᔫᓂ 7, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  4510 

 

 

 

ᑕᐃᒪᐃᓐᓇᐃᑦᑐᒥᒃ ᓲᕐᓗ 

ᐃᓂᖃᑦᑎᐊᕐᓂᖅᓴᐅᓕᕐᓗᑎᒡᓗ. ᑕᒪᒃᑯᐊᓗ ᐃᓛᓐᓂ 

ᐅᔾᔨᕆᖃᑦᑕᕋᑦᑕ ᖁᑦᑎᖕᓂᓕᒃ 12-ᒥ ᐱᐊᓂᒃᓯᒪᔪᕕᓃᑦ 

ᐊᔾᔨᒌᓐᖏᑦᑐᕈᓘᔭᖅᑐᒧᑦ ᐅᓪᓗᖅᓯᐅᑎᒥᒃ 

ᐊᓂᒎᑎᕝᕕᖓ ᐅᓪᓗᖓ ᐊᔾᔨᒌᖃᑦᑕᖏᔾᔪᐊᕐᒪᑦ 

ᓇᓂᓕᒫᖅ. ᑖᓐᓇ ᑕᕝᕙ ᖃᓄᖅ 

ᐋᖅᑭᑲᓐᓂᕈᓐᓇᖅᐱᑎᒍᑦ ᐊᑕᐅᑦᑎᑯᔾᔫᒥᒃ ᑕᐃᒫᒃ 

ᐊᓂᒎᑎᓂᐊᓕᕌᖓᒥ ᖁᑦᑎᖕᓂᓕᒃ 12-ᖑᔪᐃᑦ 

ᐊᑲᐅᓂᖅᓴᐅᓇᓱᒋᓪᓗᑎᒍ ᐊᑲᐅᓂᖅᓴᐅᖁᕐᒪᑦ 

ᐊᔾᔨᒌᔾᔫᒥᔪᒥᒃ ᑕᑯᒋᐊᖃᖅᑰᕋᑦᑕ ᓄᓇᕗᒻᒥ.  
 

(ᑐᓵᔨᑎᒍᑦ) ᒪᓕᒐᒃᓴᖅ 37 ᖃᐅᔨᒪᑦᑎᐊᕈᑕᐅᒐᓱᑦᑐᖅ 

ᓇᓗᓇᐃᖅᑐᑦᑎᐊᕈᑕᐅᒐᓱᑦᑐᓂ ᑭᓱᓂᒃ 

ᐱᓕᕆᔭᕆᐊᖃᕐᒪᖔᑕ 

ᐃᓕᓐᓂᐊᖅᑐᓕᕆᔨᒃᑯᓐᓃᖃᑕᐅᔪᑦ. 

ᐃᖅᑲᓇᐃᔭᖅᑎᒃᑲᓗ ᑐᑭᓯᓯᒪᑦᑎᐊᕋᑦᑕ ᑕᖅᑳᕐᖓᑦ 

ᐅᖃᐅᔾᔭᐅᒋᐊᖃᑦᑕᑎᓪᓗᑕ ᑖᒃᑯᓂᖓ 

ᓴᖅᑭᑎᑦᑎᒐᓱᐊᕐᓂᕋᑦᑕ ᓇᓕᕇᑦᑎᐊᓐᖏᓗᐊᖅᑐᓂᒃ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ ᐃᓕᓴᕕᒻᒥᓗ 

ᐊᐅᓚᑦᑎᔨᐅᔪᓄᑦ. ᑖᓐᓇ ᐱᔾᔪᑎᒋᓪᓗᒍ 

ᐊᓯᔾᔩᓗᐊᑲᓪᓚᔪᕗᒍᑦ ᒪᓕᒐᒃᓴᖅ 37 ᓇᓕᕇᔾᔫᒥᔪᓂᒃ 

ᐱᔪᓐᓇᐅᑎᓂᒃ ᐱᑎᑦᑎᓂᐊᕐᖓᑦ.  

 

ᐃᓕᓴᕆᓪᓗᒋᓪᓗ ᐊᑐᓕᖁᔭᓕᐊᕆᓯᒪᔭᖏᑦ 

ᑲᑎᒪᔨᕋᓛᖑᑲᐃᓐᓇᖅᑐᐃᑦ ᐊᒻᒪᓗᑦᑕᐅᖅ ᑲᓇᑕᐅᑉ 

ᑕᒻᒪᖅᓯᒪᔪᖅᓯᐅᑎᖓᑕ ᐊᑐᓕᖁᔭᓕᐊᖏᑦ ᑖᒃᑯᐊ 

ᐊᓯᔾᔩᒍᑕᐅᒐᓱᑦᑐᑦ ᐋᖅᑮᔾᔪᑕᐅᒐᓱᑉᐳᑦ 

ᓇᓕᕇᑦᑎᐊᖅᑎᑦᑎᓯᒪᒐᓱᑦᑐᓂᒃ 

ᐱᓕᒻᒪᓴᖅᑕᐅᔭᕆᐊᖃᕐᓂᖏᓂᓗ 

ᖃᐅᔨᒪᓂᐅᔭᕆᐊᖃᖅᑐᓂᓪᓗ ᐃᓕᓐᓂᐊᖅᑐᓕᕆᔨᒃᑯᑦ 

ᒪᓕᒐᖓᒍᑦ ᐊᐅᓚᑦᑐᓂᒃ. ᐃᓕᓐᓂᐊᖅᑐᓕᕆᓂᑦᑎᓐᓂ 

ᐱᐅᓯᕚᓪᓕᑎᑦᑎᓂᐊᖅᑐᖅ ᓄᓇᓕᓐᓂ 

ᐊᐅᓚᑦᑎᓂᐅᔪᓂᒃ ᐊᔅᓱᕈᓕᖅᑎᑦᑎᑲᓐᓂᖏᓪᓗᓂ 

ᑭᓯᐊᓂᓕ ᑕᒪᒃᑯᐊ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᑦ ᓇᓗᓇᖅᓯᕕᐅᓯᒪᔪᑦ 

ᐃᓚᐅᔭᕆᐊᖃᓪᓚᕆᒻᒪᑕ ᐱᓕᕆᖃᑕᐅᖃᑦᑕᓪᓚᕆᓪᓗ. 

ᑕᒪᒃᑯᐊ ᓄᓇᓕᓐᓂ ᐃᓕᓴᕖᑦ ᓄᓇᓕᓐᓂ 

ᓴᖅᑭᔮᖁᔭᐅᔪᓂᒃ ᓯᕗᓪᓕᐅᖁᔭᐅᔪᓂᓪᓗ 

ᐱᑕᖃᖅᑎᑦᑎᖃᑦᑕᕐᓂᐊᕋᓗᐊᕐᒪᖔᑕ.  
 

ᒪᓕᒐᒃᓴᖅ 37 ᐊᑐᓕᖅᑎᑦᑎᒋᐊᖃᕐᓂᐅᔪᓂᒃ 

ᐊᐅᓪᓛᖅᓯᖔᖅᑐᖅ ᐃᓕᓴᕖᑦ ᐊᖓᔪᖅᑳᖏᓐᓄᑦ. 

ᐃᓕᓴᕖᑦ ᐊᖓᔪᖅᑳᖏᑦ ᖃᐅᔨᒪᔭᕆᐊᖃᖅᑎᑕᐅᔪᑦ 

ᓇᐅᑦᑎᑐᖅᑎᐅᔪᓐᓇᕐᓗᑎᑦ ᐃᓕᓐᓂᐊᖅᑐᓕᕆᓂᕐᒥ. 

ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 

ᐱᒻᒪᕆᐊᓗᓐᓂᒃ ᐱᓕᕆᐊᔅᓴᑖᖅᑎᑕᐅᖃᑦᑕᕐᒥᔪᑦ 

ᖃᐅᔨᒪᑦᑎᐊᖅᑎᐅᒐᓱᑦᑐᑎᑦ ᐊᖓᔪᖅᑳᕆᔭᐅᔪᐃᑦ 

ᐱᔪᓐᓇᐅᑎᖏᑦ ᐱᕙᒃᑲᓗᐊᕐᒪᖔᒋᑦ ᐃᓕᓐᓂᐊᖅᑎᓂᒃ 

ᐃᑲᔪᖅᓯᒍᑎᐅᔪᐃᑦ. ᒪᓕᒐᒃᓴᖅ 37 

ᖃᐅᔨᒪᑦᑎᐊᕈᑕᐅᒐᔭᕐᒥᔪᖅ ᓄᓇᓕᓐᓂ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 

ᖃᐅᔨᒪᑦᑎᐊᕋᓗᐊᕐᒪᖔᑕ ᐃᓕᓴᕕᖏᓐᓂ 

ᐃᓕᓐᓂᐊᕈᑕᐅᖃᑦᑕᖅᑐᓂᒃ ᐃᓕᓐᓂᐊᖅᑎᖁᑎᖏᓐᓄᑦ 

ᓈᒻᒪᒃᑲᓗᐊᕐᒪᖔᑕ. ᖃᐅᔨᒪᓕᕈᑎᑦ ᓄᓇᓕᖁᑎᒥᓂᒃ 

ᐃᑲᔪᖅᓰᒋᐊᖃᑦᑕᕈᓐᓇᕋᔭᕐᖓᑕ 

ᐃᓕᓐᓂᐊᖅᑎᑕᐅᑦᑎᐊᓐᖏᓗᐊᓕᕋᐃᑉᐸᑕ 

ᐃᓕᓐᓂᐊᖅᑎᖁᑎᖏᑦ.  
 

ᑕᕝᕙᑦᑕᐅᖅ ᑖᓐᓇ ᐱᓕᕆᐊᔅᓴᓂ 

ᐱᓕᕆᐊᖑᔭᕆᐊᖃᕐᓂᐅᔪᓂᒃ ᐊᐅᓪᓛᖅᑎᕆᓂᐅᔪᖅ 

ᐃᓕᓐᓂᐊᖅᑐᓕᕆᔨᒃᑯᑦ ᑲᒪᒋᐊᖃᓕᓪᓚᕆᓪᓗᑎᑦ 

ᐊᓪᓚᕕᑦᑎᒍᑦ ᐊᐅᓚᑕᐅᓂᖏᓐᓂᒃ ᐃᓕᓴᕖᑦ 

ᐊᖓᔪᖅᑳᖏᓐᓂᒃ ᐊᒻᒪ ᐊᖓᔪᖅᑳᖏᑕ ᑐᖏᓕᖏᓐᓂᒃ 

ᐃᖅᑲᓇᐃᔮᖅᑖᑎᑦᑎᒐᓱᐊᕐᓂᐅᖃᑦᑕᖅᑐᐃᑦ. ᐃᓕᓴᐃᕕ 

ᐊᖓᔪᖅᑳᖏᑦ ᑐᖏᓕᖏᓪᓗ ᒐᕙᒪᒃᑯᓐᓂ 

ᐃᖅᑲᓇᐃᔭᖅᑎᐅᒻᒪᑕ ᑖᒃᑯᐊ ᐃᖅᑲᓇᐃᔭᖅᑎᐅᓗᑎᑦ 

ᐱᔪᓐᓇᐅᑎᖏᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑕ 

ᐱᔪᓐᓇᐅᑎᖓᑕ ᐊᑖᓂᖃᑕᐅᒻᒪᑕ, ᒐᕙᒪᒃᑯᑦ 

ᐃᖅᑲᓇᐃᔭᖅᑐᓕᕆᓂᕐᒧᑦ ᒪᓕᒐᖏᓐᓂᒃ ᐊᒻᒪᓗᑦᑕᐅᖅ  

ᓄᓇᕗᒻᒥ ᐃᓕᓴᐃᔩᑦ ᑲᑐᔾᔨᖃᑎᒌᖏᑕ 

ᐊᖏᖃᑎᒌᒍᑎᖓᓄᑦ. ᒥᓂᔅᑕ ᒪᓕᑦᑎᑦᑎᔭᕆᐊᓕᒃ 

ᑖᒃᑯᓂᖓᓕᒫᕋᓗᒃ ᒪᓕᒐᐅᔪᓂᒃ. ᑕᐃᒫᓪᓕ ᑕᕝᕙ 

ᑐᑭᓯᓇᑐᐃᓐᓇᖅᑯ ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ 

ᐃᖅᑲᓇᐃᔭᖅᑐᓕᕆᔨᖏᑦ ᐊᐅᓚᑦᑎᖃᑦᑕᖅᑲᑕ 

ᐃᖅᑲᓇᐃᔭᖅᑖᕋᓱᐊᖅᑐᖃᓕᕋᐃᑉᐸᑦ. ᑕᒪᒃᑯᐊ ᒪᓕᒐᐃᑦ 

ᒪᓕᒐᓕᒫᑦ ᒪᓕᑦᑕᐅᑦᑎᐊᓂᐊᕋᓗᐊᕐᒪᖔᑕ.  
 

ᒪᓕᒐᒃᓴᖅ 37 ᖃᐅᔨᒪᑦᑎᐊᕈᑕᐅᒻᒥᔪᖅ ᑕᒪᒃᑯᐊ 

ᐊᔭᐅᖅᑐᐃᓂᐅᖃᑦᑕᖅᑐᐃᑦ ᐊᔭᐅᖅᑎᐅᔪᓐᓇᕐᓂᖅ 

ᐊᔪᓐᖏᓂᕐᓗ ᐱᔭᐅᕙᒃᑲᓗᐊᕐᒪᖔᑕ ᑲᑎᒪᔨᓄᑦ 

ᓄᓇᓕᓐᓂ. ᐃᖅᑲᓇᐃᔭᖅᑎᖃᑦᑎᐊᕐᓂᐊᕐᓗᑎᓪᓗ 

ᑮᓇᐅᔭᖃᑦᑎᐊᖅᑎᑕᐅᓗᑎᓪᓗ 

ᐱᓕᕆᐊᓴᖅᑖᑲᓐᓂᖅᑎᐅᓂᖏᑦ ᐱᔾᔪᒋᓪᓗᒋᑦ. 

ᐃᓕᓐᓂᐊᖅᑎᑕᐅᖃᑦᑕᕐᓗᑎᓪᓗ ᑲᑎᒪᔨᖏᑦ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 

ᐃᑲᔪᖅᓱᖅᑕᐅᖃᑦᑕᕐᓗᑎᒃ ᐆᒥᖓ ᑎᒥᒥᒃ ᓴᖅᑮᓗᑕ 

ᒪᓕᒐᖅᑎᒍᑦ. ᑕᕝᕘᓇ ᐱᕕᑖᕐᓂᐊᓕᕋᑦᑕ 

ᓵᓐᖓᔭᐅᑦᓴᐅᔪᓂᒃ 

ᓇᓗᓇᐃᖅᑐᐃᑦᓯᐊᕈᓐᓇᕐᓂᖅᓴᐅᓂᕐᒥᒃ ᒐᕙᒪᒃᑯᑦ 

ᑮᓇᐅᔭᖏᑦ ᐊᑐᖅᑐᐅᖃᑦᑕᑎᓪᓗᒋᑦ. ᑕᒪᒃᑯᐊ 

ᑲᒪᒋᔭᐅᓂᖏᑦ ᑎᑎᖅᑲᖁᑎᐅᔪᑦ ᑲᓐᖑᓇᖅᑐᐃᓪᓗ 

ᐊᒻᒪᓗ ᑲᑎᒪᔩᑦ ᓂᕈᐊᕐᓂᖏᑦ.  

 

(ᑐᓵᔨᑎᒎᕈᓐᓃᖅᑐᖅ) ᐃᓕᑕᖅᓯᑦᑎᐊᕐᒪᑕ ᑖᒃᑯᐊ 

ᓄᓇᓕᓐᓂ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᓐᓂᒃ. 

ᐱᓕᕆᖃᑦᑕᖅᑎᓪᓗᒋᑦ ᐊᒃᓱᕈᒃᖢᑎᓪᓗ 

ᐱᓕᕆᓇᓱᐊᑦᑎᐊᖅᖢᑎᒃ ᑭᓯᐊᓂᑦᑕᐅᖅ 

ᐅᔾᔨᕆᓯᒪᒻᒥᔭᕗᑦ ᐃᑲᔪᖅᑎᖃᓗᐊᓐᖏᑦᑕᖏᒻᒪᑕ 

ᓄᓇᓕᑦᑎᓐᓂ, ᓄᓇᓕᖏᓐᓂ. ᑎᑎᕋᖅᑎᒃᓴᖏᓐᓂᒃ 

ᒪᑯᓂᖓ ᑐᓴᖃᑦᑕᖅᓯᒪᕙᕗᑦ. ᐊᒻᒪ ᑖᒃᑯᐊ ᒪᓕᒐᒃᓴᒥ 

ᐊᓯᔾᔨᕋᓱᐊᖅᓯᒪᔭᕗᑦ ᑖᓐᓇᑕᕝᕙ ᐃᓱᒫᓗᒋᓪᓗᑎᒍᑦ 

ᑕᐃᒫᒃ ᖃᓄᖅᑐᕈᑯᐊ ᖃᓄᕈᑯᐊ 



ᐱᖓᑦᓯᖅ, ᔫᓂ 7, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  4511 

 

 

 

ᐃᑲᔪᖅᑎᑖᒃᑲᓐᓂᕈᓐᓇᖅᐸᑦ. ᐃᓕᓐᓂᐊᕐᕕᖓᓄᓪᓗ ᐊᒻᒪᓗ 

ᐃᓕᓐᓂᐊᖅᑐᖁᑎᖏᓐᓄᑦ ᖃᓄᖅ ᐱᕚᓪᓕᖁᓪᓗᒋᑦ. ᑕᐃᒪ 

ᑖᓐᓇ ᓴᖅᑭᓚᐅᖅᑎᓪᓗᒍ ᓄᓇᓕᓐᓂ ᐃᓕᓐᓂᐊᖅᑐᓕᕆᔩᑦ 

ᑲᑎᒪᔨᖏᑦᑕ ᑲᑐᔾᔨᖃᑎᒌᒃᓴᖓᑦ ᑲᑎᒪᔨᒃᓴᖓᑦ ᑖᓐᓇ 

ᓴᖅᑭᓚᐅᖅᑎᓪᓗᒍ ᑖᒃᑯᓂᖓ ᑕᕝᕙ ᓲᕐᓗ 

ᐊᒥᒐᕆᔭᐅᓗᐊᖅᑐᓂᒃ ᑕᐃᒪ 

ᐃᑲᔫᑎᖃᕈᓐᓇᑦᑎᐊᓪᓚᕆᒍᓐᓇᕋᔭᕐᒪᑕ ᓴᖅᑭᑉᐸᑦ.  
 

ᐊᒻᒪᓗ ᑖᓐᓇ ᐃᓕᓐᓂᐊᕐᕕᑦᑎᓐᓂ ᐅᖃᐅᓯᖅ ᖃᓄᖅ 

ᐊᑐᖅᑕᐅᖃᑦᑕᕆᐊᖃᖓ ᑕᒪᓐᓇᑦᑕᐅᖅ 

ᐅᖃᐅᓯᐅᕐᔪᐊᖃᑦᑕᓚᐅᕐᒥᒻᒪᑦ ᐊᒻᒪᑦᑕᐅᖅ ᐃᓕᑕᕆᑦᑎᐊᖅᑕᒃᑲ 

ᓲᖃᐃᒻᒪ ᓄᓇᕗᑦᒥᐅᑕᐅᒻᒥᒐᒪ ᓄᓇᕗᒻᒥᐅᑕᐅᖃᑎᕗᑦ 

ᐅᖃᓪᓚᖃᑦᑕᓚᐅᖅᑐᐃᑦ ᐅᖃᐅᓯᕆᕙᒃᖢᓂᔾᔪᓪᓗ ᑖᒃᑯᐊᓗ 

ᐃᓕᓐᓂᐊᖅᑐᓕᕆᓂᕐᒧᑦ ᐊᒃᑐᐊᓂᖃᖅᑐᐃᑦ ᑎᒥᐅᔪᑦ 

ᑕᒪᑐᒥᖓ ᐅᖃᐅᓯᖃᖅᑎᓪᓗᒍ ᑕᐃᒪ ᐃᒃᐱᓐᓇᑦᑎᐊᓚᐅᕐᒪᑕ 

ᖃᓄᖅ ᑕᒪᓐᓇ ᐃᓄᒃᑐᑦ ᐅᖃᐅᓯᖅ ᐃᓕᓐᓂᐊᕐᕕᒻᒥ 

ᐱᕚᓪᓕᒃᑲᓐᓂᕈᓐᓇᕐᒪᖔᑦ ᑕᐃᒪ ᓇᐃᑦᑑᒐᓗᐊᕐᒥᒃ 

ᓴᖅᑭᑎᐊᕐᔪᑲᓐᓂᕈᒪᒐᓗᐊᕆᕙᑦᓯ ᐅᖃᐅᓯᖃᕐᔪᒍᒪᒐᓗᐊᖅᐳᖓ  

ᖃᓄᖅ ᑕᒪᓐᓇ ᒪᓕᒐᖅ ᑖᓐᓇ ᐸᐸᑦᓯᔨ ᐅᖃᐅᓯᑦᑎᓐᓂᒃ 

ᑕᒪᑐᒥᖓ ᖃᓄᖅ ᐊᑦᑐᐊᓂᖃᕐᓂᐊᕐᒪᖓᖅ.  
 

ᑕᕝᕙᓂ ᑕᐃᒪ ᒪᓕᒐᒃᓴᖅ 37 ᓇᓗᓇᐃᔭᐃᑦᑎᐊᖅᓯᒪᕗᖅ 

ᐅᖃᖅᓯᒪᓪᓗᓂᓗ ᑖᒃᑯᐊ ᐊᖓᔪᖅᑲᕆᔭᐅᔪᐃᑦ 

ᐱᔪᓐᓇᐅᑎᖃᑦᑎᐊᕐᒥᒻᒪᑕ ᓄᑕᖅᑲᕗᑦ 

ᐱᔪᓐᓇᐅᑎᖃᑦᑎᐊᖅᑐᑎᒃ ᐃᓄᒃᑎᑐᑦ ᐅᖃᐅᓯᖅ ᑖᓐᓇ 

ᐊᑐᖅᑕᐅᔭᕆᐊᖃᕐᓂᖓᓂᒃ. ᑖᓐᓇ ᑐᑭᓯᐅᒪᑦᑎᐊᖅᑕᕗᑦ 

ᓲᖃᐃᒻᒪ ᐊᖏᖃᑎᒋᓪᓗᒍ ᓲᖃᐃᒻᒪ ᑖᓐᓇᓕ 

ᐅᖃᖅᓯᒪᓇᓱᐊᖅᐳᖅ ᐃᓕᓐᓂᐊᕐᕕᒻᒥ ᐃᓄᒃᑎᑐᑦ ᐅᖃᐅᓯᖅ 

ᐊᑐᖅᑕᐅᓂᖓ ᐊᖏᓂᖅᓴᐅᔭᕆᐊᖃᖅᑐᖅ ᖃᓪᓗᓈᑎᑐᑦ.  
 

ᑕᕝᕙᓂ ᓇᓗᓇᐃᔭᑦᑎᐊᖅᓯᒪᕗᖅ ᑕᕝᕙ ᑖᓐᓇ ᐃᓄᐃᑦ 

ᐅᖃᐅᓯᖓᓐᓂᒃ ᓴᐳᒻᒥᑦᑎᓂᕐᒧᑦ ᒪᓕᒐᖅ 

ᓇᓗᓇᐃᔭᑦᑎᐊᕋᓱᒃᑕᕗᑦ ᓲᕐᓗ ᑐᑭᖃᕋᔭᕐᒪᑦ ᐅᓇ 

ᐅᖄᕐᔪᓚᐅᕐᓗᒍ 100 ᐳᓴᓐ  ᑕᑯᒍᑦᑎᒍ 50 ᐳᓴᓐ 

ᐅᖓᑖᓂᖔᖅ ᐃᓄᒃᑎᑐᑦ ᐃᓕᓐᓂᐊᕐᕕᑦᑎᓐᓂ 

ᓴᖅᑭᔮᖅᑐᖃᕆᐊᖃᖅᐳᖅ. ᑕᕝᕙ ᑖᓐᓇ ᒪᓕᒐᒃᓴ 37 

ᑖᑦᓱᒥᖓ ᓇᓗᓇᐃᔭᐃᑦᑎᐊᒃᑲᓐᕋᓱᓪᓚᕆᒃᑐᖅ 

ᓇᓃᓪᓚᕆᒻᒪᖔᑦ ᖃᓄᓪᓚᕆᓪᓗ ᐊᑯᓂᐅᑎᒋᔪᖅ 

ᐊᖏᓂᖃᕋᔭᖅᐸ ᐃᓕᓐᓂᐊᕐᓂᖅ ᐃᓄᒃᑎᑐᑦ 

ᐃᓕᓐᓂᐊᕐᕕᖁᑎᑦᑎᓐᓂ.  
 

ᑖᓐᓇ ᐊᓯᔾᔨᕋᓱᐊᕐᓂᖅ ᐱᔾᔪᑎᖃᐅᓚᐅᖅᑐᖅ 

ᐊᑕᐅᓯᐅᓐᖏᑦᑐᒥᒃ. ᑕᐃᒪ ᓇᓗᓇᓐᖏᑦᑐᐊᖅᑐᖅ ᑖᓐᓇ 

ᓴᖅᑭᔮᖅᑎᑦᑎᑲᓐᓂᕈᓐᓇᑦᑎᐊᓪᓚᕆᒻᒪᑦ ᐃᓄᐃᑦ 

ᐅᖃᐅᓯᖏᓐᓂᒃ ᐱᔪᓐᓇᐅᑎᖃᕐᓂᖏᓐᓂᒃ ᓄᓇᕗᑦᒥ. ᐊᒻᒪᓗ 

ᑕᐃᒪ ᑖᓐᓇ ᓇᓗᓇᐃᑦᑎᐊᒃᑲᓐᓂᕈᓐᓇᕐᒪᑦ 

ᑐᑭᓯᔭᐅᑦᑎᐊᕐᓗᓂᓗ ᐊᖓᔪᖅᑲᕆᔭᐅᔪᓂ, ᐄ, ᓄᑕᕋᕋ 

ᐃᓕᓐᓂᐊᕐᕕᒻᒦᑦᑐᖅ ᐃᓄᒃᑎᑐᑦ ᐊᖏᓂᖅᓴᒥᒃ ᐃᓕᓐᓂᐊᕐᕕᒻᒥ 

ᐃᓕᓐᓂᐊᖅᑎᑕᐅᓂᐊᖅᑐᖅ.  
 

ᑕᐃᒪ ᑖᒃᑯᐊ ᐅᖃᐅᓯᕆᔭᒃᑲ ᑕᐃᒪᓐᓇᐃᓕᖓᒐᓗᐊᖅᑎᓪᓗᒋᑦ 

ᖄᒃᑲᓐᓂᐊᒍᑦ ᑕᐃᒪ ᖃᓄᖅ ᑕᒪᓐᓇ ᑲᔪᓯᑎᑦᑐᓐᓇᖅᐱᑎᒍᑦ. 

ᑕᐃᒪ ᑖᓐᓇ ᐅᖃᐅᓯᕆᑎᓪᓗᑎᒍᓂᓛᒃ ᓲᕐᓗ ᐅᓇ 

ᓇᓗᓇᓐᖏᑦᑐᖅ ᑕᒪᓐᓇ ᐃᓄᑦᑎᑐᑦ ᐅᖃᐅᓯᖅ 

ᐊᖏᓪᓕᕙᓪᓕᐊᓂᐊᖅᑐᖅ ᑕᒪᒃᑯᐊ ᐃᓕᓴᐃᔨᒃᓴᕗᑦ 

ᐃᓄᑦᑎᑐᑦ ᐃᓕᓴᐃᔪᓐᓇᖅᑐᐃᑦ ᐊᒥᓱᓐᖑᖅᐸᓪᓕᐊᓂᖏᑦ 

ᒪᓕᓪᓗᒋᑦ.  

ᖃᓪᓗᓇᐅᔮᕐᔪᓐᓂᐊᕐᒥᒐᒪ.  

 

(ᑐᓵᔨᑎᒍᑦ) ᓄᓇᕗᒻᒥ ᒪᕐᕈᐃᓐᓂᒃ ᐅᖃᐅᓰᓐᓂᒃ 

ᐊᑐᖅᑐᓂᒃ ᐃᓕᓐᓂᐊᑎᑦᑎᖃᑦᑕᖅᑐᒍᑦ ᐊᒻᒪ 

ᒪᕐᕈᐃᖑᓪᓗᑎᒃ ᐅᖃᐅᓰᒃ ᐊᑐᖃᑦᑕᖅᑕᕗᑦ ᐃᓕᓴᕐᕕᒻᒥ. 

ᑕᒪᓐᓇ ᐋᖅᑭᑦᑕᐅᓚᐅᖅᓯᒪᔪᖅ 2008-ᒥ 

ᐃᓕᓐᓂᐊᕐᓂᓕᕆᓂᕐᒧᑦ ᒪᓕᒐᖅ ᐊᒻᒪᓗ 

ᐊᑐᓕᖁᔭᖅᑎᒍᑦ ᐊᑐᓕᖁᔭᓕᐅᓚᐅᖅᓯᒪᓪᓗᑎᑦ 2000-

ᒥ ᕿᖓᐅᒻᒥ ᐊᖏᕈᓯᐅᖅᑎᓪᓗᒋᑦ. 2006 ᐳᕆᔾᔪ 

ᐅᓂᒃᑳᓕᐊᕕᓂᖏᓐᓂᒃ ᐊᒻᒪᓗ 2015 

ᑲᑎᒪᔨᕋᓛᖑᑲᐃᓐᓇᖅᑐᑦ ᐅᓂᒃᑳᖏᓐᓂᒃ 

ᕿᒥᕐᕈᓇᓚᐅᖅᑎᓪᓗᒋᑦ ᐃᓕᓐᓂᐊᕐᓂᓕᕆᓂᕐᒧᑦ 

ᒪᓕᒐᖅ. ᐃᓄᐃᑦ ᐅᖃᐅᓯᖏᑦᑕ 

ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ ᐱᖁᔭᕐᔪᐊᖏᓐᓂ 

ᐊᓯᔾᔨᖅᓯᔪᒪᕗᒍᑦ ᒪᕐᕈᐃᓂᒃ ᐅᖃᐅᓰᓐᓂᒃ ᐊᑐᕐᓗᑎᑦ 

ᐃᓕᓐᓂᐊᑎᑦᑎᖃᑦᑕᓂᐊᕐᒪᑕ ᐊᒻᒪᓗ 

ᐱᔭᕇᖅᓯᕙᓪᓕᐊᔪᐃᑦ ᐃᓄᑦᑎᑐᑦ ᐅᖃᕈᓐᓇᑎᐊᕐᓗᑎᑦ 

ᐃᓱᓕᑦᑎᖃᑦᑕᓂᐊᕐᖓᑕ.  
 

ᓄᓇᕗᒻᒥ ᒪᕐᕈᐃᓐᓂᒃ ᐅᖃᐅᓰᓐᓂᒃ 

ᐃᓕᓐᓂᐊᑎᑦᑎᖃᑦᑕᓂᐊᖅᑎᓪᓗᑕ ᓱᓕ 

ᐊᑐᐃᓐᓇᐅᑦᑎᐊᓐᖏᑦᑐᖅ ᑕᒪᓐᓇ ᐋᖅᑭᒋᐊᕈᒪᓪᓗᒍ 

ᐃᓕᓐᓂᐊᖅᑐᓕᕆᔨᒃᑯᑦ ᐃᖅᑲᓇᐃᔮᖃᐃᓐᓇᖅᑐᑦ 

ᓄᓇᕗᒻᒥ ᐃᓕᓴᐃᔨᒃᓴᓐᖑᕆᐅᒃᓴᓂᕐᒧᑦ 

ᐋᖅᑭᑦᑕᐅᓯᒪᓂᖏᓐᓂᒃ. ᐱᖃᑎᒋᓪᓗᒋᑦ ᓄᓇᕗᒻᒥ 

ᓯᓚᑦᑐᖅᓴᕐᕕᒃᑯᑦ ᐊᒻᒪᓗ 

ᐱᕙᓪᓕᐊᑎᑦᑏᓐᓇᖃᑦᑕᕐᒥᔪᒍᑦ 

ᓄᑖᓐᖑᕆᐊᖅᑕᐅᖏᓐᓇᖃᑦᑕᖅᖢᑎᓪᓗ ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᖏᓐᓄᑦ ᐸᕐᓇᐅᑏᑦ 

ᐃᖅᑲᓇᐃᔭᖃᑎᒋᓪᓗᑎᒃᑯᑦ ᓄᓇᕗᑦ ᑐᓐᖓᕕᒃᑯᑦ 

ᐊᒻᒪᓗ ᐸᕐᓇᐅᑏᑦ ᐊᑐᓕᖅᑎᑕᐅᓗᑎᑦ 

ᐅᓄᖅᓯᑲᓐᓂᕈᓐᓇᓂᐊᕐᒪᑕ ᐃᓄᐃᑦ ᐃᓕᓴᐃᔩᑦ ᑕᒫᓂ 

ᓄᓇᕗᒻᒥ. ᑭᖑᓪᓕᕐᒥᒃ ᐋᖅᑭᓯᓗᑕ ᒪᓕᒐᓂᒃ 

ᐊᔾᔨᒌᓕᖅᑎᑕᐅᔾᔫᒥᓗᑎᑦ ᑕᒪᒃᑯᐊ ᐅᖃᐅᓯᖅᑕᐃᑦ 

ᐊᑐᖅᑕᐅᖃᑦᑕᖅᑐᑦ ᖁᕝᕙᓯᓂᓪᓕᒫᓂ ᐱᓗᐊᕐᓗᒋᑦ 

ᑕᐃᒃᑯᐊ ᖁᕝᕙᓯᓐᓂᖅᓴᓂᒃ ᐃᓕᓐᓂᐊᖅᑐᑦ. 

ᐊᔾᔨᒌᓕᖅᑎᑕᐅᓂᖏᑦ ᑕᒪᒃᑯᐊ ᐅᖃᐅᓰᑦ 

ᐊᑐᖅᑕᐅᖃᑦᑕᖅᑐᑦ ᑐᓐᖓᕕᒋᔭᐅᓪᓚᕆᒍᓐᓇᖅᑐᖅ 

ᐃᓄᐃᑦ ᐅᖃᐅᓯᖏᓐᓂᒃ ᐊᑐᕐᓗᓂ ᐃᓕᓴᐃᓗᓂ.  
 

(ᑐᓵᔨᑎᒎᕈᓐᓃᖅᑐᖅ) ᑕᐃᒪ ᐊᒥᓲᒻᒪᕆᒻᒪᑕᐃᓛᒃ 

ᑖᒃᑯᐊ ᐱᒻᒪᕆᐅᔪᐃᑦ ᑕᕝᕙᓂ ᒪᓕᒐᒃᓴᖅ 37-ᒥ 

ᐃᓗᐊᓂ. ᐃᓚᖏᑦ ᑖᒃᑯᐊ 

ᑐᓴᐅᒪᔭᐅᓗᐊᓚᐅᓐᖏᑦᑐᐃᑦ ᐃᓚᖏᑦ ᑕᒪᒃᑯᐊ 

ᐅᖃᐅᓯᐅᓗᐊᓚᐅᓐᖏᑦᑐᐃᑦ ᐃᓛᒃ ᐃᓚᖏᑦ ᑕᕝᕙᓂ 

ᒪᓕᒐᒃᓴᐅᑉ ᐃᓗᐊᓂ ᐊᒻᒪ ᑖᒃᑯᐊ 

ᐅᖃᐅᓯᐅᓗᐊᓚᐅᓐᖏᑦᑐᐃᓪᓕ 

ᓴᖅᑭᑲᓐᓂᐊᕐᔪᒍᒪᒻᒥᔭᒃᑲ.  
 



ᐱᖓᑦᓯᖅ, ᔫᓂ 7, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  4512 

 

 

 

ᐅᑯᐊᖑᔪᐃᑦ ᓲᕐᓗ ᐅᖃᖅᑲᐅᑎᓪᓗᖓ, ᐅᕙᒍᑦ 

ᒐᕙᒪᐅᓗᑕ ᓲᕐᓗ ᐱᔭᒃᓴᖃᕐᓂᖅᓴᐅᓂᐊᖅᑐᒍᑦ ᖃᓄᖅ 

ᓇᓃᓪᓚᕆᓕᕋᓗᐊᕐᒪᖔᑦ ᑕᒪᓐᓇ ᒪᕐᕉᓐᓂᒃ 

ᐅᖃᐅᓯᖃᕐᓂᖅ ᐃᓗᐊᓂ ᐃᓕᓐᓂᐊᕕᑦᑎᓐᓂ 

ᓇᓃᓪᓚᕆᓕᕐᒪᖔᖅ ᐅᓂᒃᑳᖃᑦᑕᕆᐊᖃᓕᕋᔭᖅᑐᒍᑦ 

ᐊᒻᒪᓗ ᒪᑯᐊ ᐃᓕᓐᓂᐊᖅᑐᖁᑎᑯᓗᑉᐳᑦ ᐊᔪᕈᑎᓖᑦ  

ᐃᓕᓐᓂᐊᕐᕕᑦᑎᓐᓂ ᑲᒪᒋᔭᐅᑦᑎᐊᕋᓗᐊᖅᐹᑦ? ᓲᕐᓗ 

ᑕᒪᔾᔭ ᐅᓂᒃᑳᖃᑦᑕᕆᐊᖃᓕᕋᔭᖅᑕᕗᑦ ᐊᒻᒪᓗ ᐃᓄᐃᑦ 

ᐅᖃᐅᓯᖏᑦ ᐱᔪᓐᓇᐅᑎᖏᑦ 

ᓇᓃᓪᓚᕆᓕᕋᓗᐊᕐᒪᖔᑕ. ᑖᒃᑯᐊ ᑕᕝᕙ ᓲᕐᓗ 

ᐅᖃᐅᓯᐅᓗᐊᓚᐅᓐᖏᑦᑐᐃᑦ ᐅᕙᒍᑦ ᑕᕝᕙ ᓲᕐᓗ 

ᐱᔭᒃᓴᖃᕐᓂᖅᓴᐅᓕᕋᔭᖅᑐᖑᑦ ᑐᓴᐅᒪᑎᑦᑎᓂᕐᒥᒃ. 
 

ᐊᒻᒪ, ᑖᓐᓇ ᐱᖁᔭᒃᓴᖅ 37 ᐊᒻᒪ 

ᓇᓗᓇᐃᔭᑦᑎᐊᖅᓯᒪᒻᒥᔪᖅ ᑖᒃᑯᓇᓐᖓᑦ 

ᓴᖅᑭᑕᐅᓵᓚᐅᖅᑐᓂᒃ ᑕᕝᕙᓂ ᒐᕙᒪᐅᓕᖅᑎᓪᓗᑕ 

ᑭᒡᒐᖅᑐᐃᔨ ᓱᕈᓯᕐᓄᑦ ᒪᒃᑯᒃᑐᓄᓪᓗ ᑖᒃᑯᐊᑦᑕᐅᖅ 

ᐅᖃᐅᓯᖃᓗᐊᓚᐅᕐᒥᒻᒪᑕ ᑕᕝᕙᓂ ᓄᑕᖅᑲᑦ ᒪᒃᑯᑦᑐᑦ 

ᓄᑕᕋᐃᓂᓛᒃ ᐱᔪᓐᓇᐅᑎᖃᕐᓂᖏᓐᓂᒃ ᑖᓐᓇ 

ᐃᓕᑕᕆᔭᐅᑦᑎᐊᕆᐊᖃᕐᒥᒻᒪᑦᑕᐅᖅ ᑕᕝᕙᓂ 

ᐃᓕᓐᓂᐊᕈᑎᐅᑉ ᒪᓕᒐᒃᓴᖓᓂᒃ. ᑖᓐᓇ ᐃᓕᓯᒪᒻᒥᔭᕗᑦ.  
 

ᐊᒻᒪ, ᑖᓐᓇ ᐱᖁᔭᒃᓴᖅ 37 ᐊᒻᒪ ᑕᒪᒃᑯᓂᖓ 

ᐃᓄᑦᑎᑐᑦ ᐃᓕᖅᑯᓯᐊᓂᒃ ᐊᔪᓐᖏᓪᓚᕆᑦᑐᓂᒃ 

ᑖᓐᓇᑦᑕᐅᖅ ᓇᓗᓇᐃᔭᒃᑲᓂᖅᑕᕗᑦ ᑭᒃᑰᒻᒪᖔᑕ. ᑕᐃᒪ 

ᒫᓐᓇᒧᑦ ᑎᑭᖦᖢᒍ ᐃᓐᓇᖁᑎᕗᑦ ᑕᐃᒪ 

ᐊᑐᖃᑦᑕᕋᑦᑎᒍᑦ ᐃᓕᓐᓂᐊᕐᕕᑦᑎᓐᓂᒃ ᑕᒪᒃᑯᐊᑦᑕᐅᖅ 

ᒪᒃᑯᓂᖅᓴᐃᑦ ᐊᖑᓇᓱᓐᓂᕐᒧᑦ ᒥᖅᓱᕐᓂᕐᒧᑦ 

ᓱᓇᓕᕆᓂᕐᒧᑦ ᐃᓄᐃᑦ ᐃᓕᖅᑯᓯᐊᓂ 

ᖃᐅᔨᒪᓪᓚᕆᑦᑐᐃᑦ ᑖᒃᑯᐊᑦᑕᐅᖅ 

ᐊᑐᐃᓐᓇᐅᖁᓂᖅᓴᐅᒻᒥᒐᑦᑎᒍ ᐃᓕᓐᓂᐊᕐᕕᑦᑎᓐᓂᑦ. 

ᐃᓕᓐᓂᐊᕐᕕᑦᑎᓐᓂᑦ ᐃᓄᒃᓯᐅᑎᓕᕆᓂᕐᒧᑦ 

ᐊᒥᓲᓂᖅᓴᓂᒃ ᐱᔪᓐᓇᑦᑎᐊᕋᔭᕋᑦᑕ ᑖᓐᓇ 

ᐃᓐᓇᐃᓐᓇᖁᑎᑦᑎᓐᓄᑦ ᑐᕌᖓᒍᓐᓃᕐᓗᓂ, ᑭᓯᐊᓂ 

ᒪᑯᓄᖓᑦᑕᐅᖅ ᒪᒃᑯᓐᓂᖅᓴᐅᔫᒐᓗᐊᓄᑦ 

ᖃᐅᔨᒪᔨᐅᔪᓄᑦ ᐃᓅᑉ ᐃᓕᖅᑯᓯᐊᓂᑦ.  
 

ᑕᐃᒪᓗ ᐅᓇᑦᑕᐅᖅ ᖃᐅᒪᒃᑲᓐᓂᖁᒻᒥᔭᕋ ᓄᓇᓕᓐᓂᑦ 

ᑕᒪᒃᑯᐊ ᐃᓕᓐᓂᐊᖅᑐᓕᕆᔨᓄᑦ ᑲᑎᒪᔩᑦ, ᑲᑎᒪᔨᖏᑦ 

ᑕᒪᒃᑯᓂᖓ ᓄᓇᓕᓐᓂᖔᖅ ᐃᓕᓐᓂᐊᕈᓯᓂᒃ 

ᐋᖅᑭᒃᓱᐃᔪᓐᓇᕐᒥᒻᒪᑕ, ᐃᓕᓐᓂᐊᕈᑎᒃᓴᓂᒃ, 

ᐃᓄᒃᓯᐅᑎᐅᓂᖅᓴᓂᒃ. ᑖᒃᑯᐊᑦᑕᐅᖅ 

ᓇᓗᓇᐃᖅᓯᒪᑦᑎᐊᒃᑲᓂᖅᓴᐅᖁᒻᒥᔭᕗᑦ 

ᖃᓄᐃᓕᖓᓪᓚᕆᑦᑐᓂᒃ ᓴᖅᑭᑎᑦᑎᔪᓐᓇᕐᒪᖔᑕ 

ᐃᓕᓐᓂᐊᕐᕕᖁᑎᑦᑎᓐᓂᑦ ᐃᓕᓐᓂᐊᖅᑐᑕ 

ᐃᓕᓐᓂᐊᖃᑦᑕᕐᓂᐊᖅᑕᖏᓐᓂᑦᑕᐅᖅ. ᑖᓐᓇ ᑕᕝᕙ 

2008−ᖑᑎᓪᓗᒍ ᒪᓕᒐᖅ ᑖᓐᓇ 

ᓇᓗᓇᐃᖅᓯᒪᓗᐊᓚᐅᓐᖏᒻᒪᑦ ᑕᕝᕙᓂᓗ ᓄᑖᒥᑦ 

ᓇᒻᒪᑦ ᓇᓗᓇᐃᑦᑎᐊᕋᓱᓕᖅᑕᕗᑦ. 
 

ᐊᒻᒪᓗ ᑖᓐᓇ ᐱᖁᔭᒃᓴᖅ 37 ᑕᐃᒪ 

ᓇᓗᓇᐃᔭᖅᓯᒪᒥᒻᒪᑦ ᒪᑯᓂᖓ 

ᖃᐅᔨᒪᑎᑦᑎᓂᖅᓴᐅᒋᐊᖃᕐᓂᑦᑎᓐᓂᒃ 

ᓈᓴᐅᓯᓕᕆᓂᕐᒥᖅ, ᐅᖃᓕᒫᕆᐅᖅᓴᕐᓂᖅ ᑕᒪᒃᑯᐊ 

ᑕᕝᕙ ᖃᓄᖅ ᓇᓃᓪᓚᕆᒻᒪᖔᑕ ᖃᐅᔨᓴᕈᑎᓂᒃ 

ᓴᖅᑭᑎᑦᑎᓂᖅᓴᐅᒋᐊᖃᖅᑐᒍᑦ ᖃᐅᔨᒪᑦᑎᐊᕐᓂᐊᕋᑦᑕ 

ᓇᓃᓪᓚᕆᒻᒪᖔᑕ ᐃᓕᓐᓂᐊᖅᑐᖁᑎᐊᓐᓄᕗᑦ.  
 

ᓯᕗᓪᓕᖅᐹᒥᑦ ᑖᓐᓇ ᐱᖁᔭᒃᓴᖅ 37 ᑕᐃᒪ 

ᐊᓯᔾᔨᐊᕐᔪᒃᓯᒪᒥᒻᒪᑦ ᑕᒪᒃᑯᐊ ᓲᕐᓗ 

ᐊᑐᕈᓐᓇᕐᓂᖅᓴᑦᑎᓐᓂᒃ, ᐊᑐᕈᓐᓇᑦᑎᐊᖅᑕᑦᑎᓐᓂᒃ 

ᐱᐊᓂᒍᓐᓇᖅᑕᑦᑎᓐᓂᒃ ᑖᓐᓇ ᓲᕐᓗ ᑕᐃᒪᓐᓇᖔᖅ 

ᑐᕌᖓᓇᓱᓐᓂᕐᒪᑦ ᐱᔪᓐᓇᕐᓂᐊᖅᑕᑦᑎᓐᓂᒃ, 

ᐱᐊᓂᒍᓐᓇᕐᓂᐊᖅᑕᑦᑎᓐᓂᒃ.  
 

ᐊᒻᒪᓗ ᓇᓗᓇᓐᖏᑦᑐᖅ ᑕᐃᒪ 

ᓂᕆᐅᑦᑎᐊᕋᓗᐊᕐᒥᔪᖓᐃᓛᒃ ᑕᒪᒃᑯᐊ ᐅᖃᐅᓯᒃᓴᐃᑦ 

ᐊᒥᓲᓚᐅᕋᓗᐊᖅᑎᓪᓗᒋᑦ ᐊᒻᒪᓗ ᑕᒪᓐᓇ ᒪᓕᒐᒃᓴᖅ 

ᓇᓗᓇᓐᖏᑦᑐᖅ ᐊᐱᖅᑯᑎᒃᓴᖅᑕᖃᐅᑦᑎᐊᖅᑐᖅ ᓱᓕ 

ᒫᓐᓇ, ᑭᓯᐊᓂ ᖃᐅᔨᒪᖁᔨᑦᑎᐊᖅᑐᖓᐃᓛᒃ, 

ᐅᖃᖃᑦᑕᖅᓯᒪᓪᓗᖓᓗ ᓯᕗᓂᐊᓂ ᒪᑐᐃᖓᑦᑎᐊᕋᑦᑕ, 

ᒪᑐᐃᖓᑦᑎᐊᕆᐊᖃᕋᑦᑕ ᒪᓕᒐᒃᓴᐃᑦ ᑕᒪᒃᑯᐊ 

ᒪᓕᒐᓐᖑᓚᐅᖅᑳᖅᑎᓐᓇᒋᑦ ᐅᖃᐅᓯᕆᔪᓐᓇᑦᑎᐊᕋᑦᑎᒍ 

ᒪᑐᐃᖓᑦᑎᐊᕆᐊᖃᕋᑦᑕ.  
 

ᐊᓪᓛᓪᓘᓐᓃᑦ ᐅᖃᕈᓐᓈᕐᔪᑉᐳᖓ 

ᖃᓗᓇᐅᔭᑐᐃᓐᓇᕋᓗᐊᕐᓗᖓ (ᑐᓵᔨᑎᒍᑦ) ᓱᓕ 

ᑕᐃᒪᓐᖓᓕᒫᖅ ᐅᐸᓗᖓᐃᖅᓯᒪᕗᖓ 

ᐅᖃᐅᓯᕆᔭᐅᔪᒪᑉᐸᑕ ᑕᒪᒃᑯᐊ ᐋᖅᑭᒋᐊᖅᑕᐅᔪᒪᔪᑦ. 

ᑕᒪᓐᓇᓗ ᑐᑭᓯᓇᖅᓯᑎᑦᑎᐊᖅᑐᒍ 

ᐅᖃᐅᓯᕆᓚᐅᖅᓯᒪᔭᕋ ᑎᑎᕋᕋᒪ ᑲᑎᒪᔨᕋᓛᓄᑦ ᒪᐃ 

9, 2017−ᒥ. ᐊᒻᒪᓗ ᐅᖃᕈᓐᓇᕆᐊᖃᖅᑐᒍᑦ 

ᑕᖅᑲᐅᖓ ᓄᓇᕗᒻᒥᐅᓄᑦ ᐊᒃᓱᕉᑎᒋᓚᐅᕋᑦᑎᒃᑯ ᑖᓐᓇ 

ᐱᐅᓯᒃᑲᓐᓂᕐᓂᐊᕐᒪᑦ ᐃᓕᓐᓂᐊᕐᓂᓕᕆᓂᕐᒧᑦ 

ᐱᖁᔭᕐᔪᐊᖅ.  
 

(ᑐᓵᔨᑎᒎᕈᓐᓃᖅᑐᖅ) ᖃᐅᔨᒪᖁᔨᑐᐃᓐᓇᕆᕗᖓ 

ᑕᒪᒃᑯᐊ ᓴᖅᑭᑕᐅᖃᑦᑕᓚᐅᖅᑐᐃᑦ 

ᐃᓕᓐᓂᐊᖅᑐᓕᕆᓂᕐᒧᑦ ᐊᔾᔨᒌᓐᖏᑦᑑᖕᒪᑕ, 

ᐊᔾᔨᒌᓐᖏᒻᒪᑕ ᓇᑭᓐᖔᒑᓂᖕᒪᑕ. ᑖᒃᑯᓇᓐᖓᑦ 

ᑭᒡᓕᓯᓂᐊᖅᑎᓂᒃ ᑲᓇᑕᒦᓐᖔᖅᑐᓂᒃ ᑖᒃᑯᐊᓗ 

ᑲᑎᒪᔨᕋᓛᖑᓚᐅᖅᑐᐃᑦ ᐃᓕᓐᓂᐊᖅᑐᓕᕆᓂᐅᑉ 

ᒥᒃᓵᓄᑦ, ᒪᓕᒐᖓᓄᑦ ᐊᒻᒪᓗ 

ᐅᖃᒃᑲᓐᓂᑐᐃᓐᓇᖅᐳᖓᐃᓛᒃ ᑕᒪᕐᒥᓕᒫᖅ 

ᐃᓕᔅᓯᓐᓄᓕᒫᖅ ᒪᑐᐃᖓᑦᑎᐊᕋᑦᑕ. ᐊᒻᒪᓗ ᑕᒪᓐᓇ 

ᐅᖃᐅᓯᕆᓚᐅᖅᓯᒪᒐᑦᑎᒍ ᐊᒻᒪᓗ ᓱᓕ ᒫᓐᓇᒧᑦ 

ᐊᑐᕐᒪᑦ ᐃᓕᓐᓂᐊᖅᑐᓕᕆᓂᖅ ᑕᒪᓐᓇ 

ᐱᒻᒪᕆᐅᑎᓪᓗᒍ ᑖᓐᓇ ᑕᕝᕙ ᐱᐊᓂᒍᒪᓚᐅᖅᑕᕗᑦ 

ᐅᖃᐅᓯᕆᑦᑎᐊᓚᐅᖅᓯᒪᒐᑦᑎᒍ, 

ᐊᖏᖃᑎᒌᑦᑎᐊᖅᖢᑕᓗ ᐊᒻᒪᓗ ᓇᓗᓇᓐᖏᑦᑐᖅ 

ᑕᒪᑦᑕ ᑲᔪᓯᔪᒪᑦᑎᐊᓚᐅᕋᑦᑕ ᑖᓐᓇ 



ᐱᖓᑦᓯᖅ, ᔫᓂ 7, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  4513 

 

 

 

ᐃᓕᓐᓂᐊᖅᑐᓕᕆᓂᖅ ᒪᓕᒐᐅᔪᖅ 

ᐱᐅᓯᕚᓪᓕᖁᓪᓗᑎᒍ, ᓄᓇᕗᒻᒥᐅᑦᑕᐅᖅ ᑖᔅᓱᒥᖓ 

ᑐᒃᓯᕋᓚᐅᕐᒪᑕ ᐱᐅᓯᕚᓪᓕᖁᔨᓪᓗᑎᒃ. ᑕᕝᕙ ᑖᓐᓇ 

ᐱᓕᕆᓇᓱᐊᓚᐅᖅᑕᕗᑦ.  
 

ᓴᓇᖃᑎᒌᑦᑎᐊᕐᓗᑕ ᖃᓄᖅ ᐃᓕᓐᓂᐊᕐᓂᖅ 

ᐱᐅᓯᕚᓪᓕᕈᓐᓇᖅᐱᑎᒍ, ᐊᐅᓚᑦᑎᐊᕐᓗᒍᓗ, 

ᐃᓄᒃᑎᑐᓪᓗ ᖃᓪᓗᓈᑎᑐᓪᓗ ᐃᓕᓐᓂᐊᕐᕕᑦᑎᓐᓂᑦ 

ᐊᑐᖅᑕᐅᓪᓗᓂ, ᓴᓐᖏᑦᑎᐊᕐᓗᓂᓗ ᓲᖃᐃᒻᒪ 

ᐅᕙᒍᑦ ᑕᕝᕙ ᒪᒃᑯᒃᑐᖁᑎᕗᑦ, ᓄᓇᕗᒻᒥᐅᑕᖁᑎᕗᑦ 

ᑖᒃᑯᐊ ᓯᕗᓂᒃᓴᕆᓂᐊᕐᒥᒐᑦᑎᒍ ᐊᒻᒪᓗ 

ᓯᕗᓂᒃᓴᐅᓂᐊᖅᖢᑎᒃ, ᓯᕗᓕᐅᖅᑎᐅᓛᕐᒥᖕᒪᑕ. 

ᑕᕝᕙ ᑖᓐᓇ ᐱᕕᒃᓴᑦᑎᓐᓂ 

ᐱᓕᕆᓇᓱᐊᑦᑎᐊᖃᑦᑕᖅᑕ. ᖁᔭᓐᓇᒦᒃ. 
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ. 10. ᐊᑎᓕᐅᖅᓯᒪᔪᑦ 

ᑐᒃᓯᕋᐅᑎᑦ. (ᑐᓵᔨᑎᒍᑦ) 11. ᑭᐅᔾᔪᑎᑦ 

ᐊᑎᓕᐅᕈᑕᐅᓚᐅᖅᑐᓄᑦ. 12. ᐅᓂᒃᑳᖅ 

ᑲᑎᒪᔨᕋᓛᖑᐃᓐᓇᖅᑐᓄᑦ 

ᑲᑎᒪᔨᕋᓛᖑᑲᐃᓐᓇᖅᑐᓄᓪᓗ ᒪᓕᒐᒃᓴᓂᒃ 

ᐊᓯᖏᓐᓂᓪᓗ. ᐃᒃᓯᕙᐅᑕᕆᔭᐅᔪᖅ 

ᑲᑎᒪᔨᕋᓛᖑᐃᓐᓇᖅᑐᓄᑦ ᒪᓕᒐᒃᓴᓕᕆᓂᕐᒧᑦ, ᒥᔅᑕ 

ᑖᒻ ᓴᒻᒧᖅᑐᖅ. 
 

ᑲᑎᒪᔾᔪᑎᒃᓴᖅ 12: ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ 

ᐊᓯᖏᓐᓂᓪᓗ ᐅᓂᒃᑳᖏᑦ 
 

ᑲᑎᒪᔨᕋᓛᑦ ᐅᓂᒃᑳᖓᑦ 030 - 4(3): ᒪᓕᒐᒃᓴᖅ 

25, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᓂᐅᕕᖅᐸᑦᑐᓂᒃ ᓴᐳᔾᔨᓂᕐᒧᑦ ᒪᓕᒐᖅ 

(ᓴᒻᒧᖅᑐᖅ, ᑖ) 

ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓂᒃᑳᕈᒪᕗᖓ ᒪᓕᒐᒃᓴᖅ 25, ᒪᓕᒐᖅ 

ᐋᖅᑭᒋᐊᖅᑕᐅᖁᓪᓗᒍ ᓂᐅᕕᖅᐸᑦᑐᓂᒃ ᓴᐳᔾᔨᓂᕐᒧᑦ 

ᒪᓕᒐᖅ, ᕿᒥᕐᕈᔭᐅᓚᐅᕐᒪᑦ 

ᑲᑎᒪᔨᕋᓛᖑᐃᓐᓇᖅᑐᓄᑦ ᒪᓕᒐᒃᓴᓕᕆᓂᕐᒧᑦ 

ᐊᒻᒪᓗ ᑖᓐᓇ ᒪᓕᒐᒃᓴᖅ ᐋᖅᑭᒋᐊᖅᓯᒪᓂᖓ 

ᒪᓕᓪᓗᒍ ᐊᒥᓱᕈᖅᑎᑕᐅᓯᒪᓂᖓᓗ 

ᐃᓱᒪᖅᓴᖅᓯᐅᕈᑕᐅᔪᓐᓇᖅᓯᒻᒪᑦ 

ᑲᑎᒪᑐᐃᓐᓇᖅᑐᓄᑦ. 

 

ᐅᖃᖅᑏ, ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖓ 

ᖁᔭᓈᖅᑕᐅᑲᐃᓐᓇᖁᓪᓗᒍ ᒪᓕᒋᐊᓕᒃ 68(6) ᑖᓐᓇ 

ᒪᓕᒐᒃᓴᖅ 25 ᓄᑦᑎᖅᑕᐅᑲᐅᑎᒋᖁᓪᓗᒍ 

ᑲᑎᒪᑐᐃᓐᓇᖅᑐᓄᑦ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒪᓕᒐᓕᐅᖅᑎ 

ᐃᓘᓐᓇᓯᓐᓄᑦ ᐊᖏᖅᑕᐅᔪᒪᒻᒪᑦ 

ᖁᔭᓈᖅᑕᐅᑲᐃᓐᓇᖁᓪᓗᒍ ᒪᓕᒋᐊᓕᒃ 68(6) 

ᒪᓕᒐᒃᓴᖅ 25 ᓄᑦᑎᖅᑕᐅᑲᐅᑎᒋᖁᓪᓗᒍ 

ᑲᑎᒪᑐᐃᓐᓇᖅᑐᓄᑦ. ᒪᓕᒐᓕᐅᖅᑏᑦ ᐊᖏᖅᐹᑦ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒪᓕᒐᒃᓴᖅ 25 

ᑲᑎᒪᑐᐃᓐᓇᖅᑐᑦ ᑐᓐᓂᕆᔭᐅᓯᒪᓕᖅᐳᖅ.  

 

ᐅᓂᒃᑳᑦ ᑲᑎᒪᔨᕋᓛᖑᐃᓐᓇᖅᑐᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᒃ 

ᐊᓯᖏᓐᓂᓪᓗ. ᐃᒃᓯᕙᐅᑕᐅᔪᖅ 

ᑲᑎᒪᔨᕋᓛᖑᐃᓐᓇᖅᑐᓄᑦ ᒪᓕᒐᒃᓴᓕᕆᓂᕐᒧᑦ, ᒥᔅᑕ 

ᑖᒻ ᓴᒻᒧᖅᑐᖅ. 

 

ᑲᑎᒪᔨᕋᓛᑦ ᐅᓂᒃᑳᖓᑦ 031 - 4(3): ᒪᓕᒐᒃᓴᖅ 

29, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᓄᓇᒃᑰᔫᓄᑦ ᒪᓕᒐᖅ (ᓴᒻᒧᖅᑐᖅ, ᑖ) 

 

ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓂᒃᑳᕈᒪᕗᖓ ᒪᓕᒐᒃᓴᖅ 29, ᒪᓕᒐᖅ 

ᐋᖅᑭᒋᐊᖅᑕᐅᖁᓪᓗᒍ ᓄᓇᒃᑰᔫᓄᑦ ᒪᓕᒐᖅ, 

ᕿᒥᕐᕈᔭᐅᓚᐅᕐᒪᑦ ᑲᑎᒪᔨᕋᓛᖑᐃᓐᓇᖅᑐᓄᑦ 

ᒪᓕᒐᒃᓴᓕᕆᓂᕐᒧᑦ ᐊᒻᒪᓗ ᑖᓐᓇ ᒪᓕᒐᒃᓴᖅ 

ᐋᖅᑭᒋᐊᖅᓯᒪᓂᖓ ᒪᓕᓪᓗᒍ 

ᐊᒥᓱᕈᖅᑎᑕᐅᓯᒪᓂᖓᓗ 

ᐃᓱᒪᖅᓴᖅᓯᐅᕈᑕᐅᔪᓐᓇᖅᓯᒻᒪᑦ 

ᑲᑎᒪᑐᐃᓐᓇᖅᑐᓄᑦ. 

 

ᐅᖃᖅᑏ, ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖓ 

ᖁᔭᓈᖅᑕᐅᑲᐃᓐᓇᖁᓪᓗᒍ ᒪᓕᒋᐊᓕᒃ 68(6) ᑖᓐᓇ 

ᒪᓕᒐᒃᓴᖅ 29 ᓄᑦᑎᖅᑕᐅᑲᐅᑎᒋᖁᓪᓗᒍ 

ᑲᑎᒪᑐᐃᓐᓇᖅᑐᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒪᓕᒐᓕᐅᖅᑎ 

ᐃᓘᓐᓇᓯᓐᓄᑦ ᐊᖏᖅᑕᐅᔪᒪᒻᒪᑦ 

ᖁᔭᓈᖅᑕᐅᑲᐃᓐᓇᖁᓪᓗᒍ ᒪᓕᒋᐊᓕᒃ 68(6) 

ᒪᓕᒐᒃᓴᖅ 29 ᓄᑦᑎᖅᑕᐅᑲᐅᑎᒋᖁᓪᓗᒍ 

ᑲᑎᒪᑐᐃᓐᓇᖅᑐᓄᑦ. ᒪᓕᒐᓕᐅᖅᑏᑦ ᐊᖏᖅᐹᑦ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

 



ᐱᖓᑦᓯᖅ, ᔫᓂ 7, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  4514 

 

 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒪᓕᒐᒃᓴᖅ 29 

ᑲᑎᒪᑐᐃᓐᓇᖅᑐᑦ ᑐᓐᓂᕆᔭᐅᓯᒪᓕᖅᐳᖅ. 

 

13. (ᑐᓵᔨᑎᒎᕈᓐᓃᖅᑐᖅ) ᑎᑎᖅᑲᑦ 

ᓴᖅᑭᑕᐅᓂᖏᑦ. (ᑐᓵᔨᑎᒍᑦ) ᒥᓂᔅᑕ ᐃᑯᒻᒪᖅᑯᑎᑦ 

ᐊᑭᖏᓐᓄᑦ ᕿᒥᕐᕈᓂᕐᒥᒃ ᑲᑎᒪᔨᖏᓐᓄᑦ, ᒥᔅᑕ 

ᒫᓂᑲ ᐃᐊᓪ−ᑲᓇᔪᖅ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

ᐃᑯᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᓂᕐᒧᑦ 

ᑲᑎᒪᔩᑦ ᓄᓇᕗᒻᒥ ᐊᕐᕌᒍᑕᒫᑦ ᐅᓂᒃᑳᖓᑦ 

(ᐃᐊᓪ−ᑲᓇᔪᖅ) 

ᐊᖓᔪᖅᑳᖅ ᒫᓂᑲ ᐃᐊᓪ−ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᕗᖓ, 

ᐊᐃᑉᐲᓪᓗᓂ ᒪᓕᒐᓕᐅᖅᑎ ᒪᓕᒐᒃᓴᖅ 29, ᒪᓕᒐᖅ 

ᐋᖅᑭᒋᐊᖅᑕᐅᖁᓪᓗᒍ ᓄᓇᒃᑰᔫᓕᕆᓂᕐᒧᑦ ᒪᓕᒐᖅ, 

ᐱᖓᔪᐊᓐᓂᒃ ᐅᖃᓕᒫᖅᑕᐅᖁᓪᓗᒍ.  

 

(ᑐᓵᔨᑎᒎᕈᓐᓃᖅᑐᖅ) ᓇᒦᑉᐱᑕ? ᒪᒥᐊᓇᖅ, 

ᒪᓕᒐᓕᐅᖅᑎᐅᖃᑎᒃᑲ. ᓯᕗᓕᐅᕐᓂᕋᑖᕋᒪ. 

 

ᐅᖃᖅᑎᑦᓯᔩ, ᐅᓪᓗᒥ ᖁᕕᐊᑉᐳᖓ ᑖᓐᓇ 2017 

ᐊᕐᕌᒍᑕᒫᖅᓯᐅᑦ ᑐᓴᒐᒃᓴᖅ ᑖᒃᑯᓇᓐᖔᖅᑐᖅ 

ᑲᑎᒪᔨᓂᒃ ᐆᒻᒪᖅᑯᑎᓂᒃ ᐊᑭᖏᓐᓂᒃ 

ᕿᒥᕐᕈᓇᕐᓂᕐᒧᑦ ᓄᓇᕗᒻᒥ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᑎᑎᖅᑲᑦ ᓴᖅᑭᑕᐅᓂᖏᑦ. 

ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑑᔪᖅ, ᒥᔅᑐ ᐹᓪ 

ᖁᐊᓴ. 

ᑎᑎᖅᑲᐅᓯᐊᑦ ᒪᐃ 9, 2017−ᒥ 

ᑲᑎᒪᔨᕋᓛᖑᐃᓐᓇᖅᑐᓄᑦ ᒪᓕᒐᒃᓴᓕᕆᓂᕐᒧᑦ 

ᐃᒃᓯᕙᐅᑕᖓᓐᓄᑦ (ᖁᐊᓴ) 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᓪᓗᒥ ᑕᕝᕗᖓ ᓴᖅᑭᑎᑦᑎᔪᒪᕗᖓᐃᓛᒃ ᑖᓐᓇ 

ᑎᑎᖅᑲᖅ ᓇᒃᓯᐅᑎᓚᐅᖅᓯᒪᔪᖅ ᑖᔅᓱᒧᖓ 

ᐃᒃᓯᕙᐅᑕᕆᔭᐅᔪᓄᑦ ᑲᑎᒪᔨᕋᓛᓄᑦ 

ᒪᓕᒐᓕᕆᓂᕐᒧᑦ ᐱᔾᔪᑎᒋᓪᓗᒍ ᒪᓕᒐᒃᓴᖅ 37, 

ᑖᓐᓇ ᐊᓯᔾᔨᖅᑎᑦᑎᓇᓱᐊᖅᑐᖅ 

ᐃᓕᓐᓂᐊᖅᑐᓕᕆᓂᐅᑉ ᒪᓕᒐᖓᓄᑦ ᐊᒻᒪ ᐃᓄᐃᑦ 

ᐅᖃᐅᓯᖏᓐᓄᑦ ᐸᐸᑕᐅᔾᔪᑎᒧᑦ ᒪᓕᒐᖓᓄᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑎᑎᖅᑲᐃᑦ 

ᓴᖅᑭᑕᐅᓂᖏᑦ. ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ 

ᐃᑯᒻᒪᖅᑯᑎᓕᕆᔨᒃᑯᓐᓄᑦ, ᒥᔅᑕ ᒪᐃᒃ.  

ᐆᒻᒪᖅᑯᑎᓕᕆᔨᒃᑯᑦ ᐅᖅᓱᐊᓗᒥᓂᓕᕆᓂᕐᒧᑦ 

ᐅᓂᒃᑳᖅ (ᒪᐃᒃ) 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ. 

ᒫᓐᓇ ᑕᕝᕗᖓ ᐃᓪᓗᒧᑦ ᓴᖅᑮᒋᐊᔅᓴᖅ ᑖᒃᑯᐊ 

ᖁᓕᖅ ᐆᒻᒪᖅᑯᑎᓕᕆᔨᒃᑯᑦ ᐊᑐᖅᓯᒪᔪᓂᒃ 

ᐅᖅᓱᖅᑎᕈᑎᓄᑦ ᐊᐅᓚᑕᐅᓂᒥᓂᖏᓐᓄᑦ 

ᐅᓂᒃᑳᓂᑦ ᓴᖅᑮᔪᖓ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓴᖅᑭᑕᐅᓂᖏᑦ 

ᑎᑎᖅᑲᐃᑦ. ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓄᑦ, ᒥᔅᑕ ᒪᐃᒃ.  

ᐆᒻᒪᖅᑯᑎᓕᕆᔨᒃᑯᑦ ᑳᓐᑐᕌᑎᑦᑎᓂᕐᒧᑦ, 

ᓂᐅᕕᕐᓂᕐᒧᑦ ᐊᑐᖅᑐᐊᕐᓂᕐᒧᓪᓗ 

ᐱᓕᕆᓂᕐᒧᑦ ᐅᓂᒃᑳᖅ 2015−2016−ᒥ 

(ᒪᐃᒃ) 

ᐊᖓᔪᖅᑳᖅ ᔮᓂ ᒪᐃᒃ (ᑐᓵᔨᑎᒍᑦ): ᐅᖃᖅᑏ, 

ᖁᕕᐊᓱᑉᐳᖓ ᓴᖅᑭᑦᑎᒋᐊᔅᓴᖅ ᑖᒃᑯᐊ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑳᓐᑐᕌᖃᕐᓂᕐᒧᑦ 

ᓂᐅᕕᖃᑦᑕᓂᕐᒧᓪᓗ ᐊᑐᖅᑐᐊᓂᕐᒧᓪᓗ ᐅᓂᒃᑳᖏᑦ 

ᐊᕐᕌᒍᐊᓄᑦ 2015-16. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑎᑎᖅᑲᐃᑦ 

ᓴᖅᑭᑕᐅᓂᖏᑦ. ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓄᑦ ᑯᐊᐳᕇᓴᓐ, ᒥᔅᑕ ᒪᐃᒃ.  



ᐱᖓᑦᓯᖅ, ᔫᓂ 7, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  4515 

ᐆᒻᒪᖅᑯᑎᓕᕆᔨᒃᑯᑦ ᐃᖃᓗᓐᓂ ᑰᒻᒥ 

ᐃᑯᒪᓕᐅᕈᑎᓕᐅᕐᓂᕐᒧᑦ ᐅᓂᒃᑳᖅ (ᒪᐃᒃ) 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ. 

ᒫᓐᓇ ᑕᕝᕗᖓ ᐃᓪᓗᒧᑦ ᖁᕕᐊᓱᑦᑐᖓ 

ᓴᖅᑮᔪᓐᓇᕋᒪ ᐃᖃᓗᖕᓂ 

ᐆᒻᒪᖅᑯᑎᓕᐅᒐᐅᓂᐊᖅᑐᒃᓴᒥᒃ ᐅᓂᒃᑳᖅ 

ᐱᓕᕆᐊᒧᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑎᑎᖅᑲᑦ ᓴᖅᑭᑕᐅᓂᖏᑦ. 

ᒪᓕᒐᓕᐅᖅᑎ ᐃᖃᓗᐃᑦ−ᓯᓈ, ᒥᔅᑕ ᐹᓪ ᐅᑲᓕᖅ.  

ᐅᖃᐅᓯᖅᑕᕆᔭᐅᔪᖅ 2003−2004−ᒥ 

ᐊᐅᓚᓂᕐᒧᑦ ᐸᕐᓇᐅᑎᒥ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ (ᐅᑲᓕᖅ) 

 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᐅᓪᓗᒥᑦᑕᐅᖅ ᐊᓚᒃᑲᐃᔪᒪᓕᕐᒥᔪᖓ ᑖᒃᑯᐊ 

ᐅᓂᒃᑳᕆᔭᐅᓯᒪᔪᑦ ᐃᓚᖏᑦ 2003-2004 

ᐸᕐᓇᐅᑎᒥᓃᑦ ᐸᕐᓇᐅᑎᒋᔭᐅᔪᒥᓃᑦ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ 

ᓂᕈᐊᖅᑕᐅᓯᒪᔪᖃᑎᓕᒫᑦᑎᐊᒃᑲ 

ᕿᒥᕐᕈᑦᑎᐊᖁᓂᐊᖅᑕᒃᑲ. ᑖᒃᑯᐊ ᓇᓗᓇᐃᔭᐃᓯᒪᔪᑦ 

ᐃᓕᓐᓂᐊᕈᑎᔅᓴᓂᒃ ᐋᖅᑭᓱᐃᔪᒥᓃᑦ ᖃᓄᕐᓗ ᑖᒃᑯᐊ 

ᐃᓕᓐᓂᐊᖅᑐᑦ ᐃᑲᔪᖅᑕᐅᒋᐊᒃᑲᓐᓂᕈᓐᓇᕐᒪᖔᑕ 

ᑮᓇᐅᔭᖏᑦ ᐊᑐᖅᑕᐅᓚᐅᖅᑐᑦ $2,211,000, 

2002-2003-ᒥ ᐊᒻᒪᓗ ᐊᖏᓪᓕᒋᐊᖅᑕᐅᓪᓗᑎᑦ 

$4,771,000, ᐊᕐᕌᒍᒥ 2003-2004-ᒥ. 

ᐊᐅᓚᔨᔪᖓ ᑖᒃᑯᐊ ᐅᓄᖅᑐᑲᓪᓚᐃᑦ 

ᐃᓕᓐᓂᐊᕈᑎᔅᓴᐃᑦ ᐋᖅᑭᑐᖅᑕᐅᓚᐅᖅᑐᑦ 

ᑕᐃᔅᓱᒪᓂ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᑎᑎᖅᑲᑦ ᓴᖅᑭᑕᐅᓂᖏᑦ. 

ᐊᑎᖁᑎᖃᕈᓐᓃᕋᒪ ᑲᔪᓯᓗᑕ. 14. (ᑐᓵᔨᑎᒍᑦ) 

ᐱᖁᔨᕗᖔᕐᓂᐊᓂᕐᒧᑦ  

ᑐᓴᖅᑎᑎᔾᔪᑏ. 15. ᐱᖁᔨᕗᖔᕐᓂᐊᓂᕐᒧᑦ 

ᑐᓴᖅᑎᑦᑎᔾᔪᑎᑦ ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ 

ᒪᒃᓴᐃᑦ. 16. ᐱᖁᔨᕗᖔᕈᑎᑦ. 17. ᓯᕗᓪᓕᖅᐹᒥ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 18. ᑐᒡᓕᐊᓂ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒥᓂᔅᑕ 

ᒪᓕᒐᓕᕆᓂᕐᒧᑦ, ᒥᔅᑕ ᑮᑦ ᐲᑕᓴᓐ.  

 

ᑲᑎᒪᔾᔪᑎᒃᓴᖅ 18: ᐊᐃᑉᐹᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 47 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᒪᓕᒐᓕᕆᔨᐅᓂᕐᒧᑦ ᒪᓕᒐᖅ - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐱᒋᖅᑎᑦᑎᕗᖓ ᐊᐃᐱᖅᑕᐅᓪᓗᖓ 

ᒪᓕᒐᓕᐅᖅᑎᒧᑦ ᐊᕐᕕᐊᑦ ᓂᒋᐊᓄᑦ, ᑖᓐᓇ 

ᒪᓕᒐᒃᓴᖅ 47, ᐋᖅᑭᒋᐊᖅᑕᐅᖁᓪᓗᒍ 

ᒪᓕᒐᓕᕆᔨᐅᓂᕐᒧᑦ ᒪᓕᒐᖅ, ᑐᒡᓕᐊᓂ 

ᐅᖃᓕᒫᖅᑕᐅᓗᓂ.  

 

ᐅᖃᖅᑏ, ᑖᓐᓇ ᐊᓯᔾᔨᖅᓯᒋᐊᕐᒪᑦ ᑖᒃᑯᐊ 

ᒪᓕᒐᓕᕆᔩᑦ ᑲᑐᔾᔨᖃᑎᒌᖏᓐᓄᑦ ᓄᓇᕗᒻᒥ 

ᒪᓕᒐᓕᐅᕐᕕᒻᒥ ᑲᑎᒪᔨᕋᓛᓕᐅᕈᓐᓇᖅᑐᐃᑦ ᐊᒻᒪᓗ 

ᐊᔾᔨᒌᓕᖅᑎᑕᐅᑎᑦ ᑕᕝᕙᓐᖓᑦ ᑎᒥᐅᔪᓂᒃ 

ᐃᓕᓴᕆᔭᐅᓯᒪᔪᑦ ᐊᐃᐳᕈ 1, 1999-ᒥᓂᒃ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐱᖁᔨᕗᖔᕈᑦ 

ᓈᒻᒪᒻᒪᑦ. ᐱᖁᔭᒃᓴᐅᑉ ᐃᓗᓕᖏᓐᓄᑦ. ᓈᒻᒪᓴᖅᑐᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. (ᑐᓵᔨᑎᒍᑦ) 

ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ ᑲᔪᓯᔪᖅ ᑖᓐᓇᓗ 

ᒪᓕᒐᒃᓴᖅ 47 ᑲᑎᒪᔨᕋᓛᓄᑦ ᒪᓕᒐᓕᕆᓂᕐᒧᑦ 

ᑐᓂᔭᐅᕗᖅ.  

 

ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᒃᓴᐃᑦ. ᒥᓂᔅᑕ 

ᓯᕗᓕᖅᑎᓄᑦ ᒐᕙᒪᐅᖃᑎᒌᑦᑐᓕᕆᓂᕐᒧᓪᓗ, ᒥᔅᑕ 

ᑕᑉᑐᓇ.  

 

ᒪᓕᒐᒃᓴᖅ 48 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᑐᓴᕈᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 

ᒪᓕᒐᖅ - ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐱᒋᐊᖅᑎᑦᑎᕗᖓ 

ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᒧᑦ ᐊᒡᒍᒧᑦ, ᑖᓐᓇ 

ᒪᓕᒐᒃᓴᖅ 48, ᐋᖅᑭᒋᐊᖅᑕᐅᖁᓪᓗᒍ 

ᑐᓴᕈᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᒪᓕᒐᖅ, 

ᑐᒡᓕᐊᓂ ᐅᖃᓕᒫᖅᑕᐅᖁᓪᓗᒍ.  

 

ᐅᖃᖅᑏ, ᐅᓇ ᒪᓕᒐᒃᓴᖅ ᐊᔾᔨᒌᓐᖏᑦᑐᓂᒃ 

ᐊᓯᔾᔨᕆᐊᕈᑕᐅᒻᒪᑦ ᐊᑐᐃᓐᓇᐅᓂᖏᓐᓄᑦ 

ᑐᓴᐅᒪᔾᔪᑏᑦ ᐊᒻᒪᓗ ᓴᐳᒻᒥᔭᐅᓂᖏᓐᓄ ᐃᒻᒥᒨᖓᔪᑦ 

ᐱᓗᐊᖅᑐᒥ ᑖᓐᓇ ᐊᑐᓕᕈᓐᓇᖁᓪᓗᒍ 

ᕼᐋᒻᓚᐅᔪᓄᑦ ᑖᒃᑯᐊ ᖃᐅᔨᔭᐅᔭᕆᐊᖃᓐᖏᓐᓂᖏᑦ 

ᑭᒃᑯᑦ ᑐᒃᓯᕋᖅᑐᑦ ᒪᑯᓄᖓ ᒪᓕᒐᓕᕆᓂᖅ 

ᓴᖅᑭᑦᑎᖃᑦᑕᓂᕐᒧᑦ ᐊᒻᒪᓗ 

ᐊᑭᓕᖅᓱᖅᑕᐅᓂᖏᓐᓄᑦ ᒐᕙᒪᒃᑯᑦ 

ᑎᒥᖁᑎᒋᔭᖏᓐᓄᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐱᖁᔨᕗᖔᕈᑦ 

ᓈᒻᒪᒻᒪᑦ. ᐱᖁᔨᕗᖔᖅ ᐃᓗᓕᖏᓐᓄᑦ. ᓈᒻᒪᓴᖅᑐᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. (ᑐᓵᔨᑎᒍᑦ) 

ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ ᑲᔪᓯᔪᖅ ᒪᓕᒐᒃᓴᖅ 

48 ᑐᓂᔭᐅᕗᖅ ᒪᓕᒐᓕᕆᓂᕐᒧᑦ 

ᑲᑎᒪᔨᕋᓛᖏᓐᓄᑦ.  

 

19. ᐃᓱᒪᒃᓴᖅᓯᐅᕈᑕᐅᓂᖏᑦ ᑲᑎᒪᓂᕐᓂᒃᑯᑦ 

ᒪᓕᒐᒃᓴᐃᑦ ᐊᓯᖏᓪᓗ. ᒪᓕᒐᒃᓴᐃᑦ 25, 27, ᐊᒻᒪ 

29, ᒥᔅᑕ ᒥᑭᓐᖑᐊᖅ ᐃᒃᓯᕙᐅᑕᐅᓗᓂ. 

 

ᐊᒻᒪᓗ ᐊᑐᕐᓗᒋᑦ ᐱᔪᓐᓇᕐᓂᕋ ᐅᕙᑎ ᑖᓐᓇ 

ᐱᖁᔨᕗᖔᕈᑦ 47-4(3), ᑖᒃᑯᐊ 

ᑲᑎᒪᐃᓐᓇᓂᐊᖅᑐᑦ ᐅᓂᒃᑳᓚᐅᓐᖏᓂᕐᒥᓂ 

ᐱᔭᕇᕐᓂᕐᒥᓂᒃ.  

 

ᑲᑎᒪᑐᐃᓐᓇᓂᕐᒧᑦ ᐱᒋᐊᓚᐅᓐᖏᓂᑦᑎᓐᓂ 20 

ᒥᓂᔅᓯᒥᒃ ᓄᖅᑲᖓᑲᐃᓐᓇᓂᐊᖅᐳᒍᑦ.  

 

(ᑐᓵᔨᑎᒎᕈᓐᓃᖅᑐᖅ) ᐃᖅᓱᒃᑎ. 

 

>>ᓄᖅᑲᖓᑲᐃᓐᓇᖅᑐᑦ 17:11ᒥ ᑲᔪᓯᓪᓗᑎᓪᓗ 

ᑲᑎᒪᑐᐃᓐᓇᕐᓂᕐᒧᑦ 17:39ᒥ  

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᒥᑭᓐᖑᐊᖅ)(ᑐᓵᔨᑎᒍᑦ): 

ᑐᓐᖓᓱᒋᑦᑎ. (ᑐᓵᔨᑎᒎᕈᓐᓃᖅᑐᖅ) 

ᖃᒪᓂᑦᑐᐊᕐᒥᐅᑕᐃᑦ ᓄᓇᕗᑦᒥᐅᑕᐃᑦ, 

ᑕᕐᕆᔭᐅᖅᑐᑦ, ᓈᓚᒃᑐᑦ ᑐᓐᖓᓱᒋᑦᓯ.  

 

ᑲᑎᒪᔨᕋᓛᑦ ᐱᓕᕆᐊᒃᓴᒥᖕᓂᑦ 

ᑲᑎᒪᓂᖃᕐᓂᐊᓕᕐᒥᒻᒪᑕ. (ᑐᓵᔨᑎᒍᑦ) 

ᑲᑎᒪᑐᐃᓐᓇᕐᓂᕐᒧᑦ ᐅᑯᓂᖓ ᑲᒪᒋᔭᒃᓴᖃᕋᑦ, 

ᒪᓕᒃᓵᒃ 25 ᐊᒻᒪ 29. ᖃᓄᐃᓕᕈᒪᕙᑦ ᑲᑎᒪᔩ? 

ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᒋᐊᕈᒪᔭᕗᑦ ᒪᓕᒐᒃᓴᖅ 25, ᑭᖑᓂᖓᒍᑦ 

ᒪᓕᒐᒃᓴᖅ 29. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐊᖏᖃᑎᒌᑉᐱᑖ 

ᑖᓐᓇ ᐱᖁᔭᒃᓴᖅ ᓈᓴᐅᑎᓕᒃ 25 ᑖᓐᓇ 

ᐱᓕᕆᐊᕆᖅᑲᕈᒪᑉᓗᒍ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 25 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᓂᐅᕕᖅᐸᑦᑐᓂᒃ ᓴᐳᔾᔨᓂᕐᒧᑦ ᒪᓕᒐᖅ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) ᒥᓂᔅᑕ 

ᓄᓇᓕᓐᓄᑦ ᒐᕙᒪᒃᑯᓐᓄᓪᓗ ᐱᔨᑦᑎᖅᑎᓄᑦ, ᒥᔅᑐ 

ᓴᕕᑲᑖᖅ, ᐃᖅᑲᓇᐃᔭᖅᑎᓂᒃ ᑕᒪᐅᖓ 

ᓵᑦᑎᓐᓅᖃᑎᖃᕈᒪᒻᒪᖔᖅ. ᒥᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) ᑲᑎᒪᔩᑦ 

ᐊᖏᖅᐹᑦ ᑖᒃᑯᐊ ᐃᖅᑲᓇᐃᔭᖅᑎᖏᑦ ᑕᕝᕗᖓ 

ᐊᐱᖅᓱᖅᑕᐅᕕᒻᒨᖁᓗᒋᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒥᒃ. ᐃᖅᓱᒃᑏ, 

ᑖᒃᑯᐊ ᐃᓯᖅᑎᓚᐅᒃᑭᑦ ᐃᖅᑲᓇᐃᔭᖅᑏᑦ.  

 

ᑎᑎᕋᖅᓯᒪᓂᐊᕐᒪᑦ ᒥᓂᔅᑖ, ᑭᒃᑯᒻᒪᖔᑕ 

ᐃᖅᑲᓇᐃᔭᖅᑎ ᐅᖃᐅᓯᕆᓚᐅᒃᑭᑦ. ᒥᔅᑕ ᓴᕕᑲᑖᖅ.  

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᓪᓕᖅᐱᓐᓂ ᔫᑎ ᑑᑐᓪ ᐊᕙ 

ᐊᑐᐊᒐᓕᕆᓂᒧᑦ ᐊᐅᓚᑦᑎᔨ ᓄᓇᓕᓐᓂ 

ᒐᕙᒪᒃᑯᓐᓄᑦ ᐱᔨᑦᑎᕋᖅᑎᓄᑦ. ᓴᐅᒥᓐᓄᑦ, ᑖᒪᔅ 

ᐃᐊᓪᕗᐊᔅ, ᒪᓕᒐᓕᕆᔨᒃᑯᓐᓄᑦ ᒪᓕᒐᒃᓴᓕᐅᖅᑎ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᑐᓐᖓᓱᓐᓂᐊᖅᐳᑦ 

ᐊᐱᖅᓱᑕᐅᕕᒻᒦᑦᑐᑦ. ᑲᔪᓯᒋᐊᖅᑑᓪᓗᐊᓕᖅᐳᑎᑦ 

ᐅᒃᑯᐃᕈᑎᓐᓄᑦ. ᒥᔅᑐ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ ᒪᓕᒐᒃᓴᖅ 25, ᒪᓕᒐᖅ 

ᐊᓯᔾᔨᕆᐊᕈᑕᐅᔪᖅ ᓂᐅᕕᖃᑦᑕᖅᑐᑦ 

ᓴᐳᒻᒥᔭᐅᓂᖏᓐᓄᑦ ᒪᓕᒐᖅ, ᑖᒃᑯᓄᖓ 

ᐱᔪᒪᓂᕆᔭᖏᓐᓄᑦ ᐱᓕᕆᕝᕕᖓᑕ ᓄᓇᓕᓐᓂ 

ᒐᕙᒪᒃᑯᓐᓂᓗ ᐱᔨᑦᑎᖅᑏᑦ ᓄᑖᓐᖑᕆᐊᖅᑐᐃᑦ 

ᓄᓇᕗᒻᒥ ᓂᐅᕕᖃᑦᑕᖅᑐᑦ ᓲᕐᓗ ᒪᓕᒐᐃᑦ ᑖᒃᑯᐊ 

ᓄᓇᕗᒻᒥᐅᑦ ᑕᐃᒪᓐᓇ ᓇᓕᒧᓪᓗᐊᖅᑕᖓᓂᒃ 

ᓂᐅᕕᖃᑦᑕᖅᑐᑦ ᓴᐳᒻᒥᔭᐅᖃᑦᑕᕐᓂᐊᕐᒪᑕ 

ᐊᓯᖏᓐᓂ ᑲᓇᑕᒥ ᐊᕕᑦᑐᖅᓯᒪᔪᓂ.  

 

ᐱᓕᕆᖃᑎᖃᖅᓯᒪᔪᖓ ᑲᑎᒪᔨᕋᓛᓂᒃ 

ᒪᓕᒐᓕᕆᓂᕐᒧᑦ ᑕᒪᒃᑯᐊ ᐃᓱᒫᓗᒋᔭᐅᔪᑦ 

ᐋᖅᑭᒍᑕᐅᖁᓪᓗᒋᑦ ᖁᕕᐊᓱᒃᐳᖓ ᑕᕝᕙᓂ 

ᓇᓗᓇᐃᔭᐃᔪᓐᓇᕋᒪ ᐊᓯᔾᔨᕐᓂᐊᖅᑐᒧᑦ ᒪᓕᒐᒃᓴᒥᒃ 

ᑕᕝᕙᓂ ᒪᓕᒐᓕᐅᕐᕕᒻᒥ.  

 

ᑖᒃᑯᐊ ᐊᓯᔾᔨᕈᑎᒋᓪᓗᐊᖅᑐᑦ ᒪᓕᒐᕐᒧᑦ ᒪᓕᒐᕐᒧᑦ 

ᐅᑯᐊᖑᕗᑦ ᓯᒃᑮᑦ ᑮᓇᐅᔭᕈᖅᑎᑕᐅᓂᖏᑦᑕ 

ᐊᑭᓕᖅᑐᐊᓄᑦ ᐊᒻᒪᓗ ᓈᒻᒪᖏᑦᑐᓂᒃ ᐱᓕᕆᐊᖑᑦ. 

 

ᑕᐃᒪᓗ ᑭᐅᔪᓐᓇᕐᓂᐊᖅᐳᖓ ᖁᕕᐊᓱᒃᐳᖓ 

ᑭᐅᔪᓐᓇᕐᓂᐊᕋᒪ ᐊᐱᖅᑯᑎᓐᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. (ᑐᓵᔨᑎᒍᑦ) 

ᒪᑐᐃᕈᑎᓂᒃ ᐅᖃᐅᓯᖃᖅᐸ ᐃᒃᓯᕙᐅᑕᕆᔭᐅᔪᖅ? 

ᒥᔅᑕ ᑖᒻ ᓴᒻᒧᖅᑐᖅ.  

 

ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑕᕆᔭᐅᓪᓗᖓ 

ᒪᓕᒐᓕᕆᓂᕐᒧᑦ ᑲᑎᒪᔨᕋᓛᓂ ᒪᑐᐃᕈᑎᓂ 

ᐅᖃᐅᓯᖃᕈᒪᒐᒪ ᑲᑎᒪᑐᐃᓐᓇᖅ ᑲᑎᒪᓂᕐᓂᒃ 

ᐃᓱᒪᑦᓴᖅᓯᐅᕈᑎᖃᖅᐸᓪᓕᐊᓕᖅᑎᓪᓗᒋᑦ ᒪᓕᒐᒃᓴᖅ 

25, ᒪᓕᒐᖅ ᐊᓯᔾᔨᕆᐊᖅᑐᖅ ᓂᐅᕕᖃᑦᑕᖅᑐᑦ 

ᓴᐳᒻᒥᔭᐅᓃᑦ ᒪᓕᒐᕐᒧᑦ. ᑕᐃᒪ ᒪᓕᒐᓕᐅᖅᑏᑦ 

ᐃᖅᑲᐅᒪᓂᐊᕐᒪᑕ ᒪᓕᒐᒃᓴᖅ 25 ᑐᓪᓕᐊᓂ 

ᐅᖃᓕᒫᖅᑕᐅᓵ ᐅᑐᐱᕆ 25, 2016-ᒥ ᐊᒻᒪᓗ 

ᑐᓂᔭᐅᓚᐅᖅᑐᓂ ᑲᑎᒪᔨᕋᓛᓄᑦ ᒪᓕᒐᓕᕆᓂᕐᒧᑦ 

ᐃᓱᒪᑦᓴᖅᓯᐅᕈᑕᐅᓂᐊᕐᒪᑦ.  

 

ᐃᒃᓯᕙᐅᑖᖅ, ᒪᓕᒐᒃᓴᖅ 25 ᓴᖅᑭᑎᔪᒻᒪᑦ ᓄᑖᓂᒃ 

ᐊᑐᕆᐊᓕᓐᓂᒃ ᒫᓐᓇ ᒪᓕᒐᐅᔪᓄᑦ ᑖᒃᑯᐊ 

ᓴᐳᒻᔭᐅᔾᔪᑎᒃᓴᑲᓐᓂᕐᓄᑦ ᓂᐅᕕᖃᑦᑕᖅᑐᓄᑦ 

ᐅᑯᓇᓂ. ᑖᒃᑯᐊᓕ ᓈᒻᒪᓐᖏᒃᑐᒃᑯᑦ 

ᐊᑐᖅᑐᐊᖅᑎᑦᑎᓂᕐᒧᑦ ᓴᐳᒻᒥᔭᐅᓂᕐᒧᑦ  

ᓴᐳᒻᒥᔭᐅᓂᕐᒧᑦ ᓈᒻᒪᓐᖏᑦᑐᒥᒃ 

ᑮᓇᐅᔭᓕᐅᕋᓱᕝᕕᐅᓂᕐᒧᑦ ᐊᒻᒪᓗ 

ᐊᐅᓚᑕᐅᓂᖏᓐᓄᑦ ᓯᒃᑮᑦ 

ᑮᓇᐅᔭᕈᖅᑎᑕᐅᖃᑦᑕᕐᓂᖏᑦᑕ.  

 

ᐊᕐᕌᒍᕋᓴᓐᓂᒃ ᐱᓕᕆᕕᑉᐳᑦ ᐸᕐᓇᐸᓪᓕᐊᓯᒪᒻᒪᑕ 

ᐊᓯᔾᔨᕈᑎᓂᐊᖅᑐᓂᒃ ᓴᖅᑭᑦᑎᔪᒪᓪᓗᑎᒃ 

ᒪᓕᒐᓕᐅᖅᑕᐅᖁᓪᓗᒋᑦ ᓯᒃᑮᑦ 

ᑮᓇᐅᔭᕈᖅᑎᑕᐅᖃᑦᑕᕐᓂᖏᑦᑕ 

ᐊᑭᓖᑎᑕᐅᖃᑦᑕᕐᓂᖏᓐᓂᒃ. ᑲᑎᒪᔨᕋᓛᓂᒃ 

ᐃᓚᒋᔭᐅᔪᑦ ᑐᑭᓯᒪᒻᒪᑕ ᑖᒃᑯᐊ ᐱᓕᕆᕕᖏᑦᑕ 

ᐱᓕᕆᔪᓐᓇᖅᓯᓚᐅᕐᒪᑕ ᒫᓐᓇ ᐱᔭᖁᔭᐅᔪᑦ 

ᓇᓕᒧᓕᖅᑎᖁᓪᓗᒋᑦ ᐊᓯᖏᓐᓄᑦ ᐊᕕᑦᑐᖅᓯᒪᔪᓄᑦ 

ᑕᕝᕙᓂ ᐊᓯᖏᓐᓂ ᐊᕕᑦᑐᖅᓯᓴᒪᔪᓂ ᑖᒃᑯᐊ  

ᓴᖅᑭᒃᖢᒋᑦ ᐊᑐᖅᑕᐅᔪᐊᓗᐃᑦ ᓄᓇᕗᒻᒥᐅᓄᑦ 

ᐋᖅᑭᒋᐊᕈᑎᒋᔪᒪᓂᐊᖅᑐᓄᑦ 

ᐊᑐᖅᑐᐊᓂᕐᓗᑦᑕᐅᓂᕐᒧᑦ ᐊᒻᒪᓗ ᓴᐳᒻᒥᔭᐅᓂᕐᒧᑦ 

ᓈᒻᒪᖏᑦᑐᓂᒃ ᑮᓇᐅᔭᓕᐅᕋᓱᕝᕕᐅᓂᕐᒧᑦ.  

 

ᐃᒃᓯᕙᐅᑖᖅ, ᒪᓕᒐᒃᓴᖅ 25 ᒥᓂᔅᑕᒥ 

ᐱᔪᓐᓇᕐᓂᖅᑖᖅᑎᑦᑎᓂᐊᕐᒪᑦ ᒪᓕᒐᕋᓛᓂᒃ 

ᓴᖅᑭᑦᑎᓂᕐᒧᑦ ᐃᓱᖃᖅᑎᑦᑎᕐᓂᒧᑦ ᐅᕝᕙᓘᓐᓃᑦ 

ᐊᑭᓖᔭᕆᐊᖃᕈᓐᓃᑎᑦᑎᓂᕐᒧᑦ ᓯᒃᑮᑦ 

ᑮᓇᐅᔭᕈᖅᑎᑕᐅᓂᖏᓐᓄᑦ ᓄᓇᕗᒻᒥ. ᐱᓕᕆᕝᕖᑦ 

ᓇᓗᓇᐃᖅᓯᒪᑦ ᑖᒃᑯᐊᒎᖅ ᒪᓕᒐᕋᓛᖏᑦ 

ᐃᓱᖃᓕᖅᑎᑦᑎᓂᐊᕐᒪᑕ ᓯᒃᑮᑦ ᒐᕙᒪᒃᑯᖏᓐᓂᒃ 

ᓯᒃᑭᖏᓐᓂᒃ ᑮᓇᐅᔭᕈᖅᑎᑕᐅᓂᖏᓐᓄᑦ. 

ᑲᑎᒪᔨᕋᓛᑦ ᐅᖃᕆᐊᒃᑲᓐᓂᖅᐳᑦ ᑖᒃᑯᐊ  

ᒪᓕᒐᕋᓛᖅᑎᒍᑦ ᓯᒃᑮᑦ ᑮᓇᐅᔭᕈᖅᑎᑕᐅᓂᖏᓐᓂᒃ 

ᐊᑭᓖᑎᑦᑎᓂᖅ ᑮᓇᐅᔭᐃᑦ ᓄᓇᕗᒻᒥ 

ᐊᑐᖅᑕᐅᖃᑦᑕᖅᑐᓄᑦ ᓄᓇᕗᒻᒥᐅᓄᑦ ᑕᒪᓐᓇ 

ᐃᓅᓇᓱᓐᓂᐅᑉ ᐊᑭᑐᔪᐊᓘᓂᖓ ᓄᓇᕗᑦᒥᐅᓄᑦ 

ᐊᑐᖅᑕᐅᖃᑦᑕᖅᑐᖅ.  

 

ᑲᑎᒪᔨᕋᓛᑦ ᐅᖃᕆᐊᒃᑲᓐᓂᕈᒪᔪᑦ ᑖᒃᑯᐊ ᒐᕙᒪᒃᑯᑦ 

ᓯᒃᑭᖁᑎᖏᑦ ᓇᓗᓇᐃᖅᓯᒪᔭᕆᐊᕐᒪᑕ 

ᐃᓪᓗᓕᕆᔨᒃᑯᑦ ᐱᖃᓯᐅᑎᓗᒋᑦ ᑕᐃᒪᐃᒻᒪᓪᓗ 

ᐃᑲᔪᖅᓱᖅᑕᐅᑉᐸᑦ ᐊᓯᔾᔩᓇᓱᓐᓂᕐᒥᒃ ᓈᓴᐅᑎᖓ 4-

ᒧᑦ ᒪᓕᒐᒃᓴᖅ 25-ᒥᒃ.  

 

ᐃᒃᓯᕙᐅᑖᖅ, ᑖᒃᑯᐊ ᐃᓱᓕᑉᐳᑦ ᒪᑐᐃᕈᑎᒃᑲ. 

ᑲᑎᒪᔨᕋᓛᑦ ᐊᑐᓕᖁᔨᕗᑦ ᑖᓐᓇ 

ᖄᖏᖅᑎᑕᐅᖁᔭᐅᓪᓗᓂ ᒪᓕᒐᒃᓴᖅ 25 

ᐊᓯᔾᔨᖅᓯᒪᓕᖅᑎᓪᓗᒍ ᒪᓕᒐᓕᐅᖅᑎᓕᒫᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐅᖃᐅᓯᒃᓴᑐᐃᓐᓇᐃᑦ. 

ᐅᖃᐅᓯᒃᓴᑐᐃᓐᓇᐃᑦ. ᐃᖄᒃᑐᖃᓐᖏᒻᒪᑦ. 

ᐊᑎᖁᑎᖃᕈᓐᓃᕋᒪ ᑭᓱᑐᐃᓐᓇᕐᓄᑦ 

ᐅᖃᐅᓯᖃᕈᒪᔪᓂᒃ. ᒫᓐᓇ ᑎᑎᕋᖅᓯᒪᓂᖏᑦᑎᒍᑦ 

ᕿᒥᕐᕈᓇᓐᓂᐊᓕᖅᑕᕗᑦ ᐱᖁᔭᒃᓴᖅ 25.  

 

ᐊᔾᔨᖓᓂᒃ ᐱᓯᒪᔪᒃᓴᐅᓕᕋᑦᓯ ᐱᖁᔭᒃᓴᒥᒃ. 

(ᑐᓵᔨᑎᒎᕈᓐᓃᖅᑐᖅ) ᐱᖁᔭᒃᓴᖅ 25, (ᑐᓵᔨᑎᒍᑦ) 

ᐱᖁᔭᖅ ᐋᖅᑭᒋᐊᕈᑎᐅᓂᐊᖅᑐᖅ ᓂᐅᕕᕋᖅᐸᑦᑐᑦ 

ᓴᐳᒻᒥᐅᓯᖅᑕᐅᖁᓪᓗᒋᑦ ᐱᖁᔭᕐᔪᐊᖅ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖃ 

ᐱᒋᐊᕈᑎᓂ ᐅᖃᐅᓯᖃᖅᑎᓪᓗᒍ ᒥᓂᔅᑐ 

ᓂᓪᓕᕆᐊᖃᖅᑲᐅᒐᓗᐊᖅᑐᖓ ᒫᓐᓇ 

ᐱᕕᖃᖅᑎᒃᑯᕕᖓ ᒥᔅᑕ ᓴᕕᑲᑖᖅ ᑐᓐᖓᓱᒋᑦ. 

ᐅᓐᓄᓴᒃᑯᑦ.  

 

ᐅᓇ ᑐᓴᕆᐊᕈᒪᓪᓗᒍ ᑕᐃᒃᑯᐊ ᓯᒃᑮᑦ 

ᖃᔅᓯᓐᖑᖅᑎᑕᐅᓇᓱᒃᖢᑎᒃ ᑯᐊᐸᒃᑯᓐᓄᐊᓲᖑᒐᑦᑕ 

ᓂᐅᕕᖅᑎᒃᑯᓐᓄᓪᓗ. ᑖᒃᑯᐊ ᐊᖏᓛᖑᖕᒪᑎᒃ  

ᓄᓇᑦᑎᓐᓂᓕ ᓄᓇᔅᓯᓐᓂᓕᑭᐊᖅ ᖃᓄᐃᑉᐸ.  

 

ᐊᒻᒪ ᒫᓐᓇ ᒪᓕᒐᖅᑕᖃᕐᒪᑦ ᑲᓇᑕᐅᑉ 

ᒐᕙᒪᒃᑯᖏᓐᓃᓐᖔᖅᑐᑦ ᓯᒃᑮᑦ 

ᑲᓯᓐᖑᖅᑎᑕᐅᔪᖃᕆᐊᖃᕈᑎᒃ 

ᐊᑭᓖᑎᑕᐅᔪᖃᕆᐊᖃᕋᓂ ᑕᐃᒪᐃᓕᖓᖅᑰᕐᒪᑦ. 

ᓯᒃᑮᓪᓕᑭᐊᖅ ᓄᓇᕗᑦ ᒐᕙᒪᒃᑯᓐᓃᓐᖔᖅᑐᑦ 

ᑲᔅᓯᓐᖑᖅᑎᑕᐅᓇᓱᒃᑎᓪᓗᒋᑦ ᖃᓄᐃᑦᑑᕙᓕ ᒫᓐᓇ 

ᑕᒪᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓱᖅᑯᐃᖅᓯᓯᒪᔪᖓ ᒫᓐᓇ 

ᒪᓕᒐᕋᓛᖅᑕᖃᓐᖏᑦᑎᐊᖅᑐᖅ ᒐᕙᒪᒃᑯᑦ ᓄᓇᕗᑦ 

ᒐᕙᒪᒃᑯᖏᑦᑕ ᑮᓇᐅᔭᒃᓴᖁᑎᖏᑦ ᓯᒃᑮᑦ ᑕᐃᒃᑯᐊ 

ᐊᑭᓖᑎᑦᑎᖃᑦᑕᕐᓂᖏᑦ ᐊᑐᐊᒐᖅᑕᖃᓐᖏᑦᑐᖅ 

ᒪᓕᒐᕋᓛᖅᑕᖃᓐᖏᑐᖅ ᐊᑭᓖᑎᑦᑎᖃᑦᑕᕐᓂᖅ 

ᓯᒃᑮᕐᓗᓂ ᑮᓇᐅᔭᓐᖑᖅᑎᑦᑎᖃᑦᑕᕐᓗᓂ 

ᒐᕙᒪᑐᖃᒃᑯᓐᓄᑦ ᐊᐅᓚᑕᐅᑉᐸᑕ ᑖᒃᑯᐊ 

ᑮᓇᐅᔭᒃᑯᕕᓐᓄᑦ ᑐᕌᖓᔪᑦ ᒪᓕᒐᐃᑦ ᓂᐅᕕᕐᕕᓐᓄᑦ 

ᑐᕌᖓᓐᖏᒻᒪᑕ ᒐᕙᒪᑐᖃᒃᑯᑦ ᒪᓕᖓᖏᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ 

ᓲᖃᐃᒻᒪᑦ ᐅᖃᖃᑎᖃᖃᑦᑕᓚᐅᖅᖢᓯ ᑭᓯᐊᓂ 

ᒪᓕᒐᒃᓴᓂᒃ ᓴᖅᑭᖅᓯᓲᖑᒐᑦᓯ 

ᓈᒻᒪᒐᓱᒋᓐᓈᓕᕌᖓᑦᓯ ᑐᓴᖅᑕᔅᓯᓐᓂᓪᓗ ᒪᓕᒃᖢᓯ  

ᓄᓇᕗᒻᒥᐅᓂᒃ ᓲᖃᐃᒻᒪ ᑭᒡᒐᖅᑐᕋᑦᑎᒍ 

ᑐᓴᖅᑕᖏᓐᓂᒡᓗ ᐱᖃᓯᐅᔾᔨᔭᕆᐊᖃᖃᑦᑕᕋᑦᑕ 

ᐱᖁᔭᓕᐅᕆᐊᓐᖏᓐᓂᑦᑎᓐᓂ.  

 

ᑖᒃᑯᐊᓕ ᓄᓇᕗᒻᒥ ᒐᕙᒪᒃᑯᓐᓃᓐᖔᖅᑐᑦ ᓯᒃᑮᑦ 

ᑮᓇᐅᔭᓐᖑᖅᑎᑕᐅᖃᑦᑕᕐᓂᖏᑦ 

ᐃᓱᒪᒋᖃᓯᐅᑎᓚᐅᖅᓯᒪᓐᖏᓚᓯᐅᒃ 

ᐊᑭᖃᓐᖏᑎᑕᐅᔪᓐᓇᖏᒃᑲᓗᐊᕐᒪᖔᑕ 

ᓂᐅᕕᕐᕕᖁᑎᑦᑎᓐᓂᑦ, ᐱᓗᐊᖅᑐᒥᑦ ᑖᒃᑯᓇᓐᖓᑦ 

ᐊᖏᔪᕐᔪᐊᖑᔪᓂᑦ ᑯᐊᐸᑦᑎᓐᓂᑦ ᐊᒻᒪᓗ 

ᓂᐅᕕᕐᕕᒃᑯᓐᓂᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᐃᓚᒋᓚᐅᖅᑕᖓ 

ᑐᓴᕋᓱᐊᕐᓂᕆᓚᐅᖅᑕᑦᑕ ᑖᓐᓇ ᑭᐅᖁᒐᓗᐊᖅᑐᒍ 

ᒥᔅ ᔫᑎ ᐊᕙ, ᑖᓐᓇ ᐃᓚᐅᓪᓚᕆᓚᐅᖅᓯᒪᒻᒪᑦ 

ᑐᓴᕋᓱᐊᕐᓂᖃᖅᑎᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐊᕙ.  

 

ᑑᑐᓪ−ᐊᕙ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐃᓱᒪᒃᓴᖅᓯᐅᕈᑎᒋᓚᐅᖅᓯᒪᔭᕗᑦ 

ᓴᖅᑭᑕᐅᓚᐅᓐᖏᑦᑑᒐᓗᐊᖅ ᑕᖅᑲᒃᑯᓇᓐᖓᑦ 

ᑐᓴᕋᓱᐊᖅᑎᓪᓗᑕ, ᑭᓯᐊᓂᓕ ᑖᓐᓇ 

ᐃᓱᒪᒃᓴᖅᓯᐅᕈᑎᒋᓯᒪᔭᕗᑦ. 

ᑐᓴᕋᓱᐊᕐᓂᕆᓚᐅᖅᑕᕗᑦ ᓂᐅᕕᕐᕕᓐᓂᑦ, 

ᓂᐅᕕᕐᕕᖃᖅᑐᓂᒃ ᐃᑲᔪᖅᑐᐃᓐᖏᒻᒪᑕᒎᖅ 

ᑮᓇᐅᔭᓐᖑᖅᑎᑦᑎᓇᓱᓪᓗᓂ, ᓯᒃᑭᓂᒃ 

ᐊᑭᓖᖃᑦᑕᖅᑎᖃᑦᑕᕈᒪᒻᒪᑕ. ᑖᓐᓇ 

ᐃᓱᒪᒃᓴᖅᓯᐅᕈᑎᒋᓚᐅᖅᑕᕗᑦ, ᑭᓯᐊᓂ 

ᕿᒥᕐᕈᓇᓚᐅᓐᖏᓇᑦᑎᒍ ᑕᒪᓐᓇ, ᕿᒥᕐᕈᓇᓛᖅᑕᕗᑦ 

ᑖᓐᓇ, ᐃᖅᑲᓇᐃᕈᑦᑎᒍ ᑖᓐᓇ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ 

ᓂᐅᕕᕐᕕᕐᔪᐊᕆᔭᕗᑦ, ᑯᐊᐸᕗᓪᓗ, ᓂᐅᕕᕐᕕᒃᑯᓪᓗ, 

ᐃᓈᒃ ᓂᐅᕕᖅᑎᑦᑎᔩᒡᒎᖅ ᐅᖃᐅᓯᖃᕐᒪᑕ 

ᑕᒪᑐᒥᖓ ᐃᑲᔪᖅᑐᐃᒐᔭᓐᖏᓐᓂᕋᖅᖢᑎᒃ, ᑕᐃᒪᓐᓇ  

ᑐᑭᓯᖅᑰᕋᒪ ᐊᑭᖃᕈᓐᓃᖅᑎᑕᐅᒐᔭᕆᐊᖏᓐᓂᑦ 

ᒐᕙᒪᒃᑯᑦ ᓯᒃᑭᖁᑎᖏᑦ, ᐅᓇ ᐊᐱᖅᑯᑎᒋᓚᐅᕐᓚᒍ.  

 

ᑕᐃᒪ ᓄᓇᕗᒻᒥ ᖃᐅᔨᒪᔪᐃᓐᓇᐅᒐᑦᑕ ᓄᓇᑦᑎᓐᓂᑦ 

ᑯᐊᐸᖃᕋᑦᑕ ᐊᑕᖏᐸᓗᖅᑰᖅᖢᑕ ᓄᓇᓕᑦᑎᒍᑦ, 

ᑖᒃᑯᐊᓗ ᑯᐊᐸᕗᑦ ᓇᖕᒥᓂᕆᓪᓗᑎᒍ, ᓇᖕᒥᓂᖅ 

ᐊᐅᓚᖦᖢᑎᒍ ᓯᓚᑎᑦᑎᓐᓂᒃ 

ᐊᐅᓚᑕᐅᓐᖏᑦᑎᐊᖅᑐᑎᒃ. ᑖᒃᑯᐊ ᑯᐊᐸᐃᑦ ᐊᑐᓂ 

ᒪᓕᒐᓕᐅᕈᓐᓇᖅᖢᑎᒃ ᓄᓇᓕᖕᓂᓗ ᓈᒻᒪᒋᔭᒥᖕᓂᒃ 

ᑭᓱᑐᐃᓐᓇᕐᓄᑦ, ᓲᖃᐃᒻᒪ ᓄᓇᓕᓐᓂᑦ ᐱᒋᔭᐅᒐᒥᒃ, 

ᓇᖕᒥᓂᕆᔭᐅᒐᒥᒃ, ᐊᐅᓚᑕᐅᒐᒥᒃ ᓯᓚᑖᓂᑦ 

ᐊᐅᓚᑕᐅᓐᖏᑦᑎᐊᕐᒪᑕ.  

 

ᑖᒃᑯᐊ ᐊᑐᓂ ᑯᐊᐸᐃᑦ ᓄᓇᕗᑦ ᐃᓗᐊᓂ 

ᐅᖃᓪᓚᖃᑎᒋᔭᐃᓐᓇᕆᓚᐅᖅᐱᓯᐅᒃ ᐊᒻᒪᓗ 

ᐊᔾᔨᒌᓐᖏᑦᑐᓂᒃ ᑭᐅᖃᑦᑕᓚᐅᖅᐸᑦ ᐅᕝᕙᓘᓐᓃᑦ 

ᐊᔾᔨᒌᐸᓗᖕᓂᑦ ᑭᐅᖃᑦᑕᓚᐅᖅᐸᑦ? ᐊᑐᓂ 

ᐅᐸᖃᑦᑕᓚᐅᖅᐱᓯᐅᒃ ᓄᓇᓕᖕᓂ ᑯᐊᐸᓕᒫᑦ 

ᓄᓇᕗᑦ ᐃᓗᐊᓂ, ᓂᐅᕕᕐᕕᒃᑯᑦ 

ᐅᖃᐅᓯᕆᓐᖏᔾᔪᑎᒋᕚ ᐊᐅᓚᑦᑐᓐᓇᓐᖏᓐᓇᑦᑎᒍ, 

ᑭᓯᐊᓂ ᑯᐊᐸᕗᑦ ᐊᐅᓚᑦᑐᓐᓇᕋᑦᑎᒍ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅᑐ ᐃᓄᒃ. ᒥᔅᑐ 

ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᓚᒋᓚᐅᖅᑕᖓ 

ᑐᓴᕋᓱᐊᕐᓂᖃᖅᑎᓪᓗᑕ ᑖᓐᓇ ᑭᐅᑎᓐᓂᐊᕋᒃᑯ, ᒥᔅ 

ᔫᑎ ᑑᑐᓪ−ᐊᕙ, ᑖᓐᓇ ᐃᓚᐅᓪᓚᕆᑦᑐᐊᓘᓚᐅᕐᒪᑦ 

ᑐᓴᕋᓱᐊᕐᓂᖃᖅᑎᓪᓗᒋᑦ ᑕᒪᑐᒥᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᑑᑐ−ᐊᕙ. 

 

ᑑᑐᓪ−ᐊᕙ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᐃᒍᖓ C, ᑐᓴᕋᓱᐊᕐᓂᕆᓚᐅᖅᑕᕗᑦ 

ᑲᑎᒪᔨᕋᓛᓄᑦ ᐱᖃᓯᐅᔾᔨᓯᒪᔪᖅ ᐅᓂᒃᑳᑦᑎᓐᓂᒃ 

ᑲᑎᒪᔨᕋᓛᓄᑦ ᑐᕌᖓᔪᖅ. ᐱᒋᐊᕐᕕᒋᓚᐅᖅᑕᕗᑦ 

ᑎᑎᕋᕐᕕᒋᓪᓗᑎᒍ ᓂᐅᕕᕐᕕᒻᒧᑦ ᐅᐃᓂᐸᐃᒥᑦ, 

ᐃᓛᒃ ᓂᐅᕕᕐᕖᑦ ᐊᖓᔪᖅᑳᖓᓐᓄᑦ 

ᐅᐃᓂᐸᐃᒦᑦᑐᒧᑦ, ᐅᖄᓚᐅᑎᒃᑯᓪᓗ 

ᐊᐱᖅᓱᖃᑦᑕᖅᑐᑎᒍ ᑯᐊᐸᐅᔪᑦ. ᒪᑉᐱᒐᖅ 2−ᒥ  

ᐅᖃᖅᓯᒪᔪᖅ ᐅᐃᒍᖓᓂ, ᐅᓂᒃᑳᓂᑦ 

ᑐᓴᕈᓐᓇᓚᐅᖅᑐᒍᑦ 17−ᖑᔪᓂᒃ ᑯᐊᐸᒃᑯᑦ 

ᓂᐅᕕᕐᕕᖏᓐᓂᑦ, ᐃᓚᖏᑦ ᑐᓴᒐᔅᓴᓂᑦ 

ᐱᕕᒋᑦᑎᐊᕈᓐᓇᓚᐅᓐᖏᓇᑦᑎᒍ. ᑯᐊᐸᒃᑯᓪᓗ  

ᐊᑐᓂ, ᐅᖃᕋᑖᕐᒪᑦ ᓇᖕᒥᓂᖅ ᒪᓕᒐᖃᐅᕐᒪᑕ 

ᐊᔾᔨᒋᓐᖏᓚᐃᑦ, ᑕᐃᒃᑯᐊ ᐊᔾᔨᒋᓐᖏᓚᐃᑦ 

ᓯᒃᑮᕐᓂᕐᒧᑦ, ᑮᓇᐅᔭᓐᖑᖅᑎᑦᑎᓂᕐᒧᑦ 

ᐊᑭᓖᑎᑦᑎᓂᕆᖃᑦᑕᖅᑕᖏᑦ, ᑕᐃᑲᓂ ᐅᐃᒍᖓᓂ 

ᑎᑎᕋᖅᓯᒪᔪᖅ.  

 

6−ᖑᔪᑦ ᐊᑭᓖᑎᑦᑎᖃᑦᑕᖏᑦᑐᑦ ᒐᕙᒪᒃᑯᑦ 

ᓯᒃᑭᖏᓐᓂᑦ, ᐊᑕᐅᓯᖅ ᐊᔾᔨᒌᒥᑦ 

ᐊᑭᓖᑎᑦᑎᖃᑦᑕᖅᑐᖅ $2.50−ᒥᒃ ᑯᐊᐸᒃᑯᓐᓂᑦ 

ᐃᓚᒋᔭᖓᑕ 6−ᖑᔪᑦ, ᐊᑭᓖᑎᑦᑎᖃᑦᑕᖅᑐᑦ  

ᑯᐊᐸᒃᑯᑦ 



ᐱᖓᑦᓯᖅ, ᔫᓂ 7, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  4520 

 

 

 

ᓯᒃᑭᓕᒫᓄᑦ $2-ᒥᑦ $10−ᒧᑦ ᑎᑭᑦᑐᒍ.  

ᑖᒃᑯᐊ ᒪᓕᒃᑕᐅᑐᐃᓐᓇᖃᑦᑕᕆᓪᓗᑎᑦ ᐊᑭᖏᑦ 

ᓯᒃᑮᑦ. 

 

ᑯᐊᐸ ᐊᑕᐅᓯᖅ ᐅᖃᓚᐅᕐᒥᔪᖅ 10 ᐳᓴᓐᑎ 

ᑯᐊᐸᒃᑯᑦ ᓯᒃᑭᐅᑉ ᐊᑭᓖᑎᑦᑐᓂ. ᐊᑕᐅᓯᖅ 

ᑐᖅᑯᖅᑕᐅᔪᓂᒃ $200-ᒥᓪᓗ ᐊᓂᑦᑏᔪᓐᓇᖅᖢᓂ 

ᓯᒃᑭᓂᒃ. 

 

ᑯᐊᐹᒃ ᒪᕐᕉᒃ ᐊᑭᓖᑎᑦᑎᖃᑦᑕᖅᖢᑎᒃ 1 ᐳᓴᓐᑎᒥᒃ 

ᒐᕙᒪᒃᑰᖏᑦᑐᓂ ᓯᒃᑭᖁᑎᖏᓐᓄᑦ 1.5 

ᐳᓴᓐᑎᒦᑦᑐᖅ. ᒐᕙᒪᒃᑯᑦ ᓯᒃᑭᖏᓐᓂ ᒪᕐᕉᒃ 

ᐊᑭᖃᖅᑎᑦᑎᔪᑦ $2.50-ᒥᒃ $15-ᒧᑦ 2 ᐳᓴᒥᓪᓗ 

ᐊᑭᓖᑎᑦᑎᖃᑦᑕᖅᑐᑦ ᓯᒃᑭᐅᑉ ᐊᑭᖓ 

ᒪᓕᑦᑕᐅᓪᓗᓂ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᓗᓕᕈᔪᑳᓪᓚᒃᑐᖓ ᐋᓯᓪᓕ ᓲᕐᓗ ᒥᑦᑎᒪᑕᓕᖕᒥ 

ᑯᐊᐸᕗᑦ ᐳᖅᑐᕿᔭᖃᓐᖏᒻᒪᑦ ᒥᑦᑎᒪᑕᓕᖕᒥ 

ᑯᐊᐸᒋᒐᑦᑎᒍ ᐊᐅᓚᖦᖢᑎᒍ ᓇᖕᒥᓂᕆᓪᓗᑎᒍ. 

ᐅᐃᓂᐸᐃᒡ-ᓕᑦᑕᐅᕐᖑᓇ ᖃᓄᐃᒻᒪᑦ ᐃᓚᐅᒋᕙ 

ᓄᓇᕗᒻᒥᐅᓂᒃ ᖃᓄᖅ ᑯᐊᐸᒋᔭᐅᒥᒻᒫᑦ 

ᐃᓚᐅᕝᕕᒋᒐᑦᑎᒎ ᑯᐊᐸᕗᑦ 

ᐃᒻᒥᒃᑰᕋᓗᐊᖅᑎᓪᓗᒋᑦ? ᑖᓐᓇ ᐊᐱᖅᑯᑎᒐ. 

 

ᐊᒻᒪᓗ ᐊᐃᑉᐸᖓᓂ ᐊᐱᕆᔪᓐᓇᕈᒪ ᐊᑕᐅᑦᑎᒃᑯᑦ. 

ᑐᓴᕋᓗᐊᖅᑐᖓ ᐊᔾᔨᒌᓐᖏᑦᑐᓂᒎᖅ 

ᐃᓕᖅᑯᓯᖃᖃᑦᑕᖅᑐᐃᑦ ᑯᐊᐸᐃᑦ ᐊᒻᒪᓗ  

ᐅᔾᔨᕈᓱᒃᑐᖓ ᓂᐅᕕᖅᑎᒃᑯᑦ ᐱᖃᓯᐅᑎᔫᒐᓗᐊᑦ 

ᑭᓯᐊᓂ ᓂᐅᕕᖅᑎᒃᑯᑦ ᐊᐱᖅᓲᑎᒋᓐᖏᓚᒃᑲ, 

ᐅᖃᖅᑲᐅᒐᒪ ᓇᖕᒥᓂᕆᓐᖏᑦᑎᐊᕋᑦᑎᒍ 

ᐊᐅᓚᑦᑐᓐᓇᕋᑎᒍᓗ ᖃᓄᐃᓕᕕᒋᔪᓐᓇᕋᑎᒍᓗ 

ᐅᕙᖓᓖᓚᒃ.  

 

ᑕᐃᒃᑯᐊ ᐊᔾᔨᒌᓐᖏᑦᑐᓂᒡᒎᖅ ᐃᓕᖅᑯᓯᖃᕐᒪᑕ 

ᑐᓴᖅᑕᕋᓗᐊᕋ ᑭᓯᐊᓂ ᐅᓇᓕ 

ᐊᐱᖅᑯᑎᒋᓇᓱᖅᑲᐅᔭᕋ, ᐅᖃᕋᔅᓯ  

ᐃᒪᐃᓕᐅᕈᒪᓂᕋᖅᑐᓯ. ᐊᑐᓂ ᑯᐊᐸᐃᑦ ᖃᓄᖅ 

ᓄᓇᑦᑎᓐᓂ ᐊᑐᓂ ᑯᐊᐸᕗᑦ ᖃᓄᖅ 

ᐅᖃᐅᓯᖃᓚᐅᖅᐸᑦ ᑕᒪᑐᒥᖓ? 

ᐊᖏᖃᑕᐅᓚᐅᖅᐹᑦ ᐅᕝᕙᓘᓐᓃᑦ ᐃᒪᓐᓇ 

ᐱᐅᓂᖅᓴᐅᒐᔭᖅᑐᖅ ᐅᖃᓪᓚᓚᐅᖅᐸᑦ 

ᐃᒻᒥᒃᑰᖓᓪᓗᑎᑦ ᓇᖕᒥᓂᖅ ᓄᓇᓕᖕᓂ 

ᐊᐅᓚᑕᐅᓪᓗᑎᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᔅᑐ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐱᔾᔪᑎᒋᓪᓗᒍ ᑖᓐᓇ ᐃᓚᒌᔅᓴᒃᑯᑦ 

ᐅᐃᓂᐸᐃᒡ−ᒥ ᑐᓴᕆᐊᕐᕕᐅᓚᐅᖅᑐᑦ ᐱᔾᔪᑎᒋᓪᓗᒍ 

ᑐᓴᓚᐅᖅᑕᒪ ᐃᓘᓐᓇᖏᑦ ᑯᐊᐸᒃᑯᓕᒫᑦ ᓄᓇᕗᒻᒥ 

ᐃᓚᒋᔭᐅᒻᒪᑕ ᐃᓚᒌᔅᓴᑯᓐᓄᑦ ACL−ᑯᓐᓄᑦ. 

ᖃᐅᔨᒪᓪᓗᐊᓐᖏᑦᑐᖓ ᑭᓱᓂᒃ ᖃᓄᑎᒋ 

ᐊᖓᔪᖅᑳᖑᒻᒪᖔᑕ ᖃᐅᔨᒪᓐᖏᒃᖢᖓ. ᑭᓯᐊᓂ 

ᖃᓂᓐᓂᖅᐹᖑᔪᖅ ᑕᐃᒃᑯᐊ ᐃᓚᒌᔅᓴᒃᑯᑦ ᑖᒃᑯᐊ 

ᑲᒻᐸᓂᓄᑦ ᐊᖓᔪᖅᑳᕐᔪᐊᕆᔭᐅᒻᒪᑦ ᓲᕐᓗ 

ᐊᓈᓇᒋᔭᐅᓪᓗᓂ ᑯᐊᐸᒃᑯᑦ ᓂᐅᕕᕐᕕᓕᒫᖏᓐᓄᑦ 

ᓄᓇᕗᒻᒥ ᓄᓇᓕᓐᓂ.  

 

ᑕᐃᒃᑯᓇᖓᑦ ᓯᒃᑮᕐᓗᑎᑦ ᐊᑭᓖᑎᑕᐅᖃᑦᑕᕐᓂᖅ 

ᐅᓄᖅᑐᐃᓱᐊᓗᒃᖢᓂ ᓴᖅᑭᑕᐅᖃᑦᑕᖅᓯᒪᔪᖅ 

ᐃᓐᓇᑐᖃᐃᓪᓗ ᑕᒪᒃᑯᐊ ᐊᔪᖅᓴᑦᑎᐊᖃᑦᑕᖅᖢᑎᒃ 

ᐊᑭᓖᑎᑕᐅᖃᑦᑕᕐᒪᑕ ᓯᒃᑮᖅᑎᓪᓗᒋᑦ 

ᑮᓇᐅᔭᓐᖑᖅᑎᑦᑎᓇᓱᑦᑎᓪᓗᒋᑦ. ᑕᐃᒪᓐᓇ ᑕᕝᕙ 

ᐱᓕᕆᓇᓱᑉᐳᒍᑦ ᑖᓐᓇ ᐱᖁᔭᕐᒧᑦ 

ᐊᐅᓚᑦᑎᔾᔪᑎᓕᐅᕈᓐᓇᕈᑦᑕ ᒪᓕᒐᕋᓛᑎᒍᑦ 

ᑭᒡᓕᓕᐅᕈᓐᓇᖅᑐᒍᑦ ᐊᑭᓖᑎᑦᑎᓇᓱᖃᑦᑕᖅᑐᓂᒃ 

ᑮᓇᐅᔭᒃᓵᓂᒃ.  

 

ᑭᓯᐊᓂ ᑭᒡᓕᑯᓗᖃᓪᓚᕆᒻᒪᑦ ᑕᒪᓐᓇ 

ᑐᓴᕋᓱᐊᕐᓂᖃᖅᑎᓪᓗᑕ ᓂᐅᕕᕐᕖᑦ ᐅᖃᖃᑦᑕᓕᕐᒪᑕ 

ᑖᓐᓇ ᐱᔨᑦᑎᕋᕈᑎᐅᒻᒪᑦ ᓄᓇᕗᒻᒥᐅᑕᕐᓄᑦ  

ᓯᒃᑮᕋᓗᐊᕈᑎᑦ ᑮᓇᐅᔭᓐᖑᖅᑎᑦᑎᖁᔨᓐᖏᒃᑯᑎᑦ 

ᓂᐅᕕᕐᕖᑦ ᑕᐃᒪᓐᓇ ᐱᔪᓐᓇᕐᒪᑕ. 

ᐱᔭᕐᓂᕈᓐᓃᖅᑐᐊᓘᒐᔭᕐᒪᒡᒎᖅ 

ᑮᓇᐅᔭᓐᖑᖅᑎᑦᑎᖃᑦᑕᓂᕐᒥᒃ ᓯᒃᑭᕐᓂᑦ 

ᓄᖅᑲᑎᑦᑎᑐᐃᓐᓇᕆᐊᖃᕐᒪᑕᒎᖅ ᑖᒃᑯᐊ ᒪᓕᒐᕋᓛᑦ 

ᓴᖅᑭᑕᐅᑉᐸᑕ. ᐊᒃᓱᐊᓗᒃ 

ᐅᔾᔨᓱᑦᑎᐊᕆᐊᖃᕐᓂᐊᖅᑐᒍᑦ 

ᐃᓪᓗᒌᑦᑎᐊᖅᑎᓐᓇᓱᓪᓗᑎᒍᑦ ᑕᒪᑐᒧᖓ 

ᐊᐅᓚᑕᐅᓂᐊᕐᒪᑕ ᒪᓕᒐᕋᓛᑎᒍᑦ ᓯᒃᑮᖃᑦᑕᕐᓂᕐᒧᑦ 

ᐊᑭᓖᑎᑕᐅᖃᑦᑕᕐᓂᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ 

ᑖᔅᓱᒥᖓ ᐅᖃᐅᓯᖃᕋᕕᑦ. ᑖᓐᓇ ᑐᑭᓯᒋᐊᕈᒪᓪᓗᒍ 

ᓲᕐᓗ ᑐᐊᑦᑐᒻᒪᕆᐊᓗᒃᑯᒡᒎᖅ ᐃᖏᕐᕋᒐᔅᓯ. ᑐᑭᓯᔪᖓ 

ᓇᖕᒥᓂᖅ ᑕᒪᒃᑯᐊ ᓄᓇᑦᑎᓐᓂ ᑯᐊᐸᕗᑦ 

ᓇᖕᒥᓂᖅᐳᑦ ᓲᕐᓗ ᐅᖃᖅᑐᑦ ᐃᒪᐃᓕᐅᕈᔅᓯ 

ᑮᓇᐅᔭᓐᖑᖅᑎᑦᑎ−ᖃᑦᑕᕈᓐᓃᑐᐃᓐᓇᕆᐊᖃᖅᑐᒍᑦ 

ᓯᒃᑭᓂᒃ. ᑕᐃᒪᐃᓕᐅᖅᑕᐅᖃᑦᑕᓚᐅᖅᐱᓯ ᓇᖕᒥᓂᖅ 

ᑯᐊᐸᖁᑎᑦᑎᓐᓂᒃ ᓄᓇᕗᑦ ᐃᓗᐊᓂ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓱᖅᑯᐃᖅᑕᕋ ᐊᑐᓕᖁᔭᓕᐊᖅᑕᐅᔪᖅ 

ᑕᐃᑲᓂ ᐃᓕᒌᔅᓴᑯᓐᓃᖔᓚᐅᖅᑐᖅ ACL−ᑯᓐᓂ 

ᐊᒻᒪ ᓂᐅᕕᕐᕕᓐᓂᓗ ᑯᐊᐸᒃᑯᓃᖔᖅᑐᖅ 

ᐃᓚᒌᓴᒃᑯᓐᓂ ᐃᓚᒌᔅᓴᑯᓐᓂ 

ᐊᑐᓕᖁᔭᓕᐊᕆᔭᐅᓚᐅᖅᑐᖅ ᐱᔨᑦᑎᕈᑎ ᑖᓐᓇ 

ᐱᔨᔅᓯᕈᑎᐅᖃᑦᑕᕐᒪᑦ ᑮᓇᐅᔭᑎᒍᑦ ᐊᑭᑐᓗᐊᓕᖅᐸᑦ 

ᓯᒃᑮᑎᑦᑎᖃᑦᑕᔾᔮᕈᓐᓃᕐᒪᑕ 

ᑮᓇᐅᔭᓐᖑᖅᑎᑦᑎᓇᓱᒃᑎᓪᓗᒋᑦ.  

 

ᐅᖃᓚᐅᕐᒪᑕᐃᓛᒃ ᒪᓕᒐᖅᑎᒍᒡᒎᖅ 

ᐊᑭᓖᑎᑕᐅᔪᒪᓐᖏᒻᒪᑕ ᓯᑮᖅᑎᑕᐅᓪᓗᑎᑦ 

ᑮᓇᐅᔭᓪᓚᑦᑖᓂᒃ ᑐᓂᓯᓗᑎᑦ. ᓄᓇᓕᓐᓂ 

ᑮᓇᐅᔭᓪᓚᑦᑖᑦ ᑕᒪᒃᑯᐊ ᐊᓂᐅᖅᑲᐸᓪᓕᐊᑎᓪᓗᒋᑦ 

ᐊᐅᓪᓚᐅᔾᔭᐅᕙᓪᓕᐊᑎᓪᓗᒋᑦ ᑖᓐᓇ ᒪᓕᒐᖅᑎᒍᑦ 

ᐊᑭᓕᕆᐊᓖᑦ ᐅᓄᖅᓯᖃᑦᑕᕐᒪᑕᒎᖅ. 

ᐊᑭᓖᑎᑦᑎᖃᑦᑕᕈᒪᔪᑦ ᒫᓐᓇ ᓯᒃᑮᖅᑐᓄᑦ 

ᐅᑭᐅᖅᑕᖅᑐᒥ ᓯᒃᑮᖅᑐᓂᒃ $3-ᑎᑦᑎᖃᑦᑕᖅᑐᑦ 

ᓯᒃᑮᖅᑐᓂᒃ ᐅᕝᕙᓘᓐᓃᑦ 1.5 ᐳᓴᖓᓂ ᑖᔅᓱᒪ  

ᓯᒃᑭᐅᑉ ᑮᓇᐅᔭᐅᑉ ᑮᓇᐅᔾᔭᔅᓵ ᐅᓄᕐᓂᕆᔭᖓᓂ 

ᒪᓕᑦᑕᐅᓪᓗᑎᑦ. ᑕᐃᒪᓐᓇ ᐋᖅᑭᓱᖅᓯᒪᔪᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᔅᑐ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖃ 

ᑭᖑᓪᓕᖅᐹᒥ. ᑐᑭᓯᕗᖓᖃᐃ ᑕᒪᑐᒥᖓ 

ᐊᐱᖅᓱᑲᑕᒃᑎᓪᓗᓯ 

ᑯᐊᐸᕗᑦ ᓄᓇᑦᑎᓐᓂ ᐃᒻᒥᒃᑯᑦ 

ᐅᖃᐅᓯᖃᕈᓐᓇᓚᐅᓐᖏᑦᑐᑦ ᐅᖃᓚᐅᓐᖏᑦᑐᑦ 

ᐃᓱᒪᒋᔭᒥᓐᓂᒃ ᐅᓇᓐᖓᑦ ᐅᐃᓂᐸᐃᒡ-ᒥᖔᖅ 

ᐅᖃᐅᔾᔭᐅᓚᐅᖅᑐᓯ ᐃᒪᐃᑦᑐᓐᓇᖅᑐᒍᑦ ᑯᐊᐸᕗᑦ 

ᓇᒻᒥᓂᖅ ᓄᓇᑦᑎᓐᓃᑦᑐᑦ ᐅᖃᖅᑎᓐᓇᒋᑦ ᑖᒃᑯᐊ 

ᓇᖕᒥᓂᖁᑎᕗᑦ ᐊᐅᓚᑕᕗᑦ. ᐃᒃᑯᓇᓐᖓᖔᖅ 

ᐅᖃᕈᔾᔭᐅᓚᐅᖅᑑᑦ ᐅᐃᓂᐸᐃᒡ-ᒥᐅᓂᒃ? ᑕᐃᒪᓐᓇ 

ᑐᑭᓯᕗᖔ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᔅᑐ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᒪᓕᒐᓕᐅᖅᑎ ᓱᓕᔪᖅ. ᓄᓇᓕᓐᓂ 

ᑯᐊᐸᐃᑦ ᐅᖃᐅᓯᖃᑐᐃᓐᓇᖃᑦᑕᓚᐅᖅᑐᑦ ᖃᑦᑎᓂᒃ 

ᐊᑭᓖᑎᑦᑎᓲᖑᒻᒪᖔᒥᓂᒃ ᐊᑐᓕᖁᔭᓕᐅᒥᒃ 

ᓴᖅᑮᔪᖃᓚᐅᓐᖏᑦᑐᐃᑦ. ᖁᔭᓐᓇᒦᒃ, ᐃᒃᓯᕙᐳᑖᖅ.  

 

ᐃᒃᓯᕙᐳᑕᖅ: ᐊᑎᖁᑎᒃᑲ ᒪᓕᒃᖢᒋᑦ. ᒥᔅᑕ 

ᐅᑲᓕᖅ.  

 

ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑕᖃᖅᑑᖅ. 

ᓯᕿᓐᖑᔭᖅ ᐃᓕᑕᕆᑲᐃᓐᓇᖑᕈᒪᓕᖅᑲᕋ ᒫᓐᓇ. 

ᓅᑦᑎᒋᐊᖅᑯᖓ ᑖᓐᓇ ᑲᑎᒪᓂᖅ 

ᓄᖅᑲᑲᐃᓐᓇᖁᓪᓗᒍ. ᖁᔭᓐᓇᒦᒃ, 

ᐃᒃᓯᕙᐅᑕᖃᖅᑑᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᖁᔨᕗᖔᕈᑎᑕᖃᕐᖓᑦ 

ᐱᕙᓪᓕᐊᓂᐅᓯᒪᔪᓂᒃ ᐅᓂᒃᑳᖁᔨᓕᖅᑐᒥᒃ 

ᐊᐃᕙᐅᑎᔅᓴᐅᒐᓂᓗ. ᓈᒻᒪᓴᖅᑐᐃᑦ 

ᐱᖁᔨᕗᖔᕈᑎᒥᒃ? ᐊᑭᕋᖅᑐᖅᑐᑦ? ᐱᖁᔨᕗᖔᕈᑎ  

ᑲᔪᓯᔪᖅ. ᒫᓐᓇ ᓂᑯᕕᓐᖑᓱᓕᖅᑯᖓ 

ᐱᕙᓪᓕᐊᓂᕆᓯᔭᑦᑎᓐᓂ ᐅᖃᖅᑎᒧᑦ ᐅᓂᒃᑳᕐᓗᖓ.  

 

(ᑐᓵᔨᑎᒎᕈᓐᓃᖅᑐᖅ) ᐃᖅᓱᒃᑏ, ᑖᒃᑯᐊ 

ᐃᖅᑲᓇᐃᔭᖅᑎᖏᑦ ᐊᐱᖅᓱᖅᑕᐅᕕᖕᒥ 

ᐊᓂᑦᑎᑦᑑᓪᓗᐊᕈᕕᒋᑦ.  

 

ᐅᖃᖅᑎ (ᑐᓵᔨᑎᒍᑦ): 20. ᐅᓂᒃᑳᑦ 

ᑲᑎᒪᑐᐃᓐᓇᖅᑐᓂᒃ. ᒥᔅᑕ ᒥᑭᓐᖑᐊᖅ. 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᒥᑭᓐᖑᐊᖅ (ᑐᓵᔨᑎᒍᑦ): ᐅᖃᖅᑏ, ᑲᑎᒪᔨᖁᑎᑎᑦ 

ᑲᑎᒪᐅᑎᖃᖅᑲᐅᒻᒪᑕ ᒪᓕᒐᒃᓴᖅ 25 ᐊᒻᒪ 

ᐅᓂᒃᑳᕈᒪᓕᖅᑐᑎᒃ. ᐅᖃᖅᑏ, ᐱᒋᐊᖅᑎᑦᑎᕗᖓ 

ᑲᑎᒪᑐᐃᓐᓇᖅᑐᑦ ᐅᓂᒃᑳᖓᑦ ᓈᒻᒪᒋᔭᐅᖁᓪᓗᒍ. 

ᖁᔭᓐᓇᒦᒃ, ᐅᖃᖅᑏ, 

 

ᐅᖃᖅᑎ: ᐱᖁᔨᕗᖔᕈᒻᒥᒃ ᓇᑎᕐᒦᑦᑐᖃᕐᒪᑦ. 

ᐊᐃᑉᐱᖅᑕᐅᕙ? ᒥᔅᑐ ᐃᓄᒃ. (ᑐᓵᔨᑎᒍᑦ) 

ᐱᖁᔨᕗᖔᕈᑦ ᓈᒻᒪᖕᒪᑦ. ᓈᒻᒪᒃᓴᖅᑐᓕᒫᑦ. 

(ᑐᓵᔨᒃᑰᖏᑦᑐ) ᖁᔭᓐᓇᒦᒃ. (ᑐᓵᔨᑎᒍᑦ) 

ᓈᒻᒪᒃᓴᓐᖏᑦᑐᑦ. ᐱᖁᔨᕗᖔᕈᑦ ᑲᔪᓯᕗᖅ. 

 

21. ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

22. ᑲᑎᒪᔾᔪᑎᒃᓴᐃᑦ. ᑎᑎᕋᖅᑏ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

 

ᑲᑎᒪᔾᔪᑎᒃᓴᐃᑦ ᔫᓂ 8-ᒥ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᒥᓂᕐᓄᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐊᓯᖏᓐᓂᓪᓗ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᒃᓴᖅᓯᐅᕐᓂᖏᑦ 

 ᒪᓕᒐᒃᓴᖅ 25 

 ᒪᓕᒐᒃᓴᖅ 27 

 ᒪᓕᒐᒃᓴᖅ 29 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ)  

ᓄᖅᑲᖓᓂᐊᓕᕐᒥᔪᒍᑦ ᕿᑎᖅᑰᑕᐅᓇᓱᓐᓂᖓᓂ, 

ᔫᓂ 8, 2017-ᒥ 1:30-ᒧᐊᖅᐸᑦ ᐅᓐᓄᓴᒥ. 

 

(ᑐᓵᔨᑎᒎᕈᓐᓃᖅᑐᖅ) ᐃᖅᓱᖅᑎ. 

 

>>ᑲᑎᒪᓂᖅ ᓄᖅᑲᖅᑐᖅ 18:08ᒧᐊᖅᑎᓪᓗᒍ



 

 

ᑎᑎᕋᖅᓯᒪᔪᑦ ᑐᑭᓯᒋᐊᕈᑏᑦ - ᔫᓂ 7, 2017



 

 

 



 

 

 



 

 

 


